
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)  
ᓴᖅᑭᖅᑎᑕᐅᒋᐊᙵᓚᐅᖅᓯᒪᔪᑦ ᔪᓚᐃ 9, 1996-ᖑᑎᓪᓗᒍ 
ᐃᓄᖕᓄᑦ ᒐᕙᒪᓕᕆᕝᕕᐅᖃᑦᑕᕐᓂᐊᕐᓗᓂ ᓴᙱᓂᖃᖅᑎᑕᐅᓯᒪᓂᒃᑯᑦ  
ᐱᓕᕆᐊᕆᔭᖃᖅᑎᑕᐅᓯᒪᓪᓗᑎᒃ ᐊᕙᑎᒥᐅᑕᓃᑦᑐᓂᒃ 
ᖃᐅᔨᓴᖃᑦᑕᖁᔭᐅᓪᓗᑎᒃ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ 
ᓄᓇᕗᑦ  ᓇᓗᓇᐃᖅᑕᐅᓯᒪᓂᖓᓃᑦᑐᓂᒃ ᐅᖃᐅᓯᐅᔪᖅ 
ᑕᒪᓐᓇ ᐃᓚᖓ 12-ᒥ  ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᒥ. ᑲᑎᒪᔨᑦ  ᐱᓕᕆᐊᕆᓪᓚᕆᒋᐊᖃᖅᑕᖏᑦ 
ᒪᓕᒡᓗᒍ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᑦ 
ᕿᒥᕐᕈᐊᑦᓯᐊᖃᑦᑕᕐᓗᑎᒃ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ 
ᖃᐅᔨᓇᓱᐊᖃᑦᑕᕈᓐᓇᕐᓂᐊᕐᒪᑕ ᐱᓕᕆᐊᕆᔭᐅᔪᒪᔪᖅ 
ᖃᐅᔨᒋᐊᖅᑕᐅᒃᑲᓐᓂᕆᐊᖃᕋᔭᕐᒪᖔᖅ; ᖃᐅᔨᓇᓱᐊᖃᑦᑕᕐᓗᑎᒡᓗ 
ᐊᒻᒪᓗ ᖃᐅᔨᓇᓱᐊᖃᑦᑕᕐᓗᑎᒃ ᖃᓄᑎᒋ ᓄᓇᐅᑉ 
ᐊᕕᒃᑐᖅᓯᒪᐅᕐᓂᖓᓃᑦᑐᖅ ᐊᒃᑐᖅᑕᐅᓯᒪᖃᓯᐅᔾᔭᐅᓇᔭᕆᐊᖓᓂᒃ 
ᐱᓕᕆᐊᕆᔭᐅᔪᒪᔪᒧᑦ; ᖃᐅᔨᒋᐊᒃᑲᓐᓂᖃᑦᑕᕐᓗᑎᒡᓗ 
ᐆᒪᔪᑦ ᐆᒪᙱᑦᑑᒐᓗᐊᓪᓗ ᐊᑦᑕᑎᓯᒪᖃᑎᒌᖕᓂᖏᓐᓂᒃ 
ᐊᒻᒪᓗ ᐃᓄᓕᕆᓂᖅᐱᕙᓪᓕᐊᔪᓕᕆᓂᕐᒨᖓᔪᓪᓗ 
ᐊᒃᑐᖅᑕᐅᓯᒪᖃᓯᐅᔾᔭᐅᓕᕋᔭᕐᓂᖏᓐᓂᒃ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᓄᑦ; ᐃᓱᒪᒃᓴᖅᓯᐅᕈᑎᖃᕐᓂᒃᑯᓪᓗ ᑕᒪᒃᑯᐊ 
ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᑦ ᑲᔪᓯᑎᑕᐅᓂᐊᕆᐊᖏᓐᓂᒃ, 
ᑲᔪᓯᑎᑕᐅᓂᐊᕈᑎᒡᓗ, ᖃᓄᐃᑦᑐᓂᒃ ᐱᓕᕆᐊᖃᕈᒪᔪᑦ 
ᒪᓕᒋᐊᖃᕋᔭᖅᐸᑦ; ᐊᒻᒪᓗ ᐱᓕᕆᐊᕆᔭᐅᔪᓂᒃ ᓇᐅᑦᓯᖅᑐᖃᑦᑕᕐᓗᑎᒃ 
ᐱᒋᐊᕐᓂᓪᓚᕆᖓᓂᒃ ᑲᔪᓯᑎᑕᐅᓕᖅᑳᖅᓯᒪᑎᓪᓗᒋᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᓴᙱᓂᖃᖅᑎᑕᐅᓯᒪᓂᖏᑦᑎᒍᑦ ᐱᓇᓱᐊᒐᕆᔪᒪᔭᖓᑦ 
ᑕᒪᒃᑮᖕᓂᒃ ᐊᑐᖃᑦᑕᕈᒪᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒻᒪᓗ ᐃᓕᑕᕆᔭᐅᓯᒪᔭᖏᑦᑎᒍᓪᓗ ᓱᓇᑐᐃᓐᓇᐃᑦ 
ᖃᐅᔨᓴᖅᑕᐅᖃᑦᑕᕐᓂᖏᑦᑎᒍᓪᓗ ᒪᓕᒃᑕᐅᖃᑦᑕᓲᓂᒃ 
ᐆᒪᔪᑦ ᐆᒪᙱᑦᑑᒐᓗᐊᓪᓗ ᐊᑕᐅᑦᓯᒦᖃᑎᒋᔪᓐᓇᕐᓂᖏᓪᓗ 
ᐊᒻᒪᓗ ᐃᓄᓕᕆᓂᕐᒧᑦ - ᐱᕙᓪᓕᐊᔪᓕᕆᓂᕐᒧᓪᓗ 
ᖃᐅᔨᓴᕈᑕᐅᖃᑦᑕᕐᓂᖏᑦᑎᒍᑦ ᑐᑭᓯᐅᒪᕚᓪᓕᕈᑕᐅᔪᓐᓇᕐᓂᐊᕐᒪᑕ 
ᖃᐅᔨᕚᓪᓕᕈᑕᐅᔪᓐᓇᕐᓂᐊᕐᒪᑕᓘᓐᓃᑦ 
ᖃᐅᔨᓴᕈᑕᐅᑦᓯᐊᕐᓚᐅᑳᖅᑎᓪᓗᒋᑦ ᓇᓗᓇᐃᖅᓯᔾᔪᑕᐅᔪᓐᓇᕐᓂᐊᕐᒪᑕ 
ᐊᒻᒪᓗ ᓇᐅᑦᓯᖅᑐᖅᑕᐅᔪᓐᓇᕐᓂᐊᕐᒪᑕᓗ, ᐊᑕᐅᑦᓯᒥ 
ᐱᓕᕆᐊᕆᕝᕕᐅᓂᐊᖅᑐᒥ ᐱᓕᕆᐊᕆᕝᕕᐅᔪᒥᓗ ᐊᒻᒪᓗ 
ᓄᓇᓕᐅᑉ ᐊᕕᒃᑐᖅᓯᒪᐅᕐᓂᖓᓂᓗ, ᑕᒪᒃᑯᐊ ᐊᕙᑎᒦᑦᑐᑦ, 
ᐃᓕᖁᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ - ᐱᕙᓪᓕᐊᔪᓕᕆᓂᕐᒧᓪᓗ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᒧᒧᑦ ᐱᓇᓱᐊᒐᖃᖅᑎᑕᐅᓯᒪᒐᒥᒃ ᑕᒪᑐᒥᙵ.

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᕌᕐᕕᖃᕆᐊᖃᖅᐳᑦ 
ᓴᐳᔾᔨᔪᒪᓪᓗᒋᑦ ᐊᒻᒪᓗ ᓴᖅᑭᔮᖅᑎᑦᓯᒋᐊᒃᑲᓐᓂᕈᒪᓪᓗᑎᒡᓗ 
ᐊᕙᑎᑦᑎᓐᓃᑦᑐᓂᒃ ᐊᒻᒪᓗ ᓄᓇᕗᒻᒥᐅᑕᐃᓪᓗ 
ᓯᕗᓂᒃᓴᖃᑦᓯᐊᖃᕈᓐᓇᖁᓪᓗᒋᒃ ᐊᒃᑐᖅᑕᐅᓯᒪᖃᓯᐅᔾᔭᐅᔪᓐᓇᖅᑐᑦ 
ᖃᐅᔨᓴᕈᑕᐅᖃᑦᑕᕐᓂᖏᑦᑎᒍᑦ. 

ᐱᒋᐊᓂᖓ: ᓴᙱᓂᖃᖅᑎᑕᐅᓯᒪᓂᑦᑎᒍᑦ ᐱᓇᓱᐊᒐᕆᔪᒪᔭᕗᑦ, ᑐᕌᕐᕕᒋᔪᒪᔭᕗᑦ, ᐊᒻᒪᓗ 
ᓴᙱᓂᖃᖅᑎᑕᐅᓯᒪᓂᒃᑯᑦ ᐱᓕᕆᐊᕆᔭᕆᐊᖃᖅᑕᕗᓪᓗ

ᑐᓴᒐᒃᓴᖅ ᐃᒃᓯᕙᐅᑕᕆᔭᐅᔪᒥᑦ  
ᖁᔭᓕᓯᒪᕗᖓ ᓴᖅᑮᔪᒪᓪᓗᖓ ᐆᒥᙵ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᕐᕌᒍ ᑕᒫᖅᓯᐅᑎᖏᓐᓄᑦ 
ᐅᖃᓕᒫᒐᓕᐊᖓ 2013-ᒥᑦ 2014-ᒧᑦ (ᐃᐳᕈᓪ 1, 2013-ᒥᑦ 
ᒫᔾᔨ 31, 2014-ᒧᑦ). ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓅᖓᔪᒥᑦ. 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᕌᕐᕕᒋᔪᒪᔭᖓ 
ᓴᐳᔾᔨᔪᒪᓪᓗᒋᑦ ᐊᒻᒪᓗ ᓴᖅᑭᔮᖅᑎᑦᓯᒋᐊᒃᑲᓐᓂᕈᒪᓪᓗᑎᒡᓗ 
ᐊᕙᑎᑦᑎᓐᓃᑦᑐᓂᒃ ᐊᒻᒪᓗ ᓄᓇᕗᒻᒥᐅᑕᐃᓪᓗ 
ᓯᕗᓂᒃᓴᖃᑦᓯᐊᖃᕈᓐᓇᖁᓪᓗᒋᒃ ᐊᒃᑐᖅᑕᐅᓯᒪᖃᓯᐅᔾᔭᐅᔪᓐᓇᖅᑐᑦ 

ᖃᐅᔨᓴᕈᑕᐅᖃᑦᑕᕐᓂᖏᑦᑎᒍᑦ ᐋᖅᑭᒃᑕᐅᓯᒪᔪᖅ ᑕᒪᓐᓇ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᒃᑯᑦ (NLCA). ᑕᒡᕙᓂ 
ᐊᕐᕌᒍᒋᔭᑦᑎᓐᓂ ᐊᒥᓱᒻᒪᕆᖕᓂᒃ ᐱᓕᕆᐊᖃᓚᐅᖅᐳᒍᑦ 
ᐊᒻᒪᓗ ᑕᐃᒫᑦᓯᐊᖅ ᐊᐅᓚᓂᖃᑦᓯᐊᖅᑐᒻᒪᕆᐅᓚᐅᕆᓪᓗᑎᒡᓗ 
ᐱᓕᕆᐊᕆᔭᕆᐊᖃᖅᑕᖅᓯᒪᔭᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗ ᐅᐱᒋᑦᓯᐊᖅᓱᒋᓪᓗ ᑲᑎᒪᔨᐅᖃᑎᑦᑕ  
ᐊᒻᒪᓗ ᐃᖅᑲᓇᐃᔭᖅᑎᒋᔭᑦᑕᓗ  ᐱᓕᕆᐊᕆᖃᑦᑕᓚᐅᖅᑕᖏᓐᓄᑦ 
ᐱᔭᕇᖅᑕᕕᓂᖏᓐᓂᒃ. 

ᑐᓴᒐᒃᓴᖅ ᐃᒃᓯᕙᐅᑕᕆᔭᐅᔪᒥᑦ 



ᓄ
ᓇ
ᕗ
ᒥ 

ᐊ
ᕙ
ᑎ
ᓕ
ᕆ
ᔨᑦ
 ᑲ

ᑎ
ᒪᔨ

ᖏ
ᑦ 
20

13
-2
01

4 
ᐊ
ᕐᕌ
ᒍ 

ᑕᒫ
ᖅ
ᓯᐅ

ᑦ
|  5

ᑐᓴᕈᒥᓇᖅᑐᑦ 2013-2014-ᒥᓗ 
ᒪᓐᓇ ᐃᓚᒋᐊᕐᒥᓗᒍ  ᑕᐃᒪᑦᑕᐅᖅ ᐊᒥᓱᓂᒃ ᑲᑎᒪᔩᑦ ᕿᒥᕐᕈᔭᖃᕆᐊᖃᔪᔪᑦ 
ᕿᓂᕐᓂᐊᕐᓂᕐᒥᑦ ᓴᕕᕋᔭᒃᓴᖅᑕᖃᕈᒥᓇᕆᐊᖏᓐᓂᒃ ᐅᔭᕋᒃᑕᒐᐅᔪᑦ 
ᖃᐅᔨᓴᒐᒃᓴᓄᑦ, ᐊᖅᑯᓯᐅᕈᒪᓂᕐᒧᑦ ᐃᑳᖅᑕᕐᕕᒃᓴᓕᐅᕈᒪᓂᕐᒧᑦ 
ᐊᓯᕈᓘᔭᖏᓐᓄᓪᓗ ᐊᒻᒪᓗ ᓄᓇᕘᒥ ᖃᐅᔨᓴᕈᒪᓂᕐᒧᓪᓗ, 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᓯᕗᒻᒧᒋᐊᒃᑎᑦᓯᓚᐅᖅᐳᑦ 
ᐃᓚᖏᓐᓂᒃ ᐊᖏᔫᑕᐅᓂᖅᓴᓄᑦ ᐱᓕᕆᐊᕆᔭᐅᔪᒪᔪᕕᓂᕐᓂᒃ. 
ᖃᐅᔨᓇᓱᐊᑦᓯᐊᓚᐅᖅᑳᖅᓱᒋᑦ ᐊᒥᓱᒻᒪᕇᑦ ᓄᓇᓕᖕᓂ ᑲᑎᒪᑎᑦᓯᒃᑲᐃᓂᒃᑯᑦ, 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᓴᖅᑭᖅᑎᑦᓯᓚᐅᖅᓯᒪᔪᑦ 
ᐊᑕᐅᓯᕐᒧᑦ ᑐᕌᖓᔪᓄᑦ ᐸᕐᓇᐅᓯᐅᕈᑎᒃᓴᓄᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᓪᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐅᕐᓂᐊᕐᓂᒧᑦ 
ᐊᑐᐊᒐᒃᓴᓂᒃ ᓴᑉᕖᓇ ᒍᓕ ᓯᐅᓪᕗᕐ ᑯᐊᐳᕇᓴᒃᑯᓐᓄᑦ  ᕼᐊᓐᓂᖓᔪᕐᒥ 
ᑐᒃᓯᕋᐅᑎᒃᑯᑦ ᒍᓕᑕᕐᕕᓕᐅᕐᕕᐅᔪᒪᓂᖓᓄᑦ  ᐊᒻᒪᓗ ᖁᓪᓕᖅᑯᓐᓄᓪᓗ 
ᐃᖃᓗᖕᓂ ᐃᒪᖅᑐᖅᑐᖅᑐᒧᑦ ᐊᐅᓚᐅᓯᕆᕝᕕᓕᐅᕐᕕᐅᔪᒪᓂᖓᓄᓪᓗ. 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᓯᕗᒻᒧᒋᐊᒃᑎᑦᓯᓚᐅᖅᓯᒪᖕᒥᔪᑦᑕᐅᖅ 
ᐅᑯᓃᖓ ᑕᒪᒃᑮᖕᓂᒃ ᐊᕇᕙ ᑲᓇᑕ ᕇᓱᐊᓯᔅ ᑯᐊᐳᕇᓴᒃᑯᑦ ᑭᒡᒐᕕᖕᒥ 
ᑐᒃᓯᕋᐅᑎᒃᑯᑦ ᔪᕋᐃᓂᐊᒻᒥᑦ ᐅᔭᕋᒃᑕᕐᕕᓕᐅᕐᕕᒋᔪᒪᔭᖓᓐᓂᒃ ᐊᒻᒪᓗ 
ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᒃᑯᑦ  ᑐᒃᓯᕋᐅᑎᒃᑯᑦ ᑕᓯᕐᔪᐊᕐᒥ ᒍᓕᒥᑦ 
ᐅᔭᕋᒃᑕᕐᕕᓕᐅᕐᕕᒋᔪᒪᔭᖓᓐᓂᒡᓗ  ᐅᓂᒃᑳᓕᐊᒦᑦᑐᓄᑦ ᑎᒥᒋᔭᐅᔪᓂᒃ 
ᑲᑎᒪᒃᑲᐃᕙᒃᓱᑎᒃ ᑭᕙᓪᓕᕐᒥ. 

ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᖃᐅᔨᒋᐊᖃᑦᑕᐃᓐᓇᖅᑐᑦ 
ᓱᓕ ᐊᖏᔪᑎᓂᒃ ᐱᓕᕆᐊᕆᔭᐅᔪᓂᒃ ᐊᖏᖅᑕᓴᐅᓯᒪᔭᕇᖅᑐᓂᒃ 
ᑲᔪᓯᑎᑕᐅᓯᒪᔪᓂᑦ, ᐊᕐᕌᒍᖓᒥᓂ 2013-14 ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐃᓄᒋᐊᒃᑎᓪᓗᒍ ᒥᑦᑎᒪᑕᓕᖕᒥ 
ᐃᓄᖕᓂᒃ ᑲᑎᒪᑎᑦᓯᓚᐅᖅᓯᒪᔪᑦ ᔮᓐᓄᐊᕆᐅᑎᓪᓗᒍ, 2014ᒥ 
ᐃᓱᒪᒃᓴᖅᓯᐅᕈᑎᒋᒃᑲᓐᓂᕈᑎᒋᔭᖓᓐᓄᑦ ᐱᓕᕆᐊᕆᔭᐅᔪᒪᔪᒧᑦ 
ᓇᓗᓇᐃᒃᑯᑕᖅᑖᕈᑕᐅᔪᔪᑉ ᐃᓗᐊᓂ ᒪᓕᒃᑕᐅᔪᒃᓴᓕᐊᖑᓯᒪᔪᓄᑦ 
ᐸᕙᓐᓛᓐᑯᑦ ᓄᓘᔮᕐᒥ ᓴᕕᕋᔭᒃᓴᖅᑕᕐᕕᓕᐅᕐᕕᖓᓄᑦ ᐱᔾᔪᑎᖃᖅᑐᒧᑦ  
(ᑮᓇᐅᔭᓕᐅᖅᓵᓕᓇᓱᖕᓂᕐᒧᑦ). ᐅᔭᕋᒃᑕᕐᕖᑦᑕᐅᖅ ᑕᑯᔭᖅᑐᖅᑕᐅᔪᖕᒥᔪᑦ 
ᐊᐅᔨᒋᐊᕐᑐᕐᓂᕐᒥᒡᓗ ᑐᓴᒐᒃᓴᐅᑎᒃᓴᓂᒃ ᓴᖅᑭᑦᖅᑐᖃᔪᖕᒥᔪᖅ ᔨᐳᕆᑰᒥ 
ᓯᑎᓂᖅᐹᖅᑕᕐᕕᐊᓄᑦ, ᑐᐊᕆᔅ ᐅᐊᖕᓇᖓᓂ ᒍᓕᑕᕐᑯᐊᓄᑦ, ᐊᒻᒪᓗ 
ᐊᐳᖅᑎᓐᓈᖅᑐᒥ ᒍᓕᑕᕐᕕᐊᓄᓪᓗ 2013-ᒥᑦ -14-ᒧᑦ.

ᑲᓇᑕᐅᑉ ᒐᕙᒪᒃᑯᖏᓐᓄᑦ ᒪᓕᒐᖅ ᐊᖏᖅᑕᐅᓯᒪᓕᕐᓂᖓᓄᑦ 
ᓄᓇᕘᒥ ᐸᕐᓇᐃᔩᓄᑦ ᐊᒻᒪᓗ ᐱᓕᕆᐊᕆᔭᐅᔪᒪᔪᓄᑦ 
ᖃᐅᔨᓴᕈᑎᖃᕐᓂᐊᕐᓂᕐᒥᑦ ᒪᓕᒐᖅ (NuPPAA) ᔫᓐᖑᑎᓪᓗᒍ, 2013, 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᓱᓕ ᐅᑕᖅᑭᔪᑦ ᖃᖓ ᑖᓐᓇ 
ᒪᓕᒐᖅ ᐊᑐᓕᖅᑎᑕᐅᓪᓚᕆᖕᓂᐊᕐᒪᖔᖅ ᐱᒻᒪᕆᐅᑎᑕᐅᓯᒪᔪᖅ 
ᓄᑖᖅ ᒪᓕᒐᐅᓕᕋᑖᖅᑐᖅ. ᒫᓐᓇᓕ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᐸᕐᓇᑉᐸᓪᓕᐊᓯᒪᓕᖅᑐᑦ ᐊᑐᓕᖅᑎᑦᓯᓂᐊᕐᓂᕐᒥᓂᑦ 
ᐊᓯᖏᓐᓄᑦ ᐊᐅᓚᑦᓯᔨᐅᖃᑕᐅᔪᓄᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᓄᑦ 
ᓄᑖᖅᖁᖅᑎᕆᕙᓪᓕᖓᐊᖃᑕᐅᓂᐊᖅᑐᓂᒃ ᐊᑐᐊᒐᒃᓴᕆᓂᓕᐊᖅᑕᑦᑎᓐᓂᒃ 
ᑎᑎᕋᐅᓯᖃᕐᓂᐊᖅᑐᑯᑦ ᐅᖃᐅᓯᖃᑦᓯᐊᕐᓂᐊᖅᓱᑎᒡᓗ ᑐᑭᓯᐅᒪᓐᓇᑦᓯᐊᕐᓗᑎᒃ 
ᐱᓕᕆᖖᐊᖃᖅᐸᕋᓪᓕᐊᓂᕐᒥᑦ ᖃᓄᕐᓗ ᐱᓕᕆᖃᕆᐊᖃᕋᔭᕐᒪᖔᖏᑦᑕᓗ 
ᑐᒃᓯᕋᐅᑎᖃᖃᑦᑕᕐᓂᐊᖅᑐᑦ ᐱᓕᕆᐊᖃᕈᒪᔪᑦ ᐅᑭᐅᖅᑕᖅᑐᒥ ᓄᓇᕘᒥ 
ᐸᕐᓇᐃᔩᓄᑦ ᐊᒻᒪᓗ ᐱᓕᕆᐊᕆᔭᐅᔪᒪᔪᓄᑦ ᖃᐅᔨᓴᕈᑎᖃᕐᓂᐊᕐᓂᕐᒥᑦ 
ᒪᓕᒐᖅᑎᒍᑦ. ᖃᐅᔨᓴᕈᑎᒋᖃᑦᑕᕐᓂᐊᖅᑕᑎᒍᑦᑕᐅᖅ ᑕᐃᒪ ᐊᓯᖏᓐᓂᒃ 
ᐃᓚᖃᕐᓂᐊᕐᒥᔪᖅ, ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐃᖕᒥᓐᓂᒃ 
ᐅᐱᒋᓚᐅᖅᐳᑦ ᓴᖅᑭᖅᑎᑦᓯᒃᑲᓐᓂᓚᐅᕆᐊᒥᓂᒃ ᐃᓄᖕᓄᑦ ᖃᕆᑕᐅᔭᐃᑦ 
ᐊᖅᑯᑎᕐᔪᐊᖓᑦᑎᒎᕈᓐᓇᐅᑎᒃᓴᖓᓐᓂᒃ ᐅᓇ ᓇᕿᑦᑕᕐᓗᒍ www.ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca ᑕᑯᒋᐊᕐᕕᐅᔪᓐᓇᕐᓂᐊᖅᑐᑦ; ᐃᓄᖕᓄᑦ 
ᐊᑐᖅᑕᐅᔪᓐᓇᕐᓂᖅᓴᐅᓂᐊᓕᖅᑐᖅ ᑐᑭᓯᓐᓇᑦᓯᐊᕐᓂᖅᓴᐅᓕᕐᓗᓂᓗ 
ᐃᓄᒃᑎᑑᓕᖅᑐᖅᑕᐅᓯᒪᓗᓂᓗ ᐃᓄᐃᓐᓇᖅᑎᑑᓕᖅᑐᖅᑕᐅᓯᒪᓗᓂᓗ, 
ᑐᓴᐅᒪᓐᓇᑦᓴᐅᑎᒋᔪᓐᓇᑦᓯᐊᓕᖅᑐᖅᑕᐅᓯᒪᔪᖅ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᓐᓄᑦ ᐱᓕᕆᐊᕆᕙᓪᓕᐊᔭᖏᓐᓂᒃ ! 

 

ᓯᕗᓂᒃᓴᖅ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  2014-15-ᒥᓗ ᐊᒥᓱᒻᒪᕆᖕᓂᒃ 
ᐱᓕᕆᐊᖃᒃᑲᓐᓂᕐᓂᐊᕐᒥᔪᑦ, ᐊᒻᒪᓗ ᐊᑕᐅᓯᐅᙱᑦᑐᒥᒡᓗ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᓂᒃ ᖃᐅᔨᓴᕈᑎᖃᕐᓂᐊᕆᓪᓗᑎᒃᑕᐅᖅ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᐊᕆᓪᓗᑎᒡᓗ ᐱᓕᕆᐊᕆᔭᐅᔪᓄᑦ 
ᓇᓗᓇᐃᒃᑯᑕᖅᑖᕈᑕᐅᔪᔪᓂᒃ ᑕᒪᓐᓇᐅᓂᖏᓐᓄᓪᓗ ᑕᐃᒪ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐃᓄᖕᓂᒃ ᑲᑎᒪᑎᑦᓯᒃᑲᐃᒋᐊᖃᕈᑎᒋᔭᖏᑦ 
ᓄᓇᕘᒥ. ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐊᑕᐅᓯᐊᕋᑎᒃ 
ᓄᓇᓖᑦ ᐊᕕᒃᑐᖅᓯᒪᐅᕐᓂᖏᓐᓂ ᓄᓇᓕᒋᔭᐅᔪᓄᙵᐅᖃᑦᑕᕐᓂᐅᓴᔪᑦ 
ᐃᓄᖕᓂᒃ ᑲᑎᒪᖃᑎᖃᕆᐊᖅᑐᖃᑦᑕᕐᓂᐊᖅᑐᑦ, ᐊᕙᑎᓕᕆᓂᕐᒥᑦ 
ᑲᑎᒪᑎᑦᓯᒃᑲᐃᑎᑦᓯᒋᐊᖅᑐᖃᑦᑕᕐᓗᑎᒡᓗ, ᐃᓄᒋᐊᒃᑎᓪᓗᒍ ᑭᖑᓪᓖᑦᑐᒥᒃ 
ᑲᑎᒪᑎᑦᓯᓂᐊᓵᕐᓗᑎᒃ ᑎᒥᒋᔭᐅᔪᓂᒃ ᑲᑐᔾᔨᖃᑎᒋᒋᔭᐅᔪᓂᒡᓗ 
ᒐᕙᒪᒋᔭᐅᔪᓂᒡᓗ ᐊᕕᒃᑐᖅᓯᒪᐅᕐᓂᖏᓐᓃᑦᑐᓂᒃ 
ᑲᑎᒪᑎᑦᓯᒃᑲᐃᒋᐊᖅᑐᖅᓯᒪᖃᑦᑕᕐᓂᐊᖅᓱᑎᒡᓗ , ᐅᔭᕋᒃᑕᕐᕕᖕᓂᒃ 
ᑕᑯᔭᖅᑐᖃᑦᑕᕐᓗᑎᒡᓗ; ᐊᒻᒪ ᐊᓯᖏᓐᓄᓪᓗ ᐃᓕᓐᓂᐊᖅᑎᑦᓯᓂᒃᑯᑦ 
ᑲᑎᒪᑎᑦᓯᒃᑲᐃᖃᑦᑕᕐᓗᑎᒡᓘᓛᖅᑐᑦ, ᑕᒪᐃᑕ ᐃᓚᒋᐊᕐᒥᓗᒋᑦ 
ᕿᒥᕐᕈᔭᐅᔭᕆᐊᖃᖅᑐᖅᑕᖃᐅᖃᑦᑕᖅᑐᖅ ᐊᒥᓱᓂᒃ ᓄᑖᓂᒃ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᓂᒃ ᑎᑭᑉᐸᒃᑐᓂᒃ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᓐᓄᑦ  ᑕᖅᑭᖅ ᑕᒫᑦ !

ᑕᒡᕙᓂ ᐊᕐᕌᒍᒋᓛᖅᑕᑦᑎᓐᓂ 2014-15 ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓᓂ, ᐱᓇᓱᐊᒐᕆᔭᐅᓪᓚᕆᖕᓂᐊᖅᑐᑦ  ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᓐᓄᑦ  ᐃᓚᖃᕐᓂᐊᖅᑐᖅ ᓱᓕ ᐸᕐᓇᑉᐸᓪᓕᐊᓂᕐᒥᑦ  
ᐊᑐᓕᖅᑎᑦᓯᕙᓪᓕᐊᓂᖅ ᓄᓇᕘᒧᑦ ᐸᕐᓇᐅᓯᐅᕐᓂᖅ ᐊᒻᒪᓗ 
ᐱᓕᕆᐊᕆᔭᐅᔪᒪᔪᓂᒃ ᖃᐅᔨᓴᕈᑎᖃᕐᓂᕐᒥᑦ ᒪᓕᒐᖅ ᓯᕗᒻᒧᐊᒃᑎᕆᓂᕐᒥᒡᓗ 
ᐃᓚᖃᓯᐅᔾᔨᖃᑦᑕᕐᐸᓪᓕᐊᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᓐᓄᑦ ᐱᓇᓱᐊᒐᕆᕙᓪᓕᐊᓂᕆᕙᒃᑕᖏᓐᓄᑦ 
ᐊᖃᒻᒪᓗ ᖃᓄᖅ ᑲᑎᒪᔩᑦ ᐱᓕᕆᐊᖃᖅᐸᒃᐸᕆᐊᖏᓐᓄᒡᓗ 
ᑲᑎᒪᔨᐅᖃᑕᐅᑎᓪᓗᒋᑦ, ᖃᐅᔨᓴᕈᑕᐅᔪᓂᒃ ᖃᐅᔨᓴᕈᑕᐅᓂᐊᖅᑐᓂᒡᓗ 
ᐃᓄᖕᓂᒃ ᑐᓴᐅᒪᑎᑦᓯᒃᑲᐃᖃᑦᑕᕐᓂᖅ, ᐱᓕᕆᐊᖃᖃᑦᑕᕐᓂᖅ 
ᑕᕆᐅᓕᕆᓂᕐᒨᖓᔪᓂᒃ ᓄᓇᕘᒥ ᑕᕆᐅᖏᓐᓃᑦᑐᓂᒃ ᓄᓇᕘᒥ 
ᑕᕆᓕᕆᔩᑦ ᑲᑎᒪᔨᖏᑦᑎᒍᑦ (NMC), ᐋᖅᑭᒃᓱᖅᑎᕆᓂᕐᓗ ᓱᓕ 
ᐱᓕᕆᐊᕆᒋᐊᒃᑲᓐᓂᕐᓗᒋᑦ ᐊᕙᑎᓕᕆᓂᕐᒨᖓᔪᑦ ᐊᑐᐊᒐᓕᐊᕆᓯᒪᔭᕗᑦ, 
ᐊᒻᒪᓗ ᓄᑖᒥᑦ ᐋᖅᑭᒃᓱᐃᖃᑎᒌᖕᓂᕆᓂᐊᖅᑕᕗᓪᑦᑎᓐᓂᒡᓗ 
ᐃᓄᖕᓅᖓᔪᖅ ᐅᖃᓕᒫᖅᑕᐅᔪᓐᓇᖅᑐᖅᑐᑕᖃᐅᖅᑐᖅ ᖃᕆᑕᐅᔭᒃᑯᑦ 
ᑕᑯᒋᐊᕐᕕᐅᔪᓐᓇᖅᑐᖅ ᐱᑐᖃᕐᒥᑦ ᐃᓇᖏᖅᓯᓂᐊᖅᑐᖅ ᑖᓐᓇ

ᖃᓄᐃᒋᓂᐊᖏᓐᓇᓱᒋᒃᓰᕗᖓ ᐆᒥᙵ ᐊᕐᕌᒍ ᑕᒫᖅᓯᐅᑎᓕᐊᕕᓂᑦᑎᓐᓂᒃ 
ᑐᓴᕈᒥᓇᖅᑑᑕᐅᔪᖅᑕᖃᐅᕐᓂᐊᖅᑐᕆᕙᕗᓪᓗ ᐊᒻᒪ 
ᐃᑲᔫᑎᖃᕐᓂᐊᖅᑐᕆᕙᕗᓪᓗ. ᑎᑎᕋᕐᕕᑦᑎᓐᓂ ᐃᖅᑲᓇᐃᔭᖅᑎᒋᔭᕗᑦ 
ᐃᑲᔪᕈᓐᓇᑦᓯᐊᕐᓂᐊᖅᑐᑦ ᐊᐱᖅᑯᑎᒃᓴᖃᕐᓂᕈᕕᑦ ᑭᐅᔭᐅᔪᓐᓇᕐᓂᐊᖅᑐᑎᑦ 
ᓇᓕᐊᖕᓄᑐᐃᓐᓇᖅ; ᓇᖕᒥᓂᖅ ᑐᕋᐃᓐᓇᖅ ᐅᖄᓚᕕᒋᔪᓐᓇᑦᓯᐊᖅᑕᑎᑦ 
ᐅᕝᕙᓘᓐᓃᑦ ᖃᕆᑕᐅᔭᖅᑎᒍᑦ ᑎᑎᕿᖃᑦᑕᐅᑎᒃᑯᓪᓘᓐᓃᑦ 
ᑎᑎᕿᕝᕕᒋᓗᒋᓪᓘᓐᓃᑦ ᐅᕗᖓ info@ᓄᓇᕘᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ .ca.  

ᐊᒻᒪᓗᑦᑕᐅᖅ, ᓄᑖᓂᒃ ᐃᓄᖕᓄᑦ 
ᐅᖃᓕᒫᕕᐅᔪᓐᓇᖅᑐᒧᐊᖃᐃᖏᓐᓇᐅᔭᖅᑐᒍᑦ ᓄᑖᓂᒃ 
ᑐᓴᒐᒃᓴᐅᑎᒃᓴᓕᐊᖑᕋᑖᕕᓂᕐᓂᒃ, ᖃᕆᑕᐅᔭᐅᑉ 
ᐊᖅᑯᑎᕐᔪᐊᖓᕉᕈᓐᓇᐅᑎᖃᕐᕕᐊᒍᑦ ᐅᕘᓇ ᓇᓂᒍᓐᓇᖅᑕᑎᑦ   
www.ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᐃᓕᓴᐱ ᑯᑉᓚᓐ 
ᐃᒃᓯᕙᐅᑕᓕᒃ

ᑲᑎᒪᔨᑦ ᑎᓕᔭᐅᓯᒪᕕᖏᑦ
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᓕᔭᐅᓯᒪᓂᖃᕐᓂᖏᑦ :

 • ᓯᑕᒪᑦ ᑲᑎᒪᔨᑦ ᑎᓕᔭᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᓂᕈᐊᒐᒃᓴᙳᖅᑎᑕᐅᓯᒪᖄᖅᑎᓪᓗᒋᑦ ᓇᓗᓇᐃᖅᑕᐅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒋᖓᓐᓄᑦ;

 • ᒪᕐᕉᒃ ᑲᑎᒪᔩᒃ ᑐᕋᐃᓐᓇᖅ ᑎᓕᔭᐅᓯᒪᔫᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ;

 • ᒪᕐᕉᒃ ᑲᑎᒪᔩᒃ ᑐᕋᐃᓐᓇᖅ ᑎᓕᔭᐅᓯᒪᔫᒃ ᓄᓇᕗᒻᒥ 
ᒐᕙᒪᒃᑯᖏᓐᓄᑦ;

 • ᐃᒃᓯᕙᐅᑕᓕᒃ ᑎᓕᔭᐅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐅᖃᖃᑎᖃᓚᐅᕐᓗᑎᒃ ᓄᓇᕗᒻᒥ ᒐᕙᒪᖓᓐᓂᒃ 
ᓂᕈᐊᒐᒃᓴᙳᖅᑎᑕᐅᓯᒪᖄᖅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ. 

2013-2014 ᑲᑎᒪᔨᐅᖃᑕᐅᔪᑦ

ᐃᓕᓴᐱ ᑯᑉᓚᓐ  
ᐃᒃᓯᕙᐅᑕᓕᒋᔭᐅᔪᖅ  (ᓄᓇᖃᖅᑳᖅᑐᓕᕆᔨᒃᑯᓐᓄᑦ 
ᑎᒃᑯᐊᖅᑕᐅᓯᒪᔪᖅ)  
ᑲᑎᒪᔨᐅᓂᐊᖅᑐᖅ ᓅᕕᒻᒥᕆ  25, 2015-ᒧᑦ

ᐃᓕᓴᐱ ᑲᑎᒪᔨᐅᖃᑕᐅᓯᒪᓕᖅᑐᖅ ᐅᑭᐅᑦ 
ᖁᓕᑦ ᐅᖓᑖᓂ,  ᑲᑎᒪᔨᐅᖃᑕᐅᓕᓵᖅᓱᓂ 
ᐊᑕᐅᓯᐊᕋᓂ ᐃᒃᓯᕙᐅᑕᓕᒋᔭᐅᕙᓚᐅᖅᓯᒪᔪᖅ. 
ᑲᑎᒪᔨᐅᓚᐅᖅᓯᒪᒋᓪᓗᓂᑦᑕᐅᖅ ᓄᓇᕗᒻᒥ ᐸᕐᓇᐅᔨᓄᑦ, 
ᓄᓇᒥᓂᑦᑕᐅᖅ ᐃᖅᑲᖅᑐᐃᔨᕋᓛᖑᓚᐅᖅᓯᒪᔪᖅ  
ᐱᕙᓪᓕᐊᔪᓕᕆᔨᒋᔭᐅᓚᐅᖅᓯᒪᓪᓗᓂᓗ. ᐃᓕᓴᐱ ᐃᓄᒍᕐᓂᑰᔪᖅ 
ᐱᕈᖅᓴᖅᓯᒪᓂᑰᓪᓗᓂᓗ ᐊᕐᕕᐊᕐᒥ, ᒫᓐᓇ ᓈᓚᐅᓯᕆᔨᐅᖃᑦᑕᖅᑐᖅ 
ᐊᒻᒪᓗ ᕼᐊᒪᓚᒃᑯᓐᓄᓪᓗ ᑲᑎᒪᔨᐅᖃᑕᐅᓪᓗᓂᓗ. ᐃᓕᓴᐱ 
ᑐᖁᖓᔪᓕᕆᔨᐅᓂᕐᒥᑦ ᐃᓕᓐᓂᐊᖅᓯᒪᔪᖅ ᓱᓕ ᐅᓪᓗᒥᒧᑦ 
ᓄᓇᕗᒻᒥ ᑐᖁᖓᔪᓕᕆᔨᒋᔭᐅᔪᖅ. ᕗᐃᓂᐱᐊᒃ ᒫᓂᑑᐸᒥ  
ᐃᓕᓐᓂᐊᕆᐊᖅᓯᒪᓂᑰᔪᖅ. ᐃᓕᓴᐱ ᐃᓄᒃᑎᑐᑦ ᖃᓪᓗᓈᑎᑐᓪᓗ 
ᑕᒪᒃᑮᖕᓂᒃ ᐊᑐᕈᓐᓇᖅᑐᖅ.  

ᐱᓕᑉ ᖃᓪᓗᑦ  
ᑲᑎᒪᔨ (ᑎᒃᑯᐊᖅᓴᐅᓯᒪᔪᖅ ᓄᓇᕗᑦ ᒐᕙᒪᖓᓐᓄᑦ)  
ᑲᑎᒪᔨᐅᓂᐊᖅᑐᖅ ᐃᐳᕈᓪ 6, 2016-ᒧᑦ 

ᐱᓕᑉ ᐃᓄᒍᕐᓂᑰᔪᖅ ᐅᒥᖕᒪᒃᑑᑉ ᖃᓂᒋᔮᓂ ᐊᒻᒪᓗ 
ᐱᕈᖅᓴᕐᓂᑰᓪᓗᓂᓗ ᑕᐃᑲᓂᑦᓴᐃᓐᓇᖅ. ᑲᑎᒪᔨᐅᖃᑕᐅᓕᔪᔪᖅ 
2009-ᖑᑎᓪᓗᒍ. ᐱᓕᑉ ᐃᒃᓯᕙᐅᑕᓕᒋᔭᐅᓚᐅᖅᓯᒪᔪᖅ 
ᐅᒥᖕᒪᒃᑑᒥᐅᑦ ᖁᕐᓗᖅᑑᓪᓗ ᐊᓯᕙᖅᑏᑦ ᑲᑎᒪᔨᖏᓐᓄᑦ. ᒫᓐᓇ 
ᖁᕐᓗᖅᑐᒥ ᓄᓇᖃᖅᑐᖅ, ᓄᐊᖃᑎᒥᓂᒃ ᐃᑲᔪᖃᑕᐅᖃᑦᑕᖅᑐᖅ 
ᐊᖑᓇᓱᒋᐊᖅᐸᒃᓱᓂ, ᐃᑲᔪᖃᑕᐅᖃᑦᑕᖅᓱᓂᓗ 
ᕿᓂᖅᑎᖏᓐᓄᑦ. ᓄᓇᓕᐊᖅᓯᒪᔪᓂᒡᓗ ᑕᓯᐅᖅᑎᒋᔭᐅᕙᒃᓱᓂ. 
ᖃᓪᓗᓇᐅᔭᑦᓯᐊᕈᓐᓇᖅᑐᖅ ᐃᓄᐃᓐᓇᖅᑎᑑᓪᓗ 
ᐅᖃᕈᓐᓇᖅᓯᐊᖅᓱᓂᓗ. 

ᑲᑎᒪᔨᑦ

ᐃᒃᓯᕙᐅᑕᖅ  
(ᐊᕙᑎᓕᕆᔨᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ)

ᑲᑎᒪᔩᑦ

ᓄᓇᕗᑦ 
ᒐᕙᒪᒃᑯᖏᑦ

ᑲᓇᑕᐅᑉ 
ᒐᕙᒪᒃᑯᖏᑦ

ᑲᓇᑕᐅᑉ 
ᒐᕙᒪᒃᑯᖏᑦ

ᓄᓇᕗᑦ 
ᑐᙵᕕᒃ 
ᑎᒥᖓᑦ

ᑲᓇᑕᐅᑉ 
ᒐᕙᒪᒃᑯᖏᑦ 

ᓄᓇᕗᑦ 
ᑐᙵᕕᒃ 
ᑎᒥᖓᑦ

ᑲᓇᑕᐅᑉ 
ᒐᕙᒪᒃᑯᖏᑦ 

ᓄᓇᕗᑦ 
ᑐᙵᕕᒃ 
ᑎᒥᖓᑦ

ᑲᓇᑕᐅᑉ 
ᒐᕙᒪᒃᑯᖏᑦ 

ᓄᓇᕗᑦ 
ᑐᙵᕕᒃ 
ᑎᒥᖓᑦ

ᑲᓇᑕᐅᑉ 
ᒐᕙᒪᒃᑯᖏᑦ 

ᓄᓇᕗᑦ 
ᒐᕙᒪᒃᑯᖏᑦ

ᑲᕕᖅ ᑲᓗᕋᖅ  
ᑲᑎᒪᔨ (ᑎᒃᑯᐊᖅᓴᐅᓯᒪᔪᖅ ᓄᓇᕗᑦ ᒐᕙᒪᖓᓐᓄᑦ) 
ᑲᑎᒪᔨᐅᓂᐊᖅᑐᖅ ᕕᕐᕈᐊᕆ 9, 2017-ᒧᑦ 

ᑲᕕᖅ ᑲᑎᒪᔨᐅᖃᑕᐅᓕᔪᔪᖅ ᕕᕐᕈᐊᕆ, 2010-ᖑᑎᓪᓗᒍ.  
ᖃᒪᓂ’ᑐᐊᒥᐅᑕᒃᓴᔭᖅ ᒫᓐᓇ ᐃᖃᓗᐃᓂ ᓄᓇᖃᖅᑐᖅ ᑕᐃᑲᓂ 
ᓄᓇᕗᒻᒥ ᓯᓚᑦᑐᖅᓴᕐᕕᖓᓐᓂ ᐃᓕᓐᓂᐊᖅᑎᑦᓯᖃᑦᑕᖅᑐᖅ. 
ᑲᕕᖅ ᐃᓕᓐᓂᐊᕇᖅᓯᒪᑦᓯᐊᖅᑐᖅ ᐃᓕᑕᕆᔭᐅᔾᔪᓯᐊᖅᑖᖅᓯᒪᔪᖅ 
ᓱᓇᑐᐃᓐᓇᐃᑦ ᖃᐅᔨᓴᖅᑎᑦᓯᔨᐅᓂᕐᒥᑦ ᐃᓕᑕᕆᔭᐅᓯᒪᓪᓗᓂ  
ᐊᕙᑎᓕᕆᓂᕐᒥᑦ ᐊᒻᒪᓗ ᓄᓇᒥᐅᑕᓕᕆᓂᕐᒥᒡᓗ ᓱᓇᑐᐃᓐᓇᐃᑦ 
ᖃᐅᔨᓴᕈᑕᐅᖃᑦᑕᕐᓂᖏᓐᓄᓪᓗ ᑐᕆᐊᓐᑦ ᓯᓚᑦᑐᖅᓴᕐᕕᒡᔪᐊᖓᓐᓂᒃ 
ᐱᑕᐳᕈᒥ. ᐱᔨᑦᓯᕋᖃᑕᐅᓯᒪᖃᑦᑕᕐᓂᑰᖕᒥᔪᖅᑕᐅᖅ ᐊᒥᓱᒻᒪᕆᖕᓄᑦ 
ᐊᒻᒪᓗ ᐊᔾᔨᒋᖏᑦᑑᑎᓄᓪᓗ ᐱᓕᕆᐊᕆᔭᐅᔪᓄᑦ ᐱᑕᐳᕈᒥ ᐊᒻᒪᓗ 
ᓄᓇᕘᒥᓗ, ᐃᓚᖃᓯᐅᑎᓗᒋᒃ ᑲᑎᒪᔨᐅᖃᑕᐅᓯᒪᔪᖅ ᓱᕐᑯᓪ ᑲᐃ 
ᑐᕆᐊᑦᑯᓐᓄᑦ, ᐊᒻᒪᓗ ᑭᕗᐊᓂᔅ ᐃᓐᑐᓈᓯᓇᓪᑯᑦ ᐃᓚᖓᓄᓪᓗ. ᑲᕕᖅ 
ᖃᓪᓗᓇᐅᔭᕈᓐᓇᖅᑐᖅ ᐃᓄᒃᑎᑐᓪᓗ ᐅᖃᕈᓐᓇᖅᓱᓂᓗ.

ᔫ ᐅᕼᐅᖅᑲᓐᓄᐊᖅ  
ᑲᑎᒪᔨᐅᖃᑕᐅᓕᓵᖅᑐᖅ (ᑎᒃᑯᐊᖅᑕᐅᓯᒪᔪᖅ ᓄᓇᕗᑦ ᑐᙵᕕᒃ 
ᐃᓐᑯᐊᐳᕆᑎᑦᑯᓐᓄᑦ ᓄᓇᖃᖅᑳᖅᑐᓕᕆᔨᒃᑯᓐᓄᓪᓗ) 
ᑲᑎᒪᔨᐅᓂᐊᖅᑐᖅ ᒫᔾᔨ 26, 2015-ᒧᑦ 

ᔫ ᑎᒃᑯᐊᖅᑕᐅᓚᐅᖅᓯᒪᔪᖅ ᒫᔾᔨ, 2012.  
ᐃᖅᑲᓇᐃᔭᖅᑎᑕᐅᖃᑕᐅᔪᔪᖅ ᓄᓇᕗᑦ ᑐᙵᕕᒃ ᐃᓐᑯᐊᐳᕆᑎᑦᑯᓐᓄᑦ 
(NTI) ᓄᓇᓕᕆᔨᒃᑯᖏᓐᓄᑦ  ᑐᑭᒧᐊᒃᑎᑦᓯᔨᐅᑉ ᑐᖏᓕᐊᓄᑦ 
ᐃᑲᔪᖅᑎᒋᔭᐅᕙᓚᐅᖅᓯᒪᔪᖅ ᐊᖏᔪᖅᑳᑉ ᑐᒡᓕᐊᓄᑦ  
ᐱᔨᑦᓯᕋᖅᑎᑕᐅᖃᑕᐅᑦᓱᓂ. ᔫ ᐃᓚᐅᖃᑕᐅᓚᐅᖅᓯᒪᖕᒥᔪᖅᑕᐅᖅ 
ᐊᑐᓕᖅᑎᑕᐅᕙᓪᓕᐊᔪᓂᒃ  1995-ᒥᑦ 1999-ᒧᑦ,   ᐊᒻᒪᓗ 
ᓄᓇᕗᒻᒥ ᑲᑎᒪᔩᑦ ᓄᓇᕗᒥ  ᓯᓚᑦᑐᖅᓴᕐᕕᐅᑉ   ᑲᑎᒪᔨᖏᓐᓄᑦ  
ᐃᒃᓯᕙᐅᑕᖓ   ᐱᒋᐊᖅᓱᒍ 1996- ᒥᑦ 2001-
ᒧᑦ.    ᑲᑎᒪᔨᐅᖃᑕᐅᓚᖅᓯᒪᖕᒥᔪᖅᑕᐅᖅ ᓄᓇᕗᒻᒥ  ᐃᒪᓕᕆᔨᑦ 
ᑲᑎᒪᔨᖏᓐᓄᑦ 1999-2001-ᒧᑦ.   ᒪᐃᔭᕆᐅᖁᔭᐅᑦᓱᓂ 
ᓂᕈᐊᖅᑕᐅᓚᐅᖅᓯᒪᔪᖅ ᐃᖃᓗᒃᑑᑦᓯᐊᕐᒥᐅᓄᑦ 1984-86   ᐊᒻᒪ 
1992-94.  ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖃᑕᐅᕙᓚᐅᖅᓯᒪᖕᒥᔪᖅᑕᐅᖅ 
1976-1994-ᒧᑦ  ᐱᕙᓪᓕᐊᔪᓕᕆᔨᒃᑯᓐᓄᑦ ᐳᓚᕋᖅᑐᓕᕆᔨᒃᑯᓐᓄᓪᓗ, 
ᐊᒻᒪᓗ ᐃᓕᓴᖅᑐᓕᕆᔨᒃᑯᓐᓄᓪᓗ.   ᔫ ᐃᖃᓗᒃᑑᑦᓯᐊᕐᒥ ᐃᓄᒍᕐᓂᑯ.

ᒐᐃ ᐊᓕᖅᑲᑐᖅᑐᖅ  
ᑲᑎᒪᔨ (ᑎᒃᑯᐊᖅᓴᐅᓯᒪᔪᖅ ᓄᓇᕗᑦ ᑐᙵᕕᒃ 
ᐃᓐᑯᐊᐳᕆᑎᑦᑯᓐᓄᑦ - ᓄᓇᖃᖅᑳᖅᑐᓕᕆᔨᒃᑯᓐᓄᓪᓗ) 
ᑲᑎᒪᔨᐅᖃᑕᐅᕝᕕᖓ ᐃᓱᓕᓚᐅᑦᖅᓯᒪᔪᖅ ᒫᔾᔨ 15, 2014 – 
ᑎᓕᔭᐅᒃᓰᖅᑐᖅ

ᒐᐃ ᑲᑎᒪᔨᓄᑦ ᑎᓕᔭᐅᓚᐅᖅᓯᒪᔪᖅ ᒫᔾᔨ, 2011-ᖑᑎᓪᓗᒍ. 
ᖃᐅᔨᒪᔭᖃᐅᑦᓯᐊᖅᑐᖅ ᐃᓅᓯᕐᒧᑦ ᐊᑦᑕᑎᓯᒪᔪᓄᑦ, ᐃᓚᖃᓯᐅᑎᓗᒋᑦ  
ᐊᕐᕕᐊᕐᒥ ᐊᒻᒪᓗ ᑭᕙᓪᓕᕐᒥᓗ ᓇᖕᒥᓂᖅ ᐃᖅᑲᓇᐃᔮᕐᕕᓖᑦ 
ᑲᑐᔾᔨᖃᑎᒋᖏᓐᓄᑦ ᑲᑎᒪᔨᐅᖃᑕᐅᔪᖅ, ᒪᐃᔭᐅᓚᐅᖅᓯᒪᔪᖅ 
ᐊᕐᕕᐊᓂ, ᐊᑕᐅᓯᐅᖏᑦᑐᒧᓪᓗ ᑲᑐᔾᔨᖃᑎᒋᒋᔭᐅᔪᓄᑦ 
ᑲᑎᒪᔨᐅᖃᑕᐅᓯᒪᒋᓪᓗᓂᓗ. ᑲᑎᒪᔨᐅᖃᑕᐅᓯᒪᓂᑰᖕᒥᔪᖅᑕᐅᖅ 
ᓄᓇᕗᒻᒥ ᐊᑐᓕᖅᑎᑕᐅᕙᓪᓕᐊᔪᓂᒃ ᖃᐅᔨᓴᖅᑎᓄᑦ, 
ᐊᒻᒪᓗ ᐊᖏᔪᖅᑳᖑᓚᐅᖅᓯᒪᒋᓪᓗᓂᓗ ᐱᖓᓱᓄᑦ 
ᓇᖕᒥᓂᖃᕐᕕᐅᔪᓄᑦᑕᐅᖅ. ᒐᐃ ᐊᕐᕕᐊᕐᒥᐅᑕᑐᖃᐅᔪᖅ ᐃᓅᓯᓕᒫᕐᒥᓂ 
ᐊᕐᕕᐊᒥ ᓄᓇᖃᐃᓐᓇᖅᑐᖅ. ᖃᓪᓗᓇᐅᔭᕈᓐᓇᑦᓯᐊᖅᑐᖅ 
ᐃᓄᒃᑎᑑᕈᓐᓴᑦᓯᐊᖅᓱᓂᓗ.

ᔭᐃᐱᑎ ᐊᓕᖅᑲᑐᖅᑐᖅ  
ᑲᑎᒪᔨ (ᑎᒃᑯᐊᖅᓴᐅᓯᒪᔪᖅ ᓄᓇᕗᑦ ᑐᙵᕕᒃ 
ᐃᓐᑯᐊᐳᕆᑎᑦᑯᓐᓄᑦ - ᓄᓇᖃᖅᑳᖅᑐᓕᕆᔨᒃᑯᓐᓄᓪᓗ) 
ᑲᑎᒪᔨᐅᓂᐊᖅᑐᖅ ᐅᑐᐱᕆ 16, 2016-ᒧᑦ 

ᔭᐃᐱᑎ ᑎᒃᑯᐊᖅᑕᐅᓚᐅᖅᓯᒪᔪᖅ ᕕᕐᕈᐊᕆ 2012-ᖑᑎᓪᓗᒍ. 
ᐃᓅᓯᓕᒫᑲᓵᒥᓂ ᕿᑭᖅᑕᕐᔪᐊᕐᒦᖃᑦᑕᕐᓂᑰᔪᖅ, ᓄᓇᒋᔭᑐᖃᓂ. 
ᐅᓇᑕᖅᑐᒃᓴᕋᓛᓄᑦ ᐃᓚᐅᖃᑕᐅᖃᑦᑕᕐᓂᑰᓪᓗᓂᓗ 
ᐊᖑᓇᓱᒋᐊᖅᑐᖅᓯᒪᔪᓂᒃ ᑕᓯᐅᖅᑎᐅᖃᑕᐅᔪᓄᑦ 
ᐃᑲᔪᖅᑎᐅᖃᑕᐅᖃᑦᑕᖅᓯᒪᔪᖅ. ᔭᐃᐱᑎ ᓄᓇᕗᑦ ᓯᓚᑦᑐᖅᓴᕐᕕᖓᓐᓂ 
ᐃᓕᓐᓂᐊᖅᑎᑦᓯᖃᑦᑕᖅᑐᖅ, ᐊᖁᑎᐅᓪᓗᓂᓗ ᖁᓪᓕᖅ 
ᕿᔪᓕᕆᔨᒃᑯᖏᓐᓄᑦ ᐊᒻᒪᓗ ᓄᓇᕘᒥ ᒐᕙᒪᒃᑯᖏᓐᓄᑦ ᒫᓐᓇ 
ᐃᖅᑲᓇᐃᔭᖃᑕᐅᖃᑦᑕᖅᓱᓂ ᐆᒪᔪᓕᕆᔨᐅᖃᑕᐅᖃᑦᑕᖅᓱᓂ ᐅᓪᓗᒃᑯᑦ. 
ᔭᐃᐱᑎ ᐃᓄᒃᑎᑐᑦ ᓯᕗᓪᓕᕐᒥᑦ ᐅᖃᐅᓯᖃᖅᑐᖅ ᑐᒡᓕᐊᓂᒡᓗ 
ᐅᖃᐅᓯᖃᖅᑐᖅ ᖃᓪᓗᓈᑎᑐᑦ. 

ᕼᐊᓄᕆ ᐅᕼᐅᖅᑲᓐᓄᐊᖅ   
ᑲᑎᒪᔨ (ᑎᒃᑯᐊᖅᓴᐅᓯᒪᔪᖅ ᓄᓇᕗᑦ ᑐᙵᕕᒃ 
ᐃᓐᑯᐊᐳᕆᑎᑦᑯᓐᓄᑦ - ᓄᓇᖃᖅᑳᖅᑐᓕᕆᔨᒃᑯᓐᓄᓪᓗ) 
ᑲᑎᒪᔨᐅᓂᐊᖅᑐᖅ ᒪᐃ 24, 2015-ᒧᑦ

ᕼᐊᓄᕆ ᑎᓕᔭᐅᒋᐊᙵᓚᐅᖅᓯᒪᔪᖅ ᑲᑎᒪᔨᐅᖃᑕᐅᖁᔭᐅᓪᓗᓂ 
2005-ᖑᑎᓪᓗᒍ ᐊᒻᒪᓗ ᑎᓕᔭᐅᒃᑲᓐᓂᓚᐅᖅᓯᒪᓪᓗᓂᓗ  ᔮᓐᓄᐊᕆ  
2009-ᖑᑎᓪᓗᒍ. ᕼᐊᓄᕆ ᐃᖃᓗᒃᑑᑦᓯᐊᕐᒦᓐᓂᑰᓕᖅᑐᖅ ᐅᑭᐅᓂᒃ 
ᐊᕙᑏᒃ ᒪᕐᕉᒃᓂᒃ ᖁᓕᑦ ᑕᓪᓕᒪᑦ ᐊᑕᐅᓯᕐᓗ, ᐃᖅᑲᓇᐃᔮᖃᖅᑐᖅ 
ᓇᖕᒥᓂᖃᖅᓱᓂ ᑐᓵᔨᐅᓂᕐᒥᑦ ᐃᓄᐃᓐᓇᖅᑎᑑᓕᖅᑐᐃᔨᐅᓪᓗᓂᓗ 
ᐅᑭᐅᓂᒃ ᐊᕙᑎᓂᒃ ᑕᓪᓕᒪᑦ ᐊᑕᐅᓯᕐᓗ, ᓯᕗᓂᐊᓗ 
ᕿᔪᓕᕆᔨᐅᖃᑦᑕᖅᓯᒪᓪᓗᓂᓗ. ᐊᑕᐅᓯᐅᒋᑦᑐᒥᒃ ᐊᔾᔨᒌᖏᑦᑐᓂᒃ 
ᓴᓇᐅᒐᒃᓴᓄᑦ ᓇᓗᓇᐃᒃᑯᑕᖅᑖᖅᓯᒪᓂᑰᔪᖅ. ᕼᐊᓄᕆ 
ᒐᕙᒪᓕᕆᓂᕐᒥᑦ ᐃᓚᐅᖃᑕᐅᖃᑦᑕᓕᔪᔪᖅ 1974-ᒥ ᐱᒋᐊᖅᓱᒍ  
ᑕᐃᑦᓱᒪᓂ ᐃᒃᓯᕙᐅᑕᓕᒋᔭᐅᓚᐅᖅᓯᒪᔪᖅ ᐃᖃᓗᒃᑑᑦᓯᐊᑉ 
ᕼᐊᒪᓚᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᑭᖑᓂᐊᓂᑦᑕᐅᖅ ᐃᒃᓯᕙᐅᑕᓕᐅᑉ 
ᑐᒡᓕᕆᔭᐅᓪᓗᓂ. ᑲᑎᒪᔨᐅᖃᑕᐅᓚᐅᖅᓯᒪᖕᒥᔪᖅᑕᐅᖅ ᓄᓇᑦᓯᐊᑉ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ ᒪᕐᕈᐊᖅᑎᖅᓱᓂ ᑕᒫᓂ 1980’ᔅᕈᔫᑎᓪᓗᒍ 
ᐊᒻᒪᓗ ᐊᓯᖏᓐᓄᑦᑕᐅᖅ ᑲᑎᒪᔨᐅᖃᑕᐅᖃᑦᑕᖅᓯᒪᖕᒥᔪᖅᑕᐅᖅ 
ᑲᑐᔾᔨᖃᑎᒋᒐᓚᖕᓄᑦ. ᕼᐊᓄᕆ ᐃᓄᒃᑎᑐ ᓯᕗᓪᓕᕐᒥᑦ ᐅᖃᐅᓯᓕᒃ, 
ᑐᒡᓕᐊᓂᒡᓗ ᐅᖃᐅᓯᖃᖅᓱᓂ ᖃᓪᓗᓈᑎᑐᑦ.

ᒋᓕᐊᓐ ᒪᑲᓚᐃᓐ  
ᑲᑎᒪᔨᐅᖃᑕᐅᓕᓵᖅᑐᖅ (ᑎᒃᑯᐊᖅᓴᐅᓯᒪᔪᖅ 
ᓄᓇᖃᖅᑳᖅᑐᓕᕆᔨᒃᑯᓐᓄᓪᓗ) 
ᑲᑎᒪᔨᐅᓂᐊᖅᑐᖅ ᒫᔾᔨ  19, 2016-ᒧᑦ 

ᒋᓕᐊᓐ ᑲᑎᒪᔨᐅᖃᑕᐅᓕᔪᔪᖅ ᒫᔾᔨ 2013ᖑᑎᓪᓗᒍ. 
ᒋᓕᐊᓐ ᓯᕗᓪᓕᖅᐹᒥ ᓄᓇᕗᒃᑯᑦ ᒐᕙᒪᒃᑯᖏᓐᓄᑦ 
ᒪᓕᒐᓕᐅᖅᑎᐅᒋᐊᙵᖃᑕᐅᓕᓚᐅᖅᓯᒪᔪᖅ 1999-ᒥᑦ 2004-ᒧᑦ. 
ᒋᓕᐊᓐ ᖃᒪᓂ’ᑐᐊᕐᒥ ᓄᓇᓕᒃ ᓂᐅᕕᕐᕕᖃᖅᑐᖅ ᕼᐊᒪᓚᒃᑯᓐᓄᓪᓗ 
ᑲᑎᒪᔨᐅᖃᑕᐅᓚᖅᓯᒪᒋᓪᓗᓂ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕆᓇᒃᑯᓐᓄᑦ ᑲᑎᒪᔨᐅᖃᑕᐅᓚᐅᖅᓯᒪᒋᓪᓗᓂᓗ. ᖃᓪᓗᓕᓈᑎᑐᑦ 
ᐅᖃᐅᓯᖃᖅᑐᖅ. 

ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᒋᔭᖏᓐᓄᑦ  
ᐋᖅᑭᒃᓱᖅᓯᒪᓂᖏᑦ

ᐃᖅᑲᓇᐃᔭᖅᑏᑦ

ᑐᑭᒧᐊᒃᑎᑦᓯᔨ 
ᕋᐃᔭᓐ ᐱᐅᕆ

ᐊᖓᔪᖄᖅ, 
ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ 

ᐱᔨᑦᓯᕋᐅᑎᓂᒃ  
ᐊᒫᓐᑕ ᕼᓐᓴᓐ

ᑮᓇᐅᔭᓕᕆᔨᓄᑦ 
ᐊᒡᓚᒡᕕᓕᕆᔨᓄᓪᓗ  

ᑐᑭᒧᐊᒃᑎᑦᓯᔨ 
ᒫᒃ ᐃᖕᔅ

ᑐᓵᔨ, ᒧᒥᒃᑎᕆᔨ 
ᔫᓯ ᑕᖅᑐ-ᓚᑲᔅ

ᐊᖏᔪᖅᑳᖅ 
ᑮᓇᐅᔭᓕᕆᔨᓄᑦ 
ᐳᕆᔅᓯᓚ (ᐅᕕᒃ) 

ᐃᕙᓕᒃ 

ᓄᓇᙳᐊᓕᕆᔨᓄᑦ 
ᖃᐅᔨᒪᔨ 

ᔪᐊᒐᓐ ᑯᒪᒃ

ᐊᖓᔪᖅᑳᖅ, 
ᖃᕆᑕᐅᔭᒧᐊᖃᐃᕙᓪ- 

ᓕᐊᔨᓄᑦ 
ᔭᐃᑕ ᐅᕼᐅᖅᑲᓐᓄᐊᖅ

ᐊᕙᑎᓕᕆᔨᓄᑦ 
ᑎᑎᖃᓕᕆᔨ

ᓇᑕᓴ ᓕᐅᕐ
ᓯᑎᐊᐸᓂ ᑕᑉᑐᓇ

ᐊᒡᓚᒃᑎ/ᑐᙵᓵᕆᔨ 
ᓖᓇ ᐊᑖᑕᒃᕼᐊᖅ

ᐊᖏᔪᖅᑳᖅ, 
ᑐᓴᒐᒃᓴᓕᕆᔨᓄᑦ 
ᔩᓂ ᐃᖅᕼᐊᕐᓗᐊᖅ

ᐊᕙᑎᓕᕆᓂᕐᒨᓕᖓᔪᓄᑦ 
ᐅᖃᐅᔾᔨᒋᐊᖅᑎᓄᑦ ᐃᑲᔪᖅᑎ 

ᑖᓂᔅ ᐳᓪᑦ
ᓱᕕᐊ ᒍᕋᓐᓯᓄ
ᐸᒥᓚ ᒍᕈᔅ

ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ 
ᐅᖃᐅᔾᔨᒋᐊᖅᑎ 
ᓱᐱᐊ ᒐᕋᓐᓯᓐᓱ
ᑭᐊᓕ ᒋᓛᑦ

ᑲᑐᕆᓐ ᕗᕋᓐ - ᕋᑦᕆᒐᔅ
ᑖᕋ ᐊᑯ

ᕼᐊᑐ ᕌᔅᒥᐅᓴᓐ 

ᑮᓇᐅᔭᓕᕆᔨᑦ ᐊᒻᒪᓗ ᑎᑎᕋᕐᕕᓕᕆᔩᓪᓗ  

ᒫᒃ ᐃᖕᔅ  |  ᑐᑭᒧᐊᒃᑎᑦᓯᔨ ᑮᓇᐅᔭᓕᕆᔨᓄᑦ ᑎᑎᕋᕐᕕᓕᕆᔨᒃᑯᓐᓄᓪᓗ

ᒫᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖃᑕᐅᓕᕋᑖᔪᔪᖅ ᕕᕐᕈᐊᕆ 2011 -ᐅᑎᓪᓗᒍ 
ᑐᑭᒧᐊᒃᑎᑦᓯᔨᒋᔭᐅᓕᓵᖅᑐᖅ ᑮᓇᐅᔭᓕᕆᔨᓄᑦ ᐊᒻᒪᓗ ᐊᒡᓚᒡᕕᓕᕆᔨᓄᓪᓗ.  ᒧᐊᕆᓐᕕᐅᓪᒥᐅᑕᒃᓴᔭ, ᐃᐊᓪᐳᑕᒥ, 
ᒪᒃ ᑮᓇᐅᔭᒃᑯᕕᖕᒥ ᐃᖅᑲᓇᐃᔭᕐᓂᑰᖕᒥᔪᖅ ᖃᐅᔨᒪᓂᖃᕐᓂᕐᒥᓂᒡᓗ ᐃᑲᔫᑎᖃᑦᓯᐊᕐᓂᐊᖅᑐᖅ ᑲᑎᒪᔨᓄᑦ, 
ᐊᖏᔪᖅᑳᖑᖃᑦᑕᕐᓂᑰᒋᓪᓗᓂᑦᑕᐅᖅ ᐊᔾᔨᒌᖏᑦᑑᑎᕈᓘᔭᕐᓄᑦ ᑯᐊᐳᕆᓴᒋᔭᐅᔪᓄᑦ  ᑮᓇᐅᔭᓕᕆᔨᖏᓐᓄᑦ 
ᐅᑭᐅᓂᒃ ᖁᓕᓂᒃ ᒪᕐᕉᖕᓂᒡᓗ. ᒫᒃ ᐊᑕᐅᓯᐅᖏᑦᑐᒥᒃ ᓇᓗᓇᐃᒃᑯᑕᖅᑖᖅᓯᒪᔪᖅ ᐅᑯᐊ ᐃᓚᖃᓯᐅᑎᓗᒋᑦ 
ᓇᓗᓇᐃᒃᑯᑕᖅᑖᖅᓯᒪᑦᓯᐊᖅᑐᖅ ᑮᓇᐅᔭᓕᕆᓂᕐᒧᑦ ᐸᕐᓇᐅᓯᐅᕐᓂᕐᒥᑦ, ᑲᓇᑕᒥ ᐸᓚᐃᔭᖅᓯᒪᔪᓕᕆᔩᑦ ᑲᑎᒪᔨᖏᓐᓄᑦ, 
ᑐᒡᓕᐊᒍᑦ ᓇᓗᓇᐃᒃᑯᑕᖅᑖᖅᓯᒪᑦᓯᐊᖅᑐᖅ ᐊᖏᔪᖅᑳᕆᔭᖅ ᑮᓇᐅᔭᓕᕆᔨᓄᑦ, ᓇᖕᒥᓂᖃᖅᑐᓄᑦ ᑮᓇᐅᔭᓕᕆᔨᐅᔪᓐᓇᖅᑐᖅ 
ᐊᒻᒪᓗ ᓇᖕᒥᓂᖃᖅᑐᓄᓪᓗ ᐊᐅᓚᑦᓯᔨᐅᔪᓐᓇᖅᓱᓂᓗ ᑖᒃᑯᐊᓅᖓ ᓇᓗᓇᐃᒃᑯᑕᖅᑖᕈᑎᖃᕆᓪᓗᓂᓗ. ᐃᖃᓗᒃᑑᑦᓯᐊᑉ 
ᐃᓗᐊᓂ ᐃᓚᐅᖃᑕᐅᓯᒪᑦᓯᐊᖅᑐᖅ, ᑮᓇᐅᔭᓕᕆᔨᒋᔭᐅᔪᖅ ᒫᓐᓇ ᐃᖃᓗᒃᑑᑦᓯᐊᑉ ᐃᐊᓪᒃᑯᖏᓐᓄᑦ. ᐱᖓᓱᓂᒃ ᓄᑕᕌᐱᓕᒃ 
ᐃᐊᑦᒪᓐᑕᓐᒥ ᐊᒻᒪᓗ ᐅᐱᒋᔭᖃᖅᓱᓂᓗ ᐃᖃᓗᒃᑑᑦᓯᐊᖅ ᓄᓇᒋᓂᕋᓕᖅᓱᓂᐅᒃ. ᖃᐅᔨᒋᐊᕐᕕᐅᒋᐊᒃᑲᓐᓂᕈᓐᓇᖅᑐᖅ 867-
983-4602, mings@ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᐳᕆᔅᓯᓚ (ᐅᕕᒃ) ᐃᕙᓕᒃ  | ᐊᖏᔪᖅᑳᖅ ᑮᓇᐅᔭᓕᕆᔨᓄᑦ

ᐅᕕᒃ ᕿᖓᐅᒃᒥᐅᑕᒃᓴᔭᐅᔪᖅ ᐊᒻᒪᓗ ᐅᒥᖕᒪᒃᑑᒥᐅᑕᕕᓂᐅᓪᓗᓂᓗ. 1986-ᖑᑎᓪᓗᒍ ᐃᖃᓗᒃᑑᑦᓯᐊᕐᒧᑦ 
ᓄᓇᑖᕆᐊᖅᑐᓚᐅᖅᓯᒪᔪᖅ, ᐊᐃᑉᐸᓂᓗ ᐱᖓᓱᓂᒃ ᕿᑐᙵᖃᖅᑑᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᖅᑲᓇᐃᔭᓕᓚᐅᖅᓯᒪᔪᖅ 2007-ᐅᑎᓪᓗᒍ ᓄᓇᕗᒻᒥ ᒐᕙᒪᒃᑯᖏᑦᑕ ᒐᕙᒪᒃᑯᑦ ᐱᔨᑦᓯᕋᖅᑎᖏᓐᓄᑦ 
ᐃᖅᑲᓇᐃᔮᖃᓚᐅᖅᓱᓂ, ᐃᖅᑲᓇᐃᔮᒥᓄᑦ ᐳᖅᑐᓂᖅᓴᒥᑦ ᐃᖅᑲᓇᐃᔮᖃᓕᕋᑖᔪᔪᖅ 2011 ᐱᒋᐊᓕᓵᖅᑎᓪᓗᒍ.  
ᖃᐅᔨᒋᐊᕐᕕᐅᒋᐊᒃᑲᓐᓂᕈᓐᓇᖅᑐᖅ 867-983-4604, pevalik@ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

2013-2014 ᐃᖅᑲᓇᐃᔭᖅᑏᑦ
ᑲᑎᒪᔨᓄᑦ ᐱᔨᑦᓯᕋᖅᑏᑦ ᑐᑭᒧᐊᒃᑎᑦᓯᕕᖕᒥ 

ᕋᐃᔭᓐ ᐱᐅᕆ  |  ᑐᑭᒧᐊᒃᑎᑦᓯᔨ 

ᓄᓇᖃᖅᑳᖅᓯᒪᔪᖅ ᐳᕆᓐᔅ ᐃᐊᑦᕗᑦ ᐊᐃᓚᓐᒥ, ᕋᐃᔭᓐ ᐃᖅᑲᓇᐃᔭᕆᐊᙵᓚᐅᖅᓯᒪᔪᖅ ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔩᓄᑦ 2007-ᒥ ᐊᕙᑎᓕᕆᓂᕐᒥᑦ ᐅᖃᐅᔾᔪᐃᔨᐅᒋᐊᖅᑐᖅᑎᒋᔭᐅᔭᖅᑐᖅᓯᒪᑦᓱᓂ2009-ᒥᑦᑕᐅᖅᐊᕙᑎᓕᕆᓂᕐᒥᑦ 
ᐅᖃᐅᔾᔪᐃᔨᐅᒋᐊᖅᑎᓄᑦ ᑐᑭᒧᐊᒃᑎᑦᓯᔨᒋᔭᐅᓕᓚᐅᖅᓯᒪᔪᖅ, ᐊᒻᒪᓗ ᑐᑭᒧᐊᒃᑎᑦᓯᔨᙳᓚᐅᖅᓯᒪᓪᓗᓂ ᑲᑎᒪᔨᓄᑦ 
2011. ᕋᐃᔭᓐ ᓯᓚᑦᑐᖅᓴᕐᕕᖕᒥ ᓇᓗᓇᐃᒃᑯᑕᖅᑖᖅᓯᒪᔪᖅ ᒪᑯᓄᙵ B.Sc. ᐊᒻᒪ M.Sc.  ᐆᒪᔪᓕᕆᓂᕐᒥᑦ 
ᐃᓕᓐᓂᐊᖅᓯᒪᔪᖅ ᖃᐅᔨᓴᕈᑎᖃᕐᓂᕐᒥᓪᓗ ᐃᓚᖃᓯᐅᔾᔨᓯᒪᓗᒋᑦ ᐅᑭᐅᖅᑕᖅᑐᒥ ᑕᕆᐅᓕᕆᓂᕐᒥᑦ ᐊᑐᐊᒐᓕᕆᓂᖅ 
ᐊᒻᒪᓗ ᐊᕙᑎᒥᐅᑕᓃᑦᑐᓂᒃ ᖃᐅᔨᓴᕈᑎᖃᕐᓂᕐᒥᒡᓗ. ᐃᖅᑲᓇᐃᔭᕐᓇᐅᑎᓐᓇᒍ, ᕋᐃᔭᓐ ᐃᒡᓗᕋᓛᒦᓂᒋᐊᖅ ᖁᕕᐊᒋᔭᖓ 
ᑖᕙᓂ ᑐᐊᐸᒃᑕᓕᐅᑉ ᓯᓈᓂ ᑏᔅ ᓯᑐᕋᐃᖑᓂᕋᖅᑕᒥ ᐅᕝᕙᓘᓐᓃᑦ ᐃᓚᓐᓇᒥᓂᒃ ᑎᑕᖃᑎᖃᖃᑦᑕᕆᐊᒥᓂᒃ 
ᖁᕕᐊᒋᔭᖃᕆᓪᓗᓂᓘᓐᓃᑦ ᑕᒫᓂ ᐃᖃᓗᒃᑑᑦᓯᐊᒥ. 867-983-4608, rbarry@ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᔫᓯ ᑕᖅᑐ  |  ᑐᓵᔨ /ᐃᓄᒃᑎᑑᓕᖅᑐᐃᔨ

ᑕᓗᕐᔪᐊᕐᒥᐅᑕᖅ, ᔫᓯ ᐃᖃᓗᒃᑑᑦᓯᐊᕐᒧᑦ ᓄᒃᑎᕆᐊᙵᓚᐅᖅᓯᒪᔪᖅ 1995-ᖑᑎᓪᓗᒍ ᓄᓇᕗᒻᒥ ᒐᕙᒪᖓᒃᑯᖏᑦᑕ, 
ᐃᓕᓴᖅᑐᓕᕆᔨᒃᑯᖏᓐᓄᑦ  ᐃᖅᑲᓇᐃᔭᐊᖅᑐᖅᓱᓂ. ᑐᓵᔨᐅᓂᕐᒥᑦ/ᐃᓄᒃᑎᑑᓕᖅᑐᐃᓂᕐᒥᒡᓗ ᖃᐅᔨᒪᔭᖃᐅᑦᓯᐊᖅᑐᖅ 
ᐊᒻᒪᓗ ᓇᓗᓇᐃᒃᑯᑕᖅᑖᖅᓯᒪᓪᓗᓂᓗ ᓄᑲᖅᓯᐅᓂᖅᓴᓂᒃ ᐃᓕᓐᓂᐊᖅᑎᑦᓯᔨᐅᓂᕐᒥᑦ ᒥᒋᐊᓪᑉ ᓯᓚᑦᑐᖅᓴᕐᕕᒡᔪᐊᖓᓐᓂᒃ. 
ᐃᓕᓴᐃᔨᒃᓴᐅᓂᕐᒥᑦ ᐃᓕᓐᓂᐊᕇᕋᒥ ᐃᓕᓐᓂᐊᖅᑎᑦᓯᔪᓐᓇᖅᓯᓚᐅᖅᓯᒪᔪᖅ ᓄᓇᑐᖃᕐᕆᔭᒥᓂ ᐊᒻᒪᓗ ᖁᕐᓗᖅᑐᒥᓗ. 
ᓇᖕᒥᓂᖃᕐᒥᔪᖅᑕᐅᖅ ᑐᓵᔨᐅᓂᕐᒥᑦ/ᐃᓄᒃᑎᑑᓕᖅᑐᐃᓂᕐᒥᒡᓗ ᐊᒻᒪᓗ ᐃᖅᑲᖅᑐᐃᔨᕋᓛᖑᓪᓗᓂᓗ. ᔫᓯ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᓕᓚᐅᖅᓯᒪᔪᖅ 1995-ᖑᑎᓪᓗᒍ. ᐊᓂᐅᕆᖃᑦᑕᕆᐊᖅ 
ᖁᕕᐊᒋᔭᖃᖅᑐᖅ, ᐊᔾᔨᓕᐅᒪᖃᑦᑕᕆᐊᕐᓗ, ᐃᖃᓗᒃᓯᐅᖃᑦᑕᕐᓂᕐᒥᒡᓗ. ᒫᓐᓇ ᔫᓯ ᐃᖃᓗᒃᑑᑦᓯᐊᕐᒥᐅᑕᐅᔪᖅ. 
ᖃᐅᔨᒋᐊᕐᕕᐅᒋᐊᒃᑲᓐᓂᕈᓐᓇᖅᑐᖅ 867-983-4614, jtlacasse@ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᔩᓂ ᐃᖅᕼᐊᕐᓗᐊᖅ  |  ᐊᖓᔪᖅᑳᖅ, ᑐᓴᒐᒃᓴᓕᕆᔨᓄᑦ

ᔩᓂ ᑳᒻ 1-ᒥ ᑎᐅᓚᐃᖃᕐᕕᖕᒥ  ᐃᓄᒍᓚᐅᖅᓯᒪᔪᖅ Jenny Lind ᕿᑭᖅᑕᒥ, ᐃᖅᑲᓇᐃᔭᖃᑕᐅᓕᓚᐅᖅᓯᒪᔪᖅ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᓐᓄᑦ ᐊᖓᔪᖅᑳᖅ, ᑐᓴᒐᒃᓴᓕᕆᔨᓄᑦ ᓯᑎᐱᕆ, 2013-ᒥ. ᑎᑎᕋᕐᕕᐅᑉ ᓯᓚᑖᓂᑦᑕᐅᖅ ᔩᓂ 
ᐅᑭᐅᒃ ᒪᕐᕉᖕᓂᒃ ᐃᖃᓗᒃᑑᑦᓯᐊᕐᒥᐅᓄᑦ ᒪᐃᔭᕆᔭᐅᓕᖅᑐᖅ ᐊᖓᔪᖅᑳᖑᓪᓗᓂᓗ ᓄᓇᕘᒥ ᓄᓇᓃᓖᑦ ᑲᑐᔾᔨᖃᑎᒌᑦ-
ᓄᑦ. ᑕᑯᔪᓐᓴᕐᓂᐊᖅᑕᐃᑦ ᔩᓂ ᑐᐱᖅᐸᖕᒥᓂ ᖁᙵᕐᒥ ᐱᓇᓱᐊᕈᓯᐅᑉ ᐃᓱᐊᓂ ᐅᐱᙵᒃᓴᓕᖅᑎᓪᓗᒍ, ᐊᐅᔭᐅᑎᓪᓗᒍ 
ᐅᑭᐊᒃᓴᓕᖅᑎᓪᓗᒍᓗ, ᐊᖏᕐᕋᕆᑲᐃᓐᓇᖅᐸᒃᑕᖓ ᐊᐅᓪᓛᖅᓯᒪᑦᓱᓂ. 867-983-4605, jehaloak@ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᓖᓇ ᐊᑖᑕᒃᕼᐊᖅ  |  ᐊᒡᓚᒃᑎ/ᑐᙵᓵᕆᔨ

ᓖᓇ ᐊᒃᖥᕕᒃᒥᐅᑕᕕᓂᖅ,  ᓄᓇᑦᓯᐊᕐᒥ 1956ᖑᑎᓪᓗᒍ ᐃᖃᓗᒃᑑᑦᓯᐊᒧᑦ ᓄᒃᑎᓚᐅᖅᓯᒪᔪᖅ,  ᐃᓚᖏᓪᓗ 
ᐃᖃᓗᒃᑑᑦᓯᐊᕐᒥᐅᑕᑐᖃᐅᓕᖅᑐᑦ. ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓄᑦ ᐃᓚᐅᖃᑕᐅᓕᓚᐅᖅᓯᒪᔪᖅ 2006ᖑᑎᓪᓗᒍ  
ᑐᐊᕆᔅ ᐅᐊᖕᓇᖓᓂ ᒍᓕᑕᕐᕕᖓᓃᖔᖅᓱᓂ.  ᓖᓇ ᖁᓕᓪᓗ ᑕᓪᓕᒪᓂᒡᓗ ᐃᙳᑕᓕᒃ ᐱᖓᓱᓂᒡᓗ ᐊᒪᐅᖃᖅᓱᓂ, 
ᐃᓚᖏᑦ ᐃᖃᓗᒃᑑᑦᓯᐊᕐᒦᑦᑐᑦ, ᑭᐊᓪᒍᕆᒥᓗ, ᖁᕐᓗᖅᑐᒥᓗ.   ᓖᓇ ᐱᐊᓐᓇᒋᐊᖅ ᖁᕕᐊᒋᔭᖓ ᓄᓇᓕᒋᔭᒥᓂᓗ 
ᐱᙳᐊᖅᑐᓂᓯᐅᖃᑦᑕᕆᓪᓗᓂᓗ  ᐅᐸᒍᑎᓂᖅ ᖁᕕᐊᒋᓪᓗᓂᐅᒃᑕᐅᖅ. 867-983-4600, latatahak@ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᐊᕙᑎᓕᕆᔨᓄᑦ ᐱᔨᑦᓯᕋᖅᑏᑦ 

ᐊᒫᓐᑕ ᕼᐊᓐᓴᓐ  |  ᑐᑭᒧᐊᒃᑎᑦᓯᔨ, ᐊᕙᑎᓕᕆᔨᑦ ᐱᔨᑦᓯᕋᖅᑎᖏᓐᓄᑦ   

ᐊᒫᓐᑕ ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓄᑦ ᐃᓚᐅᖃᑕᐅᓕᓚᐅᖅᓯᒪᔪᖅ 2007ᐅᑎᓪᓗᒍ ᐊᕙᑎᓕᕆᔨᓄᑦ 
ᐃᑲᔪᖅᑎᐅᔭᖅᑐᖅᓱᓂ,    ᐅᖃᐅᔾᔪᐃᔨᐅᖃᑕᐅᓕᓚᐅᖅᓯᒪᔪᖅ 2009ᒥ, ᑐᑭᒧᐊᒃᑎᑦᓯᔨᖑᖅᑎᑕᐅᑉᓗᓂᓗ,  
ᐊᕙᑎᓕᕆᔨᒃᑯᑦ ᐱᔨᑦᓯᕋᖅᑎᖏᓐᓄᑦ 2011ᒥ.   ᒫᓐᓇ ᐊᒫᓐᑕ  ᐃᓕᓐᓂᐊᒐᖃᖅᑐᖅ ᑭᓱᑐᐃᓐᓇᕐᓂᓅᖓᔪᓂᒃ 
ᖃᐅᔨᓴᕈᑎᖃᕐᓂᕐᒥᑦ (ᖃᕆᑕᐅᔭᖅᑎᒍᑦ)  ᐊᕙᑎᓕᕆᓂᕐᒥᑦ ᕈᐃᐊᓪ ᕈᑦᔅ ᓯᓚᑦᑐᖅᓴᕐᕕᒡᔪᐊᖓᓐᓂ ᕕᒃᑐᐊᕆᐊᒥ,  
ᑲᔾᔮᕆᐊᖅᑐᕆᐊᕐᓂᕐᓗ  ᐱᙳᐊᖃᑎᒌᒃᑐᓂᓗ   ᐃᖃᓗᒃᑑᑦᓯᐊᕐᒥ ᖁᕕᐊᒋᔭᖏᒃ. 867-983-4615, ahanson@ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca. 

ᓱᕕᐊ ᒍᕋᓐᓯᓄ  |  ᐊᖏᔪᖅᑳᖅ ᐊᕙᑎᓕᕆᓂᕐᒨᖓᔪᓄᑦ ᐅᖃᐅᔾᔪᐃᒋᐊᖅᑎᓄᑦ 

ᓱᕕᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᓕᓚᐅᖅᓯᒪᔪᖅ 2007-ᐅᑎᓪᓗᒍ ᔭᓗᓇᐃᕝᒦᖔᖅᓱᓂ, 
ᓄᓇᑦᓯᐊᕐᒥ  ᐊᕙᑎᓕᕆᓂᕐᒨᓕᖓᔪᓄᑦ ᐅᖃᐅᔾᔨᒋᐊᖅᑎᐅᔭᖅᑐᖅᓱᓂ. ᒫᓐᓇ ᐊᕙᑎᓕᕆᓂᕐᒨᓕᖓᔪᓄᑦ 
ᐅᖃᐅᔾᔨᒋᐊᖅᑎᓄᑦ ᓯᕗᓕᖅᑎᒋᔭᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑎᒋᕙᓪᓕᐊᔾᔪᑎᒋᔭᖓᓐᓄᑦ 
ᐊᕇᕙ ᕆᓱᐊᓯᔅ ᐃᖕᑯᑦ ᑭᒡᒐᕕᖕᒥ ᐱᓕᕆᐊᕆᔪᒪᔭᖓᓐᓄᑦ ᐊᒻᒪᓗ ᑲᑎᒪᔨᓄᓪᓗ ᐊᕙᑎᑦᑎᓐᓃᑦᑐᓄᑦ 
ᓇᐅᑦᓯᖅᑑᑎᒋᔭᖏᓐᓂᒃ ᔨᐅᕆᑯ ᓯᑎᓂᖅᐹᖅᑕᕐᕕᒋᔭᖓᓐᓂ. ᓯᕕᐊ  ᓇᓗᓇᐃᒃᑯᑕᖅᑖᕈᓕᒃ ᓱᓇᑐᐃᓐᓇᐃᑦ 
ᖃᐅᔨᓴᕈᑕᐅᖃᑦᑕᕐᓂᖏᓐᓄᑦ ᐃᓚᐅᖅᓱᖅᓯᒪᔪᑦ ᖃᐅᔨᓴᕈᑕᐅᖃᑦᑕᕐᓂᖏᓐᓂ ᐊᒻᒪᓗ ᐊᕙᑎᓕᕆᑦᓯᐊᕆᐊᖃᕐᓂᕐᒥᒡᓗ 
ᓇᓗᓇᐃᒃᑯᑕᖅᑖᖅᓯᒪᓪᓗᓂ ᐃᓕᓐᓂᐊᒐᖃᖅᓯᒪᓐᓂᑰᓪᓗᓂ ᐃᒪᐅᑉ ᖃᓄᐃᑦᑑᓂᖓᓂᒃ ᑲᓇᑕᒥ ᐊᕙᑎᓕᕆᔨᑦ 
ᓇᓗᓇᐃᒃᑯᑕᖅᑖᕐᕕᒋᖃᑦᑕᖅᑕᖓᑎᒍᑦ ᑲᑎᒪᔨᖏᑦᑎᒍᑦ (CECAB). ᑲᑎᒪᔨᐅᖃᑕᐅᔪᖅ ᑲᓇᑕᒥ ᐃᒪᓕᕆᔨᒃᑯᖏᓐᓄᑦ. 
ᒫᓐᓇᕋᑖᖑᔪᔪᖅ ᖃᒪᓂ’ᑐᐊᕐᒧᑦ ᓄᓇᑖᕆᐊᖅᑐᔪᔪᖅ, ᓄᓇᕗᒻᒥ ᑕᐃᑲᓂᓗ ᑲᑎᒪᔨᓄᑦ ᓱᓕ ᐃᖅᑲᐃᔭᖅᑐᖅ. 867-793-
4633, sgranchinho@ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᑎᐅᕋ ᐊᕐᑯ  |  ᐊᕙᑎᓕᕆᔨᒃᑯᓐᓄᑦ ᐅᖃᐅᔾᔪᐃᒋᐊᖅᑎ  
ᑎᐅᕋ ᑲᓇᑕᐅᑉ ᐱᖓᓐᓇᖅᐸᓯᒋᔭᖓᑕ ᓄᓇᓕᖏᓐᓂ ᓄᓇᖃᖃᑦᑕᖅᓯᒪᔪᖅ ᐊᒻᒪᓗ ᑲᓇᑕᐅᑉ ᕿᑎᐸᓗᐊᓂ 
ᓄᓇᖃᖃᑦᑕᖅᓯᒪᓪᔪᕕᓂᐅᓪᓗᓂᓗ ᐊᒻᒪᓗ ᓇᓗᓇᐃᒃᑯᑕᖅᑖᖅᓯᒪᓪᓗᓂᓗ ᓱᓇᑐᐃᓐᓇᐃᑦ ᖃᐅᔨᓴᖁᑕᐅᖃᑦᑕᕐᓂᖏᓐᓂ 
ᐱᕈᖅᑐᓕᕆᔨᐅᓂᕐᒥᑦ ᓴᔅᑲᑦᑐᐊᓐ ᓯᓚᑦᑐᖅᓴᕐᕕᒡᔪᐊᖓᓐᓂᒃ ᐃᓕᓴᖅᓱᓂ ᐱᕈᖅᑐᓕᕆᓂᕐᒥᑦ ᓄᓇᓕᕆᓂᕐᒧᓪᓗ. ᕕᕐᕈᐊᕆ 
2009 -ᖑᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᓕᓚᐅᖅᓯᒪᔪᖅ ᐊᕙᑎᓕᕆᓂᕐᒨᓕᖓᔪᓄᑦ 
ᐅᖃᐅᔾᔨᒋᐊᖅᑎᓄᑦ ᐃᑲᔪᖅᑎᐅᔭᖅᑐᖅᓱᓂ. ᑎᐅᕋᑦᑕᐅᖅ ᐃᑲᔪᖃᑕᐅᖃᑦᑕᖅᓯᒪᖕᒥᔪᖅ ᐊᕙᑎᓕᕆᔨᓄᑦ 
ᑎᑎᖃᓕᕆᔨᐅᖃᑦᑕᖅᓱᓂ. ᐃᓚᒥᓂᒃ ᑲᒪᔨᒋᔭᐅᓪᓗᓂ, ᑕᐃᒪᑦᑕᐅᖅ ᐃᖃᓗᒃᑑᑦᓯᐊᕐᒥ ᐸᐃᕆᕕᓕᕆᔨᓄᑦ ᑲᑎᒪᔨᖏᓐᓄᑦ 
ᐃᒃᓯᕙᐅᑕᓕᒋᔭᐅᔪᖅ. ᖃᐅᔨᒋᐊᕐᕕᐅᒋᐊᒃᑲᓐᓂᕈᓐᓇᖅᑐᖅ 867-983-4611, tarko@ᓄᓇᕘᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ .ca

ᑭᐊᓕ ᒋᓚᑦ  | ᐊᕙᑎᓕᕆᓂᕐᒨᓕᖓᔪᓄᑦ  ᐅᖃᐅᔾᔨᒋᐊᖅᑎ

ᔪᐊᒃᑕᓐ ᓴᔅᑲᑦᑐᐊᓐᒥᐅᑕᖅ, ᑭᐊᓕᑲᑎᒪᔨᓄᑦ  ᐊᕙᑎᓕᕆᓂᕐᒨᓕᖓᔪᓄᑦ ᐅᖃᐅᔾᔨᒋᐊᖅᑎᐅᖃᑕᐅᔭᖅᑐᖅᓱᓂ 
ᐃᖅᑲᓇᐃᔭᖃᑕᐅᓕᔪᔪᖅ 2009ᖑᑎᓪᓗᒍ.  ᓇᓗᓇᐃᒃᑯᑕᖅᑖᔪᔪᖅ ᓱᓇᑐᐃᓐᓇᐃᑦ ᖃᐅᔨᓴᕈᑕᐅᖃᑦᑕᕐᓂᖏᓐᓄᑦ 
ᐊᕙᑎᓕᕆᓂᕐᒥᑦ ᓄᓇᕐᔪᐊᕐᒥ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ ᓴᔅᑲᑦᑐᐊᓐ ᓯᓚᑦᑐᖅᓴᕐᕕᒡᔪᐊᖓᓐᓂ, 
ᒫᓐᓇ ᑲᑎᒪᔨᐅᖃᑕᐅᔪᖅ ᓄᓇᒥᐅᑕᓕᕆᓂᕐᒥᑦ ᓴᔅᑲᑦᑐᐊᓐᒥ ᐃᐊᓪᐳᑕᒥᓗ. ᑭᐊᓕ ᐅᑭᐅᓂᒃ ᐊᒥᓱᓂᒃ 
ᐊᕙᑎᓕᕆᔨᓄᑦ ᖃᐅᔨᒪᔨᐅᖃᑕᐅᖃᑦᑕᖅᓯᒪᓂᑰᕗᖅ ᓄᓇᓕᕆᓂᕐᒥᑦ ᖃᐅᔨᓴᖅᑎᐅᓪᓗᓂ, ᐱᕈᖅᑐᓕᕆᔨᓄᓪᓗ 
ᐃᑲᔪᖅᑎᐅᕙᓚᐅᖅᓯᒪᓪᓗᓂᓗ, ᑎᖕᒥᐊᓕᕆᔨᐅᖃᑦᑕᖅᓯᒪᓪᓗᓂᓗ, ᓄᓇᒥ ᐃᒪᕐᒥᓗ ᐅᒪᔪᓕᕆᔨᐅᕙᓚᐅᖅᒪᓪᓗᓂᓗ 
ᐱᓕᕆᐊᕆᔭᐅᔪᓄᓪᓗ ᐊᖏᔪᖅᑳᕆᔭᐅᕙᓚᐅᖅᓯᒪᒋᓪᓗᓂᑦᑕᐅᖅ. ᒫᓐᓇ ᐊᕙᑎᓕᕆᓂᕐᒨᓕᖓᔪᓄᑦᐅᖃᐅᔾᔨᒋᐊᖅᑎᓄᑦ 
ᓯᕗᓕᖅᑎᒋᔭᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑎᒋᕙᓪᓕᐊᔾᔪᑎᒋᔭᖓᓐᓄᑦ ᕿᖓᐅᒃᒥ 
ᑐᓚᒃᑕᕐᕕᓂᓕᐅᕐᕕᐅᔪᒪᓂᖓᓄᑦ ᐊᖅᑯᓯᐅᕐᕕᐅᔪᒪᓂᖓᓄᓪᓗ ᐊᒻᒪᓗ ᕼᓐᓂᖓᔪᕐᒥ ᐱᓕᕆᐊᕆᕝᕕᐅᔪᒪᔪᓄᓪᓗ ᐊᒻᒪᓗ 
ᕿᒥᕐᕈᔭᐅᔭᕆᐊᖃᖅᑐᓄᓪᓗ ᒥᐊᓚᑏᓐᒥ ᐊᖅᑯᓯᐅᕐᕕᐅᔪᒪᓂᖓᓄᓪᓗ ᐅᔭᕋᒃᑕᕐᕕᐅᔪᒪᔪᓄᓪᓗ. ᐃᖅᑲᓇᐃᔭᕐᕕᐅᑉ 
ᓯᓚᑖᒍᖅᑐᓂᑦᑕᐅᖅ ᐱᓕᕆᐊᖃᖃᑕᐅᖃᑦᑕᕐᒥᔪᖅ ᐃᒃᓯᕙᐅᑕᓕᐅᑉ ᑐᒡᓕᕆᔭᐅᔪᖅ ᑕᒪᒃᑮᖕᓂ ᐸᐃᕆᕕᓕᕆᔨᓄᑦ 
ᐃᓕᓴᖅᑐᓕᕆᔨᓄᓪᓗ. ᐃᑭᐊᓕ ᐃᓚᖏᓪᓗ ᐃᓅᓯᕐᒥᖕᓂᒃ ᖁᕕᐊᒋᔭᖃᑦᓯᐊᖅᑐᑦ ᐊᒻᒪᓗ ᐊᓂᐅᕆᕈᓐᓇᕋᐃᒐᒥᒡᓗ 
ᖃᖓᑐᐃᓐᓇᖅ ᐊᓂᐅᕆᖃᑕᐅᕙᒃᓱᑎᒃ ᕼᐊᓐᑕᕆᐊᖅᑐᕈᓐᓇᕋᐃᒐᒥᓗ ᖃᖓᑐᐃᓐᓇᖅ ᐊᓂᐅᕆᕆᐊᖅᑐᖅᐸᒃᓱᓂᓗ. 
ᖃᐅᔨᒋᐊᕐᕕᐅᒋᐊᒃᑲᓐᓂᕈᓐᓇᖅᑐᖅ 867-983-4619, kgillard@ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᕼᐊᑐ ᕌᔅᒥᐅᓴᓐ  |  ᐊᕙᑎᓕᕆᓂᕐᒨᓕᖓᔪᓄᑦ  ᐅᖃᐅᔾᔨᒋᐊᖅᑎ

ᕼᐊᑐ ᐅᑐᐱᕆ 2013 ᐃᖃᓄᒃᑑᑦᓯᐊᕐᒧᑦ ᓄᒃᑎᓚᐅᖅᓯᒪᔪᖅ ᐃᖅᑲᓇᐃᔭᕆᐊᖅᑐᖅᓱᓂ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔩᓄᑦ   ᐊᕙᑎᓕᕆᓂᕐᒨᓕᖓᔪᓄᑦ  ᐅᖃᐅᔾᔪᐃᔨᐅᒋᐊᖅᑐᖅᓱᓂ. ᐃᓕᓴᕇᕋᑖᔪᔪᖅ ᐊᕙᑎᓕᕆᓂᕐᒥᑦ 
ᓇᓗᓇᐃᒃᑯᑎᑖᖅᓱᓂᓗ ᐊᕙᑎᒥᐅᑕᓃᑦᑐᓂᒃ ᖃᐅᔨᓴᕈᑎᖃᕐᓂᕐᒥᑦ ᐃᓄᓕᕆᓂᕐᒥᑦ ᐊᒻᒪᓗ ᑭᓱᑐᐃᓐᓇᕐᓂᒡᓗ 
ᖃᐅᔨᓴᕈᑎᖃᕐᓂᕐᒥᒡᓗ ᐊᒻᒪᓗ ᖃᓪᓗᓈᑎᑐᓪᓗ ᑎᑎᕋᕆᐅᖅᓴᓂᕐᒥᒡᓗ. ᕼᐊᑐ  ᐃᓄᖃᓗᐊᙱᑦᑐᒥ ᐃᐊᓪᐴᑕᒥ 
ᐅᐊᖕᓇᖅᐸᓯᒋᐊᖓᓐᓂ ᐱᕈᖅᓴᓂᑰᕕᓂᐅᒐᓗᐊᖅᓱᓂ ᓇᒧᕈᓘᔮᖅᑕᐅᖅ ᓄᓇᖃᖅᓯᒪᖕᒥᔪᖅᑕᐅᖅ ᑲᓇᓚᑕᐅᑉ ᐃᓗᐊᓂ, 
ᑭᓯᐊᓂ ᓚᐸᑐᐊᕆᒥᓂᐅᖏᑦᑐᖅ, ᑕᐃᒪ ᒪᓐᑐᕆᐊᓪᒥᐅᑕᐅᓂᕋᖅᐸᒃᑐᖅ, ᑯᐱᐊᒃᒥ ᐅᑭᐅᓂᒃ 7-ᓂᒃ ᓄᓇᒋᓯᒪᔭᖓ. 
ᕼᐊᑐ  ᓴᓇᖃᑎᒋᓂᐊᓕᖅᑕᒥᓂᒃ ᓂᕆᐅᒋᔭᖃᑦᓯᐊᖅᑐᖅ ᐃᖅᑲᓇᐃᔭᖃᑎᒋᑦᓯᐊᕈᒪᓪᓗᓂᒋᑦ ᐃᖃᓗᒃᑑᑦᓯᐊᕐᒧᓪᓗ 
ᐃᓚᓯᐅᖁᑎᔪᒪᑦᓯᐊᖅᑐᖅ ᓄᓇᓕᐊᖃᑦᑕᕈᒪᓂᐊᖅᓱᓂᓗ. ᕼᐊᑐ ᐊᐳᖅᑎᓐᓵᖅᑐᒥᑦ ᖃᐅᔨᒋᐊᖃᑦᑕᑲᐃᓐᓇᕐᓂᐊᖅᑐᖅ 
ᑕᒡᕙᓂ ᐊᕐᕌᒍᒥ  2014-15. 867-983-4606, hrasmussen@ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᔪᐊᒐᓐ ᑯᒪᒃ  |  ᓄᓇᒍᐊᓕᐅᖅᑎ

ᔪᐊᒐᓐ ᐅᒥᖕᒪᒃᑑᑉ ᖃᓂᒋᔮᓂ ᐃᓄᒍᓚᐅᖅᓯᒪᔪᖅ ᐃᖃᓗᒃᑑᑦᓯᐊᕐᒧᓪᓗ ᓄᓇᑖᕆᐊᖅᑐᓚᐅᖅᓯᒪᔪᖅ 1969-ᖑᑎᓪᓗᒍ. 
ᔪᐸᒐᓐ ᐱᓕᕆᐊᖃᖃᑦᑕᓲᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓄᓇᖑᐊᖁᑎᖏᓐᓂᒃ ᑲᒪᒋᔭᖃᖃᑦᑕᖅᓱᓂ, 
ᐊᒻᒪᓗ ᖃᕆᓴᐅᔭᖁᑎᖏᓐᓂᒡᓗ ᒥᐊᓂᖅᓯᔨᒋᔭᐅᖃᑦᑕᖅᓱᓂᓗ. ᐊᐃᑉᐸᕇᒃ ᐄᕙᒃᑯᑦ ᑎᓴᒪᓂᒃ ᕿᑐᙵᓖᒃ 
ᐊᓂᐅᕆᖃᑦᑕᕆᐊᖅ ᖁᕕᐊᒋᔭᖃᖃᑦᑕᖅᑑᒃ. ᖃᐅᔨᒋᐊᕐᕕᐅᒋᐊᒃᑲᓐᓂᕈᓐᓇᖅᑐᖅ 867-983-4613, jkomak@ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᔭᐃᑕ ᐅᕼᐅᖅᑲᓐᓄᐊᖅ  |  ᐊᖓᔪᖅᑳᖅ, ᖃᕆᑕᐅᔭᒧᐊᖃᐃᕙᓪᓕᐊᔨᓄᑦ

ᔭᐃᑕ ᐃᖃᓗᒃᑑᑦᓯᐊᕐᒥᐅᑕᑐᖃᐅᓕᖅᑐᖅ  1996ᒥ ᐱᒋᐊᖅᓱᒍ.  ᐃᓕᓴᖅᓯᒪᔪᖅ ᑭᓱᑐᐃᓐᓇᕐᓂᒃ ᖃᐅᔨᓴᕈᑎᖃᕐᓂᕐᒥᑦ, 
ᐊᕙᑎᓕᕆᓂᕐᒨᖓᔪᓂᒃ ᑐᖁᓐᓇᖅᑐᓕᕆᓂᕐᒥᑦ ᐅᑭᐅᖅᑕᖅᑐᒥᐅᑕᓕᕆᓂᕐᒥᑦ ᐱᓗᐊᖅᑐᒥᒃ ᐃᓕᓐᓂᐊᕈᑎᒋᓪᓗᓂᐅᒃ 
ᓴᐃᒪ ᕗᕋᐃᓴᐅᑉ ᓯᓚᑦᑐᖅᓴᕐᕕᒡᔪᐊᖓᓐᓂ. ᓄᓇᒥᓯᐅᕆᐊᖅ ᖁᕕᐊᒋᔭᖓ ᐅᕝᕙᓘᓐᓃᑦ ᓇᒧᑐᐃᓐᓇᖅ ᓄᓇᕐᔪᐊᒥ 
ᐳᓚᕋᖃᑦᑕᕆᐊᕐᓗ ᐅᐃᓂ ᒪᕐᕈᓕᐊᓂᓗ ᐱᖃᑎᒋᓪᓗᓂᒋᒃ. ᓴᓇᖃᑕᐅᒃᑲᓐᓂᓕᓵᓚᐅᖅᑐᖅ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᓐᓄᑦ  ᐊᑕᐅᓯᐊᕋᓂ ᐅᑎᖅᓯᒪᓕᖅᑐᖅ, ᓯᕗᓪᓕᖅᐹᓄᑦ ᓴᓇᖃᑕᐅᒋᐊᙵᓕᓚᐅᖅᓯᒪᔪᖅ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᓐᓄᑦ. 867-983-4609, johokannoak@ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᓇᑖᓴ ᓕᐅᕐ   |  ᖃᕆᑕᐅᔭᖅᒧᐊᖅᑲᐃᕙᓪᓕᐊᔨ

ᓇᑖᓴ ᐃᖃᓘᓐ ᓕᖁᕐ ᐃᓄᒍᕐᓂᑯ ᐱᕈᖅᓴᓂᑰᓪᓗᓂᓗ ᐃᖃᓗᒃᑑᑦᓯᐊᕐᒥ.   ᒪᕐᕉᖕᓂᒃ ᐃᕐᓂᖃᖅᑐᖅ. 
ᓇᑖᓴ    ᐃᖅᖃᓇᐃᔭᖃᑕᐅᓕᓚᐅᖅᓯᒪᔪᖅ ᒫᔾᔨ 2012 ᐊᕙᑎᒥᐅᑕᓕᕆᓂᕐᒨᓕᖓᔪᓂᒃ ᖃᕆᑕᐅᔭᕐᒧᑦ 
ᐃᓕᐅᖃᐃᕙᓪᓕᐊᔨᐅᕙᓪᓕᐊᓪᓗᓂ,  ᐃᖅᑲᓇᐃᔭᖃᑕᐅᓚᐅᖅᓯᒪᖕᒥᔪᖅᑕᐅᖅ ᕿᑎᕐᒥᐅᓂ ᐃᓄᐃᑦ 
ᑲᑐᔾᔨᖃᑎᒌᖕᒃᑯᖏᓐᓄᑦ ᑮᓇᐅᔭᓕᕆᔨᐅᒃᑦᓱᓂ. 867-983-4612, nlear@ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca.

ᓯᑎᐊᐸᓂ ᑕᑉᑐᓇ | ᖃᕆᑕᐅᔭᖅᒧᐊᖅᑲᐃᕙᓪᓕᐊᔨ

ᓯᑎᐊᐸᓂ ᐃᖃᓗᒃᑑᑦᓯᐊᕐᒧᑦ ᓄᒃᑎᓚᐅᖅᓯᒪᔪᖅ 1997 ᑕᐃᑦᓱᒪᓂᓂ ᑕᒫᓂᑎᓐᓇᖅᑐᖅ ᐅᐃᓂᓗ ᓄᑕᕋᓂᓗ, ᐸᐃᓕ, 
ᓯᐅᕋ ᐊᒻᒪᓗ ᔨᐊᓯᓗ. ᓯᑎᐊᐸᓂ ᓴᓇᑲᐃᓐᓇᔪᔪᖅ ᓄᓇᕘᒥ ᐸᕐᓇᐃᔨᓄᑦ ᐊᒻᒪᓗ ᓴᓇᑲᐃᓐᓇᓚᐅᐱᓪᓚᖃᑦᑕᖅᑐᖅ 
ᑲᓂᑎᐊᓐ ᓄᐊᑦᑯᓐᓄᑦ ᖃᖓᑦᑕᐅᓯᕆᔨᐅᓪᓗᓂ. ᐃᓚᐅᖃᑕᐅᓕᔪᔪᖅ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᖃᕆᑕᐅᔭᒧᐊᖃᐃᔨᐅᕙᓪᓕᐊᔨᐅᓪᓗᓂ 2013-ᖑᑎᓪᓗᒍ. 867-983-4610, staptuna@ᓄᓇᕘᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ .ca.

ᐃᖅᑲᓇᐃᔭᕈᓐᓃᖅᑐᑦ
ᐃᖅᑲᓇᐅᔭᕈᓐᓃᖅᑐᑦ 2013-14ᒥᓗ ᐅᑯᐊᖑᕗᑦ:

 • ᑲᑐᕆᓐ ᐳᕌ ᕋᑦᕆᒐᔅ, ᐊᕙᑎᓕᕆᓂᕐᒨᓕᖓᔪᓄᑦ  ᐅᖃᐅᔾᔨᒋᐊᖅᑎ

 • ᐸᒥᓚ ᒍᕈᔅ, ᐊᕙᑎᓕᕆᓂᕐᒨᓕᖓᔪᓄᑦ  ᐅᖃᐅᔾᔨᒋᐊᖅᑎᓄᑦ ᐃᑲᔪᖅᑎ

 • ᓱᐱ ᐳᓪ, ᐊᕙᑎᓕᕆᓂᕐᒨᓕᖓᔪᓄᑦ  ᐅᖃᐅᔾᔨᒋᐊᖅᑎᓄᑦ ᐃᑲᔪᖅᑎ

 • ᑖᓂᔅ ᕗᓪᑦ, ᐊᕙᑎᓕᕆᓂᕐᒨᓕᖓᔪᓄᑦ  ᐅᖃᐅᔾᔨᒋᐊᖅᑎᓄᑦ ᐃᑲᔪᖅᑎ 

ᑖᒃᑯᐊ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᓐᓂᒃ ᐃᑲᔪᖃᑕᐅᔪᓐᓇᓚᐅᕐᓂᖏᓐᓂᒃ ᖁᔭᓕᕙᕗᑦ ᐊᒻᒪᓗ ᓯᕗᓂᒃᓴᖃᑦᓯᐊᖁᕙᕗᓪᓗ ᓱᓇᑐᐃᓐᓇᕐᓄᑦ !  

ᕿᒥᕐᕈᔭᐅᔭᕆᐊᓖᑦ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᐊᕙᑎᓕᕆᓂᕐᒨᓕᖓᔪᓂᒃ 
ᕿᒥᕐᕈᐊᓲᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ ᒪᓕᒃᓱᒍ ᐃᓚᖓ 
ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ 12.4.1 ᐃᒫᒃ ᐅᖃᖅᓯᒪᔪᖅ,

“ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᕿᒥᕐᕈᐊᓂᖅᐳᑦ 
ᑐᒃᓯᖅᑑᑕᐅᔪᒥᒃ ᐊᒃᑐᐃᓂᖃᓪᓚᖕᓂᐊᕆᐊᖓᓐᓂᒃl, ᐊᒻᒪᓗ 
ᑕᐃᒪᐃᒻᒪᑦ ᖃᐅᔨᒋᐊᕈᑕᐅᒋᐊᒃᑲᓐᓂᕆᐊᖃᕋᔭᕐᓂᐊᕐᒪᖔᖅ 
ᐃᓚᖓᑦᑕ ᐃᓚᖓᑎᒍᑦ 5-ᑯᑎᒎᓇ ᐅᕝᕙᓘᓐᓃᑦ 
6-ᑯᑎᒎᓇᓘᓐᓃᑦ.” 

ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ ᐃᓚᖓ ᒪᓕᒡᓗᒍ 
12.4.4, ᐅᑯᐊ ᓯᑕᒪᑦ ᓇᓕᐊᖕᓂᑐᐃᓐᓇᖅ ᐊᑕᐅᓯᕐᒧᑦ 
ᐃᓱᒪᒃᓴᖅᓯᐅᕈᑎᓕᐅᕈᓐᓚᖅᑐᑦ ᕿᒥᕐᕈᓚᐅᕐᓗᑎᒃ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᑦ: 

a.  ᑐᒃᓯᖅᑑᑕᐅᔪᖅ ᐱᓇᓱᐊᒐᕆᔭᐅᕙᓪᓕᐊᔪᓐᓇᓕᖅᑐᖅ 
ᖃᐅᔨᒋᐊᕈᑕᐅᒋᐊᒃᑲᓐᓂᖏᒃᑲᓗᐊᕐᓗᓂ ᓄᓇᑖᕐᓂᕐᒥᑦ 
ᐊᖏᕈᑎᓃᑦᑑᒃ ᐃᓚᖏᒃᑎᒍᑦ 5-ᑯᑦ ᐅᕝᕙᓘᓐᓃᑦ 6 
ᑯᑎᒍᓪᓗᓐᓂᑦ; ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 

ᐊᑐᓕᖁᔨᒍᓐᓇᖅᑐᑦ ᒪᓕᒃᑕᐅᔪᒃᓴᓂᒃ ᐃᓚᖃᓯᐅᔾᔨᖁᔨᓗᑎᒃ 
ᓇᓕᐊᖕᓄᑐᐃᓐᓇᖅ ᐊᖏᖅᑕᐅᓯᒪᓕᖅᑐᒧᑦ,ᓴᖅᑭᔮᖅᑎᑕᐅᓗᑎᒃ 
ᓯᕗᓪᓕᐅᔾᔭᐅᖁᔭᐅᔪᓃᑦᑐᓂᒃ ᐃᓚᖓᑦᑕ ᐃᓚᖏᓐᓃᑦᑐᓂᒃ 
ᐅᕙᓂ 12.2.5;

b.  ᑐᒃᓯᖅᑑᑕᐅᔪᖅ ᖃᐅᔨᒋᐊᕈᑕᐅᒋᐊᒃᑲᓐᓂᕆᐊᖃᖅᑐᖅ 
ᓄᓇᑖᕐᓂᕐᒥᑦ ᐊᖏᕈᑎᓃᑦᑑᒃ ᐃᓚᖏᒃᑎᒍᑦ 
5-ᑯᑦ ᐅᕝᕙᓘᓐᓃᑦ 6-ᑯᑎᒍᓪᓗᓐᓂᑦ; ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᓇᓗᓇᐃᖅᓯᓂᐊᖅᑐᑦ 
ᐅᖃᐅᓯᐅᒃᑲᓐᓂᕆᐊᖃᕐᓂᐊᖅᑐᓂᒃ ᐅᕝᕙᓗᓐᓃᑦ 
ᐃᓱᒪᓗᑕᐅᔪᓂᒡᓘᓐᓃᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᐊᖅᑐᓂᒃ 
ᖃᐅᔨᒋᐊᕈᑕᐅᒋᐊᒃᑲᓐᓂᖅᑐᖃᕆᐊᖃᓕᕐᓂᖅᐸᑦ; 

c.  ᑐᒃᓯᖅᑑᑕᐅᔪᖅ ᐃᓚᑰᓗᐊᕐᓂᖃᐅᕐᓂᖓᓐᓄᑦ 
ᑕᐃᒫᑦᓯᐊᖅ ᕿᒥᕐᕈᔭᐅᔪᓐᓇᔾᔮᖏᑦᑐᖅ, ᐊᒻᒪᓗ 
ᐱᓕᕆᐊᖃᕈᒪᔪᒧᑦ ᐅᑎᖅᑎᑕᐅᔭᕆᐊᖃᖅᑐᖅ 
ᑐᑭᓯᒋᐊᖅᑎᑦᓯᒋᐊᒃᑲᓐᓂᕈᓐᓇᕐᓂᐊᕐᒪᑦ; ᐅᕝᕙᓘᓐᓃᑦ;

d.  ᑐᒃᓯᖅᑑᑕᐅᔪᖅ ᐊᒃᑐᐃᓂᖃᓪᓚᕆᑐᐃᓐᓇᕆᐊᖃᕐᓂᖓᓐᓄᑦ 
ᐱᐅᙱᓗᐊᕐᓂᖏᓐᓄᑦ ᐋᑦᑭᒋᐊᒃᑕᐅᒃᑲᓐᓂᕆᐊᖃᕐᓂᐊᖅᑐᖅ 
ᐅᕝᕙᓘᓐᓂᑦ ᖁᔭᓈᖅᑕᐅᑦᓯᐊᒻᒪᕆᒡᓗᓂᓘᓐᓃᑦ. 

ᕿᒥᕐᕈᓂᖅ

NIRB -ᑯᑦ ᐱᓕᕆᐊᕆᔭᐅᔪᒪᔾᔪᑎᒥᑦ 
ᑎᑭᕝᕕᐅᔪᑦ ᑐᒃᓯᕋᐅᒻᒥᑦ 

ᐊᖏᖅᑕᐅᔪᖅ  ᒪᓕᒃᑕᐅᔪᒃᓴᖃᕐᓂᐊᕐᓗᓂ

ᐱᔭᕇᖅᓯᒪᑦᓯᐊᕆᐊᖓᓐᓂᒃ  
ᖃᐅᔨᒋᐊᕐᓂᖅ

ᖃᐅᔨᓴᕈᑕᐅᖁᔭᐅᔪᖅ

ᑐᓂᐅᕋᐃᓂᖅ ᐃᓄᖕᓄᑦ 
ᐅᖃᐅᓯᖃᕐᕕᐅᔪᒪᔭᕆᐊᖏᓐᓂᒃ 
ᐅᖃᐅᓯᕆᔭᐅᔪᓐᓇᖅᓂᐊᖅᓗᑎᒃ ᐅᑎᖅᑎᑕᐅᖁᔭᐅᔪᖅ 

ᑐᑭᓯᒋᐊᖅᑎᑦᓯᒋᐊᒃᑲᓐᓂᖁᔭᐅᓪᓗᓂ

ᐊᓯᔾᔨᖅᑐᖅᑕᐅᖁᔭᐅᔪᖅ 
ᖁᔭᓈᖅᑕᐅᖁᔭᐅᔪᕐᓘᓐᓃᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ 
ᖃᐅᔨᓴᕈᑎᖃᕐᓂᖅ

ᕿᒥᕐᕈᔭᒥᓄᑦ ᐃᓱᒪᒃᓴᖅᓯᐅᕈᑎᒥᓂᒃ 
ᑐᓴᖅᑎᑦᓯᔪᑦ

ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ 
ᖃᐅᔨᓴᕈᑕᐅᔪᑦ: 2013-14  
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᕿᒥᕐᕈᐊᖃᑦᑕᖅᑐᑦ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ 
ᖃᐅᔨᓴᕈᑕᐅᔭᕆᐊᖃᕐᒪᖔᖏᑦᑕ, ᖃᐅᔨᓇᓱᐊᖃᑦᑕᓲᑦ ᐊᒻᒪᓗ 
ᖃᓄᑎᒋ ᓄᓇᓕᒋᔭᐅᔫᑉ ᐊᕕᒃᑐᖅᓯᒪᐅᕐᓂᖓᓐᓂ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑎᒋᓂᖃᖅᑎᒋᓇᔭᕆᐊᖏᓐᓂᒃ 
ᖃᐅᔨᓴᕈᑎᖃᖅᓱᑎᒃ ᐊᕙᑎᒥᐅᑕᓂᑦᑐᑦ ᐊᒻᒪᓗ 
ᐃᓄᐃᓪᓗ-ᐱᕙᓪᓕᐊᔾᔪᑕᐅᔪᓪᓗ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍ.  ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᐃᓱᒪᒃᓴᖅᓯᐅᕈᑎᖃᖅᐸᒃᑐᑦ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᑦ ᑲᔪᓯᑎᑕᐅᔪᓐᓇᕆᐊᖏᓐᓂᒃ, 
ᐄᖑᓂᐊᕈᑎᒡᓗ, ᖃᓄᐃᑦᑑᑎᓂᒃ ᐱᓕᕆᐊᖃᕈᒪᔪᖅ ᒪᓕᒐᒃᓴᓂᒃ 
ᒪᓕᒋᐊᖃᑲᕋᔭᕐᒪᖔᖅ, ᐊᑐᓕᖁᔭᐅᔪᓪᓗ ᒐᕙᒪᒃᑯᓐᓄᑦ 
ᐃᓱᒪᒃᓴᖅᓯᐅᕈᑎᖏᓐᓄᐊᕆᐊᖃᕋᔭᖅᑕᖏᑦ.  

ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᐱᓕᕆᐊᖃᖃᑦᑕᕆᐊᖃᕐᒥᔪᑦᑕᐅᖅ ᐱᓕᕆᐊᕆᔭᐅᓕᖅᑐᓂᒃ 
ᖃᐅᔨᒋᐊᖃᑦᑕᕆᐊᖃᕐᓂᕐᒥᑦ ᐊᕙᑎᑦᑎᓐᓂ 
ᓱᓐᓂᕈᑕᐅᔪᖅᑕᖃᓕᕆᐊᖓᓐᓂᒃ ᐱᓕᕆᐊᕆᔭᐅᔪᖅ ᐱᔾᔪᑎᒋᓪᓗᒍ 
ᐊᒻᒪᓗ ᒪᓕᒃᑕᐅᔪᒃᓴᓕᐊᖑᓯᒪᔪᓂᒃ ᐱᓕᕆᐊᖃᒻᖅᑐᐃᑦ 
ᒪᓕᑦᓯᐊᕆᐊᖏᓐᓂᒡᓗ ᕿᒥᕐᕈᔭᐅᓚᐅᖅᑳᖅᑎᓪᓗᒋᑦ 
ᐅᕝᕙᓘᓐᓃᑦ ᖃᐅᔨᓴᕈᑕᐅᓚᐅᖅᑳᖅᑎᓪᓗᒋᓪᓘᓐᓃᑦ ᐊᒻᒪᓗ 
ᐊᖏᖅᑕᐅᓯᒪᓚᐅᖅᑳᖅᑎᓪᓗᒋᓪᓗ ᑲᔪᓯᑎᑕᐅᔪᓐᓇᕆᐊᖏᓐᓂᒃ. 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐊᔾᔨᒋᔭᐅᙱᓐᓂᖃᖅᑐᖅ 
ᑕᒪᐃᓐᓂᒃ ᒪᑯᓂᙵ ᕿᒥᕐᕈᖃᑦᑕᕆᐊᖃᓲᑦ, ᖃᐅᔨᓴᕈᑎᖃᕆᐊᖃᓲᑦ 
ᐊᒻᒪᓗ ᖃᐅᔨᒋᐊᖃᑦᑕᕆᐊᖃᓱᖑᓪᓗᑎᒡᓗ, ᓄᓇᓖᑦ ᐊᓯᖏᓐᓂ 
ᐃᓕᑰᖅᑐᓄᑦ ᑲᑎᒪᔨᒋᔭᐅᕝᕕᐅᔪᓄᑦ ᐊᓯᖏᓐᓂ, ᐃᓚᖃᓯᐅᑎᓗᒍ 
ᐊᕙᑎᒥᐅᑕᓃᑦᖅᑐᓂᒃ ᖃᐅᔨᓴᖅᑎᑐᐊᖑᓪᓗᑎᒃ ᓄᓇᕘᓕᒫᒧᑦ, ᑲᓇᑕᒥ  
1/5 ᓄᓇᒋᔭᖓᓐᓂ ᑲᒪᒋᔭᖃᖅᑐᑦ.

ᕿᒥᕐᕈᔭᑦ
ᐃᐳᕈᓪ 1, 2013-ᒥᑦ ᒫᔾᔨ  31, 2014-ᒧᑦ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  141-ᓂᒃ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ 
ᑎᑭᕝᕕᐅᓚᐅᖅᓯᒪᔪᑦ ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ 
ᐃᓚᖓ 4, ᐊᖏᕈᑦ 12 ᒪᓕᒡᓗᒍ.  ᑖᒃᑯᓇᒥᑦ, 44-ᖑᔪᑦ 
ᓄᑖᑦ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᑦ ᐅᕝᕙᓘᓐᓃᑦ 
ᐊᓯᔾᔨᖅᑐᖅᑕᐅᓪᓚᕆᒋᐊᖃᖅᑐᓪᓘᓐᓃᑦ ᐱᓕᕆᐊᕆᔭᐅᔭᕇᖅᑐᓂᒃ 
ᕿᒥᕐᕈᔭᐅᔭᕆᐊᖃᓚᐅᖅᓯᒪᔪᓄᑦ. 

ᐃᓚᒋᐊᖅᑕᐅᓚᐅᖅᓯᒪᔪᑦ 97-ᓂᒃ ᑐᒃᓯᕋᐅᑏᑦ 
ᐊᓯᔾᔨᖅᑐᖅᑕᐅᔭᕆᐊᖃᖅᑐᕕᓃᑦ ᕿᒥᕐᕈᔭᐅᔭᕇᖅᓯᒪᔪᕕᓃᑦ 
ᐱᓕᕆᐊᕆᔭᐅᔪᒪᔪᑦ ᐊᓯᔾᔨᖅᑐᖅᑕᐅᕌᕐᔪᒋᐊᖃᖅᑐᕕᓂᐅᓪᓗᑎᒃ, 
ᐊᑯᓂᒃᑲᓐᓂᕐᓗ ᐱᓕᕆᐊᕆᔭᐅᒃᑲᓐᓂᕈᒪᔪᐃᑦ ᐊᒻᒪᓗ 
ᓚᐃᓴᓐᔅᓯᑖᕕᒦᓃᑦ ᓄᑖᙳᖅᑎᑕᐅᔪᒪᔪᕕᓃᓪᓗ. ᐊᑐᓂ 
ᑐᒃᓯᖅᑑᑕᐅᔪᖅ ᖃᐅᔨᒋᐊᖅᑕᐅᓯᒪᔪᑦ ᓯᕗᓪᓕᖅᐹᒥᑦ 
ᑐᒃᓯᖅᑑᑕᐅᓚᐅᖅᓯᒪᔪᒧᑦ ᕿᒥᕐᕈᔭᐅᒋᐊᖓᕐᓂᕕᓂᖓᓗ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑕᐅᓯᒪᓪᓗᑎᒡᓗ 
ᐋᖅᑭᒋᐊᖅᑕᐅᔭᕆᐊᖃᔾᔮᖏᓐᓂᕋᖅᑕᐅᓪᓗᑎᒃ 
ᕿᒥᕐᕈᔭᐅᒃᑲᓐᓂᕆᐊᖃᔾᔮᒐᑎᒡᓗᒎᖅ (NLCA ᐃᓚᖓ 
12.4.3). ᑕᒫᑦᓯᐊᖅ ᐊᑐᓂ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᕿᒥᕐᕈᔭᕕᓂᕐᒥᓄᑦ ᐃᓱᒪᒃᓴᖅᓯᐅᕈᑎᕕᓂᕐᒥᓂᒃ 
ᑐᓂᓯᖃᑦᑕᔪᔪᑦ ᑎᑎᖃᖁᑎᓃᑦᑐᒧᑦ ᒪᓕᒃᑕᐅᔪᒃᓴᓕᐊᖑᓯᒪᔪᑦ 
ᐃᓚᖃᓯᐅᔾᔭᐅᓪᓗᑎᒃ ᓚᐃᓴᓐᔅᓯᑖᕈᑕᐅᔪᓄᑦ ᐅᕝᕙᓘᓐᓃᑦ 
ᐱᔪᖕᓇᐅᑎᑖᕈᑕᐅᔪᓄᓪᓘᓐᓃᑦ ᐸᓚᐅᒥᔾᔪᓯᖅᑕᐅᓯᒪᔪᓐᓇᖁᓪᓗᒋᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᐊᕙᑎᒥᐅᑕᓂᑦᑐᑦ. 
ᐃᓚᒋᐊᖅᑕᐅᓚᐅᖅᓯᒪᔪᑦ 44-ᓂᒃ ᑐᒃᓯᕋᐅᑏᑦ ᖃᐅᔨᓴᕈᑕᐅᓚᐅᖅᓯᒪᔪᑦ 
ᐊᒻᒪᓗ ᑕᐃᒪ ᖃᐅᔨᔭᐅᓚᐅᖅᓯᒪᔪᑦ ᑐᒃᓯᕋᐅᑕᐅᓯᒪᔪᑦ 
ᐱᓕᕆᐊᕆᔭᕆᐊᖃᔾᔮᒐᑎᒃ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦᑕ 
ᕿᒥᕐᕈᔭᕆᐊᖃᖅᑕᖏᑦᑎᒍᑦ.

ᐅᕝᕙᐅᑯᐊ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᑦ ᑎᑭᐅᑎᓯᒪᓕᖅᑐᑦ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐅᑭᐅᒥ 2013-14:

50 ᖃᐅᔨᓴᒐᒃᓴᑦ   
35 ᕿᓈᔭᕐᓂᖅ  
2 ᓄᓇᓕᐅᑉ ᓱᓇᒃᑯᑖᒃᓴᖏᓐᓄᑦ      
0 ᐅᔭᕋᒃᑕᕐᕕᓕᐅᕈᒪᓂᖅ 
16 ᐃᓯᕈᒪᔾᔪᑎᑦ/ᐊᑐᖅᑐᐊᕈᒪᔾᔪᑎᑦ/ ᑐᐱᕐᕖᑦ ᐃᒡᓗᖃᕐᕖᑦ 
12 ᐅᓇᑕᖅᑐᓕᕆᔩᑦ 
5 ᐊᖅᑯᓯᐅᕈᒪᓂᖅ   
5 ᑐᐊᐸᒃᑕᕈᒪᔾᔪᑎᑦ 
0 ᐱᓕᕆᐸᕆᕝᕕᒥ ᓴᓗᒻᒪᖅᓴᐃᓂᖅ 
3 ᖁᔭᓈᖅᑕᐅᓯᒪᔪᑦ 
13 ᐊᓯᖏᓐᓄᑦ

ᐊᑐᓂ ᑐᓴᒐᒃᓴᐅᑏᑦ ᑎᑭᑦᑕᕌᖓᑕ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔩᓄᑦ ᕿᒥᕐᕈᔭᐅᔭᕆᐊᖃᖅᑐᑦ, ᖃᐅᔨᓴᕈᑕᐅᔭᕆᐊᓖᓪᓘᓐᓃᑦ 
ᐊᒻᒪᓗ ᖃᐅᔨᒋᐊᖅᑐᕐᓂᕐᒥᒡᓘᓐᓃᑦ ᐱᔾᔪᑎᓖᑦ, 
ᑎᑎᕋᖅᑕᐅᑳᖅᓱᓂ ᖃᕆᑕᐅᔭᒧᐊᖃᖅᑕᐅᕙᒃᑐᖅ ᐃᓄ`ᓄᑦ 
ᐅᖃᓕᒫᖅᑕᐅᔪᓐᓇᒃᓴᓕᐊᖑᓕᖅᑐᖅᑕᐅᑦᓱᓂ ᐊᒻᒪᓗ 
ᑐᓂᐅᕋᐅᑕᐅᖃᑦᑕᓲᖅ ᑐᓴᐅᒪᖃᑕᐅᔭᕆᐊᖃᖅᑐᓄᑦ 
ᖃᕆᑕᐅᔭᒃᑯᑦ ᑎᑎᕿᖃᑦᑕᐅᑎᒃᑯᑦ.  ᐊᑖᓂ ᑎᑎᕋᖅᓯᒪᔪᓃᑦᑐᓂᒃ 
ᑐᓴᐅᒪᒋᐊᒃᑲᓐᓂᕈᒪᓐᓂᕈᕕᑦ ᐱᓕᕆᐊᕆᔭᐅᓕᖅᑐᓂᒃ, ᑕᑯᒋᐊᕐᕕᒋᓗᒍ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᐃᓄᖕᓄᑦ ᖃᕆᑕᐅᔭᖅᑎᒍᑦ 
ᐅᖃᓕᒫᕐᕕᐅᔪᓐᓇᖅᑐᖃᐅᑎᖃᕐᕕᖓ ᐅᕗᖓ www.ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ .ca. 

ᖃᐅᔨᓴᖃᑦᑕᕐᓂᖅ

ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ ᐃᓚᖓᒍᑦ 4-ᑯᑦ 
ᐱᓕᕆᐊᕆᔭᐅᔪᒪᔪᒥᑦ ᕿᒥᕐᕈᔭᐅᔪᖅᑕᖃᓚᐅᖅᑳᖅᑎᓪᓗᒍ, ᑲᑎᒪᔩᑦ 
ᐊᑐᓕᖁᔭᒃᑯᑦ ᐊᑐᓕᖅᑎᑦᓯᔪᓐᓇᖅᑐᑦ ᐱᓕᕆᐊᕆᔭᐅᔪᒪᔪᒥᑦ 
ᐃᓄᒋᐊᒃᑎᓪᓗᒍ ᐊᖏᔫᒥᑦ ᐱᓕᕆᐊᕆᔭᐅᔪᒪᔪᒥᑦ 
ᖃᐅᔨᒋᐊᖅᑕᐅᒃᑭᖁᔨᔪᓐᓇᖅᑐᑦ ᓄᓇᕘᒥ ᓄᓇᑖᕐᓂᕐᒧᑦ 
ᐊᖏᕈᑎᓃᑦᑐᖅ ᐃᓚᖓ 12.4.2(a) ᒪᓕᒡᓗᒍ ᐅᖃᖅᓯᒪᔪᖅ 
ᑖᓐᓇ ᐃᒫᒃ ᐱᓕᕆᐊᕆᔭᐅᔪᒪᔪᖅ ᐃᓄᒋᐊᒃᑎᓪᓗᒍ ᐊᖏᔫᒥᑦ 
ᐱᓕᕆᐊᕆᔭᐅᔪᒪᔪᒥᑦ ᖃᐅᔨᒋᐊᖅᑕᐅᒃᑭᖁᔭᐅᓗᓂ ᐸᔭᑎᓕᕆᔨᒃᑯᑦ 
ᐃᓱᒪᒋᔭᖃᕐᓂᕈᑎᒃ, ᐱᓕᕆᐊᕆᔭᐅᔪᒪᔪᖅ, “ᐊᕙᑎᒥᐅᖃᑎᒌᒃᑐᓕᒫᓂᒃ 
ᐆᒪᙱᑦᑑᒐᓗᐊᕐᓂᒡᓘᓐᓃᑦ, ᓂᕐᔪᑎᖃᕐᕕᐅᖃᑦᑕᖅᑐᓂᒡᓗ 

ᐅᕝᕙᓘᓐᓃᑦ ᐃᓄᖕᓄᑦ ᐊᖑᓇᓱᐊᕐᕕᐅᖃᑦᑕᖅᑐᓂᒡᓘᓐᓃᑦ 
ᐊᒃᑐᐃᓂᖃᓪᓚᕆᑐᐃᓐᓇᕆᐊᖃᖅᑐᖃᕐᓂᖅᐸᑦ;  

“ᐊᒃᑐᐃᓂᖃᓪᓚᕆᑐᐃᓐᓇᕆᐊᖃᖅᑐᖃᕐᓂᖅᐸᑦ ᐃᓄᓕᕆᓂᖅ 
- ᑮᓇᐅᔭᓕᐅᕈᑕᐅᔪᓐᓇᖅᑐᓄᓪᓗ ᐅᑭᐅᖅᑕᖅᑐᒥᐅᓄᑦ; 
ᐃᓄᖕᓄᓪᓗ ᐃᓱᒫᓗᑕᐅᓪᓚᕆᖕᓂᐊᕐᕋᓱᒋᒍᓂᔾᔪᒡᓗ; 
ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᓄᑖᒥᒃ 
ᐆᒃᑐᖅᑕᐅᓚᐅᖅᓯᒪᙱᑦᑐᒥᒃ ᐊᑐᕐᓂᐊᕐᓂᕈᑎᒃ 
ᐊᒻᒪᓗ ᖃᓄᑎᒋ ᐊᒃᑐᐃᓂᖃᖅᑎᒋᓇᔭᕆᐊᖓᓐᓂᒃ 
ᖃᐅᔨᒪᔭᐅᙱᓗᐊᕐᓂᖓᓄᓪᓘᓐᓃᑦ.” 

ᐃᓄᒋᐊᒃᑎᓪᓗᒍ ᐊᖏᔫᑎᓄᑦ ᐱᓕᕆᐊᕆᔭᐅᔪᒪᔪᓂᒃ ᖃᐅᔨᒋᐊᖅᑕᐅᒃᑭᕆᐊᓖᑦ  

NIRB-ᑯᑦ  ᕿᒥᕐᕈᔭᒥᓄᑦ
ᐃᓱᒪᒃᓴᖅᓯᐅᕈᑎᖃᖅᑐᑦ

NLCA 12.4.4.(b) ᒪᓕᒡᓗᒍ

ᒥᓂᔅᑕ ᐱᓕᕆᐊᕆᔭᐅᔪᒪᔪᒥᑦ
ᐃᓄᖕᓄᑦ ᑲᑎᒪᔾᔪᑕᐅᖁᔨᔪᖅ

ᐃᓚᖓ 5-ᑯᑦ

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᖓᔪᑦ
ᓇᓗᓇᐃᖅᑐᐃᖁᔨᓂᖅ ᐅᓂᒃᑳᓕᐅᕐᓂᐊᕐᓂᕐᒧᓪᓗ

ᐊᑐᐊᒐᒃᓴᓂᒃ ᐋᖅᑭᒃᓯᓂᖅ

NIRB-ᑯᑦ ᓯᕗᓪᓕᖅᐹᒥᒃ
ᐅᓂᒃᑲᓕᐊᒥᑦ ᑎᑭᕝᕕᐅᔪᑦ

ᑭᖑᓪᓕᕐᒥ  ᐅᓂᒃᑳᓕᐊᒦᑦᑐᑦ 
ᐊᕙᑎᓕᕆᓂᕐᒧᓕᖓᔪᑦ ᑲᑎᒪᔾᔪᑕᐅᔪᑦ

ᓯᕗᓪᓕᖅᐹᖅ ᐅᓂᒃᑲᓕᐊᖅ 
ᐊᕙᑎᓕᕆᓂᕐᒧᓕᖓᔪᑦ

ᑲᑎᒪᔾᔪᑕᐅᔪᑦ

ᑭᖑᓪᓖᑦᑐᒥᑦ ᐃᓄᒋᐊᒃᑎᓪᓗᒍ ᐃᓄᐃᑦ 
ᑲᑎᒪᑎᑕᐅᔪᑦ

ᓯᕗᓪᓕᕐᒥ ᐅᓂᒃᑳᓕᐊᒦᑦᑐᑦ 
ᐊᕙᑎᓕᕆᓂᕐᒧᓕᖓᔪᑦ ᑲᑎᒪᔾᔪᑕᐅᔪᑦ

NIRB -ᑯᑦ  ᒥᓂᔅᑕᓂᑦ 
ᐃᓱᒪᒃᓴᖅᓯᐅᕈᑎᒥᓂᒃ ᑐᓴᖅᑎᑦᓯᔪᑦ

ᑎᒥᒋᔭᐅᔪᑦ  ᑲᑎᒪᔪᑦ ᐊᒻᒪ
NIRB -ᑯᓐᓄᑦ ᐃᓱᒪᒃᓴᖅᓯᐅᕈᑕᐅᔪᖅ

ᒥᓂᔅᑕᐅᑉ
ᐃᓱᒪᒃᓴᖅᓯᐅᕈᑎᓕᒃ

NIRB ᐱᓕᕆᐊᖃᕈᒪᔪᒥᑦ
ᓇᓗᓇᐃᒃᑯᑖᖅᑖᖅᑎᑦᓯᔪᑦ

NIRB -ᑯᑦ ᑭᖑᓪᓕᖅᐸᕐᒥᒃ
ᐅᓂᒃᑲᓕᐊᒥᑦ ᑎᑭᕝᕕᐅᔪᑦ

ᐊᖏᕈᑎᓃᑦᑐᓄᑦ ᓇᓕᒧᓕᖓᒋᐊᖏᓐᓂᒃ 
ᕿᒥᕐᕈᔭᐅᔪᖅ ᐃᓄᐃᑦ 

ᑲᑎᒪᑎᑕᐅᓂᐊᓴᖅᑎᓪᓗᒋᑦ 
ᑲᑎᒪᔾᔪᑕᐅᓂᐊᖅᑐᖅ 

ᐃᓱᒪᒃᓴᖅᓯᐅᕈᑕᐅᔪᕕᓂᖅ

ᖃᐅᔨᓴᕈᑕᐅᔪᑦ 
ᕿᖓᐅᒃᒥ ᑐᓚᒃᑕᕐᕕᓕᐊᖑᔪᒪᔪᖅ ᐊᖅᑯᓯᐊᖑᔪᒪᔪᕐᓗ 
ᔪᐃᑦ ᕕᐊᓐᓱᕐ ᓕᒥᑎᑦᑯᑦ ᐱᓕᕆᐊᕆᔪᒪᔭᖓᑦ  
(NIRB File No. 03UN114)
ᐸᐃᐹᕐ ᑲᒻᐸᓂ– ᒋᓕᐊᓐᑯᐊᕐ ᑲᓇᑕ ᑯᐊᐳᕆᓴᓐ & ᓴᕕᓇ ᒍᓕ 
ᓯᐅᓪᕗᕐ ᑯᐊᐳᕆᓴᓐ 

ᑖᓐᓇ ᕿᖓᐅᒃᒥ ᑐᓚᒃᑕᕐᕕᓕᐊᖑᔪᒪᔪᖅ ᐊᒻᒪᓗ ᐊᖅᑯᓯᐊᖑᔪᒪᔪᕐᓗ 
(BIPR),   ᐊᒻᒪ 211 km  ᑭᓚᒦᑕᓂᒃ ᑕᑭᓂᖃᖅᑎᒋᔪᒥᑦ 
ᖃᓄᐃᑦᑐᑐᐃᓐᓇᑦᓯᐊᒃᑯᑦ ᓯᓚᒃᑯᑦ ᐃᖏᕐᕋᕕᐅᖃᑦᑕᕈᓐᓇᕋᔭᖅᑐᒥᒃ 
ᑲᓐᑐᐊᐃᑐᑉ ᑕᓯᐊᓄᑦ ᑕᕼᐃᕐᔪᐊᖅᒨᖓᓇᔭᖅᑐᖅ ( 
ᐊᖅᑯᓪᓗ ᐊᑦᑕᑎᓇᔭᖅᑐᖅ  ᒫᓐᓇ ᑎᐱᐊᑦᒨᖓᔪᒃᑯᑦ ᐊᒻᒪᓗ 
ᑕᕼᐃᕐᔪᐊᕐᒨᖓᔪᒃᑯᓪᓗ ᐅᑭᐅᒃᑯᑦ ᐊᖅᑯᑕᐅᖃᑦᑕᖅᑐᒧᑦ), ᐊᒻᒪᓗ 
ᐊᕙᑎᓂᒃ ᐃᓄᖃᕈᓐᓇᖅᑐᒥᑦ ᐃᒡᓗᓕᔪᒪᔪᑦ ᑕᕼᐃᕐᔪᐊᕐᒥ. 

ᓯᕗᓪᓕᖅᐹᒥᑦ 2003-ᖑᑎᓪᓗᒍ ᖃᐅᔨᓴᕈᑕᐅᖁᔭᐅᓚᐅᖅᓯᒪᔪᖅ 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ ᒪᐃ  30, 2003ᖑᑎᓪᓗᒍ.  
ᑏᓯᒻᒥᕆ  6, 2004-ᒥ ᓄᓇᕘᒥ ᐊᕙᑎᓕᕆᔨᒃᑯᑦ ᑐᓂᓯᓚᐅᖅᓯᒪᔪᑦ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪ,ᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᐅᕐᓂᐊᕐᓂᕐᒥᑦ ᐊᑐᐊᒐᒃᓴᓕᐊᓂᒃ  ᐱᓕᐊᖃᕈᒪᔪᒧᑦ, 
ᑏᓯᒻᒥᕆ 21, 2007-ᖑᑎᓪᓗᒍ ᐱᓕᕆᐊᖃᕈᒪᔪᖅ 
ᖃᐃᑦᓯᓚᐅᖅᓯᒪᔪᖅ ᓯᕗᓪᓕᕐᒥᑦ  ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪ,ᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᐅᕐᓂᐊᕐᓂᕐᒥᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔩᓄᑦ; 
ᑭᓯᐊᓂᑦᑕᐅᖅ, ᐊᐅᒡᒍᓯ 1, 2008-ᖑᑎᓪᓗᒍ ᐱᓕᕆᐊᖃᕈᒪᔪᖅ 

ᑕᐃᑦᓱᒪᓂ ᐸᐃᐹᕐᑰᓚᐅᖅᓯᒪᔪᑦ., ᐅᖃᔪᔪᖅ ᖃᐅᔨᓴᕈᑕᐅᓂᖓ 
ᓄᖅᑲᐅᔾᔭᐅᖁᓪᓗᓂᐅᒃ 2009-ᒧᑦ ᑎᑭᑦᓯᐊᕆᓗᒍ ᐊᒻᒪᓗ ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᑦ ᐊᖏᓚᐅᖅᓯᒪᔪᑦ. ᔪᓚᐃ 20, 2011-ᒥ 
ᐱᓕᕆᐊᖃᕈᒪᔪᖅ ᐅᖃᓚᐅᖅᓯᒪᔪᖅ  ᓄᓇᕘᒥ ᐊᕙᑎᓕᕆᔨᒃᑯᑦ 
ᑲᑎᒪᔨᓄᑦ ᖃᐅᔨᓴᕈᑕᐅᔾᔮᒍᓐᓃᓚᕆᓛᕐᓂᖓᓂᒃ. 

ᑏᓯᒥᕆ, 2011-ᒥ ᒋᓕᐊᓐᑯᐊᕐ ᑲᓇᑕ ᑯᐊᐳᕆᓴᓐ  
(ᒋᓕᐊᓐᑯᐊᒃᑰᓚᐅᑎᓐᓇᒋᑦ, ᐃᐊᕐᓯᑐᕌᑕ ᑲᓇᑕ 
ᑯᐊᐳᕆᓴᐅᓚᐅᖅᓯᒪᔪᖅ ) ᐊᒻᒪᓗ ᑕᐃᒪ ᓴᕕᓇ ᒍᓕ ᓯᐅᓪᕗᕐ 
ᑯᐊᐳᕆᓴᓐᑯᓐᓄᑦ ᓂᐅᕕᖅᑕᐅᓪᓗᓂ ᐸᐃᕌᒃᑯᓐᓄᑦ ᐱᓕᕆᐊᕆᔭᕕᓂᖅ 
ᒫᔾᔨ 2012-ᖑᑎᓪᓗᒍ ᐅᖃᖅᓱᑎᒡᓗ ᓄᓇᕘᒥ ᐊᕙᑎᓕᕆᔨᒃᑯᓐᓄᑦ 
ᖃᐅᔨᓴᕈᑕᐅᓂᕕᓂᖓᓐᓂᒃ ᑲᔪᓯᑎᑦᓯᖁᔨᓪᓗᑎᒃ.  ᕕᕐᕈᐊᕆ  28, 
2013 ᐅᑕᖅᑭᒃᓰᓪᓗᑎᒃ ᖃᓄᖅ ᓄᓇᕘᒥ ᐊᕙᑎᓕᕆᔨᒃᑯᓐᓄᑦ 
ᖃᐅᔨᓴᕈᑕᐅᓂᖓ ᑲᔪᓯᑎᑕᐅᒃᑲᓐᓂᕋᔭᕆᐊᖓᓐᓂᒃ 
ᐱᓕᕆᐊᖃᕈᒪᔪᖅ ᐅᓪᓗᒥᒨᓕᖅᑐᖅᑕᐅᓯᒪᔪᒥᑦ ᐱᓕᕆᐊᕆᔪᒪᔭᒥᓂᒃ 
ᖃᓄᐃᑦᑑᓇᔭᕆᐊᖓᓐᓂᒃ ᑐᓂᓯᓚᐅᖅᓯᒪᔪᖅ 
ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᓱᒪᒃᓴᖅᓯᐅᕈᑎᒋᔪᓐᓇᕋᔭᖅᑕᖓᓐᓂᒃ.  ᒪᐃ 8, 2013 ᓄᓇᕘᒥ 
ᐊᕙᑎᓕᕆᔨᑦ ᑲᑎᒪᔨᖏᑦ ᐃᓇᓯᒋᐊᕈᒻᒥᒃ ᑐᓂᐅᕋᐃᓚᐅᖅᓯᒪᔪᑦ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ 
ᐅᓂᒃᑳᓕᐊᖅ  ᐸᐃᐸᕐᑯᑦ ᐱᓕᕆᐊᕆᔭᖓᓐᓄᑦ. ᑏᓯᒻᒥᕆ 20, 
2013 ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ ᑐᓴᖅᑎᑕᐅᓚᐅᖅᓯᒪᔪᑦ 
ᐱᓕᕆᐊᖃᕈᒪᔪᕉᖅ ᖃᐅᔨᓴᕈᑎᖃᕆᐊᖃᒃᑲᓐᓂᕈᒪᓂᕋᖅᑕᐅ
ᕕᖃᕈᒪᓂᕋᖅᑕᐅᓪᓗᓂ ᐊᑐᐃᓐᓇᐅᑎᑦᓯᓂᐊᖅᑐᕆᔭᐅᓪᓗᓂᓗ 
ᐱᓕᕆᐊᕆᔭᒧᑦ ᐅᑉᓗᒥᒨᓕᖅᑐᖅᓯᒪᔪᒥᑦ ᑐᓴᒐᒃᓴᐅᑎᒃᓴᒥᑦ ᑏᓯᒻᒥᕆ 
23, 2014.  

ᒪᓕᒐᖅᑎᒎᖓᔪᓂᒃ ᒪᓕᒋᐊᖏᓐᓂᒃ
ᖃᐅᔨᓴᖅᑕᖅ ᐅᓂᒃᑳᓕᐊᒧᑦ ᐊᑐᐊᒐᐃᑦ

Hᐊᑭᑦ ᑰᖓᓂ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ   
(NIRB File No. 08MN006)
ᒋᓕᐊᓐᑯᐊᕐ ᑲᓇᑕ ᑯᐊᐳᕆᓴᓐ 

Hᐊᑭᑦ ᑰᖓᓂ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ 
ᐅᔭᕋᒃᑕᕐᕕᓕᐅᕐᕕᐅᔪᒪᔪᖅ ᐅᔭᕋᒃᑕᖃᑦᑕᕈᒪᓪᓗᑎᒃ ᔨᖕᒃ, ᓯᐅᓪᔪᕐ, 
ᑲᓐᓅᔭᖅ, ᓕᐊᑦ ᐊᒻᒪᓗ ᒍᓕᓂᒡᓗ ᕿᑎᕐᒥᐅᑦ ᐱᖓᓐᓇᖓᓐᓃᑦᑐᖅ 
ᓄᓇᕘᒥ, ᐅᖓᓯᒥᖕᓂᖃᖅᑎᒋᔪᖅ ᐃᒻᒪᖄ  75 ᑭᓚᒦᑕᓂᒃ 
ᓂᒋᐊᑕ ᓂᒋᖅᐸᓯᐊᓂᒃ ᕿᖓᐅᒃᒥᑦ.  ᐱᓕᕆᐊᕆᔭᐅᔫᑉ 
ᐃᓚᖏᑦ ᒪᕐᕉᖕᓂᒃ ᐃᑎᖅᓴᓕᐅᕈᒪᔪᑦ ᐊᑕᐅᓯᕐᒥᒡᓗ ᓄᓇᐅᑉ 
ᐃᑭᐊᖓᓃᑦᑐᒥᑦ ᐅᔭᕋᒃᑕᕐᕕᓕᐅᕐᕕᐅᔪᒪᔪᖅ.  ᐅᔭᕋᒃᑕᕐᕕᒃ 
ᓯᖃᓕᖅᑐᐃᕝᕕᒡᓗ ᐊᐅᓚᓂᖃᕋᔭᖅᑐᖅ ᐅᑭᐅᑦ ᖁᓕᑦ ᓯᑕᒪᓂᒡᓗ 
ᐊᒻᒪᓗ ᓴᓇᔨᖃᕋᔭᒻᖅᑐᑦ 225-ᓂᒃ  -300ᓗᐊᖅᑎᒋᔪᓄᑦ, 
ᐅᔭᕋᒃᑕᓕᕈᑎᒡᓗ ᐊᑐᖃᑦᑕᕋᔭᖅᑐᑦ ᕿᖓᐅᕐᒥ ᑐᓚᒃᑕᕐᕕᖕᒥᑦ 
ᐊᖅᑯᓯᐊᒥᒡᓗ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᓐᓂᕈᒥᒃ.  
ᐱᓕᕆᐊᕆᔭᐅᔪᖅ ᐃᒡᓗᖃᕐᕕᖃᕋᔭᖅᑐᑦ, ᓴᕕᕋᔭᒃᓴᕐᕕᓕᐅᕐᕕᒃ, 
ᓯᕐᓗᐊᖃᕐᕖᑦ, ᐊᒃᓴᓘᑎᓕᕆᕝᕕᒃ, ᐅᖅᓱᖃᐅᑎᐸᐅᔭᖃᕐᕕᒃ, 
ᓴᕕᕋᔭᒃᓴᖅᑕᒐᐅᔪᕕᓂᕐᓄᑦ ᐃᓚᐅᖅᓱᖅᓯᒪᔪᖅᑕᖃᖅᑐᓄᑦ 
ᐊᒃᑕᕐᕕᒃ, ᓴᕕᕋᔭᒃᓴᖅᑕᖃᙱᑦᑐᓄᑦ ᐃᓕᐅᖃᐃᕝᕖᑦ, ᒥᕝᕕᒃ 
ᐅᔭᕋᒃᑕᕐᕕᖕᓅᖓᔪᓪᓗ ᐊᑉᖁᑏᑦᓪᓗ.

Hᐊᑭᑦ ᑰᖓᓂ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ 
ᑐᓂᔭᐅᓚᐅᖅᓯᒪᔪᑦ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᓄᑦ 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ ᖃᐅᔨᓴᕈᑕᐅᖁᓪᓗᓂᐅᒃ ᓯᑎᐱᕆ 
9, 2008.  ᓄᓇᓕᖕᓄᑦ ᐱᓕᕆᐊᕆᔭᐅᔪᒪᔪᒧᑦ ᐸᕐᓇᐅᑕᐅᔪᒪᔪᖅ 
ᐅᖃᐅᓯᐅᖃᑦᑕᓚᐅᖅᑳᖅᑎᓪᓗᒍ ᓄᓇᓖᑦ ᐃᓄᖏᓐᓄᑦ 
ᐊᑐᐊᒐᓕᐅᖃᑎᒌᒍᑕᐅᓚᐅᖅᑳᖅᑎᓪᓗᒍᓗ, ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔨᖏᑦ ᐱᓕᕆᐊᖃᕈᒪᔫᑉ ᐊᑐᐊᒐᒃᓴᓂᒃ ᑐᓂᔭᐅᓚᐅᖅᓯᒪᔪᖅ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᐅᕐᓂᐊᕐᓂᕐᒥᑦ ᐸᕐᓇᑉᐸᓪᓕᐊᔪᓐᓇᖁᓪᓗᒍ ᓴᕕᓇ 
ᒍᓕ ᓯᐅᓪᕗᕐ ᑯᐊᐳᕆᓴᓐ ᐃᐳᕈᓪ 7, 2009.  ᒫᔾᔨ 16, 2012 
ᐃᐊᒃᓯᑐᕌᑕ ᔨᖕᒃ ᑲᓇᑕ ᑯᐊᐳᕆᓴᓐ ᑐᓴᐅᒪᖁᔨᓚᐅᖅᓯᒪᒧᑦ 
ᓂᐅᕕᕐᓂᕋᖅᓱᑎᒃ ᕼᐊᑭᑦ ᑰᖓᓂ ᐱᓕᕆᐊᕆᔭᒃᓴᒥᑦ, ᐱᒋᐊᖅᓱᒍ 
ᔪᓚᐃ 1, 2013 ᑕᐃᒍᓯᖓᓐᓂᒃ ᐊᓯᔾᔩᓕᓚᐅᖅᓯᒪᔪᑦ ᒋᓕᐊᓐᑯᐊᕐ 
ᑲᓇᑕ ᑯᐊᐳᕆᓴᓐᒧᖔᖅ.   ᐅᑐᐱᕆ 2, 2014 ᒋᓕᐊᓐᑯᐊᕐ 
ᑐᓴᖅᑎᑦᓯᔪᔪᑦ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ ᖃᖓ ᓯᕗᓪᓕᕐᒥᑦ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ 
ᐅᓂᒃᑳᓕᐊᒥᓂᒃ ᖃᐃᑦᓯᔪᓐᓇᓛᕆᐊᒥᓂᒃ, ᑭᓯᐊᓂ 
ᑐᓴᖅᑎᑦᓯᓂᐊᖅᑐᕆᔪᑦ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ 
ᐋᖅᑭᒃᓯᔭᕇᑎᒃ ᖃᖓᐅᓛᕆᐊᖓᓐᓂᒃ.  

ᓴᓐᓂᖓᔪᕐᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ   
(NIRB File No. 08EN037)
ᔪᕋᕙᓐ ᒥᓄᕈᓪᔅ ᐃᓐᑯᐊᕈᕆᑎᑦ

ᓴᓐᓂᖓᔪᕐᒥ  ᐱᓕᕆᐊᕆᔭᐅᔪᖅ ᔪᕋᐃᓂᐊᒻᒪᑕᖃᐅᕆᐊᖓᓐᓂᒃ 
ᕿᓈᔭᕐᕕᐅᔪᒪᔪᖅ ᑭᕙᓪᓕᕐᒥ, ᐃᒻᒪᖄ 235 ᑭᓚᒦᑕᓂᒃ ᐅᐊᖕᓇᖓᓐᓂ 
ᐱᖓᓐᓇᖅᐸᓯᐊᓂᑦᑐᖅ ᖃᒪᓂ’ᑐᐊᕐᒥᑦ, ᔪᕋᕙᓐᑯᑦ ᐅᖃᐅᓯᖓ 
ᒪᓕᒡᓗᒍ ᕿᓈᔭᕐᕕᐅᔪᒪᔪᕈᖅ ᔪᕋᐃᓂᐊᒻᑕᖃᕆᐊᖓᓐᓂᒃ ᐃᒡᓗᓕᔪᒪᔪᑦ 
ᐊᑐᖅᑕᐅᖏᓐᓇᕐᓂᐊᖅᑐᓂᒃ ᐊᑐᖅᑕᐅᑲᐃᓐᓇᖃᑦᑕᕐᓂᐊᖅᑐᓂᒡᓗ, 
ᓯᑎᓂᖅᐹᖅᓯᐅᕈᒻᒧᑦ ᐃᑰᑕᖃᑦᑕᕈᒪᔪᑦ, ᐅᔭᕋᒃᓯᐅᕐᓂᖅ, 
ᓄᓇᙳᐊᓕᐅᒪᓂᖅ, ᐊᒻᒪᓗ ᓄᓇᓕᕆᓂᕐᓗ ᐅᔭᐸᕋᐃᑦ 
ᓱᓇᑕᖃᐅᕆᐊᖏᓐᓂᒃ ᖃᐅᔨᓴᒐᒃᓴᓂᒃ ᑲᑎᖅᓱᐃᔪᒪᔪᐃᒡᒎᖅ. 
ᓴᓐᓂᖓᔪᕐᒥ  ᐱᓕᕆᐊᕆᔭᐅᔪᖅ ᔪᕋᐃᓂᐊᒻᒪᑕᖃᐅᕆᐊᖓᓐᓂᒃ 
ᕿᓈᔭᕐᕕᐅᔪᒪᔪᖅ ᐃᒡᓗᓕᔪᒪᔪᑦ ᐊᑐᖅᑕᐅᖏᓐᓇᕐᓂᐊᖅᑐᓂᒃ 
ᐊᐅᔭᒃᑯᑦ ᐊᒻᒪᓗ  ᐅᑭᐅᒧᑦ, ᐅᒃᑯᐊᖅᑕᐅᑲᐃᓐᓇᖃᑦᑕᕐᓗᓂ. ᔪᕋᕙᓐ 

ᓅᑦᑕᖃᑦᑕᕈᓐᓇᖅᑐᓂᒃ ᐃᒡᓗᓂᒃ ᐊᑐᖃᑦᑕᕈᒪᖕᒥᔪᑦ ᐅᑭᐅᒃᑯᑦ 
ᐃᑰᑕᖃᑦᑕᕈᓐᓇᕐᓂᐊᕐᓗᑎᒃ. ᐃᑰᑕᕐᕕᖕᓄᑦ ᐊᒡᔭᖅᑕᐅᖃᑦᑕᕋᔭᖅᑐᖅ 
ᓯᓕᒃᑐᒥᒃ ᐊᒃᓴᓗᐊᓕᖕᒧᑦ ᑲᓕᑕᐅᖃᑦᑕᕐᓗᓂ. 

ᓴᓐᓂᖓᔪᕐᒥ  ᐱᓕᕆᐊᕆᔭᐅᔪᖅ ᑐᓂᔭᐅᓚᐅᖅᓯᒪᔪᖅ  
ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓐᓄᑦ ᖃᐅᔨᓴᕈᑕᐅᖁᓪᓗᓂᐅᒃ  ᓯᑎᐱᕆ 25, 
2008.  ᐅᖃᐅᓯᐅᖃᑦᑕᓚᐅᖅᑳᖅᑎᓪᓗᒍ ᓄᓇᓖᑦ ᐃᓄᖏᓐᓄᑦ 
ᐊᒻᒪᓗ ᐊᑐᐊᒐᓕᐅᒪᓕᐅᖃᑎᒌᖕᓂᐅᓚᐅᖄᖅᑎᓪᓗᒍ 
ᖃᒪ’ᑐᐊᕐᒥ  2008, ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ 
ᐱᓕᕆᐊᖃᕈᒪᔫᑉ ᐊᑐᐊᒐᒃᓴᓂᒃ ᑐᓂᔭᐅᓚᐅᖅᓯᒪᔪᖅ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᐅᕐᓂᐊᕐᓂᕐᒥᑦ ᐸᕐᓇᑉᐸᓪᓕᐊᔪᓐᓇᖁᓪᓗᒍ 
ᐱᓕᕆᐊᖃᕈᒪᔪᖅ ᕕᕐᕈᐊᕆ 20, 2009.  ᑭᐅᓗᒋᑦ 
ᐊᐱᖅᑯᑎᖃᖃᑦᑕᓚᐅᖅᓯᒪᔪᑦ ᑐᓴᖅᑎᑕᐅᔪᒪᔪᑦ ᓄᓇᕘᒥ 
ᐊᕙᑎᓕᕆᔨᑦ ᑲᑎᒪᔨᖏᑦ ᔪᕋᕙᓐᑯᓐᓄᑦ ᖃᖓ ᐅᓂᒃᑳᓕᐊᒥᓂᒃ 
ᖃᐃᑦᓯᓛᕆᐊᖏᓐᓂᒃ, ᐱᓕᕆᐊᖃᕈᒪᔪᖅ ᐅᖃ<ᐅᖅᓯᒪᔪᖅ 
“ᐊᑭᒋᓇᔭᖅᑕᖓ ᖃᖓᐅᓇᔭᕆᐊᖓᓂᒡᓗ ᐅᓂᒃᑳᓕᐊᒥᑦ 
ᖃᐃᑦᓯᕕᒋᓇᔭᒍᐊᖅᑕᖓ ᓴᓐᓂᖓᔪᕐᒥ ᐱᓕᕆᐊᕆᔪᒪᔭᖓᓐᓄᑦ  
ᑮᓇᐅᔭᓕᐅᕈᑕᐅᑦᓯᐊᕈᓐᓇᕆᐊᖃᕋᔭᕐᓂᕋᖅᑕᐅᓪᓗᓂ ᐊᑐᐊᒐᐃᑦ 
ᒪᓕᒡᓗᒋᑦ ᑮᓇᐅᔭᓕᐅᕈᑕᐅᑦᓯᐊᕈᓐᓇᕐᓂᐊᕋᓱᒋᔭᐅᓂᒎᖅ 
ᐅᖃᐅᓯᐅᓚᐅᖅᓯᒪᔪᖅ”.  ᐱᓕᕆᐊᖃᕈᒪᒧᖅᑕᐅᖅ 
ᑐᒃᓯᕋᔪᖕᒥᔪᕉᖅ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ “ᐃᓚᖓ  5 
ᖃᐅᔨᓴᐳᑕᐅᔪᓐᓇᕋᔭᕆᐊᖓᓐᓂᒃ ᐊᒻᒪᓗ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒡᓗ 
ᐅᓂᒃᑳᓕᐅᕆᐊᖃᕐᓂᕐᓗ ᐃᓱᒪᒋᔭᐅᒃᑲᓐᓂᕈᓐᓇᕋᔭᕆᐊᖓᓐᓂᒃ”.  
ᑕᒪᓐᓇ ᒪᓕᒡᓗᒍ, ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ 
ᖃᐅᔨᓴᕈᑎᒋᔭᖓᑦ ᐆᒧᙵ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ 
ᓄᖅᑲᐅᔾᔭᐅᓯᒪᑲᐃᓐᓇᕐᓂᐊᖅᑐᕆᔭᐅᓪᓗᓂ.

ᑭᒡᒐᕕᒃ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ   
(NIRB File No. 09MN003)
ᐊᕇᕙ ᕆᓱᐊᓯᔅ ᑲᓇᑕ ᐃᖕᒃ

ᑭᒡᒐᕕᖕᒥ ᔪᕋᐃᓂᐊᒻᑕᕐᕕᓕᐅᕐᕕᐅᔪᒪᔪᖅ ᐊᒻᒪᓗ 
ᔪᕋᐃᓂᐊᒻᓕᐅᕐᕕᐅᖃᑦᑕᕋᔭᖅᑐᕐᓗ ᑭᕙᓪᓕᕐᒦᑦᑐᖅ, ᐃᒻᒪᖄ 80 
ᑭᓚᒦᑕᓂᒃ ᐅᖓᓯᖕᓂᖃᖅᑎᒋᔪᖅ ᖃᒪᓂ’ᑐᐊᕐ ᐱᖓᖕᓇᖅᐸᓯᐊᓂᒃ.  
ᑕᒪᓐᓇ ᐱᓕᕆᐊᕆᔭᐅᔪᒪᔪᖅ ᐊᕇᕙ ᕆᓱᐊᓯᔅ ᑲᓇᑕ ᐃᖕᒃᑯᓐᓄᑦ, 
ᑕᓪᓕᒪᐅᓇᔭᖅᑐᑦ ᐃᓕᒃᑰᖓᔪᑦ ᐅᔭᕋᒃᑕᕐᕖᑦ; ᐱᖓᓱᑦ ᓄᓇᐅᑉ 
ᖄᖓᓂᒃ ᐅᔭᕋᒃᑕᖃᑦᑕᕋᔭᖅᑐᑦ ᑭᒡᒐᕕᖕᒥ, ᐊᒻᒪᓗ ᓄᓇᐅᑉ 
ᐃᑭᐊᖓᓃᓐᓇᔭᖅᑑᒃ ᓯᓴᓐᔅ ᐅᔭᕋᒃᑕᕐᕕᖏᖕᓂ.  ᑐᓚᒃᑕᕐᕕᓕᐅᕋᔭᖅᑐᑦ 
ᐊᒻᒪᓗ ᑐᖅᐅᔭᕋᒃᑕᒐᐅᔪᓄᓪᓗ ᓯᕐᓗᐊᖅᑕᖃᕋᔭᖅᓱᓂ ᖃᒪᓂ’ᑐᐊᕐᒥ 
ᐊᑐᖅᑕᐅᖃᑦᑕᕋᔭᖅᑐᑦ ᐊᒡᔭᖅᑐᒐᐅᔭᕆᐊᖃᓕᕋᐃᒃᐸᑕ 
ᐱᖁᑎᒃᓴᕆᔪᒫᖅᑕᖏᑦ ᓱᓇᒃᑯᑖᒃᓴᕆᔪᒫᖅᑕᖏᓪᓗ 
ᑭᒡᒐᕕᖕᒧᙵᐅᔾᔭᐅᖃᑦᑕᕐᓂᐊᓵᕐᓗᑎᒃ. ᑕᒪᒃᑯᐊᑦᑕᐅᖅ 
ᐃᓚᐅᖅᓱᖅᓯᒪᔪᓄᑦ ᐃᓚᐅᖅᓱᕈᑎᒃᓴᑦ, ᐅᖅᓱᒃᓴᑦ, ᐊᒻᒪᓗ 
ᐱᖁᑎᒃᓴᖏᓪᓗ ᓯᑲᐅᒃᑯᑦ ᐊᒡᔭᖅᑐᖅᑕᐅᖃᑦᑕᕋᔭᖅᑐᑦ ᓯᕐᓗᐊᖓᓐᓄᑦ 
ᖃᒪᓂ’ᑐᐊᒥᑦᑐᒧᑦ ᐊᒻᒪᓗ ᐊᒡᔭᖅᑐᖅᑕᐅᖃᑦᑕᖃᔭᖅᓱᑎᒡᓗ ᑭᒡᒐᕕᖕᒧᑦ 
ᓄᓇᓯᐅᑎᒃᑯᑦ ᐊᖅᑯᑎᓕᐊᕕᓂᖓᑦᑎᒍᑦ ᑕᑕᑭᓂᖃᖅᑎᒋᔪᒃᑯᑦ 90-
100 ᑭᓚᒦᑕᓂᒃ.  ᔪᕋᐃᓂᐊᒻᑕᒐᐅᔪᑦ, ᔭᓗᑲᐃᒃᖑᓂᕋᖅᑕᐅᓲᖅ, 
ᖃᖓᑕᓲᒃᑯᑦ ᐊᒡᔭᖅᑐᖅᑕᐅᖃᑦᑕᕋᔭᖅᑐᑦ ᑲᓇᑕᐅᑉ 
ᓂᒋᐊᖅᐸᓯᐊᓃᑦᑐᒧᑦ. ᐅᔭᕋᒃᑕᕐᕕᐅᑉ ᓴᓇᔭᐅᓂᖓ, ᐅᔭᕋᒃᑕᕐᕕᐅᓂᖓ, 
ᐃᑐᑦᑎᖅᑕᐅᓂᖓᓄᑦ ᑎᑭᐅᑎᓗᒍ ᐅᑭᐅᓂᒃ ᐊᕙᑎᓂᒃ ᑕᓪᓕᒪᓂᒡᓗ 
ᐱᓕᕆᐊᕆᔭᐅᓂᖃᕐᓇᔭᖅᑐᖅ. 

ᒫᔾᔨ 2, 2010-ᖑᑎᓪᓗᒍ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ 
ᖃᐅᔨᓴᕈᑕᐅᒋᐊᒃᑲᓐᓂᖁᓚᐅᖅᓯᒪᔭᖓ ᑕᒪᒃᑯᐊ 

ᐊᕙᑎᒥᐅᑕᓃᑦᑐᑦ ᖃᐅᔨᓴᕈᑕᐅᒋᐊᒃᑲᓐᓂᖁᓪᓗᓂᒋᑦ. 
ᐊᑐᐊᒐᓕᐅᖃᑎᒌᖃᑦᑕᓚᐅᖅᑳᖅᑎᓪᓗᒋᓪᓗ, ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ  ᐊᑐᐊᒐᒃᓴᓂᒃ ᑐᓂᓯᓚᐅᖅᓯᒪᔪᑦ ᐱᓕᕆᐊᖃᕈᒪᔪᒧᑦ 
ᒪᐃ 2011-ᐅᑎᓪᓗᒍ. ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  
ᓯᕗᓪᓕᖅᐹᒥᑦ ᐊᕇᕙᒃᑯᑦ ᐅᓂᒃᑳᓕᐊᖃᖓᓐᓂᒃ. ᒪᐃ 2012 ᐊᕇᕙᒃᑯᑦ 
ᓯᕗᓪᓕᖅᐹᒥᑦ ᐅᓂᒃᑳᓕᐊᒦᑦᑐᓂᒃ ᑲᑎᒪᔾᔪᑎᖃᓚᐅᖅᓯᒪᔪᑦ ᒪᐃ  
2013 ᐆᒧᙵ ᖃᐅᔨᓴᕈᑕᐅᔪᒧᑦ,    ᑎᒥᒋᔭᐅᔪᑦ ᐅᓂᒃᑳᓕᐊᒦᑦᑐᒧᑦ 
ᑲᑎᒪᔾᔪᑎᖃᓇᐅᖅᓯᒪᔪᑦ ᔫᓐ 2013;  ᐊᕇᕙᒃᑯᑦ ᓯᕗᓪᓕᖅᐹᒥᑦ 
ᐅᓂᒃᑳᓕᐊᕕᓂᕐᒥᓂᒃ ᖃᐃᑦᓯᓂᐊᖅᑐᕆᓯᒪᔪᑦ ᓯᑎᐱᕆ 30, 2014. 

ᕼᐊᐃ ᓚᐃᒃᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ   
(NIRB File No. 06MN082)
ᐃᐊᒻᐃᐊᒻᔩ ᕆᓱᐊᕐᓯᔅ ᐃᖕᒃ

ᕼᐊᐃ ᓚᐃᒃᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᓄᓇᐅᑉ 
ᖄᖓᓂ ᐊᒻᒪᓗ ᐃᑭᐊᖓᓂᓗ ᑲᓐᓅᔭᖅᑕᕈᒪᔪᑦ, ᔨᖕᒃ ᒍᓕ 
ᓯᐅᓪᕗᕐᑕᕐᕕᒃᓴᓕᐅᕈᒪᔪᑦ ᕿᑎᕐᒥᐅᓂ ᓇᖕᒥᓂᕆᔭᐅᓪᓗᓂᓗ 
ᒥᓄᕈᓪᔅ ᐊᒻᒪ ᒥᐊᑐᓪᔅ ᒍᕈᑉᑯᓐᓄᑦ   (MMG) ᕼᐊᐃ 
ᓚᐃᒃᒦᓐᓇᔭᖅᑐᖅ ᐅᔭᕋᒃᑕᕐᕕᒃᓴᓕᐅᕐᕕᐅᔪᒪᔪᖅ,   175 
ᑭᓚᒦᑕᓗᐊᖅᑎᒋᔪᒥᒃ ᐅᖓᓯᖕᓂᖃᖅᑎᒋᔪᖅ ᖁᕐᓗᖅᑐᒥᒃ ᓂᒋᐊᑕ 
ᑲᓇᖕᓇᖅᐸᓯᐊᓂ.  ᐅᔭᕋᒃᑕᕐᕕᒃᓴᓕᐅᕐᕕᐅᔪᒪᔪᖅ ᐊᖅᑯᑎᑯᑦ 
ᐅᑭᐅᒃᑯᑦ ᑎᑭᑦᑕᕐᕕᐅᖃᑦᑕᕋᔭᖅᑐᖅ 49 ᑭᓚᒦᑕᓗᐊᖅᑎᒋᔪᒥᒃ 
ᐃᖏᕐᕋᕕᖃᕋᔭᖅᑐᖅ ᐅᔭᕋᒃᑕᕐᕕᒃᓴᖅ ᓴᓇᔭᐅᓕᖅᑎᓪᓗᒍ, ᐊᒻᒪᓗ 53 
ᑭᓚᒦᑕᓗᐊᖅᑎᒋᔪᒥᒃ ᐃᖏᕐᕋᕕᖃᕋᔭᖅᑐᖅ  ᖃᓄᐃᑦᑐᑐᐃᓐᓇᒃᑯᑦ 
ᓯᓚᒃᑯᑦ ᐃᖏᕐᕋᕕᐅᖃᑦᑕᕈᓐᓇᕋᔭᖅᑐᒥᒃ ᐅᔭᕋᒃᑕᓕᖅᑎᓪᓗᒋᑦ 
ᑖᓐᓇᓗ ᐊᖅᑯᑦ ᑐᓚᒃᑕᕐᕕᖕᒨᖓᓇᔭᖅᑐᖅ ᒍᕋᐃᔅ ᐸᐃᒥ 
ᑯᐊᕋᓃᓴᓐ ᐃᒪᖓᑦᑕ ᓯᓈᓂᑦᑐᖅ, ᐃᒻᒪᖄ 180 ᑭᓚᒥᑕᓂᒃ 
ᖁᕐᓗᖅᑐᒥᑦ ᐅᖓᓯᖕᓂᖃᖅᑎᒋᓇᔭᖅᑐᖅ.  ᓱᓇᒃᑯᑖᒃᓴᖏᑦ ᑕᒡᕗᖓ 
ᑎᑭᐅᑎᖃᑦᑕᕋᔭᖅᑐᑦ, ᐅᔭᕋᒃᑕᒐᐅᔪᓪᓗ ᐅᒥᐊᕐᔪᐊᒃᑯᑦ ᑕᑕᒡᕘᓇ 
ᐊᒡᔭᖅᑐᖅᑕᐅᖃᑦᑕᕋᔭᖅᓱᑎᒃ ᑕᕆᐅᖅ ᓯᑯᐃᖅᓯᒪᓕᖅᑳᖅᑎᓪᓗᒍ.

ᕼᐊᐃ ᓚᐃᒃᒥ ᐱᓕᕆᐊᕆᔭᐅᔪᖅ ᑐᓂᔭᐅᓚᐅᖅᓯᒪᔪᖅ  
ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓐᓄᑦ ᖃᐅᔨᓴᕈᑕᐅᖁᓪᓗᓂᐅᒃ  ᒪᐃ 30, 2007.  
ᐅᖃᐅᓯᐅᖃᑦᑕᓚᐅᖅᑳᖅᑎᓪᓗᒍ ᓄᓇᓖᑦ ᐃᓄᖏᓐᓄᑦ 
ᐊᒻᒪᓗ ᐊᑐᐊᒐᓕᐅᒪᓕᐅᖃᑎᒌᖕᓂᐅᓚᐅᖄᖅᑎᓪᓗᒍ 
ᕿᑎᕐᒥᐅᓂ ᔪᓚᐃ  2007-ᖑᑭᓪᓗᒍ, ᑖᓐᓇ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᖅ ᖃᓄᐃᒋᔭᐅᔪᙱᑦᑐᖅ ᓯᕗᓪᓕᖅ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᖓᐊᖓᓂᒃ ᐊᐅᒡᒍᓯ  2007 ᑎᒥᒋᔭᐅᔪᓄᑦ 
ᖃᐅᔨᓴᕈᑕᐅᓯᒪᔪᖅ, ᐅᓂᒃᑳᓕᐊᓃᑦᑐᑦ ᑲᑎᒪᔾᔪᑕᐅᓪᓗᑎᒃ ᓄᓇᕘᒥ 
ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᓅᕕᒻᒥᕆ ᐃᓱᓕᓕᖅᑎᓪᓗᒍ/ᑏᓯᒻᒥᕆ 
ᐱᒋᐊᕐᓂᖓᓄᑦ, 2007.  ᒪᐃ 2008, ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔨᖏᑦ ᖃᐅᔨᓴᕈᑕᐅᓂᐊᕐᓂᖓᓂᒃ ᓄᖅᖃᐅᔾᔨᓪᓚᕆᓚᐅᖅᓯᒪᔪᑦ 
ᐱᓕᕆᐊᖃᕈᒪᔪᖅ ᑕᒪᑐᒥᙵ ᐱᓕᕆᐊᖃᕈᓐᓇᓚᕆᑦᓯᐊᖃᖁᓪᓗᒍ.  
ᑏᓯᒻᒥᕆ 2011, ᐱᓕᕆᐊᖃᕈᒪᔪᖅ ᐅᖃᓚᐅᒻᓯᓴᔪᖅ 
ᐱᓕᕆᐊᖃᒃᑲᓐᓂᔾᔮᖏᓐᓂᕋᒻᖅᓱᓂ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ 
ᖃᐅᔨᓴᕈᑎᒋᔭᖓᓐᓂᒃ  ᕼᐊᐃ ᓚᐃᒃᒥ ᐱᓕᕆᐊᕆᔭᐅᔪᖅ 
ᐊᒻᒪᓗ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ ᖃᐅᔨᓴᕈᑎᒋᔭᖓ 
ᓄᖅᑲᐅᔾᔭᐅᓪᓚᕆᓚᐅᖅᓯᒪᔪᖅ ᑕᒪᓐᓇ ᐱᔾᔪᑎᒋᓪᓗᒍ.  ᕼᐊᐃ 
ᓚᐃᒃᒥ ᓇᖕᒥᓂᕆᔭᐅᔪᖅ ᐃᓚᖃᓯᐅᔾᔭᐅᓯᒪᓕᖅᑐᖅ ᐃᐊᐃᐊᔩᒃᑯᓐᓄᑦ 
“ᐊᐃᔮᒃᒥ ᐃᓚᖓ” ᐱᓕᕆᐊᕆᔭᐅᔪᖅ ᑐᒃᓯᕋᐅᑎᒃᑯᑦ, NIRB-ᑯᓐᓄᑦ 
ᓈᓴᐅᑎᖃᖅᑎᑕᖅ No. 12MN043.

ᑕᓯᕐᔪᐊᕐᒥ ᒍᓕᑕᕐᕕᓕᐅᕐᕕᐅᔪᒪᓂᖓ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᖅ   
(NIRB File No. 11MN034)
ᐊᒡᓂᑯ ᐃᒐᓪ ᒪᐃᓐᔅ ᓕᒥᑎᑦᑯᑦ 

ᑕᓯᕐᔪᐊᕐᒥ ᐱᓕᕆᐊᕆᔭᐅᔪᖅ ᑐᒃᓯᕋᐅᑕᐅᓯᒪᔪᖅ ᐊᒡᓂᑯ ᐃᒐᓪ ᒪᐃᓐᔅ 
ᓕᒥᑎᑦᑯᑦ  (ᐊᒡᓂᑯ ᐃᒐᓪ ᒪᐃᓐᔅ ᓕᒥᑎᑦᑯᑦ ) ᑭᕙᓪᓕᕐᒥ, ᐃᒻᒪᖄ 
ᐅᖓᓯᖕᓂᖃᖅᑎᒋᔪᖅ 25 ᑭᓚᒦᑕᓂᒃ ᑲᖏᖅᖠᓂᐅᑉ ᐅᐊᖕᓇᖓᓐᓂ 
ᐊᒻᒪᓗ 80 ᑭᓚᒦᑕᓂᒃ ᐅᖓᓯᖕᓂᖃᖅᑎᒋᔪᖅ ᐃᒡᓗᓕᒑᕐᔫᑉ ᓂᒋᐊᓂ 
. ᐱᓕᕆᐊᖃᕈᒪᔪᖅ ᐅᔭᕋᒃᑕᕈᒪᓂᐊᖅᑐᕆᔪᖅ ᐅᑭᐅᓂᒃ ᖁᓕᓂᒃ 
ᐱᖓᓱᓂᒡᓗ, ᒍᓕᓂᒃ ᐱᔭᐃᓂᐊᖅᑐᕆᓪᓗᓂᓗ 3.1 ᒥᓕᐊᓐ 
ᑕᓐᔅᓂᒃ ᐅᑭᐅᖅ ᑕᒫᑦ. ᓄᓇᐅᑉ ᖄᖓᓐᓂᒃ ᐃᑭᐊᖓᓂᒡᓗ, ᐊᒻᒪᓗ 
ᑲᖏᖅᖠᓂᐅᑉ ᐊᖁᑎᖏᓐᓂᒃ ᐊᑐᖃᑦᑕᕋᔭᖅᑐᖅ, ᐃᓄᖕᓄᑦ ᐊᑐᕆᐊᖅ 
ᐊᑐᖅᑕᐅᕙᒃᑐᒥᒃ.

ᑕᓯᕐᔪᐊᕐᒥ ᒍᓕᑕᕐᕕᓕᐅᕐᕕᐅᔪᒪᓂᖓ ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔨᖏᑦ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ ᖃᐅᔨᓴᕈᑕᐅᖁᓪᓗᓂᐅᒃ  
ᒪᐃ 30, 2007.  ᐅᖃᐅᓯᐅᖃᑦᑕᓚᐅᖅᑳᖅᑎᓪᓗᒍ ᓄᓇᓖᑦ 
ᐃᓄᖏᓐᓄᑦ ᐊᒻᒪᓗ ᐊᑐᐊᒐᒃᓴᓂᑦ ᑐᓂᔭᐅᓪᓗᓂ ᓯᑎᐱᕆ 
14, 2011.  ᕕᕐᕈᐊᕆ 20, 2012 ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔨᖏᑦ ᐊᑐᐊᒐᒃᓴᓂᒃ ᑐᓂᔭᐅᓚᐅᖅᓯᒪᔪᖅ ᐊᒡᓂᑯ ᐃᒐᓪ 
ᒪᐃᓐᔅ ᓕᒥᑎᑦᑯᑦ  ᐅᓂᒃᑳᓕᐅᕐᓂᐊᕐᓂᕐᒥᑦ  (ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ ᐅᓂᒃᑳᓕᐊᖅ 
) ᐱᓕᕆᐊᕆᔭᐅᔪᒪᔪᒧᑦ.  ᒪᐃ 7, 2013 ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔨᖏᑦ ᑖᓐᓇ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ 
ᖃᓄᐃᒋᔭᐅᔪᙱᑦᑐᖅ ᓯᕗᓪᓕᖅ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᖓᐊᖓᓂᒃ 
ᐊᒡᓂᑯ ᐃᒐᓪ ᒪᐃᓐᔅ ᓕᒥᑎᑦᑯᑦ  ᖃᐅᔨᓴᕈᑕᐅᓕᖅᓱᓂᓗ.  ᓄᓇᕘᒥ 
ᐊᕙᑎᓕᕆᔨᑦ ᑲᑎᒪᔨᖏᑦ ᐃᓄᖕᓂᒃ ᑲᑎᒪᑎᑦᓯᒃᑲᐃᔭᕇᔪᔪᑦ 
ᓯᕗᓪᓕᖅ ᐅᓂᒃᑳᓕᐊᖅ ᐱᔾᔪᑎᒋᓪᓗᒍ ᐅᓂᒃᑳᓕᐊᒨᖓᔪᒧᓪᓗ 
ᑲᑎᒪᑎᑦᓯᒃᑲᐃᑉᓗᑎᒃ ᑎᒥᒋᔭᐅᖁᔪᓂᒃ ᑏᓯᒻᒥᕆ  2013.  ᓄᓇᕘᒥ 
ᐊᕙᑎᓕᕆᔨᑦ ᑲᑎᒪᔨᖏᑦ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᓂᕐᒥᒃ 
ᐃᓱᒪᒃᓴᖅᓯᐅᕈᑎᖃᔪᔪᑦ ᔮᓐᓄᐊᕆ 16, 2014 ᕕᕐᕈᐊᕆ 12, 
2014 ᐱᓕᕆᐊᖃᕈᒪᔪᖅ ᐊᑐᐃᓐᓇᐅᑎᑦᓯᓂᐊᖅᑐᕆᓪᓗᓂ 
ᑭᖑᓪᓕᕐᒥᑦ ᐅᓂᒃᑳᓕᐊᒥᓂᒃ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ 
ᐃᓱᒪᒃᓴᖅᓯᐅᕈᑎᒋᓂᐊᖅᑕᖓᓐᓄᑦ ᐃᐳᕈᓪ 2014.   

ᑐᒡᓕᐊᓂᒃ ᐱᓕᕆᐊᖃᕈᒪᓂᖏᑦ ᕼᐅᑉᐲᒥ   
(NIRB File No. 12MN001) 
ᑏᒫᒃ ᕆᓱᐊᓯᔅ ᐃᓐᑯᐊᐳᕆᑎᑦ 

ᑕᒪᓐᓇ ᖅ ᑐᒡᓕᐊᓂᒃ  2 ᕼᐅᑉᐲᒥ ᓯᕗᓂᐊᓂ 
ᐱᓕᕆᐊᕆᕝᕕᐅᖃᑦᑕᖅᓂᑯ ᑐᐊᕆᔅ ᐅᐊᖕᓇᖓᓐᓂ ᐅᔭᕋᒃᑕᕐᕕᖓᓐᓂ, 
ᒍᓕᑕᕐᕕᐅᓗᓂ ᓯᖃᓕᖅᑐᐃᕝᕕᖃᕐᓗᓂᓗ ᕼᐅᑉ ᐲᑉ ᐃᓂᖓᑦᑕ 
ᖃᓂᐸᓗᐊᓂ ᐃᒻᒪᖄ 125 ᑭᓚᒥᑕᓂᒃ ᐅᖓᓯᖕᓂᖃᖅᑎᒋᔪᖅ 
ᓂᒋᐊᑕ ᐱᖓᓐᓇᖅᐸᓯᐊᓂ ᐃᖃᓗᒃᑑᑦᓯᐊᒥᑦ ᕿᑎᕐᒥᐅᓂ.  2 ᒥᓕᐊᓐ 
ᑕᓐᔅᓂᒃ ᐅᑭᐅᖅ ᑕᒫᖅ, ᒍᓕᑕᖃᙱᑦᑐᓂᒃ ᐊᒃᑕᖅᑕᐃᖃᑦᑕᕐᓗᑎᒡᓗ 
ᓇᒡᒐᕐᓗᑯᕕᓂᕐᓂᒃ ᐅᔭᕋᒃᑕᖃᑦᑕᕐᓂᐊᕐᓗᑎᒃ 350 ᒥᓕᐊᓐ ᑕᓐᔅᓂᒃ  
ᐊᒻᒪ 25 ᒥᓕᐊᓐ ᑕᓐᔅᓂᒃ, ᑕᐃᒪᐃᑎᒋᑐᐃᓐᓇᕆᖓᐊᖃᖅᑐᒥᒃ.  
ᐅᔭᕋᒃᑕᓕᕐᓂᕈᒥᒃ ᓴᓇᔨᖃᕋᔭᖅᑐᑦ 1,080 ᓂᒃ, 720 
ᐅᔭᕋᒃᑕᕐᕕᖕᒦᖃᑦᑕᕋᔭᖅᑐᑦ ᓴᓇᐅᒐᒃᓴᖃᐅᑦᓯᐊᓕᕌᖓᑦ ᐊᒻᒪᓗ 540 
ᖃᑦᑕᕋᔭᖅᑐᑦ ᐅᔭᕋᒃᑕᓕᖅᑎᓪᓗᒋᑦ.  ᐅᔭᕋᒃᑕᕐᕕᒃ ᐅᒃᑯᐃᖔᕋᔭᖅᑐᖅ 
ᐃᒻᒪᖄ 15-ᓂᒃ ᐅᑭᐅᓂᒃ.

ᑕᒪᓐᓇ  ᑐᒡᓕᐊᓂᒃ  2 ᕼᐅᑉᐲᒥ ᒪᐃ 30, 2012 ᖑᑎᓪᓗᒍ 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦᑕ ᖃᐅᔨᓴᕈᑕᐅᖁᓪᓗᓂᐅᒃ ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒃᑐᐃᑐᐃᓐᓇᕆᐊᖃᕐᓂᖓᓐᓂᒃ 

ᐊᕙᑎᒥᐅᑕᓂᑦᑐᓂᒃ ᐊᒻᒪᓗ ᐃᓄᓕᕆᓂᕐᒨᖓᔪᓂᒡᓗ 
ᐱᕙᓪᓕᐊᔪᓕᕆᓂᕐᒨᓕᖓᔪᓂᒡᓗ ᒥᓂᔅᑕᐅᑉ ᐃᓱᒪᒃᓴᖅᓯᐅᕈᑎᖓ 
ᐱᓯᒪᔭᐅᓕᖅᑳᖅᑎᓪᓗᒍ, ᑲᑎᒪᔩᑦ ᓄᓇᓕᖕᓄᑦ 
ᑐᓴᐅᒪᑎᑦᓯᒃᑲᐃᔭᖅᑑᒪᓕᔪᔪᑦ ᕿᑎᕐᒥᐅᓂ ᐊᑐᐊᒐᓕᐅᖅᓱᑎᒡᓗ, 
ᑏᓯᒻᒥᕆ 2012ᖑᑎᓪᓗᒍ ᑐᓂᔭᐅᓚᐅᖅᓯᒪᔪᑦ. ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᖅᑎᑕᐅᔪᔪᑦ ᑏᒫᒃᑯᓐᓄᑦ 
ᓂᐅᕕᐊᕆᔭᐅᒋᐊᖓᓐᓂᒃ ᐅᔭᕋᒃᑕᕐᕕᒃ ᑐᐊᕆᔅ ᓄᐊᑦᒦᑦᑐᖅ 
ᓱᓇᓕᒫᖏᓪᓗ ᓄᓇᒦᑦᑐᑦ ᓴᓇᔭᐅᒋᐊᖃᖅᑐᕕᓃᓪᓗ ᒪᐃ 
2013ᖑᑎᓪᓗᒍ ᐊᑲᑎᒪᔩᑦ ᑐᓴᖅᑎᑕᐅᓚᐅᖅᓯᒪᔪᑦ ᑏᒫᒃᑯᓐᓄᑦ 
ᓇᖕᒥᓂᖅᑖᕆᔭᐅᒋᐊᖓᓐᓂᒃ. ᓅᕕᒻᒥᕆ 7, 2013 ᑏᒫᒃᑯᑦ ᐅᖃᖅᑐᑦ 
ᓯᕗᓪᓕᕐᒥᑦ ᐅᓂᒃᑳᓕᐊᒥᓂᒃ ᖃᐃᑦᓯᓂᐊᖅᑐᕆᓪᓗᑎᒃ ᐅᑭᐅᖅ 
ᐱᔭᕇᓕᖅᐸᑦ 2014. 

ᕼᐊᓐᓂᖓᔪᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᖅ   
(NIRB File No. 12MN036)
ᓴᕝᕖᓇ ᒍᓕ ᓯᐅᓪᕗᕐ ᑯᐊᐳᕇᓴᓐ

ᓴᕝᕖᓇ ᒍᓕ ᓯᐅᓪᕗᕐ ᑯᐊᐳᕇᓴᒃᑯᑦ ᕼᐊᓐᓂᖓᔫᑉ ᑰᖓᓂ 
ᒍᓕᑕᕐᕕᓕᐅᕐᕕᒋᔪᒪᔭᖓᑦ ᓯᖃᓕᖅᑐᐃᕝᕕᓕᐅᕈᒪᓪᓗᑎᒡᓗ 
ᕿᑎᕐᒥᐅᓂ, 150 ᑭᓚᒦᑕᓂᒃ ᐅᖓᓯᖕᓂᖃᖅᑎᒋᓇᓱᒋᔭᐅᔪᖅ 
ᓂᒋᐊᑕ ᐱᒐᓐᓇᖅᐸᓯᒋᐊᖓᓐᓃᑦᑐᖅ ᕿᖓᐅᒃᒥᑦ.  
ᐅᓪᓗ ᑕᒫᖅ 7,000 ᑕᓐᔅᓂᒃ ᐅᔭᕋᒃᑕᖃᑦᑕᕐᓂᐊᖅᑐᑦ 
ᓯᖃᓕᖅᑐᖃᑦᑕᕐᓗᓂᒋᓪᓗ   (ᑲᑎᓪᓗᒋᑦ ᐃᒻᒪᖄᑎᒋᐅᓇᔭᖅᑐᖃᐃ 
ᐊᕙᑎᓂᒃ-ᐊᕙᑎᑦ ᐊᕐᕕᓂᓕᒃ ᒪᕐᕉᒡᓂᒡᓘᓐᓃ ᒥᓕᐊᓐ ᑕᓐᔅ) .  
ᐅᔭᕋᒃᑕᒐᐅᕙᓪᓕᐊᔪᓂᒃ ᓯᖃᓕᖅᑎᕆᓚᐅᖅᑳᕐᓗᑎᒃ 300,000-
400,000 ᐊᐅᓐᓯᔅᓂᒃ ᒍᓕᑕᖃᑦᑕᕋᔭᖅᑐᑦ ᐅᑭᐅᖅ ᑕᒫᖅ 
.  ᐅᑭᐅᖕᓂᒃ ᒪᕐᕉᖕᓂᒃ ᓴᓇᔭᐅᓇᔭᖅᑐᖅ ᐅᑭᐅᓂᒃ ᖁᓕᓂᒃ 
-ᖁᓕᓂᒃ ᑕᓪᓕᒪᓂᒡᓗ) ᐅᔭᕋᒃᑕᕋᔭᖅᑐᑦ ᐅᑭᐅᓂᒃ ᑕᓪᓕᓂᒃ 
ᐅᒃᑯᐊᖅᑕᐅᖁᕙᓪᓕᐊᓂᖃᕐᓇᔭᖅᑐᖅ. 

ᑏᓯᒻᒥᕆ  2012 ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᑖᑦᓱᒥᙵ 
ᕼᐊᓐᓂᖓᔪᕐᒥ ᐅᔭᕋᒃᑕᕐᕕᓕᐅᕐᕕᐅᔪᒪᓂᖓᓂᒃ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᒥᑦ ᑐᓂᓯᓚᐅᖅᓯᒪᔪᖅ ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔩᓄᑦ ᖃᐅᔨᓴᕈᑕᐅᖁᓪᓗᓂᐅᒃ. ᐃᐳᕈ 2013  ᑲᑎᒪᔩᑦ 
ᐊᑐᐊᒐᒃᓴᓕᐊᕕᓂᕐᒥᓂᒃ ᑐᓂᓯᓂᐊᕋᓱᒋᔪᑦ ᐱᓕᕆᐊᖃᕈᒪᔪᒧᑦ 
ᐊᕙᑎᐅᑕᓂᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᑦᑕ 
ᐅᓂᒃᑳᓕᐊᕆᓛᖅᑕᐃᓄᑦ ᔮᓐᓄᐊᕆ 2014 ᓴᕕᓇ ᓯᕗᓪᓕᕐᒥᒃ 
ᐊᕙᑎᐅᑕᓂᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᑦᑕ 
ᐅᓂᒃᑳᓕᐊᕕᓂᕐᒥᓂᒃ ᖃᐃᑦᓯᓚᐅᖅᓯᒪᔪᑦ ᐊᒻᒪᓗ, ᕕᕐᕈᐊᕆ 2014 
ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᓄᐃᒃᓴᙱᓐᓂᕋᖅᓱᑎᒃ 
ᐅᓂᒃᑳᓕᐊᕕᓂᕐᒥᑦ ᐅᖃᓕᑕᐃᓐᓇᔪᔪᑦ ᐃᓗᓕᖏᓐᓂᒡᓗ 
ᖃᐅᔨᓴᕈᑎᖃᖅᐸᓪᓕᐊᓕᖅᓱᑎᒃ. ᒫᔾᔨ 31, 2014 ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᑭᐊᒃᓴᖓᓐᓂ 2014 ᐅᓂᒃᑳᓕᐊᒦᑦᑐᑦ 
ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᓚᕈᒪᔪᑦ. 

ᐊᐃᓵᒃ  ᓱᓪᓗᑯᑖᖓᓐᓂ ᐱᓕᕆᐊᕆᔭᐅᔪᖅ   
(NIRB File No. 12MN043)
ᐃᐊᒻᐃᐊᒻᔩ ᕆᓱᐊᕐᓯᔅ ᐃᖕᒃ

ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ  “ᐊᐃᓵᒃ ᓱᓪᓗᖓᓂ” 
ᐃᐊᒻᐃᐊᓪᔩ ᕇᓱᐊᓯᔅ ᐃᖕᒃᑯᓐᓄᑦ (MMG) ᕿᑎᕐᒥᐅᒻᒦᑦᑐᖅ, 
ᐅᔭᕋᒃᑕᕐᕕᓕᐅᕐᕕᐅᔪᒪᔪᖅ ᐃᒻᒪᖄ 260 ᑭᓚᒦᑕᓂᒃ 
ᐅᖓᓯᖕᓂᖃᖅᑎᒋᔪᖅ (km) ᓂᒋᐊᑕ ᑲᓇᖕᓇᖅᕋᓯᒋᐊᖓᓐᓂᒃ 
ᖁᕐᓗᖅᑑᒥᑦ; ᑐᒃᓯᕋᐅᑎᒃᑯᑦᑕᐅᖅ ᐅᔭᕋᒃᑕᕐᕕᓕᐅᕐᕕᐅᔪᒪᔪᖅᑕᐅᖅ  
ᕼᐊᐃ ᓚᐃᒃᒥ ᐃᒻᒪᖄ 300 ᑭᓚᒦᑕᓂᒃ ᐅᖓᓯᖕᓂᖃᖅᑎᒋᔪᖅ 
ᐊᐃᓵᒃᒥᑦ ᐊᒻᒪᓗ 187 ᑭᓚᒦᑕᓂᒃ  ᐅᖓᓯᖕᓂᖃᖅᑎᒋᔪᖅ  
ᑲᓇᖕᓇᖅᕋᓯᒋᐊᖓᓐᓂᒃ ᖁᕐᓗᖅᑑᒥᑦ; ᐊᒻᒪᓗ ᒍᕋᐃᔅ ᐸᐃᒥ 

ᑐᓚᒃᑕᕐᕕᓕᐊᖑᔪᒪᔪᖅᑕᐅᖅ ᐃᒻᒪᖄ 328 ᑭᓚᒦᑕᓂᒃ  
ᐅᖓᓯᖕᓂᖃᖅᑎᒋᔪᖅ  ᐊᐃᓵᒃᒥᑦ ᐊᒻᒪᓗ 179 ᑭᓚᒦᑕᓂᒃ 
ᑲᓇᖕᓇᖅᕋᓯᒋᐊᖓᓐᓂᒃ ᖁᕐᓗᖅᑑᒥᑦ. ᐊᐃᓵᒃ ᓱᓪᓗᖓᓂ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᖅ ᐅᔭᕋᒃᑕᕐᕕᓕᐅᕐᕕᐅᔪᒪᔪᖅ  ᐃᒻᒪᖄ 3 
ᑭᓚᒦᑕᓂᒃ  ᐅᖓᓯᖕᓂᖃᖅᑎᓇᔭᖅᑐᖅ ᓄᓇᑦᓯᐊᑉ ᑭᒡᓕᖓᓐᓂᒃ. 

ᐊᐃᓵᒃ ᓱᓪᓗᖓᓂ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ 
ᐅᔭᕋᒃᑕᕐᕕᓕᐅᕐᕕᐅᔪᒪᔪᖅ  ᑐᓂᔭᐅᓚᐅᖅᓯᒪᔪᖅ ᓄᓇᕘᒥ 
ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᖃᐅᔨᓴᕈᑕᐅᖁᔭᐅᓪᓗᓂ ᐊᐃᕆᓕ 
2013-ᒥ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ.  ᑭᓯᐊᓂᑦᑕᐅᖅ, 
ᒪᐃ 2013-ᖑᑎᓪᓗᒍ ᐱᓕᕆᐊᖃᕈᒪᔪᖅ  (ᐃᐊᒻᐃᐊᒻᔩ) 
ᑎᑎᕋᓚᐅᖅᓯᒪᖕᒥᔪᑦᑕᐅᖅ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ 
ᖃᐅᔨᓴᕈᑕᐅᒍᓐᓃᖁᓪᓗᓂᐅᒃ ᓄᑖᙳᖅᑎᑕᐅᓯᒪᔪᒥᑦ ᖃᓄᖅ 
ᐊᐃᓵᒃᒥ ᐱᓕᕆᐊᖃᕐᓂᐊᕐᒪᖔᕐᒥᓂᒃ ᑎᑎᕋᖅᓯᒪᔪᒥᑦ 
ᑏᓯᒻᒥᕆ 2013ᖑᑎᓪᓗᒍ.  ᑏᓯᒻᒥᕆ 2013, ᐃᐊᒻᐃᐊᒻᔩ 
ᑐᓴᖅᑎᑦᓯᓚᐅᖅᓯᒪᔪᑦ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᓐᓂᒃ 
ᑎᑎᕋᕐᕕᒃᓴᖃᖅᑎᑕᐅᕕᖃᕈᒪᓂᕋᖅᓱᑎᒡᒎᖅ ᐅᖃᓚᐅᖅᓯᒪᔪᑦ ᓄᑖᓂᒃ 
ᑐᓴᒐᒃᓴᐅᑎᒃᓴᓂᒃ ᐋᖅᑭᒃᓱᐃᕕᖃᖅᑎᑕᐅᔪᒪᓂᕋᖅᓱᑎᒃ ᐅᖃᓚᐅᖅᓯᒪᔪᑦ 
ᐊᒻᒪᓗ ᓄᑖᓂᒃ ᑐᓴᒐᒃᓴᐅᑎᒃᓴᓂᒡᒎᖅ  ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔨᖏᓐᓄᐊᖅᓯᓂᐊᖅᑐᕆᓂᐸᕋᔪᔪᑦ ᑏᓯᒻᒥᕆ  2014ᒥ.

ᐃᖃᓗᖕᓂ ᐃᒪᖅᑐᖅᑐᖅᑐᒧᑦ 
ᐊᐅᓚᐅᓯᕆᕝᕕᓕᐅᕐᕕᐅᔪᒪᓂᖓᓂᒃ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᖅ   
(NIRB File No. 13UN006)
ᖁᓪᓕᖅ ᐆᒻᒪᖁᑎᓕᕆᔩᑦ ᑯᐊᐳᕆᓴᓐ

ᐃᖃᓗᖕᓂ ᐃᒪᖅᑐᖅᑐᖅᑐᒧᑦ ᐊᐅᓚᐅᓯᕆᕝᕕᓕᐅᕐᕕᐅᔪᒪᓂᖓᓂᒃ 
ᐱᓕᕆᐊᕆᔭᐅᔪᒪᔪᖅ ᖁᓪᓕᖅ ᐆᒻᒪᖁᑎᓕᕆᔩᑦ ᑯᐊᐳᕆᓴᓐᑯᓐᓄᑦ 
ᑐᒃᓯᖅᑐᑕᐅᓯᒪᔪᖅ ᕿᑭᖅᑖᓗᖕᒦᑦᑐᖅ, ᓄᓇᕘᒥ, ᐊᑯᓐᓂᖓᓐᓃᑦᑐᖅ 
30 ᐅᕝᕙᓘᓐᓃᑦ 60 ᑭᓚᒦᑕᓂᒃ ᐅᖓᓯᖕᓂᖃᖅᑎᒋᔪᖅ 
ᓂᒋᐊᑕ ᐱᖓᓐᓇᖅᐸᓯᒋᐊᖓᓐᓃᑦᑐᖅ ᐃᖃᓗᐃᑦ ᓯᑎᖓᓐᓂᒃ.  
ᑐᒃᓯᕋᐅᑕᐅᔪᖅ ᐃᓚᖃᖅᑐᖅ ᒪᑯᓂᙵ ᐃᒪᖅᑐᖅᑐᖅᑐᒥᒃ 
ᐊᐅᓚᐅᓯᕆᕝᕕᒃᓴᖃᕋᔭᖅᑐᖅ  ᓴᙱᓂᖃᖅᑎᒋᓇᔭᖅᑐᑦ ᐆᒻᒪᖁᑏᑦ  
14.6 ᒥᐊᒐᕗᐊᑦᓂᒃ  ᔭᐃᓐᔅ ᐃᓐᓕᐊᑦᒥ ᐊᒻᒪᓗ 7.5 ᒥᐊᒐᕗᐊᑦᓂᒃ 
ᐊᕐᒻᓲ ᓂᒋᐊᓂᑦᑐᒥ ᐃᖃᓗᐃᑦ ᐆᒻᒪᖁᑎᒃᓴᕆᓂᐊᖅᑕᖓᓐᓂᒃ. 
ᐱᓕᕆᐊᕆᔭᐅᔪᖅ ᓯᑲᐅᓄᑦ  ᑐᓚᒡᕕᒃᓴᖃᕋᔭᕐᑐᑦ, ᐊᑐᕆᐊᒃᓴᑦ 
ᑕᒪᒃᑯᐊ ᓱᓇᖃᕐᕕᒃᓴᐃᑦ ᓴᓇᔭᐅᔪᓐᓇᕐᓂᐊᕐᒪᑕ,  ᐊᕐᕈᔭᓄᒃ ᓇᐸᔪᑦ 
ᐊᑦᑕᑎᓯᒪᓇᔭᖅᑐᑦ ᐃᒪᖅᑐᖅᑐᖅᑐᒧᑦ ᐊᐅᓚᐅᓯᕆᕝᕕᓕᐅᕐᕕᐅᔪᒪᔪᒧᑦ 
ᐃᖃᓗᐃᓅᖓᓇᔭᖅᑐᑦ ᐊᒻᒪᓗ ᐃᒻᒪᖄ ᒪᕐᕉᒃ ᒥᑦᑕᕐᕕᐅᖃᑦᑕᕋᔭᖅᑑᒃ 
ᖃᖓᑕᓲᓄᑦ ᑎᖕᒥᔫᓄᑦ. ᖁᓪᓕᖅ ᐆᒻᒪᖁᑎᓕᕆᔩᑦ ᑯᐊᐳᕆᓴᓐ 
ᒪᕐᕉᓕᖓᑎᓪᓗᒍ ᑕᒪᑐᒥᙵ ᐱᓕᕆᐊᖃᕈᒪᓂᕋᖅᑐᑦ, ᔭᐃᓐᔅ 
ᐃᓐᓕᐊᑦᒥ ᐃᒪᖅᑐᖅᑐᖅᑐᒥᒃ ᐊᐅᓚᐅᓯᕆᕝᕕᓕᐅᕐᕕᕐᓗᓂ 
ᓯᕗᓪᓕᐅᑎᓗᒍ, ᐊᒻᒪᓗ ᑭᖑᓪᓕᐅᑎᓗᒍ  ᐊᕐᒻᓲ  ᓂᒋᐊᓂᑦᑐᒦᑦᑐᖅ.

ᐃᖃᓗᖕᓂ ᐃᒪᖅᑐᖅᑐᖅᑐᒧᑦ ᐊᐅᓚᐅᓯᕆᕝᕕᓕᐅᕐᕕᐅᔪᒪᓂᖓᓂᒃ 
ᐱᓕᕆᐊᕆᔭᐅᔪᒪᔪᖅ ᑐᓂᔭᐅᓚᐅᖅᓯᒪᔪᖅ ᓄᓇᕘᒥ 
ᐊᕙᑎᓕᕆᔨᑦ ᑲᑎᒪᔨᖏᑦ ᖃᐅᔨᓴᕈᑕᐅᖁᔭᐅᓪᓗᓂ 
ᐊᐃᕆᓕ 2013-ᒥ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ. 
ᓅᕕᒻᒥᕆ 2013, ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ 
ᐊᑐᐊᒐᒃᓴᓂᒃ ᐱᓕᕆᐊᖃᕈᒪᔪᒧᐊᖅᓯᓚᐅᖅᓯᒪᔪᑦ 
ᐅᓂᒃᑳᒃᓴᓕᐅᕈᓐᓇᖁᓪᓗᒍ (ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ ᐅᓂᒃᑳᓕᐊᖅ 
). ᑕᐃᑦᓱᒪᓂᖓᓂᒃ ᐱᓕᕆᐊᖃᕈᒪᔪᖅ ᐅᖃᖅᓯᒪᓂᕋᖅᑕᐅᓯᒪᔪᖅ 
ᐅᓂᒃᑳᓕᐅᕈᓐᓇᔾᔮᖏᑲᐃᓐᓇᕐᓂᕐᒥᓂᒃ ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᒋᒃᑲᓐᓂᕈᒫᖅᑕᖓᒡᒎᖅ ᑕᒪᓐᓇ 
ᐃᓱᓕᓐᓂᐊᓵᖅᑎᓪᓗᒍ 2016.

ᓇᐅᑦᓯᖅᑐᐃᓂᒃᑯᑦ ᖃᐅᔨᒋᐊᖅᑐᖃᑦᑕᕐᓂᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᐊᕆᔭᕆᐊᖃᓲᖏᓐᓂ 
ᐅᖃᐅᓯᐅᔪᖅ ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᑦ ᐃᓚᖓᑦᑕ 
ᐃᓚᖓᓐᓃᑦᑐᖅ 12.2.2(e) -ᒥ ᓇᐅᑦᓯᖅᑐᐃᖃᑦᑕᕆᐊᖃᖅᑐᑦ 
ᖃᐅᔨᒋᐊᖅᑐᖃᑦᑕᕆᐊᖃᖅᑐᑦ ᐱᓕᕆᐊᕆᔭᐅᔪᓂᒃ ᐃᓚᒋᔭᐅᔪᒥ 
ᐊᖏᕈᑎᐅᑉ ᒪᓕᒐᐅᓪᓘᓐᓃᑦ ᐃᓚᖓᓐᓂ 7ᒥ ᐃᓛᒃᑯᑦ 12ᒥ.

ᓇᐅᑦᓯᖅᑐᐃᖃᑦᑕᕆᐊᓖᑦ ᖃᐅᔨᒋᐊᖅᑐᖃᑦᑕᕆᐊᓖᑦ ᒪᓕᒡᓗᒍ 
ᐃᓚᖓᑦᑕ ᐃᓚᖓᓐᓃᖅᑐᖅ 12.7.1ᒥ ᐅᑯᐊ ᐱᔾᔪᑎᒋᓪᓗᒋᑦ: 

a.  ᖃᓄᑎᒋ ᐊᒃᑐᐃᓂᖃᖅᑎᒋᓇᔭᕆᐊᖏᓐᓂᒃ ᐱᓕᕆᐊᕆᔭᐅᔪᑦ 
ᐆᒪᔪᓐᓇᖅᑐᓕᒫᑦ ᐆᒪᑎᑦᑑᒐᓗᐊᓪᓗ ᐊᕙᑎᖏᑦ ᐊᒻᒪᓗ 
ᐃᓄᐃᓪᓗ -ᐱᕙᓪᓕᐊᔾᔪᑕᐅᔪᓐᓇᖅᑐᓪᓗ ᓄᓇᕗᑦ 
ᓇᓗᓇᐃᖅᑕᐅᓯᒪᓂᖏᓐᓃᑦᑐᑦ; 

b.  ᖃᐅᔨᓇᓱᐊᖅᑕᐅᓗᑎᒃ ᓄᓇ ᐅᕝᕙᓘᓐᓃᑦ 
ᓄᓇᒥᐅᑕᓃᑦᑐᕐᓘᓐᓃᑦ ᖃᓄᑎᒋ 
ᐊᑐᖅᑕᐅᓯᒪᒐᓗᐊᕐᒪᖔᖏᑦᑕ ᒪᓕᒃᑕᐅᔪᒃᓴᓕᐊᖑᓯᒪᔪᑦ 
ᒪᓕᒃᑕᐅᓗᑎᒃ; 

c.  ᑎᒥᒋᔭᐅᔪᓄᑦ ᑐᓴᐅᒪᔭᐅᔪᒃᓴᓂᒃ 
ᐊᑐᐃᓐᓇᐅᔪᖅᑕᖃᐅᑦᓯᐊᕆᐊᖓᓐᓂᒃ 
ᒪᓕᒃᑕᐅᔪᒃᓴᓕᐊᖑᓯᒪᔪᑦ ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ 
ᓄᓇᐅᑉ ᐅᕝᕙᓘᓐᓃᑦ ᓄᓇᒥᐅᑕᓃᑦᑐᓪᓘᓐᓃᑦ 
ᐊᑐᖅᑕᐅᓂᐊᖅᑎᓪᓗᒋᑦ ᐊᖏᖅᑕᐅᓯᒪᔭᕇᖅᑳᖅᑎᓪᓗᒋᑦ; 
ᐊᒻᒪᓗ 

d.  ᖃᐅᔨᓱᐊᕐᓗᒋᑦ ᐱᓕᕆᐊᕆᔭᐅᔪᒪᔪᒦᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᑦ 
ᐅᓂᒃᑳᓕᐊᒥᑦᑐᑦ ᓇᓚᐅᑦᓵᖅᑕᐅᓯᒪᔪᑦ 
ᓇᓚᐅᓯᒪᑦᓯᐊᖅᓯᐊᕐᔫᒥᓇᔭᕆᐊᖏᓐᓂᒡᓗ.

ᖃᐅᔨᒋᐊᖅᑕᐅᖃᑦᑕᖅᑐᑦ

ᔨᐅᕆᑰᒥ ᓯᑎᓂᖅᕌᖅᑕᕐᕕᐅᕙᔪᔪᖅ   
(NIRB File No. 00MN059)
ᓯᐅᕐ ᑕᐃᒪᓐᔅ (ᓄᓇᕗᑦ) ᑯᐊᐳᕆᓴᓐ

ᔪᓚᐃ 2004, ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ ᐱᓕᕆᐊᖃᕈᒪᓂᕐᒥᑦ 
ᐱᔪᖕᓇᖅᑎᑖᖅᑎᑦᓯᓚᐅᖅᓯᒪᔪᑦ ᓇᓗᓇᐃᒃᑯᑕᒥᒃ ᓈᓴᐅᑎᓕᖕᒥᑦ 
No. 002 ᔨᐅᕆᑯᒥ ᓯᑎᓂᖅᐹᖅᑕᕐᕕᓕᐅᕐᕕᐅᔪᓐᓴᕐᓂᐊᕐᒪᑦ 
ᑕᕼᐅᕋ ᑕᐃᒪᓐ ᑯᐊᐳᕆᓴᒃᑯᓐᓄᑦ  (Tahera).  ᔨᐅᕆᑯᒥ 
ᐱᓕᕆᐊᕆᔭᐅᔪᖅ ᕿᑎᕐᒥᐅᑉ ᐱᖓᓐᓇᖓᓐᓃᑦᑐᖅ ᐃᒻᒪᖄ 430 
ᑭᓚᒦᑕᓂᒃ ᐅᖓᓯᖕᓂᖃᖅᑎᒋᔪᖅ ᐃᖃᓗᒃᑑᑦᓯᐊᕐᒥᑦ ᐊᒻᒪᓗ 
240 ᑭᓚᒦᑕᓂᒃ ᐅᖓᓯᖕᓂᖃᖅᑎᒋᔪᖅ ᓂᒋᐊᑕ ᑲᓇᖕᓇᖓᓐᓂᒃ 
ᖁᓪᓗᖅᑑᒥᑦ.  ᑕᕼᐃᐅᐸᒃᑯᑦ ᐅᔭᕋᒃᑕᕐᕕᓕᐅᖅᐸᓪᓕᐊᓚᐅᖅᓯᒪᔪᑦ 
ᒫᔾᔨ 2005-ᖑᑎᓪᓗᒍ, ᐅᔭᕋᒃᑕᖅᐸᔪᔪᑦ ᔪᓚᐃ  2006-
ᒥᑦ ᔮᓐᓄᐊᕆ  2008-ᒧᑦ, ᑕᒪᓐᓇᐅᓚᐅᖅᑳᖅᑎᓪᓗᒍ ᑕᐃᒪ 
ᐊᑐᖅᑐᐊᕐᕕᒋᔭᒥᓐᓄᑦ ᓴᐳᒻᒥᒃᓰᔾᔪᑎᓄᑦ ᐃᑲᔪᒐᐅᔪᒪᓂᕋᖅᓱᑎᒃ 
ᐅᖃᓚᐅᖅᓯᒪᔪᑦ ᑮᓇᐅᔭᐃᕈᑎᓯᒪᓂᕋᖅᓱᑎᒃ ᔨᐅᕆᑰᒥᒃ 
ᐅᔭᕋᒃᑕᕈᓐᓇᐃᓪᓕ-ᔪᑎᖃᕐᓂᕋᖅᓱᑎᒡᓗ ᑮᓇᐅᔭᐃᕈᑎᒐᒥᒡᓗ ᑖᓐᓇ 
ᐅᔭᕋᒃᑕᕐᕕᒋᔪᔭᖓᑦ ᑲᒪᒋᔭᐅᓕᑐᐃᓐᓇᕆᐊᖃᓕᓚᐅᖅᓯᒪᔪᖅ  
ᑕᐃᑦᓱᒪᓂ.  ᐊᐅᒡᒍᓯ 2010, ᐅᔭᕋᒃᑕᕐᕕᒃ ᓯᐅᕐ ᒥᓄᕈᓪᔅ ᓕᒥᑎᑦᑯᓐᓄᑦ 
ᓂᐅᕕᖅᑕᐅᓚᐅᖅᓯᒪᔪᖅ (ᐊᑦᓯᖅᑕᐅᓯᒪᓕᖅᑐᖅ ᐊᓯᐊᒍᑦᑕᐅᖅ ᓯᐅᕐ 
ᑕᐃᒪᓐᔅ (ᓄᓇᕗᑦ) ᑯᐊᐳᕆᓴᓐ.) ᑕᕼᐃᐅᕋᒃᑯᑦ ᐱᖁᑎᖏᓐᓂᒃ, ᔨᐅᕆᑯ 
ᑕᐃᒪᓐᑕᕐᕕᒃ ᐃᓚᖃᓯᐅᑎᓪᓗᒍ, ᐊᖏᖅᑕᐅᓚᐅᖅᓯᒪᔪᑦ.  

ᐱᓕᕆᐊᖃᕈᒪᔪᒧᑦ ᕿᓈᔭᕐᕕᐅᒃᑲᓐᓂᖃᑦᑕᓚᐅᖅᑳᖅᑎᓪᓗᒍ 
ᓯᖃᓕᖅᑐᐃᒋᐊᒃᑲᓐᓂᖃᑦᑕᓚᐅᖅᑳᖅᑎᓪᓗᒋᓪᓗ 
ᐅᔭᕋᒃᑕᒐᐅᔪᕕᓂᕐᓂᒃ ᐃᓕᐅᖃᖅᑕᐅᓯᒪᔪᕕᓂᑐᖃᕐᓃᑦᑐᓂᒃ, 
ᐅᑐᐱᕆ 2012 ᐱᓕᕆᐊᖃᕈᒪᔪᖅ ᐅᔭᕋᒃᑕᕐᕕᒋᔭᒥᓂᒃ 
ᐅᒃᑯᐊᖅᓯᓚᐅᖅᓯᒪᔪᖅ ᔨᐅᕆᑰᒥᑦ ᑐᓴᖅᑎᑦᓯᑦᓱᓂᓗ 
ᐊᕙᑎᒥᐅᑕᓂᑦᑐᑦ ᖃᐅᔨᒋᐊᖅᑕᐅᖃᑦᑕᕆᐊᖃᕐᐸᔪᔪᑦ ᐅᔭᕋᒃᑕᕐᓂᕐᓗ 
ᓄᖅᑲᐅᔾᔭᐅᖁᓪᓗᓂᐅᒃ.  ᐅᖃᖃᑎᒋᕝᕕᐅᕙᒃᑲᓗᐊᖅᓱᓂ 
ᐱᓕᕆᐊᖃᕈᒪᔪᖅ ᐊᒻᒪᓗ ᐊᖏᕈᑕᐅᔪᕕᓃᓪᓗ 
ᒪᓕᒃᑕᐅᔪᒃᓴᓕᐊᕕᓂᒃᑯᑦ ᒪᓕᒃᑕᐅᑦᓯᐊᕈᓐᓇᖁᓪᓗᒋᑦ ᐊᔾᔨᒌᖏᑦᑑᑎᓄᑦ 
ᐱᔪᖕᓇᐅᑎᑖᕐᕕᒋᓚᐅᖅᓯᒪᔭᖏᑦ ᑲᔪᓯᒃᑲᐃᔨᐅᔪᓂᒃ, ᔮᓐᓄᐊᕆ 
2014-ᒥ ᐃᓄᓕᕆᔨᑐᖃᒃᑯᑦ ᒥᓂᔅᑕᖓ ᐅᖃᓚᐅᖅᓯᒪᔪᖅ 
ᔨᐅᕆᑯᒥ ᓯᑎᓂᖅᐹᖅᑕᕐᕕᒃ ᖁᔭᓈᖅᑕᐅᑦᓯᐊᒻᒪᕆᖁᓪᓗᓂᐅᒃ, 
ᐃᓄᓕᕆᔨᑐᖃᒃᑯᓐᓄᓪᓗ ᑎᒍᒥᐊᒐᐅᓕᖅᑐᖅ ᐊᒻᒪᓗ ᑮᓇᐅᔭᒃᑯᕕᒃᑯᑦ 
ᑮᓇᐅᔭᖅᑕᖃᖅᑎᑕᐅᕗᖅ ᐃᓄᓕᕆᔨᑐᖃᒃᑯᑦᑎᒎᓇ ᑲᒪᒋᔭᐅᓂᐊᓯᔪᖅ, 
ᐊᒻᒪᓗ ᐃᒻᒪᖄ ᓯᕗᓂᒃᓴᒥ ᓴᓗᒻᒪᖅᓴᖅᑕᐅᔭᕆᐊᖃᓛᓯᔪᖅ.  
ᐃᓱᓕᓕᖅᑎᓪᓗᒍ 2013-14, ᔨᐅᕆᑯ ᐃᓄᓕᕆᔨᑐᖃᒃᑯᓐᓄᑦ 
ᑎᒍᒥᐊᖅᑕᐅᓯᒪᕗᖅ ᓱᓕ ᐊᒻᒪᓗ ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔨᖏᑦ ᓱᓕ ᐅᖃᖃᑎᓯᖃᖃᑦᑕᖅᑐᑦ ᐃᓄᓕᐱᕆᔨᑐᖃᒃᑯᓐᓂᒃ 
ᐅᓪᓗᒥᒨᓕᖅᑐᒐᐅᓯᒪᔪᓂᒃ ᑐᓴᐅᒪᑎᑕᐅᕙᒃᑐᑦ. 

ᑐᐊᕆᔅ ᐅᐊᖕᓇᖓᓐᓂ ᒍᓕᑕᕐᕕᒃ   
(NIRB File No. 05MN047)
ᑏᒫᒃ ᕆᓱᐊᓯᔅ ᐃᓐᑯᐊᐳᕆᑎᑦ 

ᓯᑎᐱᕆ 2006, ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ 
ᐱᓕᕆᐊᖃᕈᒪᓂᕐᒥᑦ ᐱᔪᖕᓇᖅᑎᑖᖅᑎᑦᓯᓚᐅᖅᓯᒪᔪᑦ ᓇᓗᓇᐃᒃᑯᑕᒥᒃ 
ᓈᓴᐅᑎᓕᖕᒥᑦ No. 003 ᒥᓂᐅᕆᒫᕐ ᕼᐅᑉ ᐲ ᓕᒥᑎᑦᑯᓐᓄᑦ ᑐᐊᕆᔅ 
ᐅᐊᖕᓇᖓᓐᓂ ᒍᓕᑕᕐᕕᐅᔪᓐᓇᖁᓪᓗᒍ.  ᑐᐊᕆᔅ ᐅᐊᖕᓇᖓᓐᓂ 
ᒍᓕᑕᕐᕕᐅᔪᖅ 110 ᑭᓚᒦᑕᓂᒃ ᐅᖓᓯᖕᓂᖃᖅᑎᒋᔪᖅ ᐃᖃᓗᒃᑑᑦᓯᐊᑉ 
ᓂᒋᐊᓂᒃ ᐃᖃᓗᒃᑑᑦᓯᐊᑉ, ᕿᑎᕐᒥᐅᑦ ᐱᖓᓐᓇᖓᓐᓃᑦᑐᖅ ᓄᓇᕘᒥ 
ᑲᓇᑕᐅᑉ ᓄᓇᕕᐊᓂ ᐅᐸᒃᑕᕐᕕᐅᖃᑦᑕᕈᓐᓇᖅᑐᖅ ᐅᒥᐊᕐᔪᐊᒃᑯᑦ 

ᐊᒻᒪᓗ ᑎᖕᒥᔫᒃᑯᓪᓗ.  ᐱᓕᕆᐊᕆᔭᐅᒋᐊᒃᑲᓐᓂᕈᒪᓂᐊᖅᑐᑦ 
ᑐᐊᕆᔅ ᐅᐊᖕᓇᖓᓂ ᐃᒡᓗᓕᕕᐅᔪᒪᔪᖅ, ᓄᓇᐅᑉ 
ᐃᑭᐊᖓᓂ ᐅᔭᕋᒃᑕᕐᕕᓕᐅᕐᕕᐅᔪᒪᒋᓪᓗᓂ ᐊᒻᒪᓗ 
ᓱᓇᕈᓗᐃᓪᓗ ᐅᔭᕋᒃᑕᕐᓂᕐᒨᖓᔪᓪᓗ ᐊᓯᖏᑦ , ᐊᒻᒪᓗ 
ᐃᓕᐅᖃᐃᕝᕕᓕᐅᕈᒪᓪᓗᑎᒃ ᑲᐱᕼᐃᓕᒃᑑᖅᒥ ᐊᑦᑕᑎᓯᒪᓇᔭᖅᑐᖅ 
ᑐᐊᕆ ᐅᐊᖕᓇᖓᓂ ᐅᔭᕋᒃᑕᕐᕕᐊᓄᑦ ᐊᖅᑯᑎᒃᑯᑦ ᑖᓐᓇ 
ᐅᖓᓯᖕᓂᖃᖅᑎᒋᓇᔭᖅᑐᖅ  5 ᑭᓚᒦᑕᓂᒃ ᖃᓄᐃᑦᑐᑐᐃᓐᓇᒃᑯᑦ 
ᓯᓚᒃᑯᑦ ᐃᖏᕐᕋᕕᐅᖃᑦᑕᕈᓐᓇᕋᔭᖅᑐᒥᑦ. ᓱᓇᒃᑯᑖᒃᓴᖏᓐᓄᑦ 
ᐅᔭᕋᒃᑕᕐᕕᐅᑉ ᓴᓇᔭᐅᓯᒪᓕᕋᓗᐊᖅᑐᑦ, ᓱᓕ ᓯᖃᓕᖅᑐᐃᕝᕕᒃ 
ᐃᓂᐊᓄᐊᖅᑕᐅᓯᒪᔪᖅᑕᖃᙱᑦᑐᖅ ᓱᓕᓗ ᐅᔭᕋᒃᑕᓚᐅᖅᓯᒪᓇᑎᒡᓗ. 
ᑐᒡᓕᐊᓂᒃ ᐱᓕᕆᐊᕆᔭᐅᕙᓪᓕᐊᓇᔭᖅᑐᑦ Phase 2 ᕼᐅᑉ ᐲᒥ 
ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᑦ ᓈᓴᐅᑎᖃᖅᑎᑕᐅᔪᖅ  No 
12MN001 ᐊᑦᑕᑎᓯᒪᔪᖅ ᑐᐊᕆᔅ ᐅᐊᖕᓇᖓᓂ ᐱᓕᕆᐊᕆᔭᐅᔪᒧᑦ 
ᐃᓚᓇᔭᖅᑕᖓᓗ ᑐᒡᓕᐊᓄᑦ ᐱᓕᕆᐊᕆᕙᐅᕙᓪᓕᐊᔪᒧᑦ 
ᐊᖏᖅᑕᐅᓐᓂᕈᑎᒃ.

ᔮᓐᓄᐊᕆ 31, 2012 ᑕᐃᑦᓱᒪᓂ ᐅᔭᕋᒃᑕᕕᖁᑎᖃᓚᐅᖅᓯᒪᔪᑦ 
ᓂᐅᒪᓐᑦ ᒪᐃᓂᖕ ᑯᐊᐳᕆᓴᒃᑯᑦ ᑲᒪᒋᔭᐅᖔᖁᓕᖅᓱᓂᔾᔪᒃ 
ᓚᐃᓴᐃᑦᑎᒍᑦ ᑲᒪᒋᔭᖃᓕᑐᐃᓐᓇᔪᔪᑦ ᐅᔭᒃᑕᕐᕕᓕᐊᕕᓂᕐᒥᓂᒃ ᐊᒻᒪᓗ 
/ᐅᕝᕙᓘᓐᓃᑦ ᐊᑐᐊᒐᖅᑎᒍᖓᒃᑯᑦ ᐊᖏᖅᑕᐅᓯᒪᔪᒃᑯᓪᓘᓐᓃᑦ.  
ᐱᓕᕆᐊᖃᕈᒪᔫᕐ  2012 ᐅᒥᐊᕐᔪᐊᒃᑯᑦ ᐱᖁᑎᒃᓴᖏᑦ 
ᑎᑭᕝᕕᐅᓚᐅᖅᓯᒪᔪᑦ ᐊᒡᔭᖅᑐᐃᔪᒪᔪᓐᓃᖅᓱᑎᒃ ᐱᖁᑎᓂᒃ 
ᐊᖏᔫᓂᒃ ᐊᒡᔭᖅᑑᑎᓂᒃ ᐅᓯᖃᑦᑕᐅᑎᓂᒡᓗ ᐅᖅᓱᕐᔪᐊᖅᑐᖅᑐᓂᒡᓗ 
ᐱᓕᕆᐊᕆᔭᖏᓪᓗ ᓄᖅᑲᐅᔾᔭᐅᓚᐅᖅᓯᒪᔪᑦ ᐅᑐᐱᕆ 15, 2012 
ᐊᒻᒪᓗ ᐊᐃᕆᓕ  2013ᐊᑯᓐᓂᖓᓐᓂ.  ᕕᕐᕈᐊᕆ 15, 2013 
ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ ᑐᓴᖅᑎᑕᐅᓚᐅᖅᓯᒪᔪᑦ 
ᑏᒫᒃᑯᓐᓄᒡᒎᖅ ᓂᐅᕕᖅᑕᐅᓂᐊᖅᑐᕆᔭᐅᓕᖅᑎᓪᓗᒍ ᑐᐊᕆ 
ᐅᐊᖕᓇᖓᓐᓂ ᐅᔭᕋᒃᑕᕐᕕᒃ ᑲᒪᓂᐊᖅᑐᕆᔭᐅᓕᖅᓱᑎᒡᓗ 
ᐅᔭᕋᒃᑕᕐᕕᒃᑖᕕᓂᕐᒥᓂᒃ ᖃᓄᐃᓕᖓᓂᐊᕐᓂᖓ ᓯᕗᓂᒃᓴᒥ 
ᓇᓗᓇᕈᓐᓇᐃᖅᓯᐊᕆᓗᒍ ᖃᓄᖅ ᐱᓕᕆᐊᕆᔭᐅᓂᖃᓛᕆᐊᖓᓐᓂᒃ. 

ᐊᐳᖅᑎᓐᓈᖅᑐᒥ ᒍᓕᑕᕐᕕᒃ   
(NIRB File No. 03MN107)
ᐊᒡᓕᑯ ᐃᒐᓪ ᒪᐃᓐᔅ ᓕᒥᑎᑦᑯᑦ 

ᑏᓯᒻᒥᕆ, 2006 ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑦ 
ᐱᓕᕆᐊᖃᕈᒪᓂᕐᒥᑦ ᐱᔪᖕᓇᖅᑎᑖᖅᑎᑦᓯᓚᐅᖅᓯᒪᔪᑦ ᓇᓗᓇᐃᒃᑯᑕᒥᒃ 
ᓈᓴᐅᑎᓕᖕᒥᑦ No.  004 ᑲᒻᒪᓚᓐ ᕆᓱᐊᕐᓯᔅᑯᓐᓄᑦ ᐊᐳᖅᑎᓐᓈᖅᑐᒥ 
ᒍᓕᑕᕐᕕᓕᐅᕈᓐᓇᖁᓪᓗᖏᑦ. 2007 ᐱᒋᐊᓕᓵᖅᑎᓪᓗᒍ, ᐊᒡᓕᑯ 
ᐃᒐᓪ ᒪᐃᓐᔅ ᓕᒥᑎᑦᑯᑦ  ᓂᐅᕕᓚᐅᖅᓯᒪᔪᑦ ᑲᒻᒪᓚᓐ ᕆᓱᐊᕐᒥᔅᑯᑦ 
ᐱᖁᑎᖏᓐᓂᒃ, ᐃᓚᖃᓯᐅᑎᓪᓗᒍ ᐊᐳᖅᑎᓐᓈᖅᑐᒥ ᒍᓕᑕᕐᕕᖕᒥᑦ 
ᐊᒻᒪᓗ ᐅᔭᕋᒃᑕᕐᕕᓕᐅᖅᐸᓪᓕᐊᓕᓚᐅᖅᓯᒪᔪᑦ ᑕᐃᑦᓱᒪᓂ. 
2010ᖑᑎᓪᓗᒍ ᐅᔭᕋᒃᑕᓕᓪᓚᕆᓚᐅᖅᓯᒪᔪᑦ, ᓯᕗᓪᓕᖅᐹᕐᓗ ᒍᓕ 
ᑭᒃᐹᕆᒃᑐᖅ ᑯᕕᑎᑕᐅᓚᐅᖅᓯᒪᔪᖅ ᕕᕐᕈᐊᕆ 27, 2010.

2013-14 ᐊᐳᖅᑎᓐᓈᖅᑐᒥ ᒍᓕᑕᕐᕕᐅᒋᐊᒃᑲᓐᓂᓚᐅᖅᓯᒪᔪᖅ 
ᓯᖃᓕᖅᑐᐃᕙᒃᓱᑎᒡᓗ, ᕿᓈᔭᖅᐸᒃᓱᑎᒡᓗ ᓇᖕᒥᓂᖃᕐᕕᒋᔭᖏᓐᓂ 
. ᐊᐳᖅᑎᓐᓇᖅᑐᒥ ᒍᓕᑕᕐᓂᖅ ᑲᔪᓯᑎᓪᓗᒍ, ᓄᓇᕘᒥ 
ᐊᕙᑎᓕᕆᔨᑦ ᑲᑎᒪᔨᖏᑦ ᖃᐅᔨᒋᐊᖅᑕᐅᖏᓐᓇᖅᐸᒃᑐᖅ 
ᓱᓕ ᑕᐃᒃᑯᐊ ᒪᓕᒃᑕᐅᔪᒃᓴᓕᐊᓃᑦᑐᑦ ᑕᐃᒪᑦᓯᐊᖅ 
ᒪᓕᒃᑕᐅᑦᓯᐊᕋᓗᐊᕆᐊᖏᓐᓂᒃ ᖃᐅᔨᒋᐊᖅᑕᐅᖏᓐᓇᖅᓱᑎᒃ 
ᓇᓗᓇᐃᒃᑯᑖᖅᑖᕕᓂᖓᓐᓃᑦᑐᑦ ᐊᒻᒪᓗ ᓇᓚᐅᑦᓵᖅᑕᐅᓂᖏᑦᑎᒍᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕋᓱᒋᔭᐅᔪᓪᓗ ᖃᐅᔨᓴᖁᑕᐅᑎᓪᓗᒍ 
ᓱᓕ ᐊᒻᒪᓗ ᐸᓚᐅᒥᖅᑐᖅᑕᐅᓯᒪᑦᓯᒥᐊᕆᐊᖏᓐᓂᒡᓗ 
ᖃᐅᔨᒋᐊᖅᑕᐅᖏᓐᓇᖅᐸᒃᑐᑦ.

ᓄᓘᔮᒃᓂ  ᐱᓕᕆᐊᕆᔭᐅᔪᖅ   
(NIRB File No. 08MN053)
ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕆᓴᓐ 

ᑏᓯᒻᒥᕆ 28, 2012ᖑᑎᓪᓗᒍ  ᓄᓇᕘᒥ ᐊᕙᑎᓕᕆᔨᑦ 
ᑲᑎᒪᔨᖏᑦ ᐱᓕᕆᐊᖃᕈᒪᓂᕐᒥᑦ ᐱᔪᖕᓇᖅᑎᑖᖅᑎᑦᓯᓚᐅᖅᓯᒪᔪᑦ 
ᓇᓗᓇᐃᒃᑯᑕᒥᒃ ᓈᓴᐅᑎᓕᖕᒥᑦ No. 005 ᐸᕕᓐᓛᓐ ᐊᐃᔭᓐ ᒪᐃᓐᔅ 
ᑯᐊᐳᕆᓴᓐᑯᓐᓄᑦ  ᓄᓘᔮᒃᓂ ᓴᕕᕋᔭᒃᓴᖅᑕᕐᕕᐅᔪᓐᓇᖁᓪᓗᒍ.  
ᐱᓕᕆᐊᕆᔭᐅᔪᒪᔪᖅ ᒪᑯᓂᙵ ᐃᓚᖃᖅᑐᖅ ᐅᔭᕋᒃᑕᕐᕕᐅᑉ 
ᓴᓇᔭᐅᓂᖓ,  ᐅᔭᕋᒃᑕᕐᓂᖅ,  ᐅᒃᑯᐊᖅᓯᓂᖅ,  ᓴᓗᒻᒪᖅᓴᐃᓂᕐᓗ 
ᓄᓇᒥᒡᓗ ᐅᑎᖅᑎᕆᓂᕐᓗ ᐅᔭᕋᒃᑕᕐᕕᐅᔪᒪᔪᖅ 18 ᒥᓕᐊᓐ 
ᑕᓐᔅᓂᒃ ᐊᕐᕌᖑ ᑕᒫᖅ (Mt/a)   ᓄᓇᐅᑉ ᖄᖓᓐᓂᒃ 
ᓴᕕᕋᔭᒃᓴᖅᑕᕐᕕᐅᓇᔭᖅᑐᖅ.     ᐱᐅᓛᓂᒃ ᐊᐃᔭᓐᓂᒃ  
ᐅᔭᕋᒃᑕᕋᔭᖅᑐᑦ   ᐊᒻᒪᓗ ᓯᖁᑦᑎᕆᓗᑎᒡᓗ    ᓄᓘᔮᒃᓂ 
ᐅᔭᕋᒃᑕᕐᕕᖓᓐᓂ   ᐊᒻᒪᓗ ᐊᒡᔭᖅᑐᐃᓇᔭᖅᑐᑦ ᖃᓄᐃᑦᑐᑐᐃᓐᓇᒃᑯᑦ 
ᓯᓚᒃᑯᑦ ᐊᖅᑯᑎᑯᑖᒃᑯᑦ ᑲᖏᖅᖢᒡᔪᐊᒥ  ᑐᓚᒃᑕᕐᕕᖓᓄᑦ 143   
ᑭᓚᒦᑕᓂᒃ ᐅᖓᓯᖕᓂᖃᖅᑎᒋᔪᒃᑯᑦ.   ᑕᒡᕙᙵᑦ ᑐᓚᒃᑕᕐᕕᖕᒥᑦ,  
ᑕᕆᐅᑉ ᐊᑭᐊᓄᑦ ᐊᒡᔭᖅᑐᖅᑕᐅᓇᔭᖅᑐᑦ ᓂᐅᕕᐊᒃᓴᕆᔭᐅᔭᖅᑐᕐᓗᑎᒃ 
ᐅᒥᐊᕐᔪᐊᐸᐅᔭᒃᑯᑦ ᓯᑯᓰᓚᕐᒥᐅᑦ ᐃᒪᖓᑦᑎᒍᑦ ᐊᒻᒪᓗ ᕿᑭᖅᑖᓘᑉ 
ᓄᓇᕕᐅᓪᓗ ᐃᑭᕋᓴᖓᑦᑎᒍᓪᓗ.     ᐅᒥᐊᕐᔪᐊᐸᐅᔮᓗᒃᑯᑦ 
ᓯᑯᓯᐅᑎᐸᐅᔭᖃᖅᑐᑎᒍᑦ ᐅᔭᕋᒃᑕᒐᐅᔪᑦ ᐊᒡᔭᖅᑐᖅᑕᐅᖃᑦᑕᕋᔭᖅᑐᑦ,  
ᐅᔭᕋᒃᑕᒐᐅᓂᑯᐃᑦ ᐊᒡᔭᖅᑐᖅᑕᐅᖃᑦᑕᕋᔭᕐᒥᔪᑦᐅᖅ ᑕᕆᐅᖅ ᐃᒪᖅ 
ᓯᑯᐃᖅᓯᒪᓕᖅᑳᖅᑎᓪᓗᒍ.

ᔮᓐᓄᐊᕆ 14 2013, ᐱᓕᕆᐊᖃᕈᒪᔪᖅ ᐅᖃᓕᓚᐅᖅᓯᒪᔪᖅ 
ᐊᓯᖔᖓᒍᑦ ᐱᓕᕆᐊᖃᕈᒪᓂᕋᖅᑐᕆᓕᖅᓱᓂ ᓄᓘᔮᒃᓂ 
ᐱᓕᕆᐊᕆᓂᐊᖅᑕᕕᓂᕐᒥᓂ,   “ᑮᓇᐅᔭᓕᐅᖅᓵᓕᓇᓱᒍᒪᓂᕋᖅᓱᓂ” 
ᐅᖃᓕᔪᔪᑦ ᑕᐃᒪᒎᖅ  ᐅᔭᕋᒃᑕᕐᕕᒃᓴᓕᐅᕐᓂᖅ 
ᐅᔭᕋᒃᑕᕐᓂᕐᓗ ᐊᒃᓱᕉᑎᒋᑦᓴᐅᑎᒋᔾᔮᖏᓐᓂᕋᑦᓴᐅᑎ
ᒋᔾᔮᖏᓐᓂᕋᖅᓱᓂᔾᔪᒃ ᐅᓪᓗᒥᒧᑦ ᐅᔭᕋᒃᑕᒐᐅᔪᒪᔪᑦ 
ᑮᓇᐅᔭᓕᐊᕆᔭᐅᓂᕆᓇᔭᖅᑕᖏᑦ ᐊᑭᑭᓐᓂᖅᓴᐅᓕᑲᐃᓐᓇᕐᓂᖏᓐᓄᑦ  
ᐱᔭᐅᔪᒪᓗᐊᖏᓐᓂᖅᓴᐅᓕᕐᓂᖏᓐᓂᒡᓗ, 
ᓴᕕᕋᔭᒃᓴᖅᓯᐊᒃᓴᓕᐊᕆᔭᐅᓂᐊᕐᓂᖏᓐᓂᒡᓗ ᒪᓕᒡᓗᒋᑦ.  
ᑮᓇᐅᔭᓕᐅᑦᓴᐅᑎᒋᔪᒪᓂᒃᑯᑦ ᐃᒪᐃᓐᓇᔭᖅᑐᑦ ᐅᔭᕋᒃᓴᕋᔭᖅᑐᑦ 4.2 
ᒥᓕᐊᓐ ᑕᓐᔅᓂᒃ ᑯᓯᖅᓴᒐᕐᓂᒃᓴᕕᕋᔭᒃᓴᒥᑦ, ᓄᓇᓯᐅᑎᐸᐅᔭᒃᑯᑦ 
ᐊᒡᔭᖅᑑᑎᒃᑯᑦ ᐊᒡᔭᖅᑐᐃᖃᑦᑕᕋᔭᖅᑐᑦ ᐅᔭᕋᒃᑕᒐᐅᓂᑯᕕᓂᕐᓂᒃ 
ᐊᖅᑯᑎᑐᖃᒃᑯᑦ ᕿᙳᐊᓄᑦ, ᐅᔭᕋᒃᑕᒐᐅᓂᑯᐃᓪᓗ 
ᑐᖅᑯᖅᑕᐅᓯᒪᖃᑦᑕᕋᔭᖅᑐᑦ ᕿᙳᐊᓂ, ᐊᒡᔭᖅᑐᖅᑕᐅᖃᑦᑕᕋᔭᖅᓱᑎᒡᓗ 
ᑕᕆᐅᖅ ᐃᒪᖅ ᓯᑯᐃᖅᓯᒪᓕᖅᑳᖅᑎᓪᓗᒍ ᕿᙳᐊᓂᒃ ᑕᕆᐅᑉ 
ᐊᑭᐊᓄᑦ. 2013-14-ᒥᓗ ᐊᓯᔾᔨᖅᑐᖅᑕᐅᔪᒪᓚᐅᖅᓯᒪᔪᖅ ᓄᓇᕘᒥ 
ᐸᕐᓇᐃᔨᒃᑯᑎᒎᓇᕆᐊᖃᓚᐅᖅᓯᒪᔪᖅ ᕿᑭᖅᑖᓘᑉ ᐅᐊᖕᓇᖓᓂ 
ᓄᓇᐅᑉ ᐊᑐᖅᑕᐅᔪᒪᓂᖓᓄᑦ ᐸᕐᓇᐅᑎᒃᑰᕆᐊᖃᓚᐅᖅᓯᒪᔪᖅ, 
ᐊᒻᒪᓗ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᖃᐅᔨᓴᕈᑕᐅᔭᕿᐊᖃᖅᓱᓂᓗ ᐊᓯᔾᔨᖅᑐᖅᑕᐅᓯᒪᓂᖓ 
ᑲᔪᓯᑎᑕᐅᓂᐊᕆᐊᖓᓐᓂᒃ ᑲᔪᓯᑎᑕᐅᓂᐊᕐᓂᕈᓂᓗ ᖃᓄᐃᑦᑑᑎᓂᒃ 
ᐱᓕᕆᐊᖃᕈᒪᔪᖅ ᒪᓕᒋᐊᖃᕋᔭᕐᒪᖔᖅ ᓇᓗᓇᐃᒃᑯᑕᖓᑦᑎᒍᑦ. 
ᒫᔾᔨ 17, 2014 ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐱᓕᕆᐊᕆᔭᐅᔪᒪᒧᒧᑦ ᑐᓴᒐᒃᓴᐅᑎᒃᓴᒥᑦ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓐᓄᐊᖅᓯᓚᐅᖅᓯᒪᔪᑦ ᐊᑐᓕᖁᔨᓪᓗᑎᒃ 
ᑮᓇᐅᔭᓕᐅᖅᓵᓕᓇᓱᒍᑕᐅᔪᒪᔪᖅ ᐊᖏᖅᑕᐅᖁᓪᓗᓂᔾᔪᒃ, 
ᐊᓯᔾᔨᖅᑐᖅᑕᐅᓯᒪᓕᖅᑐᑦ ᒪᓕᒃᑕᐅᖁᔭᐅᔪᑦ ᒪᓕᒃᑕᐅᓂᐊᕐᓗᑎᒃ 
ᓄᓘᔮᒃᓂ ᐅᔭᕋᒃᑕᕐᕕᓕᐅᕐᕕᐅᔪᒪᓂᖓᓄᑦ ᓇᓗᓇᐃᒃᑯᑖᖅᑖᕈᑎᒦᑦᑐᑦ. 

ᑐᕌᕐᕕᒋᔪᒪᔭᑦᑎᓐᓄᑦ ᑎᑭᐅᑎᓯᒪᓂᕗᑦ

ᑐᕌᕐᕕᒋᔪᒪᔭᑦᑎᓐᓄᑦ ᑎᑭᐅᑎᓯᒪᓂᕗᑦ: 2013-14  
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ 
ᑐᕌᕐᕕᒃᓴᖃᖅᑐᑦ ᓴᐳᒻᒥᒃᓰᓯᒪᔭᕆᐊᖃᕐᓂᕐᒥᑦ ᐊᒻᒪᓗ 
ᓴᖅᑭᔮᖅᑎᑦᓯᒋᐊᒃᑲᓐᓂᖃᑦᑕᕆᐊᖃᕐᓂᕐᒥᒡᓗ ᐊᕙᑎᒥᐅᑕᓃᑦᑐᓂᒃ 
ᐊᒻᒪᓗ ᓄᓇᕘᒥᐅᓂᒡᓗ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦᓂᒃ 
ᖃᐅᔨᓴᕈᑎᖃᖃᑦᑕᕐᓂᒃᑯᑦ. 

ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᐃᖕᒥᖕᓄᑦ ᑕᐅᑦᑐᒐᖃᖅᑐᖅ 
ᓯᕗᓕᕈᒪᓪᓗᑎᒃ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ 
ᖃᐅᔨᓴᕈᑎᖃᖃᑦᑕᕐᓂᕐᒥᑦ ᐃᓚᖃᓯᐅᑎᓗᒋᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒻᒪᓗ ᓇᓗᓇᐃᖅᑕᐅᓯᒪᔪᓂᒃ ᖃᐅᔨᓴᖅᑎᕐᔪᐊᓄᑦ ᑭᓱᑐᐃᓐᓇᕐᓂᒃ 
ᖃᐅᔨᓴᕈᑎᖃᖃᑦᑕᕐᓂᒃᑯᓪᓗ.

2013-17 ᐱᔾᔪᑎᖃᕐᓂᒃᑯᑦ ᐸᕐᓇᐅᓯᐊᖓᑦᑎᒍᑦ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᓇᓗᓇᐃᖅᓯᓯᒪᓕᖅᑐᑦ ᑕᓪᓕᒪᓂᒃ 
ᓯᕗᓪᓕᐅᑎᒋᔪᒪᔭᒥᓂᒃ ᐱᓕᕆᐊᕆᔪᒪᓛᖅᑕᒥᓂᒃ ᑲᑎᒪᔩᑦ 
ᓯᕗᒻᒧᐊᒃᐸᓪᓕᐊᔾᔪᑎᒋᔪᓐᓇᕐᓂᐊᖅᑕᖏᓐᓂᒃ: 

1. ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᒪᓕᖕᓂᐊᖅᑐᑦ 
ᐱᓇᓱᐊᒐᕆᔭᐅᖁᔭᐅᔪᓃᑦᑐᓂᒃ ᐊᒻᒪᓗ ᓴᙱᓂᕆᔭᖓᓐᓂᒡᓗ 
ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᑦ. 

2. ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐱᐅᔪᒻᒪᕆᐊᓗᖕᓂᒃ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ 
ᖃᐅᔨᓴᕈᑎᖃᖃᑦᑕᐃᓐᓇᕐᓂᐊᖅᑐᑦ ᓱᓕ. 

3. ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᑮᓇᐅᔭᖃᖅᑎᑕᐅᕕᖃᖃᑦᑕᕆᐊᖃᕐᓂᐊᕐᓂᕐᒥᑦ 
ᓱᓕ ᐱᓕᕆᐊᖃᐃᓐᓇᖃᑦᑕᕐᓂᐊᖅᑐᑦ ᑲᑎᒪᔩᑦ 
ᐊᐅᓚᑦᓯᔾᔪᑎᖏᓐᓅᖓᔪᑦ ᐊᐅᓚᓂᖃᑦᓯᐊᕈᓐᓇᖁᓪᓗᒍ. 

4. ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᓴᖅᑭᖅᑎᑦᓯᓂᐊᖅᑐᑦ 
ᐅᒃᐱᕆᔭᐅᒐᓕᐊᖑᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᐃᓂᒃ 
ᐱᓕᕆᐊᖃᕈᑕᕆᓂᕐᒥᓂ. 

5. ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐃᓄᖕᓂᒃ 
ᐃᑲᔪᐃᓐᓇᖃᑦᑕᕋᓱᐊᖏᓐᓇᕐᓂᐊᖅᐳᑦ ᐃᓚᐅᑎᑦᓯᕙᒡᓗᑎᒡᓗ 
ᓄᓇᑉ ᐱᖁᔭᓕᕆᔾᔪᑎᖏᑦᑎᒍᑦ ᐊᒻᒪ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ ᐱᓕᕆᔾᔪᑎᖓᑦᑎᒍᓪᓗ. 

ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐱᔾᔪᑎᖃᕐᓂᒃᑯᑦ 
ᐸᕐᓇᐅᓯᐊᖓ ᐋᖅᑭᒃᑕᐅᓚᐅᖅᓯᒪᔪᖅ ᑕᕿᑦ 12-ᓂ 
ᑲᑎᒪᔨᓕᒫᖏᑦ ᐃᖅᑲᓇᐃᔭᖅᑎᓕᒫᖏᓪᓗ ᐃᓚᐅᖃᑕᐅᑦᓱᑎᒃ.  
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᐱᔾᔪᑎᖃᕐᓂᒃᑯᑦ ᐸᕐ
ᓇᐅᓯᐅᖃᑎᒌᖕᓂᕕᓂᖏᑦ ᐊᒃᓱᕉᑎᕕᓂᖓ ᐊᑐᕐᓂᖃᓐᓚᕆ
ᖕᓂᐊᖅᑐᖅ ᑲᑎᒪᔩᑦ ᐊᐅᓚᓂᖃᑦᓯᐊᕐᓂᖅᓴᐅᔪᓐᓇᖁᓪᓗᒍ 
ᐅᑭᐅᕆᓂᐊᖅᑕᑦᑎᓐᓂ ᑕᑯᒃᓴᐅᕙᓪᓕᐊᓂᐊᕋᓱᒋᕙᕗᓪᓗ 
ᐱᓕᕆᐊᖃᑎᒌᖕᓂᕕᓂᖏᑦ ᑕᒪᑐᒥᙵ.

ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  2013-17 ᐱᔾᔪᑎᖃᕐᓂᒃᑯᑦ 
ᐸᕐᓇᐅᓯᐊᖓ ᖃᕆᑕᐅᔭᒃᑯᑦ ᑕᑯᒋᐊᖅᑕᐅᔪᓐᓇᖅᑐᖅ 
ᑐᓴᕆᐊᕐᕕᓕᐊᕕᓂᑦᑎᒍᑦ ᐅᕗᓂ www.ᓄᓇᕘᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ .ca.  

ᐱᓕᕆᐊᕆᔪᒪᔭᖅ 1: ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᒪᓕᖕᓂᐊᖅᑐᑦ 
ᐱᓇᓱᐊᒐᕆᔭᐅᖁᔭᐅᔪᓃᑦᑐᓂᒃ ᐊᒻᒪᓗ 
ᓴᙱᓂᕆᔭᖓᓐᓂᒡᓗ ᓄᓇᕘᒥ ᓄᓇᑖᕐᓂᕐᒧᑦ 
ᐊᖏᕈᑎᑦ.  

ᑲᑐᔾᔨᖃᑎᒌᖕᓂᒃᑯᑦ ᐱᓇᓱᐊᒐᕆᔭᐅᔭᕆᐊᖃᖅᑐᓂᒃ 
ᐊᐅᓚᑦᓯᓂᖅ  
ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᑦ (NLCA) ᐋᖅᑭᒃᓯᓯᒪᔪᑦ 
ᑲᑐᔾᔨᖃᑎᒌᖕᓂᒃᑯᑦ ᐱᓇᓱᐊᒐᕆᔭᐅᔭᕆᐊᖃᖅᑐᓂᒃ 
ᐊᐅᓚᑦᓯᔾᔪᑎᒃᓴᓂᒃ  ᓄᓇᕗᑦ ᓇᓗᓇᐃᖅᑕᐅᓯᒪᓂᓕᒫᖓᓐᓄᑦ, 
2 ᒥᓕᐊᓐ ᑭᓛᒥᑕ ᐅᖓᑖᓂ ᓄᓇᒥ ᐊᒻᒪᓗ 
ᑕᕆᐅᒥᓗ ᑕᒪᒃᑮᒃ ᓄᓇᒦᐅᑕᓃᑦᑐᖃᐅᑦᓯᐊᖅᓱᓂ 
(ᐅᔭᕋᐃᑦ ᑮᓇᐅᔭᓕᐅᕈᑕᐅᑦᓯᐊᕈᓐᓇᖅᑐᓂᒃ) ᐊᒻᒪᓗ 
ᐱᕈᒃᑲᓐᓂᕈᓐᓇᖅᑐᖃᐅᑦᓯᐊᖅᓱᓂᓗ  (ᐆᒪᔪᐃᑦ).  ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐱᓕᕆᐊᖃᖅᑐᒻᒪᕆᐅᖃᑦᑕᖅᐳᑦ 
ᐊᓯᒥᖕᓂᒃ ᐱᓕᕆᐊᖃᑎᖃᑦᓯᐊᖃᑦᑕᕈᒪᓪᓗᑎᒃ ᓄᓇᕘᒥ 
ᒪᓕᒐᓕᕆᓂᕐᒨᖓᔪᓂᒃ, ᐊᒻᒪᓗ ᐱᓗᐊᖅᑐᒥᒃ ᓄᓇᕘᒥ ᐃᓄᖕᓄᑦ 
ᒐᕙᒪᖃᕐᕕᐅᔪᓂᒃ ᓇᓗᓇᕈᓐᓇᐃᑦᓯᐊᕈᓐᓇᖁᓪᓗᒋᑦ ᐊᒻᒪᓗ 
ᐱᓕᕆᐊᕆᔭᐅᑦᓯᐊᕐᓂᖅᓴᐅᔪᓐᓇᖁᓪᓗᒋᓪᓗ ᐊᑲᐅᓂᖅᐹᒃᑯᑦ 
ᐊᑐᐊᒐᓕᕆᓂᒃᑯᑦ. 
2013-14  ᐅᑭᐅᖓᓂ ᓄᓇᕘᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ  ᐅᖃᐅᓯᒃᑯᑦ ᖃᓄᖅᑑᕆᐊᕈᑎᒃᓴᓄᑦ 
ᐃᑲᔫᑎᒃᓴᖏᓐᓂᒃ ᐅᖃᐅᓯᖃᖅᓯᒪᔪᑦ ᓄᓇᕘᒥ ᐸᕐᓇᐅᔨᓄᑦ 
(NPC) ᐃᑲᔪᒐᐅᔪᓐᓇᖁᓪᓗᒋᑦ ᓄᓇᕘᒥ ᐸᕐᓇᐃᔨᒃᑯᑦ 
ᓄᓇᕘᓕᒫᒧᖓᓂᐊᖅᑐᒥᒃ ᓄᓇᐅᑉ ᐊᑐᖅᑕᐅᕕᐅᔪᒪᓂᖓᓐᓄᑦ 
ᐸᕐᓇᐅᓯᐅᓕᖅᑎᓪᓗᒋᑦ ᐱᕙᓪᓕᐊᕕᐅᓂᐊᖅᑎᓪᓗᒍ ᓄᓇᕘᑉ 
ᐃᓗᐊ. ᓄᓇᕘᒥ ᐸᕐᓇᐅᔨᑦ ᐊᒻᒪᓗ ᓄᓇᕘᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ  ᖃᐅᔨᓴᕈᑎᖃᑎᒌᔪᖕᒥᔫᒃ ᐃᖏᕐᕋᕕᒃᓴᐃᖏᕐᕋᔪᓄᑦ 
ᐊᖅᑯᑕᐅᖃᑦᑕᕐᓂᐊᖅᑐᒧᑦ ᑐᒃᓯᕋᐅᑕᐅᑎᓪᓗᒍ ᐸᕕᓐᓛᓐ 
ᐊᐃᔭᓐ ᒪᐃᓐᔅ ᑯᐊᐳᕆᓴᒃᑯᑦ ᓄᓘᔮᒃᓂ ᐱᓕᕆᐊᕆᔭᒧᑦ 
(ᑮᓇᐅᔭᓕᐅᖅᓵᓕᓇᓱᖕᓂᕐᒥᑦ), ᐱᓕᕆᐊᕆᔭᐅᓂᕆᓇᔭᖅᑕᖓ 
ᐊᐅᓚᓂᖃᑦᓯᐊᕐᓂᖅᓴᐅᔪᓐᓇᖁᓪᓗᒍ ᒪᓕᒡᓗᒍ ᕿᑭᖅᑖᓘᑉ 
ᐅᐊᖕᓇᖓᓂ ᓄᓇᐅᑉ ᐊᑐᖅᑐᐊᓂᖓᓐᓄᒃ ᐸᕐᓇᐅᑏᑦ. 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᓱᓕ 
ᐱᓕᕆᐊᖃᑎᖃᐃᓐᓇᐅᔭᖅᑐᑦ ᓄᓇᕘᒥ ᐃᒪᓕᕆᔨᒃ 
ᑲᑎᒪᔨᖏᓐᓂᒃ (NWB) ᓴᖅᑭᔮᖅᑎᑦᓯᒋᐊᒃᑲᓐᓂᖃᑕᐅᔪᒪᓪᓗᑎᒃ 
ᑲᑐᔾᔭᐅᔭᕆᐊᖃᕐᓂᐊᕐᓂᖓᓄᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᔪᓐᓇᖅᑐᓂᒃ ᖃᐅᔨᓴᕈᑎᖃᕐᓂᖅ/ᐃᒪᐅᑉ 
ᐊᑐᒐᐅᔪᒪᓂᖓᓄᑦ ᓚᐃᓴᓐᔅᓯᑖᖅᑎᑦᓯᕙᓪᓕᐊᓂᐅᓂᐊᖅᑐᒧᑦ, 
ᑕᐅᑦᑐᒐᐅᓯᒪᔪᖅ ᑕᒪᓐᓇ ᓄᓇᕘᒥ ᓄᓇᑖᕐᓂᕐᒧᑦ 
ᐊᖏᕈᑎᑦ (NLCA). ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ 
ᐃᓄᖕᓅᖓᔪᒥᑦ ᐊᑐᐊᒐᒃᓴᓕᐊᖑᓯᒪᔪᓂᒃ ᓴᖅᑭᖅᑎᑦᓯᔪᔪᑦ 
ᐱᓕᕆᐊᖃᕈᒪᔪᓄᑦ ᒪᓕᒍᒪᓇᔭᖅᑐᑦ ᐱᓕᕆᐊᖃᑎᒌᖕᓂᒃᑯᑦ 
ᐊᒻᒪᓗ ᐃᒻᒪᖄ ᓚᐃᓴᓐᔅᓯᑖᕋᓱᐊᕋᓱᖕᓂᕐᒥᒡᓗ 
ᕿᓚᖅᓯᒥᐅᓂᖅᓴᒃᑯᑦ ᐱᔭᐅᔪᓐᓇᖃᑦᑕᕈᓐᓇᖁᓪᓗᒋᑦ. 
2013-14-ᖑᑎᓪᓗᒍ, ᑕᒪᓐᓇ ᐱᓕᕆᐊᖃᑎᒌᖕᓂᐅᔪᖅ 
ᐊᑐᓂᖃᓚᐅᖅᓯᒪᔪᖅ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᑦ 
ᖃᐅᔨᓴᕈᑎᒋᔭᖏᓐᓄᑦ ᓴᕝᕕᓇ ᒍᓕ ᓯᐅᓪᕗᕐ ᑯᐊᐳᕇᓴᒃᑯᑦ 
ᕼᐊᓐᓂᖓᔪᕐᒥ ᒍᓕᑕᕐᕕᓕᐅᕐᕕᒋᔪᒪᔭᖓᓐᓄᑦ ᐊᒻᒪᓗ ᖁᓪᓕᖅ 
ᑯᐊᐳᕆᓴᒃᑯᑦ ᐃᖃᓗᐃᑦᒥ ᐃᒪᕐᒥᑦ ᐆᒻᒪᖁᑎᖃᖅᑎᑦᓯᓂᕐᒧᑦ 
ᐱᓕᕆᐊᕆᔭᐅᓇᓱᒃᑐᒧᓪᓗ.

ᓄᓇᕘᒥ ᑕᕆᐅᓕᕆᔩᑦ ᑲᑎᒪᔨᖏᑦ
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓃᑦᑐᖅ, ᐃᓚᖓ 15.4.1 
ᒪᓕᒡᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᓄᓇᕘᒥ 
ᐃᒪᓕᕆᔨᑦ ᑲᑎᒪᔨᖏᑦ, ᓄᓇᕗᒻᒥ ᐸᕐᓇᐃᔨᑦ, ᐊᒻᒪᓗ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓪᓗ ᐊᑕᐅᑦᓯᒃᑯᑦ, ᓄᓇᕗᒻᒥ 
ᑕᕆᐅᓕᕆᔨᑦ ᑲᑎᒪᔨᐅᖃᑎᒌᓕᕐᓗᑎᒃ, ᐊᑕᐅᓯᐅᖏᓪᓗᑎᒡᓘᓐᓃᑦ 
ᐊᒻᒪᓗ ᐊᑐᓕᖁᔭᓂᒃ ᓴᖅᑭᐊᑎᕆᔪᓐᓇᖅᑐᑦ ᒐᕙᒪᖃᕐᕕᐅᔪᓄᑦ 
ᑕᕆᐅᒦᑦᑐᑦ ᐱᔾᔪᑎᒋᓗᒋᑦ, ᐊᒻᒪᓗ  ᑕᒪᒃᑮᖕᓂᒃ ᓄᓇᕗᒻᒥ 
ᑲᓇᑕᒥᓗ ᒐᕙᒪᒋᔭᐅᔫᒃ ᐃᓱᒪᒃᓴᖅᓯᐅᕈᑎᖃᕐᓂᐊᖅᐴᒃ 
ᐅᖃᐅᓯᐅᓯᒪᔪᓂᒃ ᐊᒻᒪᓗ ᐊᑐᓕᖁᔭᐅᓯᒪᔪᓄᓪᓗ 
ᐃᓱᒪᒃᓴᖅᓯᐅᕈᑎᖃᕆᐊᖃᓕᕐᓂᕈᑎᒃ ᐊᒃᑐᐃᓂᖃᕋᔭᖅᑐᓂᒃ 
ᑕᕆᐅᒦᑦᑐᓂᒃ.  

ᐱᓕᕆᐊᕆᔭᐅᔪᒪᔭᖅ 2: ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᐱᐅᔪᒻᒪᕆᐊᓗᖕᓂᒃ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ 
ᖃᐅᔨᓴᕈᑎᖃᖃᑦᑕᐃᓐᓇᕐᓂᐊᖅᑐᑦ ᓱᓕ.  

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ 
ᖃᐅᔨᓴᖃᑦᑕᓴᕐᓂᕐᒥᑦ ᐱᐅᓯᒋᐊᖅᑎᑦᓯᓂᖅ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐊᒻᒪᓗ 
ᓄᓇᕘᒥ ᐃᒪᓕᕆᔨᒃᑯᓪᓗ  (NWB) ᐃᑲᔪᖃᑎᒌᒃᓯᒪᔫᒃ 
ᐊᒻᒪ ᓯᑐᕌᑕ (Strata) 360-ᑯᓪᓗ ᐋᖅᑭᒃᓱᐃᖃᑎᒌᒃᑐᑦ 
ᐃᓕᒃᑰᖓᔪᖕᓂᒃ  ᓇᑭᑐᐃᓐᓇᖅ ᓄᓇᕐᔪᐊᕐᒥ 
ᑭᒃᑯᑐᐃᓐᓇᑦᓯᐊᓄᑦ ᑕᑯᒋᐊᕐᕕᐅᖃᑦᑕᕈᓐᓚᕐᓂᐊᖅᑐᓱᒥᒃ 
ᐊᒻᒪᓗ ᐃᓄᖕᓅᖓᔪᒥᒃᑕᐅᖅ  ᐱᓕᕆᐊᕆᔭᐅᔪᓂᒃ 
ᐅᖃᓕᒫᕐᕕᐅᔪᓐᓇᖃᑦᑕᕐᓂᐊᖅᑐᒥᒡᓗ ᑐᙵᕕᒋᓂᐊᖅᑕᖏᒃ 
ᐊᔾᔨᒌᒐᓚᒃᓂᐊᖅᑑᒃ.  ᐋᖅᑭᒃᑕᐅᓯᒪᓕᕈᑎᒃ, ᐃᓄᐃᑦ 
ᑐᓴᒐᒃᓴᐅᑎᒃᓴᓂᒃ ᑕᑯᒋᐊᑦᓴᐅᑎᒋᖃᑦᑕᕈᓐᓇᓯᓂᐊᖅᑐᑦ 
ᐱᔾᔪᑎᖃᖅᑐᓂᒃ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᓐᓄᑦ 
ᖃᐅᔨᓴᕈᑎᒋᔭᖏᓐᓂᒃ, ᓄᑖᓂᒡᓗ ᕿᓂᕈᑎᖃᕐᓂᐊᕐᒧᓂ ᐊᒻᒪᓗ 
ᐊᓯᖏᓐᓂᒡᓗ ᐱᑕᖃᐅᕐᓂᖅᓴᐅᓂᐊᖅᓱᓂᓕᓗ (ᐆᒃᑐᑎᒋᓗᒍ 
ᓄᓇᒍᐊᕐᓂᒃ, ᐊᔾᔨᓂᒃ ᕿᒥᕐᕈᔪᓐᓇᐅᑏᑦ ᐊᓯᖏᓐᓂᒡᓗ) 
ᐃᓄᖕᓄᑦ ᐊᑐᐃᓐᓇᐅᑎᑕᐅᕙᖕᓂᐊᖅᑐᓂᒃ. ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐊᑐᓕᖅᑎᑕᐅᓂᐊᖅᑐᕆᔭᖓᑦ 
2015-ᒥ ᐊᒻᒪᓗ ᓄᑖᖑᖅᑎᖅᑐᒐᐅᓂᐊᖅᓱᓂᓗ ᐃᓚᖓ 
ᐅᑭᐅᓂ ᖃᐃᔪᓂ.
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᓄᑖᙳᖅᑎᕆᕙᓪᓕᐊᓕᕐᒥᔪᑦ ᐊᕙᑎᓕᕆᓂᕐᒥᑦ 
ᐊᑐᐊᒐᒃᓴᓂᒃ ᖃᓄᖅ ᑲᑎᒪᔩᑦ ᐊᕙᑎᒥᐅᑕᓃᑦᑐᓂᒃ 
ᖃᐅᔨᓴᕈᑎᖃᓱᖑᒋᐊᖏᓐᓂᒃ ᑲᑎᒪᔾᔪᑎᖃᓲᖑᒋᐊᖏᓐᓂᒡᓗ 
ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᒧᓂᒃ ᐅᑯᑎᒎᓇ ᓄᓇᕘᒥ 
ᐸᕐᓇᐅᓯᐅᕐᓂᖅ ᐊᒻᒪᓗ ᐱᓕᕆᐊᕆᔭᐅᔪᒪᔪᓂᒡᓗ 
ᖃᐅᔨᓴᕈᑎᖃᕐᓂᕐᒥᑦ ᒪᓕᒐᖅ, ᐊᑐᓕᖅᑎᑕᐅᖄᖅᑎᓪᓗᒍ. 
ᒪᑯᓂᙵ ᐃᓚᖃᕐᓂᐊᖅᑐᖅ ᐃᓄᐃᑦ 
ᐅᖃᐅᓯᖃᕐᕕᖃᖅᑎᑕᐅᓂᖏᑦ, ᐃᓕᓐᓂᐊᖃᑎᒌᖕᓂᒃᑯᑦ 
ᑲᑎᒪᖃᑎᒌᖕᓂᖅ ᐅᖃᖃᑎᒋᖕᓂᒃᑯᓪᓗ 
ᑕᒪᒃᑯᐊᖑᖃᑦᑕᖅᑎᓪᓗᒋᑦ ᑕᐃᒪ ᐊᕙᑎᓕᕆᓂᕐᒨᖓᔪᓂᒃ 
ᐊᑐᐊᒐᖅᑕᖃᓕᔪᔪᖅ ᓯᕗᓪᓖᑦᑐᒥᒃ ᑎᑎᕋᖅᑕᐅᓯᒪᔪᓂᒃ 
ᐋᖅᑭᒃᓱᖅᑕᐅᒋᐊᒃᑲᓐᓂᕈᒫᖅᑐᑦ ᐊᒻᒪᓗ ᑕᒡᒐᓂ 
ᐅᑭᐅᑦᑎᓐᓂ ᑭᖑᓪᓖᑦᑐᒥᒃ ᐱᔭᕇᖅᑕᐅᓂᐅᓴᔪᑦ, 
ᑐᑭᓯᐅᒪᕚᓪᓕᕈᓐᓇᒫᖁᓪᓗᒋᑦ ᐱᓕᕆᐊᖃᕈᒪᔪᑦ, ᑲᔪᓯᒃᑲᐃᔩᑦ, 
ᑎᒦᑦ ᓯᓚᑖᓃᑦᑐᑦ ᐊᒻᒪᓗ ᐊᓯᖏᓪᓗ ᑎᒥᐅᔪᑦ ᐃᓚᐅᖃᑕᐅᔪᒪᔪᑦ 
ᑐᓴᐅᒪᖃᑕᐅᔪᒪᔪᓪᓗ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ 
ᖃᐅᔨᓴᕈᑎᒋᔭᖏᓐᓄᑦ.

ᖃᐅᔨᒋᐊᒃᑲᓐᓂᒐᒃᓴᐃᑦ ᐊᒥᓱᙳᖅᐸᓪᓕᐊᓂᖏᑦ 
2013-2014-ᖑᑎᓪᓗᒍ, ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᐅᓪᓗᓕᒫᒻ ᐃᖅᑲᓇᐃᔮᖃᕈᓐᓇᖅᑐᓂᒃ ᖃᐅᔨᒋᐊᖅᑎᐅᓂᕐᒥᑦ 
ᐃᖅᑲᓇᐃᔭᖅᑎᑖᔪᔪᑦ ᖃᐅᔨᒋᐊᖃᑦᑕᕈᓐᓇᕐᓂᐊᖅᑐᓂᒃ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᖃᐅᔨᒋᐊᖅᑕᐅᖃᑦᑕᖁᔭᐃᓂᒃ 
ᔨᐅᕆᑰᒥ ᓯᑎᓂᖅᐹᖅᑕᕐᕕᐅᕙᔪᔪᒥᑦ, ᑐᐊᕆᔅ 
ᓄᐊᑦᒥ ᒍᓕᑕᕐᕕᖕᒥᑦ, ᐊᐅᖅᑎᓐᓈᖅᑐᒥ ᒍᓕᑕᕐᕕᖕᒥᑦ 
ᓄᓘᔮᒃᓂᓗ ᓴᕕᕋᔭᒃᓴᖅᑕᕐᕕᖕᒥᒡᓗ. ᐅᑭᐅᖅᑕᖅᑐᒥ 
ᐊᓯᖏᓐᓂᒃ ᐊᕙᑎᓕᕆᓂᕐᒥᑦ ᖃᐅᔨᓴᖃᑦᑕᖅᑐᓂᒃ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ ᑲᑎᒪᔨᒋᔭᐅᔪᓂᒃ 
ᐊᔾᔨᖃᙱᒻᒥᔪᑦᑕᐅᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᐱᓇᓱᐊᒐᖃᖅᑎᑕᐅᓯᒪᔪᑦ ᕿᒥᕐᕈᐊᔭᒃᓴᓂᒃ, 
ᖃᐅᔨᓴᕈᑎᖃᕆᐊᖃᕐᓂᕐᒥᑦ, ᖃᐅᔨᒋᐊᖃᑦᑕᕆᐊᕐᓂᕐᒥᑦ 
ᓱᓐᓂᕈᑕᐅᔪᖅᑕᖃᓕᙱᒃᑲᓗᐊᕆᐊᖓᓐᓂᒃ; ᐱᓕᕆᐊᕆᔭᐅᔪᒪᔪᑦ 
ᐃᓚᕙᓪᓕᐊᓂᖏᓐᓂ ᐊᖏᖅᑕᐅᓯᒪᔪᑦ ᑲᔪᓯᔪᓐᓇᕆᐊᖏᓐᓂᒃ 
ᐱᓕᕆᐊᖃᓕᖅᑎᓪᓗᒋᓪᓗ ᓄᓇᕘᑉ ᓇᓗᓇᐃᖅᑕᓴᐅᓯᒪᓂᖓᑦᑕ 
ᐃᓗᐊᓂ, ᐱᓕᕆᐊᖃᖅᑎᑕᐅᓯᒪᓂᖏᑦᑎᒍᑦ  ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᒋᐊᖃᑦᑕᕆᐊᖃᕐᓂᖅ 
ᐊᒥᓱᒍᕆᐊᒃᑲᓐᓂᕐᓂᐊᕐᒥᔪᐊᓗᐃᑦᑕᑦᑕᐅᖅ. 
ᐆᒃᑑᑎᒋᓗᒍ, 2013-14-ᒥ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᐃᓄᖕᓂᒃ ᑲᑎᒪᑎᑦᓯᒃᑲᐃᒋᐊᖃᓚᐅᖅᓯᒪᔪᑦ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᖁᔭᐅᓯᒪᓪᓗᑎᒃ 
ᒪᓕᒃᑕᐅᖁᔭᓕᐊᕕᓂᕐᒥᓂᒃ ᓇᓗᓇᐃᒃᑯᑕᒧᑦ 
ᐃᓚᖃᓯᐅᔾᔭᐅᓯᒪᒧᓃᑦᑐᓂᒃ ᐊᖏᖅᑕᐅᓯᒪᔭᕇᖅᑐᒧᑦ 
ᐸᕕᓐᓚᓐ ᐊᐃᔭᓐ ᒪᐃᓐᔅ ᑯᐊᐳᕇᓴᓐᑯᑦ ᓄᓘᔮᒃᓂ 
ᐅᔭᕋᒃᑕᕐᒃᕕᓕᐊᖓᓐᓅᖓᔪᒥᑦ (ᑮᓇᐅᔭᓕᐅᖅᓵᓕᓇᓱᖕᓂᖅ). 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦᑕ ᐃᓄᖕᓂᒃ 
ᑲᑎᒪᑎᑦᓯᒃᑲᐃᓂᖏᓐᓄᑦ ᑐᓴᒐᒃᓴᐅᑎᒃᓴᓕᐊᖑᓯᒪᔪᖅ ᑖᑦᓱᔪᙵ 
ᑐᓴᖅᑎᑦᓯᓚᐅᖅᓯᒪᔪᑦ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓂᒃ ᒫᔾᔨ  
17, 2014ᖑᑎᓪᓗᒍ.

ᑲᑎᒪᔩᑦ ᐃᖅᑲᓇᐃᔭᖅᑎᖏᓪᓗ 
ᐃᓕᓐᓂᐊᖃᑎᒌᖕᓂᕆᕙᓚᐅᖅᑕᖏᑦ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐃᖅᑲᓇᐃᔭᖅᑎᖏᓪᓗ 
ᐃᓕᓐᓂᐊᖅᑎᑕᐅᔪᓐᓇᔪᔪᑦ ᐊᑕᐅᓯᐊᕋᑎᒃ 
ᐱᔾᔪᑎᖃᖅᑐᓂᒃ ᓄᓇᕘᒥ ᐸᕐᓇᐅᓯᐅᕐᓂᖅ ᐊᒻᒪᓗ 
ᐱᓕᕆᐊᕆᔭᐅᔪᒪᔪᓂᒡᓗ ᖃᐅᔨᓴᕈᑎᖃᕐᓂᕐᒥᑦ ᒪᓕᒐᖅ,  
ᐊᒻᒪᓗ ᑲᑎᒪᔩᑦ ᒐᕙᒪᓕᕆᔾᔪᓯᖏᓐᓂᒡᓗ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒡᓗ.  
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᐊᒻᒪᓗ ᐃᓕᓐᓂᐊᕆᐊᖅᑐᖃᑦᑕᖅᑐᑦ 
ᐃᖅᑲᓇᐃᔮᕆᔭᒥᓄᑦ ᖃᐅᔨᒪᓂᖃᓪᒪᕆᒃᑐᓄᑦ 
ᓯᕗᓐᒧᒋᐊᖅᓯᒋᐊᒃᑲᓐᓂᕈᑎᖃᕋᓱᐊᖅᓱᑎᒃ 
ᓇᓗᓇᐃᒃᑯᑕᖅᑖᖅᓯᒪᓕᖅᑐᑦ ᐃᓚᐅᔾᔪᑎᑖᖅᓯᒪᓕᖅᓱᑎᒡᓗ.  
2013-14-ᖑᑎᓪᓗᒍ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᓄᓇᙳᐊᓕᕆᓂᕐᒥᑦᑕᐅᖅ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᔪᖕᒥᔪᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᐃᓄᒃᑎᑐᑦ 
ᐃᓕᓐᓂᐊᖅᑎᑕᐅᖏᓐᓇᐅᔭᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᑐᓵᔨᖓᓐᓄᑦ /ᐃᓄᒃᑎᑑᓕᖅᑐᐃᔨᖓᓐᓄᑦ.

ᐱᓕᕆᐊᕆᔭᐅᔪᒪᔭᖅ 
3:  ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᑮᓇᐅᔭᖃᖅᑎᑕᐅᕕᖃᖃᑦᑕᕆᐊᖃᕐᓂᐊᕐᓂᕐᒥᑦ 
ᓱᓕ ᐱᓕᕆᐊᖃᐃᓐᓇᖃᑦᑕᕐᓂᐊᖅᑐᑦ 
ᑲᑎᒪᔩᑦ ᐊᐅᓚᑦᓯᔾᔪᑎᖏᓐᓅᖓᔪᑦ 
ᐊᐅᓚᓂᖃᑦᓯᐊᕈᓐᓇᖁᓪᓗᒍ.  

ᐅᖃᐅᓯᖃᕐᓂᖅ ᑮᓇᐅᔭᖃᖅᑎᑕᐅᔪᒪᓂᕐᒥᒃ 
ᐊᒃᓱᕈᖕᓇᖅᐸᓚᐅᖅᑐᓂᒃ
ᓯᕗᓪᓕᖅᐹ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑕᐅᓚᐅᖅᓯᒪᔪᖅ 
(NLCA) ᐊᑐᓕᖅᑎᑦᓯᓂᕐᒥᑦ ᑲᓐᑐᕌᒃ ᐋᔩᖃᑎᒌᒍᑕᐅᓚᐅᖅᓯᒪᔪᖅ 
ᓄᓇᕗᑦ ᑐᙵᕕᒃ ᐃᓐᑯᐊᐳᕆᑎᑦᑯᓐᓄᑦ (NTI) ᐊᒻᒪᓗ 
ᑲᓇᑕᐅᑉ ᒐᕙᒪᖓᓄᓪᓗ ᐊᒻᒪᓗ ᑕᐃᒪ ᖃᓄᑎᒋ 
ᑮᓇᐅᔭᖃᖅᑎᑕᐅᓂᐊᕆᐊᖏᓐᓂᒃ ᐃᓄᖕᓄᑦ ᒐᕙᒪᖃᕐᕕᐅᔪᑦ 
(ᓄᓇᕘᒥ ᑲᑎᒪᔩᑦ) ᐋᖅᑭᒃᑕᐅᓚᐅᖅᓯᒪᔪᖅ 1992 
ᐱᒋᐊᕐᓂᖓᓐᓄᑦ 1993-2003 ᐊᑐᓕᖅᑎᑦᓯᓂᐅᓂᖓᓐᓂ.  
ᑕᐃᑦᓱᒪᓂ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐊᒻᒪ 
ᐊᓯᖏᑦ ᑲᑎᒪᔨᐅᕕᐅᖃᑕᐅᔪᓪᓗ ᐱᑕᖃᓚᐅᖅᓯᒪᒋᑦᑐᑦ 
ᓱᓕ, ᓇᓚᐅᑦᓵᑐᐃᓐᓇᕈᑕᐅᓚᐅᖅᓯᒪᔪᑦ ᖃᓄᑎᒋ 
ᐱᓕᕆᐊᒐᒃᓴᖅᑕᖃᕋᔭᕆᐊᖓᓐᓂᒃ ᑖᒃᑯᓄᙵ ᓄᓇᕘᒥ 
ᑲᑎᒪᕕᐅᓂᐊᖅᑐᓄᑦ ᐃᓄᖕᓄᑦ ᒐᕙᒪᖃᕐᕕᐅᓂᐊᖅᑐᓄᑦ 
ᐊᒻᒪᓗ ᖃᓄᖅ ᑮᓇᐅᔭᐃᑦ ᐊᒡᒍᖅᑐᖅᑕᐅᓂᐊᕆᐊᖏᓐᓂᒡᓗ 
ᐱᓕᕆᐊᕆᔪᒪᔭᒥᓂᒃ ᐱᓕᕆᐊᖃᕈᓐᓇᖁᓪᓗᒋᖅ. 
ᓄᓇᕘᖅᑕᖃᓕᓵᖅᑎᓪᓗᒍ, ᑮᓇᐅᔭᓂᐅᕈᑕᐅᕝᕕᐅᔪᒪᔪᑦ 
ᓴᖅᑭᐊᕙᓪᓕᐊᓕᑦᓴᐅᑎᒋᓚᐅᖅᓯᒪᔪᑦ; ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐋᖅᑭᒃᑲᒥᒃ 
ᐊᕙᑎᒥᐅᑕᓃᑦᑐᓂᒃ ᖃᐅᔨᓴᕈᑎᖃᖅᐸᓪᓕᐊᓕᓚᐅᖅᓯᒪᔪᑦ, 
ᖃᐅᔨᒪᓐᓇᑦᓴᐅᑎᒋᓕᓚᐅᖅᓯᒪᔪᑦ ᑕᐃᒃᑯᐊ 
ᑮᓇᐅᔭᖃᖅᑎᑕᐅᔾᔪᑎᕕᓂᑖᕕᓃᑦ ᓈᒻᒪᔾᔮᖏᓐᓂᖏᓐᓂᒃ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ 
ᐱᓇᓱᐊᒐᖃᕈᓐᓇᔾᔮᒐᑎᒡᓗ ᐱᓇᓱᐊᒐᕆᔪᒪᔭᕕᓂᕋᓗᐊᒥᓂᒃ. 
ᐋᔾᔩᖃᑎᒌᖕᓂᐅᓚᐅᓯᒪᔪᖅ ᓄᓇᕗᑦ ᑐᙵᕕᒃ 
ᐃᓐᑯᐊᐳᕆᑎᑦᑯᓐᓄᑦ, ᑲᓇᑕᐅᑉ ᒐᕙᒪᖓᓗ ᐊᒻᒪᓗ ᓄᓇᕘᒥ 
ᒐᕙᒪᖓᓗ ᐅᑭᐅᖏᓐᓄᑦ 2003-13 ᐊᑐᓕᖅᑎᑦᓯᓂᐅᓂᐊᖅᑐᒧᑦ 
ᐊᖏᖃᑎᒌᒍᑕᐅᔪᓐᓇᔪᙱᑦᑐᖅ ᐊᒻᒪᓗ ᓄᑖᒥᑦ 
ᑲᓐᑐᕌᒃᑖᕈᓐᓇᔪᙱᑦᑐᑦ ᐊᑐᓕᖅᑎᑦᓯᔾᔪᑎᑕᐅᔪᓐᓇᔪᙱᑦᓱᑎᒡᓗ 
ᓄᓇᕗᒻᒥ ᓄᓇᑖᕐᓂᒃᒧᑦ ᐊᖏᕈᑎᒃᑯᑦ.  2006-ᖑᑎᓪᓗᒍ, 
ᓄᓇᕗᑦ ᑐᙵᕕᒃ ᐃᓐᑯᐊᐳᕆᑎᑦᑯᑦ ᑲᓇᑕᐅᑉ ᒐᕙᒪᖓᓐᓂᒃ 
ᐸᓯᔭᒃᓴᙳᖅᑎᑦᓯᓚᐅᖅᓯᒪᔪᑦ ᑲᓇᓚᑕᐅᑉ ᒐᕙᒪᖓᓐᓂᒃ 
ᓄᓇᕘᒻᒥ ᓄᓇᑖᕐᓂᕐᒧᑦ ᐊᖏᕈᑎᑦ ᐱᓇᓱᐊᒐᕆᔭᐅᖁᔭᐅᔪᓂᒃ 
ᐊᑐᓕᖅᑎᑦᓯᕐᒥᑦ ᑲᓐᑐᕌᒃᒦᑦᑐᓂᒃ ᐱᓕᕆᐊᖃᕈᓐᓇᔪᙱᑦᑐᑦ 
ᐱᔾᔪᑎᒋᓪᓗᒍ, ᐊᑕᐅᓯᖅ ᐱᓕᐊᓐᑖᓚᒥᑦ ᐊᑭᓕᖅᑕᐅᔪᒪᔪᑦ 
ᓱᕋᕈᑕᐅᓯᒪᔪᓄᑦ.  ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᑮᓇᐅᔭᖃᖅᑎᑕᐅᑦᓯᐊᖅᓯᒪᙱᓐᓂᖏᓐᓄᑦ ᐊᓯᖏᓪᓗ ᓄᓇᕘᒥ 
ᑲᑎᒪᔨᐅᕝᕕᐅᖃᑕᐅᔪᓪᓗ ᐃᓄᖕᓄᑦ ᒐᕙᒪᖃᕐᕕᐅᔪᑦ ᑕᒪᓐᓇ 
ᐱᔾᔪᑎᒋᓪᓗᒍ ᑕᐃᒪ ᓄᓇᕗᑦ ᑐᙵᕕᒃ ᐃᓐᑯᐊᐳᕆᑎᑦᑯᑦ 
ᐃᖅᑲᖅᑐᐃᕕᒃᑰᖅᑎᑦᓯᓯᒪᕗᑦ ᑲᓇᑕᐅᑉ ᒐᕙᒪᖓᓐᓂᒃ. 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᒫᓐᓇ ᐊᕙᑎᓂᒃ 
ᐃᖅᑲᓇᐃᔭᖅᑎᖃᖅᑐᑦ ᐊᑕᐅᓰᓐᓇᕐᒥ ᐊᒡᓚᒡᕕᖓᓐᓂ 



ᓄ
ᓇ
ᕗ
ᒥ 

ᐊ
ᕙ
ᑎ
ᓕ
ᕆ
ᔨᑦ
 ᑲ

ᑎ
ᒪᔨ

ᖏ
ᑦ 
20

13
-2
01

4 
ᐊ
ᕐᕌ
ᒍ 

ᑕᒫ
ᖅ
ᓯᐅ

ᑦ
|  2

5

ᓄᓇᕘᓕᒫᒥᐅᓄᑦ, ᐃᖃᓗᒃᑑᑦᓯᐊᕐᒦᑦᑐᑦ, ᓄᓇᕘᒥ.  
ᓯᕗᓪᓖᑦᑐᒥᒃ ᓈᓚᐅᑦᓵᖅᑕᕕᓃᑦ ᒪᓕᒡᓗᒋᑦ  1992 
ᐊᑐᓕᖅᑎᑦᓯᓂᕐᒥᑦ ᑲᓐᑐᕌᓕᐊᕕᓂᒃᑯᑦ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᓐᓄᑦ ᐊᕝᕙᓪᓗᐊᖏᓐᓂᒃ 
ᐃᖅᑲᓇᐃᔭᖅᑎᖃᕋᔭᖅᑐᑦ, ᑮᓇᐅᔭᖅᑖᕈᑕᐅᓪᓚᕆᒋᐊᖃᖅᑐᖅ 
ᐃᖅᑲᓇᐃᔮᖅᑎᖃᐅᑦᓯᐊᕆᐊᖃᕐᓂᖅ.  ᓱᓇᑐᐃᓐᓇᐃᑦ 
ᐊᑭᑦᑐᖅᐸᓪᓕᐊᓂᖏᓐᓄᑦ ᐊᒡᓚᒡᕕᐅᑉ ᐊᑐᖅᑐᐊᖅᑕᐅᓂᖓᓂᒃ, 
ᑐᓴᒐᒃᓴᓕᕆᔾᔪᑎᑦ /ᖃᕆᑕᐅᔭᓕᕆᔾᔪᑎᓄᑦ 
ᓄᑖᙳᖅᐸᓪᓕᐊᔪᓄᑦ ᐱᔨᑦᓯᕋᐅᑎᓄᑦ ᐊᒻᒪᓗ 
ᖃᐅᔨᒪᔨᓄᓪᓗ ᐱᔨᑦᓯᕋᐅᑎᓄᓪᓗ ᐊᑭᓕᐅᑏ ᑕᒪᒃᑯᐊ 
ᐱᔾᔪᑎᒋᓪᓗᒋᑦ ᐋᖅᑭᒃᑕᐅᒋᐊᑦᓴᐅᑎᒋᔭᕆᐊᖃᕈᑎᒋᔭᖓ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᖃᓄᑎᒋ 
ᑮᓇᐅᔭᖃᖅᑎᑕᐅᔭᕆᐊᖃᕈᑏᑦ.  ᐃᓚᒋᐊᕈᑎᒐᓛᓂᒃ 
ᑐᓂᔭᐅᓚᐅᕋᓗᐊᖅᑎᓪᓗᒋᑦ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᑲᓇᑕᐅᑉ ᒐᕙᒪᖓᓐᓂᒃ ᑎᑎᕋᕐᕕᖕᒥ 
ᐃᑲᔫᑎᒃᓴᓕᐅᕈᑎᒃᓴᓄᑦ, ᐃᓄᖕᓄᑦ ᖃᕆᑕᐅᔭᖅᑎᒍᑦ 
ᑕᑯᒋᐊᕐᕕᐅᖃᑦᑕᕈᓐᓇᕐᓂᐊᖅᑐᒧᓪᓗ ᐊᒻᒪᓗ 
ᑲᑎᒪᔩᑦ ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᓐᓄᓪᓗ, 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᒫᓐᓇ 
ᓄᖃᖓᔾᔪᑕᐅᔪᖅ ᑕᒪᓐᓇ, ᐊᒻᒪᓗ ᐃᓚᒋᐊᒃᑲᓐᓂᕐᓗᒋᑦ 
ᒪᓕᒐᓕᕆᓂᕐᒨᖓᔪᓂᒃ ᐊᑐᓕᖅᑎᑦᓯᔭᕆᐊᖃᕐᓂᕐᓗ 
ᑮᓇᐅᔭᖃᖅᑎᑕᐅᑦᓯᐊᖃᑦᑕᖏᓐᓂᑦᑎᓐᓄᑦ ᐊᐅᓚᑦᓯᔾᔪᑎᓄᑦ 
ᐊᒃᓱᕉᑕᐅᖃᑦᑕᖅᕈᑕᐅᖃᑦᑕᖅᑐᖅ. 
2012-13-ᖑᑎᓪᓗᒍ ᐊᒻᒪᓗ 2013-14-ᓗ ᑮᓇᐅᔭᓕᕆᓐᓇᐅᑉ 
ᐊᕐᕌᒍᖏᓐᓂ, ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᐋᔾᔩᖃᑎᒌᖃᑕᐅᓚᐅᖅᓯᒪᔪᖅ ᓄᓇᕗᑦ ᑐᙵᕕᒃ 
ᐃᓐᑯᐊᐳᕆᑎᑦᑯᓐᓄᑦ, ᑲᓇᑕᐅᑉ ᒐᕙᒪᖓᓗ ᐊᒻᒪᓗ ᓄᓇᕘᒥ 
ᒐᕙᒪᖓᓗ 2013-23-ᒧᑦ ᐊᑐᓕᖅᑎᑦᓯᓂᐅᓂᐊᖅᑐᒧᑦ, 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐅᑭᐅᓄᑦ 
ᖁᓕᓄᑦ 10 ᐸᕐᓇᐅᑎᒃᓴᒥᓄᑦ ᐅᖃᐅᓯᖃᕆᐊᖅᑐᖅᓱᑎᒃ 
ᐅᖃᐅᓯᖃᖅᓱᑎᒃ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ 
ᑮᓇᐅᔭᖃᖅᑎᑕᐅᔪᒪᓂᕆᔭᒥᓂᒃ ᓯᕗᒻᒧᑦ ᑕᐅᑦᑐᒐᖃᖅᓱᑎᒃ.  
ᐋᔩᖃᑎᒋᖕᓂᐅᔪᖅ ᐃᓱᓕᓯᒪᓕᕋᓗᐊᖅᑎᓪᓗᒍ 2013-
14-ᒥ, ᐋᔩᖃᑎᒌᑦ ᑎᑎᕋᖅᑕᐅᕙᓪᓕᐊᑎᓪᓗᒋᑦ ᓱᓕ 
ᐱᓕᕆᐊᕆᔭᐅᖏᓐᓇᕐᓂᐊᖅᑐᖅ ᐊᒻᒪᓗ ᑮᓇᐅᔭᓕᕆᔾᔪᑎᖏᑦ 
ᐊᒻᒪᓗ ᐋᖅᑭᒃᑕᐅᓯᒪᓂᖓᓗ  ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᐋᔩᖃᑎᒌᖃᑦᑕᐃᓐᓇᕆᐊᖃᕐᓂᐊᖅᑐᖅ. ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᐊᕐᕌᒍ ᑕᒫᖅᓯᐅᑎᖏᓐᓄᑦ 
ᑮᓇᐅᔭᐃᑦ ᖃᓄᖅ ᐊᑐᖅᑕᐅᓚᐅᕆᐊᖏᓐᓂᒃ ᑎᑎᕋᖅᓯᒪᔪᒥᑦ 
ᐆᒪ ᐃᓗᐊᓂ ᐃᓚᖃᓯᐅᔾᔭᐅᓯᒪᔪᖅ, ᑕᑯᒋᐊᖅᑕᐅᔪᓐᓇᖅᑐᖅ. 
ᓯᕗᓪᓖᑦᑐᒥ ᐊᕙᑎᑦ ᐅᑭᐅᓂᒃ ᓄᓇᕘᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ  ᐃᖏᕐᕋᑎᓪᓗᒋᑦ, ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᓴᖅᑭᔮᖅᑎᑦᓯᑦᓯᐊᖅᓯᒪᕗᑦ ᐊᔪᙱᑦᓯᐊᕐᓂᖓᓐᓂᒃ 
ᐊᒻᒪᓗ ᐊᐅᓚᑦᓯᔪᓐᓇᑦᓯᐊᕈᓐᓇᕐᓂᖓᓂᒡᓗ, ᓴᐳᒻᒥᒃᓰᓂᕐᒥᑦ 
ᐊᒻᒪᓗ ᓴᖅᑭᔮᖅᑎᑦᓯᒋᐊᒃᑲᓐᓂᕆᐊᖃᕐᓂᕐᒥᒡᓗ 
ᐊᕙᑎᒥᐅᑕᓃᑦᑐᓂᒃ ᐊᒻᒪᓗ ᓄᓇᕘᒥᐅᓂᒡᓗ ᐊᕙᑎᒥᐅᑕᓂᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓂᒃ 
ᖃᐅᔨᓴᖃᑦᑕᕐᓂᒃᑯᑦ ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᑦ ᒪᓕᒡᓗᒍ.  
ᑕᑯᒃᓴᐅᑦᓯᐊᖅᑐᖅ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᑮᓇᐅᔭᖅᑖᖅᑎᑕᐅᑦᓯᐊᖃᑦᑕᕆᐊᖃᕐᓂᐊᖅᑐᑦ ᑲᓇᑕᐅᑉ 
ᒐᕙᒪᖓᓐᓂᒃ ᓄᓇᕗᑦ ᐱᕙᓪᓕᐊᕕᐅᔪᓐᓇᖃᑦᑕᕐᓂᐊᖁᓪᓗᒍ 
ᕿᓚᒻᒥᐅᓂᖅᐹᒃᑯᑦ ᓇᓚᐅᓯᒪᑦᓯᐊᖅᑐᒃᑯᓪᓗ 
ᐊᑐᐊᒐᓕᕆᓂᕐᒨᖓᔪᒃᑯᑦ  ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᑦ 
ᒪᓕᒡᓗᒋᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖓᑦᑎᒍᑦ ᓇᖕᒥᓂᖅ 
ᐅᑭᐅᖅᑕᖅᑐᒧᑦ ᐸᕐᓇᐅᓯᐊᕆᓯᒪᔭᖓᑦᑎᒍᓪᓗ. 

ᐱᓕᕆᐊᕆᔭᐅᔪᒪᔭᖅ 4: ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  
ᓴᖅᑭᖅᑎᑦᓯᓂᐊᖅᑐᑦ 
ᐅᒃᐱᕆᔭᐅᒐᓕᐊᖑᓯᒪᔪᓂᒃ ᐃᓄᐃᑦ 
ᖃᐅᔨᒪᔭᑐᖃᐃᓂᒃ ᐱᓕᕆᐊᖃᕈᑕᕆᓂᕐᒥᓂ.  

ᓄᑖᑦ ᐅᖃᓕᒫᒐᒃᓴᑦ
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᒫᓐᓇᕋᑖᖑᔪᔪᖅ 
ᐃᓄᖕᓄᑦ ᐊᑐᐊᒐᒃᓴᓕᐊᖑᓯᒪᔪᓂᒃ ᑎᑎᕋᒃᑲᓐᓂᕋᑖᔪᔪᑦ, 
ᑐᑭᓯᓐᓇᑦᓴᐅᑎᒋᓇᓱᐊᖅᓱᒋᑦ ᐃᓱᒪᒋᔭᐅᓪᓗᑎᒃ 
ᑎᑎᕋᖅᑕᐅᒃᑲᓐᓂᔪᔪᑦ ᐊᒻᒪᓗ ᐊᔾᔨᓕᐅᖅᓯᒪᔪᓂᒡᓗ ᐃᓄᖕᓄᑦ 
ᐊᑐᐃᓐᓇᐅᑎᑕᐅᑦᓯᐊᑦᓴᐅᑎᒋᔪᓐᓇᕐᓂᐊᕐᒪᑕ.  ᐱᓗᐊᖅᑐᒥᒃ, ᐃᓄᖕᓄᑦ 
ᐊᑐᐊᒐᒃᓴᑦ ᑐᓴᕈᒥᓇᖅᑎᑦᓯᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ/ 
ᖃᐅᔨᒪᔭᖏᑦ ᐃᓚᖃᓯᐅᑎᑕᐅᔭᕆᐊᖃᑦᑕᕆᐊᖃᕐᓂᖓᓂᒃ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᐱᓕᕆᐊᕆᕙᓪᓕᐊᔾᔪᑎᒋᖃᑦᑕᖅᑕᐃᓄᑦ, 
ᐅᖃᐅᓯᕆᒋᐊᒃᑲᓐᓂᕐᓗᒍᓗ ᐃᓄᐃᑦ ᐃᓚᐅᑎᑕᐅᖃᑦᑕᕆᐊᖃᕐᓂᖏᓐᓂᒃ 
ᐃᓚᓯᖃᑕᐅᖃᑦᑕᕆᐊᖃᕐᓂᖏᓐᓂᒡᓗ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ ᖃᐅᔨᓴᕈᑎᒋᔭᖏᓐᓄᑦ.  
ᑕᒪᒃᑯᓂᙵ ᐅᐱᒋᔭᖃᖅᐳᒍᑦ ᓄᑖᓂᒃ ᓴᖅᑭᐊᑎᑉᐸᓪᓕᐊᔭᑦᑎᓐᓂᒃ 
ᐊᒻᒪᓗ ᑕᑯᒋᐊᖅᑐᖁᔨᕗᒍᑦ ᐃᓕᖕᓂᒃ ᑕᒪᒃᑯᓂᙵ ᖃᕆᑕᐅᔭᖅᑎᒍᑦ 
ᐅᕙᓂ ᑐᕌᕈᑎᖓᓃᑦᑐᒥ www.nirb.ca.

ᐃᖅᑲᓇᐃᔭᑦᑏᑦ ᐃᓕᓐᓂᐊᖃᑎᒌᖕᓂᕆᕙᒃᑕᖏᑦ 
ᑲᑎᒪᖃᑎᒌᖕᓂᒃᑯᑦ
2013-14 ᐅᑭᐅᖓᓂ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᒪᕐᕈᐊᖅᑎᖅᓱᑎᒃ ᐅᓪᓗᖅ ᐊᑕᐅᓰᓐᓇᒐᓗᐊᒥ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖃᑎᒌᓚᐅᖅᓯᒪᕗᑦ 
ᐃᖅᑲᓇᐃᔭᖅᑎᖏᑦ ᐃᖃᓗᒃᑑᑦᓯᐊᕐᒥ, ‘ᓄᓇᒦ’ ᖃᑎᒌᔪᓐᓇᔪᔪᑦ 
ᐃᓕᓐᓂᐊᖅᓱᑎᒃ ᐊᒻᒪᓗ ᐃᓄᐃᑦ ᐃᓕᖁᓯᑐᖃᖏᑦᑎᒍᑦ 
ᖃᓄᐃᓕᐅᕈᓘᔭᒪᓪ.ᓗᑎᒡᓗ ᐊᓂᐅᕆᖃᑎᒌᑦᓯᐊᕈᓐᓇᔪᔪᑦ 
ᐊᕙᑎᒥᒍᓐᓇᕐᓂᕐᓗ ᖁᔭᒋᔭᖃᕐᓂᕐᒥᑦ  ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᓐᓄᑦ ᐅᒃᐱᕆᔭᐅᔪᒥᑦ.  

ᐱᓕᕆᐊᕆᔭᐅᔪᒪᔭᖅ 5: ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐃᓄᖕᓂᒃ 
ᐃᑲᔪᐃᓐᓇᖃᑦᑕᕋᓱᐊᖏᓐᓇᕐᓂᐊᖅᐳᑦ 
ᐃᓚᐅᑎᑦᓯᕙᒡᓗᑎᒡᓗ ᓄᓇᑉ 
ᐱᖁᔭᓕᕆᔾᔪᑎᖏᑦᑎᒍᑦ ᐊᒻᒪ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ 
ᐱᓕᕆᔾᔪᑎᖓᑦᑎᒍᓪᓗ. 

ᐃᓄᐃᑦ ᐃᓚᐅᑎᑕᐅᕕᒋᖃᑦᑕᖅᑕᖏᑦ
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᕆᔭᒥᓂᒃ 
ᐱᓕᕆᐊᖃᖅᐸᒃᑐᑦ ᒪᑐᒥᙵ ᐅᒃᐱᕆᔭᖃᖅᓱᑎ 
ᐃᓄᐃᑦ ᐃᓚᐅᑎᑕᐅᓪᓚᕆᒋᐊᖃᖃᑦᑕᕐᓂᖏᓐᓂᒃᐅᒃᑯ
ᐃᖓᖅᓯᐊᕐᓗᓂ ᑭᒃᑯᑐᐃᓐᓇᕐᓄᑦ ᐊᕙᑎᒥᐅᑕᓂᑦᑐᓂᒃ 
ᖃᐅᔨᓴᕈᑕᐅᔪᖅᑕᖃᖅᐸᓪᓕᐊᓂᖓᓐᓂᒃ. ᐃᓄᐃ
ᑦᐃᓚᐅᑎᑕᐅᑦᓯᐊᕌᖓᑕᓴᙱᒡᓕᒋᐊᕈᑕᐅᖃᑦᑕᓲᑦ
ᐱᓕᕆᐊᕆᕙᖏᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᖃᐅᔨᓴᕈᑎᒋᕙᓪᓕᐊᖃᑦᑕᖅᑕᖏᓐᓄᑦ 
ᐊᒻᒪᓗ ᐃᑲᔪᑕᐅᔪᓐᓇᓲᖑᓪᓗᑎᒡᓗ 

ᑐᑭᓯᐅᒪᖃᑎᒌᒃᑐᖃᖅᑕᐃᓕᒪᐃᓐᓇᐅᔭᖃᑦᑕᕈᓐᓇᖁᓇᒍᓗ 
ᐃᓱᐃᓪᓕᐅᕈᑕᐅᔪᖅᑕᖃᓕᖃᑦᑕᖁᓇᖑ. ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓇᓱᐊᒐᖃᐃᓐᓇᕆᐊᖃᖅᐳᑦ 
ᐃᓚᐅᑎᑕᐅᓪᓚᕆᒋᐊᖃᖃᑦᑕᕐᓂᖏᓐᓂᒃ 
ᑐᓴᐅᒪᖃᑕᐅᖃᑦᑕᑲᐃᓐᓇᕆᐊᖃᕐᓂᖏᓐᓂᒡᓗ 
ᖃᐅᔨᓴᕈᑕᐅᕙᓪᓕᐊᔪᖅᑕᖃᖅᑎᓪᓗᒍ 
ᖃᐅᔨᓴᕈᑕᐅᔪᖅᑕᖃᓕᖅᑎᓪᓗᒍᓗ ᐱᓕᕆᐊᕆᔭᐅᔪᒪᔪᓂᒃ.  
ᑐᓴᕈᒥᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓄᖕᓂᒃ 
ᐃᓚᐅᑎᑦᓯᒃᑲᐃᖃᑦᑕᕐᓂᖏᑦᑎᒍᑦ ᐅᑯᐊ ᐃᓚᖃᓯᐅᔾᔭᐅᓯᒪᔪᑦ: 
ᐃᓄᖕᓂᒃ ᑐᓴᐅᒪᑎᑦᓯᖃᑦᑕᕐᓂᖅ, ᐅᓂᒃᑳᓕᐊᓃᑦᑐᓄᑦ 
ᑲᑎᒪᔾᔪᑎᖃᕐᓂᖅ, ᐃᓄᖕᓂᒃ ᑐᓴᐅᒪᑎᑦᓯᒃᑲᐃᔭᖅᑐᖅᐸᖕᓂᖅ, 
ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᕙᖕᓂᖅ ᐊᕇᐲᕙ 
ᑲᓇᑕ ᕇᓱᐊᓯᔅ ᑯᐊᐳᕆᓴᒃᑯᑦ ᑭᒡᒐᕕᖕᒥ 
ᔪᕋᐃᓂᐊᒻᑕᕐᕕᓕᐅᕐᕕᒋᔪᒪᔭᖓᓐᓄᑦ ᐊᒻᒪᓗ ᐊᒡᓂᑯ ᐃᒍᓪ 
ᒪᐃᓐᔅ ᓕᒥᑎᑦᑯᑦ ᑕᓯᕐᔪᐊᕐᒥ ᒍᓕᑕᕐᕕᒃᓴᓕᐅᕐᕕᒋᔪᒪᔭᖓᓐᓄᓪᓗ.  
ᐅᖃᐅᓯᐅᖃᑦᑕᓚᐅᖅᑳᖅᑎᓪᓗᒋᑦ ᐱᓕᕆᐊᕆᔭᐅᔪᒪᔪᓄᑦ 
ᐸᕐᓇᐅᓯᕆᓂᖅ ᓄᓇᓕᖕᓂ ᐃᓄᖕᓂᒃ ᑲᑎᒪᑎᑦᓯᒃᑲᐃᖃᑦᑕᕐᓂᒃᑯᑦ, 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᑐᓂᓯᔪᖕᒥᔪᑦ 
ᐊᔾᔨᒌᖏᖅᑑᑎᓄᑦ ᐊᑐᐊᒐᒃᓴᓂᒃ ᐱᓕᕆᐊᕆᔭᐅᔪᒪᔪᓄᑦ 
ᐸᕐᓇᐅᓯᐅᕈᑕᐅᓂᐊᖅᑐᒧᑦ ᐊᕙᑎᒥᐅᑕᓂᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᐊᒧᑦ   ᓴᕝᕕᓇ ᒍᓕ ᓯᐅᓪᔪᕐ ᒍᓕ ᑯᐊᐳᕆᓴᒃᑯᑦ 
ᕼᐊᓐᓂᖓᔪᕐᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ ᐊᒻᒪᓗ 
ᖁᓪᓕᒻ ᐆᒻᒪᖁᑎᓕᕆᔨᕐᔪᐊᒃᑯᓐᓄᑦ ᐃᖃᓗᐃᓂ ᐃᒪᕐᑐᖅᑐᒥᑦ 
ᐆᒻᒪᖁᓯᕐᓴᕐᕕᓕᐅᕐᕕᐅᔪᒪᓂᖓᓐᓄᓪᓗᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᑦ.   
ᓯᕗᓪᓕᔾᔨᓯᒪᓂᒃᑯᑦ ᑕᐃᒪᑦᑕᐅᖅ 
ᐱᕙᓪᓕᐊᑎᑦᓯᔪᒪᔾᔪᑎᖏᑦᑎᒍᑦᑕᐅᖅ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᓄᑖᒥᑦ ᖃᕆᑕᐅᔭᖅᑎᒍᑦ 
ᐃᓄᖕᓄᑦ ᑕᑯᒋᐊᖅᑕᕐᕕᐅᖃᑦᑕᕈᓐᓇᕋᔭᖅᑐᒃᓴᓕᐅᕐᒥᔪᑦᑕᐅᖅ 
ᐃᓄᖕᓄᑦ ᑕᑯᒋᐊᖅᑕᕐᕕᐅᒋᐊᒃᑲᓐᓂᕈᓐᓇᖁᓪᓗᒍ 
ᑐᓴᒐᒃᓴᐅᑎᒃᓴᑦ ᐃᓕᐅᖃᖅᑕᐅᓯᒪᔪᑦ ᑲᑎᖅᓱᐃᕝᕕᖏᓐᓂ 
ᖃᕆᑕᐅᔭᐅᑉ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᑦ 
ᖃᐅᔨᓴᕈᑕᐅᔪᓄᑦ, ᓄᑖᒃᑯᑦ ᓄᓇᙳᐊᒃᑯᑦ ᐊᒻᒪᓗ 
ᑎᑎᕋᖅᓯᒪᔪᒃᑯᑎᒎᓇᓗ ᕿᓂᕐᓗᓂ.  ᐃᓄᐃᑦᑕᐅᖅ 
ᐊᑎᓕᐅᕐᓗᑎᒃ ᖃᕆᑕᐅᔭᒃᑰᕈᓐᓇᐅᑎᒧᑦ ᐃᓯᖃᑦᑕᕈᓐᓇᕐᓂᐊᖅᑐᑦ 
ᖃᐅᔨᓴᕈᑕᐅᔪᓂᒃ ᑐᓴᐅᒪᔪᒪᔭᒥᓂᒃ ᑐᓴᐅᒪᑎᑕᐅᖃᑦᑕᕈᒪᓐᓂᕈᒥᒃ, 
ᐊᒻᒪᓗ ᐅᖃᐅᓯᒥᕆᔪᒪᔭᒥᓂᒡᓗ ᑐᓂᓯᖃᑦᑕᕈᓐᓇᕐᓂᐊᖅᓱᑎᒡᓗ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᓐᓄᑦ 
ᐃᓱᒪᒃᓴᖅᐅᕈᑎᒃᓴᕆᓂᐊᖅᑕᖓᓐᓄᑦ ᐱᓕᕆᐊᕆᔭᐅᔪᓄᑦ 
ᐊᑐᓂ ᑎᑎᖃᖁᕕᖏᓐᓃᑦᑐᓄᑦ ᖃᕆᑕᐅᔭᖅᑎᒍᑦ ᐃᓄᐃᑦ 
ᐃᓚᐅᑎᑕᐅᕕᖓᑦ ᐊᑐᕐᓂᖃᕐᓂᓴᐅᖃᑦᑕᕈᓐᓇᕐᓂᐊᖅᑐᖅ 
ᑕᐃᑦᓱᒪᓂᕐᓂᐊᖓᓐᓂᒃ!

ᑲᑎᒪᔭᖅᑐᖃᑕᐅᖃᑦᑕᖅᓯᒪᓂᐅᔪᑦ ᐊᒻᒪᓗ ᑲᑎᒪᓂᒃᑯᑦ 
ᐃᓕᓐᓂᐊᖃᑎᒌᖕᓂᐅᕙᒃᑐᓪᓗ  
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᐊᒻᒪᓗ ᐃᖅᑲᓇᐃᔭᖅᑏᑦ 
ᐃᓚᖏᓪᓗ ᐃᖃᓗᐃᓄᙵᐅᖃᑎᒌᓚᐅᖅᓯᒪᔪᑦ 2013-
ᒥ ᓄᓇᕘᒥ ᐅᔭᕋᒃᑕᓕᕆᓂᕐᒥᑦ ᑲᑎᒪᓂᐅᓚᐅᖅᓯᒪᔪᒧᑦ, 
ᐊᕙᑎᒥᐅᑕᓕᕆᓂᕐᒥᑦ ᐅᖃᐅᓯᖃᕆᐊᖅᑐᖅᓱᑎᒃ, 
ᐃᓚᐅᖃᑕᐅᔭᖅᑐᖅᓯᒪᓪᓗᑎᒃ ᐅᖃᖃᑎᒌᒃᑐᓄᑦ ᐊᒻᒪᓗ 
ᓴᖅᑭᖅᑎᑦᓯᔭᖅᑐᖅᓱᑎᒡᓗ ᓄᑖᓂᒃ ᐱᓕᕆᐊᖃᕈᒪᔪᓄᑦ 
ᐃᓄᖕᓄᖅ ᐊᑐᐊᒐᒃᓴᓕᐊᕕᓂᕐᒥᓂᒃ ᑕᑯᔭᒐᖃᕐᕕᑦᑎᓐᓂ. 
ᑕᒪᓐᓇ ᐊᐅᓚᓂᖃᑦᓯᐊᖅᑐᒻᒪᕆᐅᓚᐅᖅᓯᒪᔪᖅ, 
ᐃᓄᒋᐊᖕᓂᖃᔪᔪᖅ 500-ᓂᒃ ᑲᑎᒪᔭᖅᑐᖃᑕᐅᓯᒪᔪᓂᒃ, 
ᑐᓴᖃᑦᑕᐅᑎᔪᖕᓇᓂᖃᕐᓂᐅᓚᐅᖅᓯᒪᔪᖅ, ᖃᐅᔨᒪᔭᑐᖃᕐᓂᒡᓗ 
ᑕᑯᔾᔪᑎᖃᑲᓐᓂᕈᓐᓇᓚᐅᖅᓯᒪᓪᓗᓂᓗ ᐊᒻᒪᓗ 
ᑐᓴᐅᒪᑎᑦᓯᒋᐊᒃᑲᐃᕕᐅᔪᓐᓇᓚᐅᖅᓯᒪᓪᓗᓂᓗ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᖃᓄᐃᓕᐅᖃᑦᑕᓲᖑᒋᐊᖏᓐᓂᒃ. 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᐃᖅᑲᓇᐃᔭᑦᑎᖏᒃᑦ 
ᑲᑎᒪᖃᑎᒋᖕᓂᐅᔪᔪᓄᑦ ᐃᓚᐅᖃᑕᐅᔪᓐᓇᔪᖕᒥᔪᑦ, ᐅᑯᐊ 
ᐃᓚᐅᖃᑕᐅᑎᓪᓗᒋᑦᑕᐅᖅ:
 • ᓄᓇᕘᒥ ᐸᕐᓇᐃᔩᑦ ᖃᓄᖅ ᓄᓇ 

ᐊᑐᖅᑐᐊᖅᑕᐅᕝᕕᐅᓲᖑᒋᐊᖓᓐᓂᒃ ᓄᓇᕘᒥ  – ᔭᓗᓇᐃᕝ

 • ᐅᑭᐅᖅᑕᖅᑐᒥ ᑕᕆᐅᓕᕆᓂᕐᒥ ᐊᑐᐊᒐᓕᕆᓂᕐᒥᑦ ᑲᑎᒪᓂᖅ 
ᐃᓕᓐᓂᐊᖃᑎᒌᖕᓂᕐᓗ – ᐃᖃᓗᐃᑦ

 • ᐅᓂᒃᑳᖃᕐᓂᖅ ᓄᓇᕘᒥ ᐸᕐᓇᐅᓯᐅᕐᓂᖅ ᐊᒻᒪᓗ 
ᐱᓕᕆᐊᕆᔭᐅᔪᒪᔪᓂᒡᓗ ᖃᐅᔨᓴᕈᑎᖃᕐᓂᕐᒥᑦ ᒪᓕᒐᓕᕆᔩᑦ 
ᐊᖏᖅᑎᖏᓐᓄᑦ – ᐊᑐᐊ 

 • ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᕐᕋᒍ ᑕᒫᖅᓯᐅᑎᓂᒃ 
ᑲᑎᒪᑎᓪᓗᒋᑦ – ᐃᖃᓗᒃᑑᑦᓯᐊᖅ

 • ᕿᑎᕐᒥᐅᓂ ᐃᖅᑲᓇᐃᔭᖅᑐᓕᕆᓂᖅ – ᕿᑎᕐᒥᐅᓂ

 • ᐄᔫ Eeyou ᑕᕆᐅᓕᕆᓂᕐᒥᑦ ᑲᑎᒪᕕᒡᔪᐊᖅᓂᖅ – ᒪᓐᑐᕆᐊᓪ 

 • ᓄᓇᕘᒥ ᐃᓄᖕᓄᑦ ᒐᕙᒪᖃᕐᕕᒋᔭᐅᔪᑦ ᑲᑎᒪᖃᑎᒌᖕᓂᖏᑦ – 
ᐃᖃᓗᐃᑦ

2014-15-ᒥ  ᐱᓕᕆᐊᖃᖅᑐᒻᒪᕆᐅᓂᐊᕐᒥᔪᒍᑦ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ, ᕿᒥᕐᕈᔭᒃᓴᓂᒃ, ᖃᐅᔨᓴᕈᑎᖃᕐᓂᖅ 
ᐊᒻᒪᓗ ᖃᐅᔨᒋᐊᖃᑦᑕᕐᓂᕐᓗ ᐊᒥᓲᒍᖅᐸᓪᓕᐊᑐᐃᓐᓇᕐᓂᐊᖅᑐᑦ 
ᑕᒪᒃᑯᐊ ᑕᐃᑦᓱᒪᓂᕐᒥᐅᖓᓂᒃ.  ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᐱᓕᕆᐊᖃᐃᓐᓇᕐᓂᐊᖅᑐᑦ ᓱᓕ ᖃᐅᔨᓴᕈᑎᖃᕐᓂᐊᖅᑐᑦ 
ᐊᖏᔫᑎᓂᒃ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᐊᖅᓱᑎᒡᓗ ᐱᓕᕆᐊᕆᔭᐅᔭᕇᖅᑐᓄᑦ 
ᓇᓗᓇᐃᒃᑯᑕᖅᑕᕈᑕᐅᔪᕕᓂᕐᓄᑦ ᑕᐃᒪᓗ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᖏᑦ  ᐃᓄᖕᓂᒃ ᑲᑎᒪᑎᑦᓯᒃᑲᐃᔭᕆᐊᖃᓛᖅᑐᑦ ᓄᓇᕘᑉ 
ᐊᕕᒃᑐᖅᓯᒪᐅᕐᓂᖏᓐᓂ, ᓄᓇᓖᑦ ᐊᕕᒃᑐᖅᓯᒪᐅᕐᓂᖏᓐᓄᑦ 
ᑲᑎᒪᑎᑦᓯᒃᑲᐃᔭᖅᑐᖃᑦᑕᕈᒫᕋᑉᑕ, ᐊᕙᑎᓕᕆᓂᕐᒥᑦ ᑲᑎᒪᔾᔪᑎᖃᕐᓂᖅ, 
ᐃᓄᒋᐊᒃᑎᓪᓗᒍ ᑎᒥᒋᔭᐅᔪᓂᒃ ᐅᓂᒃᑳᓕᐊᓃᑦᑐᓄᑦ ᑲᑎᒪᔾᔪᑎᖃᕐᓂᖅ, 
ᐅᔭᕋᒃᑕᕐᕕᖕᓂᒃ ᑕᑯᔭᖅᑐᕆᐊᖅᑐᕐᓂᖅ, ᐊᒻᒪᓗ ᐊᓯᖏᓐᓂᒃ 
ᐃᓕᓐᓂᐊᕈᑎᖃᕐᓗᓂ ᑲᑎᒪᖃᑎᒌᖕᓂᕐᓗ.  ᐃᓚᒋᓂᐊᑐᐃᓐᓇᖅᑕᖏᑦ 
ᑕᒪᒃᑯᐊ ᕿᒥᕐᕈᔭᒃᓴᓄᑦ ᓄᑖᑦ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᓄᑦ 
ᑎᑭᖃᑦᑕᖅᑐᑦ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᑕᖅᑭ ᑕᒫᖅ, 
ᐊᖏᔪᒻᒪᕆᐅᕗᑦ ᐃᓚᐅᖃᑕᐅᕝᕕᒃᓴᖃᕐᓂᐅᔪᓐᓴᖅᑐᑦ ᓄᓇᕘᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᓐᓄᑦ ᖃᐅᔨᓴᕈᑎᒋᔭᐃᓄᑦ ᐊᒻᒪᓗ 
ᐅᖃᐅᓯᖃᕐᕕᒋᔪᓐᓇᑦᓯᐊᖅᓱᒋᓪᓗ ᐃᓚᓯᐅᔾᔭᐅᔪᓐᓇᕐᓂᐊᖅᑐᑎᑦ ᑕᒡᕘᓇ!

ᐱᓇᓱᐊᒐᕆᔭᐅᓪᓚᒋᔭᒃᓴᑦ ᓄᓇᕘᒥ ᐊᕙᑎᓕᕆᔨᒃᑯᑦ  
ᑲᑎᒪᔨᓄᑦ ᐅᑭᐅᒥ ᓄᑖᒥ ᖃᐃᔪᒥ ᐊᑐᐊᒐᒃᓴᐃᑦ 
ᐊᓯᔾᔨᖅᑐᖅᑕᐅᔭᕆᐊᖃᕐᓂᐊᕐᓂᖏᑦ, ᖃᕆᑕᐅᔭᖅᑎᒎᕈᓐᓇᐅᑦ 
ᓄᑖᖅ ᐊᑐᓕᖅᑎᑕᐅᕕᒃᓴᖓ ᐃᓄᐃᓪᓗ ᐊᑎᓕᐅᕈᓐᓇᕐᓂᐊᖅᑐᑦ 
ᐃᓚᐅᖃᑕᐅᔪᒪᖃᑦᑕᕐᓂᐊᖅᑐᑦ ᐱᑐᖃᖅ ᖃᕆᑕᐅᔭᒃᑯᑦ 

ᑕᑯᒋᐊᖅᑕᕐᕕᒃᓴᐅᖃᑦᑕᓲᖅ ᐃᓇᖏᖅᑕᐅᓗᓂ ᑖᑦᓱᒥᒐ 
ᓄᑖᒥᑦ, ᐊᒻᒪᓗ ᐸᕐᓇᐅᓯᐅᖅᐸᓪᓕᐊᔾᔪᑎᖃᕐᓂᖅ 
ᐊᑐᓕᖅᑎᑕᐅᓂᕆᓛᖅᑕᖓ  ᓄᓇᕘᒥ ᐸᕐᓇᐅᓯᐅᕐᓂᖅ ᐊᒻᒪᓗ 
ᐱᓕᕆᐊᕆᔭᐅᔪᒪᔪᓂᒡᓗ ᖃᐅᔨᓴᕈᑎᖃᕐᓂᕐᒥᑦ ᒪᓕᒐᖅᒥᑦ. 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᓂᕆᐅᖕᓂᐊᖅᑐᑦ ᓱᓕ 
ᑮᓇᐅᔭᖃᖅᑎᑕᐅᒋᐊᒃᑲᓐᓂᕈᒪᔾᔪᑎᒃᓴᓄᑦ ᑐᒃᓯᖅᑑᑎᖃᐃᓐᓇᕐᓂᐊᖅᑐᑦ 
ᐱᓇᓱᐊᒐᕆᔪᒪᔭᑦᑎᓐᓂᒃ ᐱᓕᕆᐊᖃᖃᑦᑕᕈᓐᓇᕐᓂᐊᖁᓪᓗᑕ, 
ᐃᓚᖃᓯᐅᑎᓗᒍ ᓯᕗᒻᒧᐊᒃᑎᒋᐊᕈᓐᓇᖁᓪᓗᒍᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨ 
ᐱᓇᓱᐊᒐᖃᖅᐸᓪᓕᐊᔾᔪᑎᖏᓐᓄᑦ  ᐱᓕᕆᔾᔪᓯᖏᓐᓄᓪᓗ, 
ᐱᓕᕆᐊᖃᖃᑦᑕᕐᓂᖅ ᑕᕆᐅᓕᕆᓂᕐᒥᑦ ᓄᓇᕘᒥ 
ᑕᕆᐅᓕᕆᔨᖏᑦᑎᒍᑦ, ᐊᒻᒪᓗ ᑲᑎᒪᔨᕗᑦ ᐃᖅᑲᓇᐃᔭᖅᑎᒋᔭᕗᓪᓗ 
ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᓂᐊᕐᓂᖏᓐᓂᒃ 
ᑐᓴᐅᒪᖃᑕᐅᑦᑎᓯᐊᖏᓐᓇᖃᑦᑕᖁᓪᓗᒋᑦ ᐊᒻᒪᓗ 
ᐱᓕᕆᐊᖃᖅᑎᑕᐅᓂᕐᒥᑎᒍᓪᓗ ᐃᖅᑲᓇᐃᔮᒥᑎᒍᑦ 
ᐱᓕᕆᐊᖃᖃᑦᑕᕈᓐᓇᕐᓂᐊᕐᒪᑕᓗ.

ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  ᒧᑖᖅᙳᖅᑎᕇᓐᓇᐅᔭᖅᑐᑦ 
ᖃᕆᑕᐅᔭᖅᑎᒍᑦ ᑎᑎᕋᖅᓯᒪᔭᒥᓂᒃ (www.nirb.ca) ᐃᓄᖕᓄᓪᓗ 
ᐅᖃᓕᒫᕐᕕᐅᖃᑦᑕᕈᓐᓇᖅᑐᒥᒡᓗ (http://ftp.nirb.ca), 
ᐊᒻᒪᓗ ᐃᖅᑲᓇᐃᔭᖅᑎᒋᔭᕗᓪᓗ ᐊᐱᖅᑯᑎᒃᓴᖃᕐᓂᕋᐃᒍᕕᑦ 
ᑭᐅᔪᓐᓇᖃᑦᑕᕐᓂᐊᖅᑐᑦ ᐃᓕᖕᓂᒃ!  ᐅᖃᓗᒡᕕᐅᔪᓐᓴᑦᓯᐊᖅᑐᒍᑦ 
ᖃᖓᑐᐃᓐᓇᑦᓯᐊᖅ 1-866-233-3033 ᐅᕘᓇᓘᓐᓃᑦ 
ᓄᓇᕘᒥ ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ ᖃᕆᑕᐅᔭᖅᑎᒍᑦ 
ᑎᑎᕿᖃᑦᑕᐅᕕᖓᑦᑎᒍᓪᓘᓐᓃᑦ  info@nirb.ca.  

ᓯᕗᒻᒧᑦ ᑕᐅᑦᑐᒐᖃᕐᓂᖅ: 2014-15 ᐅᖓᑖᓄᓪᓗ 

ᓯᕗᒻᒧᑦ ᑕᐅᑦᑐᒐᖃᕐᓂᖅ

ᑮᓇᐅᔭᓂᒃ ᐃᓕᒃᑰᖅᑐᑦ ᕿᒥᕐᕈᔨᓄᑦ ᐅᓂᒃᑳᖏᑦ
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩᓄᑦ
ᐅᑯᐊ ᐃᓚᖃᓯᐅᔾᔭᐅᓯᒪᔪᑦ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑳᓄᑦ, ᐃᓚᓖᑦ ᐅᑯᓂᙵ ᑮᓇᐅᔭᑦ ᖃᓄᐃᓕᖓᓕᕐᓂᖏᓐᓂᒃ  
ᐅᓂᒃᑳᖅ ᒫᔾᔨ 31, 2014-ᒥᑦ ᐃᓱᓕᓪᓗᒍ, ᐊᐅᓚᑦᓯᔾᔪᑎᓄᑦ ᓴᓂᕐᕙᖅᑕᐅᓯᒪᔪᑦ ᐅᓂᒃᑳᖅ, ᐊᓯᔾᔨᖅᓯᒪᓕᕐᓂᖏᑦ ᐊᑭᖃᖅᑐᓕᒫᑦ ᐱᒋᔭᐅᔪᑦ 
ᐊᒥᐊᒃᑯᖏᑦ ᐊᑭᓕᒃᓴᐃᔭᖅᓯᒪᓕᖄᖅᑎᓪᓗᒋᑦ ᐅᓂᒃᑳᖅ ᐊᒻᒪᓗ  ᑮᓇᐅᔭᓪᓚᕆᖁᑎᖏᓐᓄᑦ ᐅᓂᒃᑳᕐᓗ ᐅᑭᐅᖅ ᑖᓐᓇ ᐊᑐᖅᑐᖅ ᐃᓱᓕᓪᓗᒍ, 
ᐊᒻᒪᓗ ᑖᒃᑯᓄᙶᖓᔪᓪᓗ ᑐᑭᓯᒋᐊᒃᑲᓐᓂᕈᑎᖏᓪᓗ, ᓈᓴᒐᐅᓯᒪᓕᖅᑕᖏᓐᓂᒃ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑳᓃᖔᕐᓂᑯᐃᑦ 
ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᒫᔾᔨ 31, 2014-ᒥᑦ ᐃᓱᓕᓪᓗᒍ. ᐅᖃᐅᓯᖃᖅᓯᒪᔭᕇᖅᑐᒍᑦ ᐊᓯᔾᔨᖅᑐᖅᒐᐅᓯᒪᙱᑦᑐᒥᑦ 
ᑮᓇᐅᔭᑦ ᓈᓴᒐᐅᓯᒪᔭᖏᓐᓂᒃ ᖃᓄᖅ ᐃᓱᒪᒋᔭᖃᕆᐊᓐᓂᑦᑎᓐᓂᒃ ᐅᓂᒃᑳᓕᐊᕆᔪᔭᑦᑎᓐᓂ ᔪᓚᐃ 15, 2014ᖑᑎᓪᓗᒍ. ᑖᒃᑯᐊᒃ ᑮᓇᐅᔭᑦ 
ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑳ ᓇᐃᒡᓕᒋᐊᖅᑕᐅᓯᒪᓂᖏᓐᓃᑦᑐᓪᓗ, ᖃᓄᐃᓕᐅᕐᓂᐅᔪᕕᓃᑦ ᐅᓇ ᐅᓂᒃᑳᒃᓴᓕᐊᖑᓚᐅᖅᑳᖅᑎᓪᓗᒍ ᐅᓪᓗᖓ 
ᐅᓂᒃᑳᓕᐊᕕᓂᑦᑎᓐᓂᑦᑐᑦᓄᑦ ᓴᖅᑭᔮᖏᑦᑐᑦ ᑖᒃᑯᓇᓂ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑲᓕᐊᕕᓂᕐᒥ.

ᓇᐃᒡᓕᒋᐊᖅᑕᐅᓯᒪᓂᖓ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑳᖅ ᓇᐃᒡᓕᒋᐊᖅᑕᐅᓯᒪᓂᖏᓐᓂᒃ ᑕᐃᒪ ᐅᓂᒃᑳᓕᐊᓗᒃᑖᑉ ᐃᓗᓕᖏᓐᓂᒃ 
ᐃᓗᓕᖃᔾᔮᖏᑦᑐᖅ ᑕᒪᐃᑕ ᐅᖃᓕᒫᖅᑕᐅᔪᒪᓐᓂᕈᑎᒃ ᐅᖃᓕᒫᖅᑕᐅᔪᓐᓇᖅᑐᖅ ᐊᑕᖏᑦᓯᐊᕐᓗᒍ ᐅᓂᒃᑳᓕᐊᕕᓂᖅ ᑕᕿᓂᖅᓴᖅ ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᑦ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑳᓕᐊᕕᓂᖓᑦ. 

ᐃᓱᒪᑕᐃᑦ ᐱᓕᕆᐊᖏᑦ ᑭᓇᐅᔭᐃᑦ ᑎᑎᕋᖅᑕᐅᓯᒪᓂᖏᑕ

ᐃᓱᒪᑕᐃᑦ ᐱᓕᕆᐊᖓᑦ ᐊᕿᒃᓱᐃᓗᑎᒃ ᑭᓇᐅᔭᓂᒃ ᐊᑐᕐᓂᑯᓂᒃ ᖃᐅᔨᓴᖅᑕᐅᓂᐊᖅᑐᓂᒃ ᒪᓕᒐᕐᓂᒃ ᒪᓕᒡᓗᑎᒃ ᑲᓇᑕᒻᒥ ᑭᓇᐅᔭᓂᒃ 
ᒥᐊᓂᖅᓯᓂᕐᒧᑦ ᐊᑐᖅᑕᐅᓱᖅᑐᓂᒃ.

ᖃᐅᔨᓴᖅᑎᐅᑉ ᐱᓕᕆᐊᖏ

ᐱᓕᕆᐊᕗᑦ ᐃᓱᒪᒋᔭᕗᑦ ᐅᖃᐅᓯᕆᑉᓗᒋᑦ ᑭᓇᐅᔭᐃᑦ ᖃᐅᔨᓴᖅᑕᐅᓂᖏᓄᑦ ᐱᓕᕆᔪᑎᕗᑦ ᒪᓕᒃᖢᒋᑦ, ᒪᓕᒐᐃᑦ ᐊᑐᕐᓗᒋᑦ ᑲᓇᑕᒻᒥ ᑭᓇᐅᔭᓂᒃ 
ᖃᐅᔨᓴᕐᓂᕐᒧᑦ  (CAS) 810, “ᐃᓚᓕᐅᑎᑎᑦᓯᓂᖅ ᐅᖃᐅᓯᐅᔪᒃᓴᓂᒃ ᑭᓇᐅᔭᐃᑦ ᐊᑐᖅᑕᐅᓂᖏᓐᓄᑦ”.

ᐃᓱᒪᒋᔭᕗᑦ

ᐃᓱᒪᒋᔭᑦᑎᒍᑦ, ᐅᑯᐊ ᑮᓇᐅᔭᓕᕆᔾᔪᑎᓄᑦ ᐅᓂᒃᑳᓕᐊᑦ ᑕᐃᒫᑦᓯᐊᖅ ᐋᖅᑭᒃᓱᖅᑕᐅᓯᒪᓇᓱᒋᔭᕗᑦ, ᓱᓇᒃᑯᑖᓕᒫᑦ ᑕᐅᑐᒃᓱᒋᑦ, ᑖᒃᑯᐊ ᓄᓇᕘᒥ 
ᐊᕙᑎᓕᕆᓂᕐᒧᑦ ᑲᑎᒪᔩᑦ ᑮᓇᐅᔭᖁᑎᒋᔭᖏᑦ ᒫᔾᔨ 31, 2014-ᖑᑎᓪᓗᒍ ᐱᓇᓱᐊᒐᕆᔭᖏᑦᑎᒍᓪᓗ ᐊᕐᕌᒍᒥ ᑭᒡᓕᓕᓯᒪᔪᒧᑦ ᑲᓇᑕᒥ 
ᑮᓇᐅᔭᓕᕆᓂᕐᒧᑦ ᒪᓕᒃᑕᐅᔭᕆᐊᖃᓱᑦ ᑕᐃᒪᑦᓯᐊᖅ ᒪᓕᒃᑕᐅᓯᒪᔪᑦ.  

ᔭᓗᓇᐃᕝ, ᓄᓇᑦᓯᐊᒥ        ᓇᓗᓇᐃᒃᑯᓯᖅᑖᖅᓯᒪᔪᑦ ᑮᓇᐅᔭᓂᒃ ᓈᓴᐃᔩᑦ 
ᔪᓚᐃ 15, 2014

ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑳᑦ

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ
ᓇᐃᒡᓕᒋᐊᖅᑕᐅᓯᒪᓂᖏᑦ ᑮᓇᐅᔭᑦ ᖃᓄᐃᓕᖓᓕᕐᓂᖏᓐᓂᒃ  ᐅᓂᒃᑳᖅ
 ᐊᑐᖅᑕᓪᓚᕇᑦ  ᐊᑐᖅᑕᓪᓚᕇᑦ 
ᐃᓱᓕᕝᕕᖃᖅᑐᖅ ᒫᔾᔨ  31 2014 2013

ᐱᖁᑎᖏᑦ
ᒫᓐᓇᐅᔪᖅ

ᑮᓇᐅᔭᓪᓚᕆᖁᑎᖏᑦ (Note 3) $ 2,849,919 $ 2,642,712 
ᑮᓇᐅᔭᑦ ᐅᑎᖅᑐᒃᓴᑦ (Note 4)  125,715 104,805 
ᐊᑭᓕᖅᑕᐅᕙᒌᖅᓯᒪᔪᑦ  30,720 66,801 

  3,006,354 2,814,318

ᑮᓇᐅᔭᑦ ᐊᑐᐊᒐᐅᓂᐊᖅᑐᑦ ᐊᑭᑐᔫᑎᓄᑦ (Note 5)  210,581 291,775

  $ 3,216,935 $ 3,106,093

ᐊᑭᓕᐊᒃᓴᐃᑦ ᐊᑭᓕᕆᐊᓖᑦ 
ᒫᓐᓇᐅᔪᖅ

ᐊᑭᓕᕆᐊᓖᑦ ᑲᑎᖅᓱᖅᓯᒪᔪᑦ ᐊᑭᓕᐊᒃᓴᐃᑦ  $ 77,530 $ 52,314 
ᓴᓂᕐᕙᐃᑲᓚᐅᕐᓂᖅ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ  
ᐱᓕᕆᐊᕆᔭᐅᔪᒪᔪᓄᑦ  (Note 6) 457,895 365,045 
ᓴᓂᕐᕙᐃᑲᓚᐅᕐᓂᖅ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ  
ᐱᓕᕆᐊᕆᔭᐅᓕᖅᑐᓄᑦ  (Note 7) 1,974,711 2,336,623 
ᑐᓂᕐᕈᓯᐊᖅᑖᕈᑎᕕᓂᖅ ᐅᑎᖅᑎᑕᐅᔪᓐᓇᓛᖅᑐᖅ (Note 8) 417,542 - 
ᐃᑲᕐᕋᓕᐅᖅᑐᓄᑦ ᐊᒻᒪ ᐃᑲᔫᓯᐊᖅᑕᕈᑎᒃᓴᓄᓪᓗ ᐊᑭᓕᐅᑎᒃᓴᑦ (Note 9) 178,807 160,467 

 3,106,485 2,914,449

ᓴᓂᕐᕙᖅᑕᐅᓯᒪᑲᐃᓐᓇᖅᑐᑦ ᐊᑭᑐᔫᑎᓄᑦ ᐱᔾᔪᑎᓖᑦ (Note 10) 190,475 269,209

 3,296,960 3,183,658

ᐅᓪᓗᒥ ᑲᑎᓪᓗᒋᑦ ᐱᖁᑎᖏᑦ ᖃᓄᑎᒋ ᒫᓐᓇ ᐊᑭᖃᓕᕆᐊᖏᓐᓂᒃ (ᖄᖏᐅᑎᓯᒪᔪᖅ)
ᐅᓪᓗᒥ ᑲᑎᓪᓗᒋᑦ ᐊᑭᑐᔪᑎᓄᑦ ᓂᐅᕕᐅᑎᕕᓃᑦ 20,106 22,566

ᐅᑎᖅᑎᑕᐅᔭᕆᐊᖃᙱᑦᑐᓂᒃ ᓇᖕᒥᓂᕆᔭᐅᔪᑦ  
ᐊᒥᐊᒃᑯᖏᑦ ᐊᑭᓕᒃᓴᐃᔭᕇᖅᑳᖅᑎᓪᓗᒋᑦ (ᖄᖏᐅᑎᓯᒪᔪᖅ) (100,131) (100,131)

 (80,025) (77,565)

 $ 3,216,935 $ 3,106,093

ᓴᓂᕐᕙᖅᑕᐅᓯᒪᔪᑦ  (Note 12)

ᑲᑎᒪᔩᑦ ᑭᒡᒐᖅᑐᒐᐅᓪᓗᑎᒃ ᐊᖏᕈᑕᐅᓯᒪᔪᑦ
 
 
 
   ᑲᑎᒪᔨ     ᑲᑎᒪᔨ

ᓇᐃᒡᓕᒋᐊᖅᑕᐅᓯᒪᓂᖏᑦ ᐊᐅᓚᑦᓯᔾᔪᑎᓄᑦ ᓴᓂᕐᕙᖅᑕᐅᓯᒪᔪᑦ ᐅᓂᒃᑳᖅ
ᐃᓱᓕᕝᕕᖃᖅᑐᖅ ᒫᔾᔨ  31  ᐊᑐᖅᑕᒃᓴᑦ 2014 ᐊᑐᖅᑕᓪᓚᕇᑦ 2014 ᐊᑐᖅᑕᓪᓚᕇᑦ 2013

ᑮᓇᐅᔭᖅᑖᕆᔭᐅᕙᓪᓕᐊᔪᑦ 
 ᐱᓕᕆᐊᕆᔭᐅᔪᒪᔪᓄᑦ   $ 2,696,093 $ 2,657,763 $ 3,014,606 
 ᔨᐅᕆᑰᒥ ᐅᔭᕋᒃᑕᕐᕕᖓᓐᓄᑦ   100,366 98,070 96,540
 ᒪᓕᒐᓕᕆᓂᕐᒥᑦ ᑲᑎᒪᔾᔪᑎᓄᑦ  - 11,700 4,139 
 ᕿᖓᐅᒃᒥ  ᐱᓕᕆᐊᕆᕝᕕᐅᔪᒪᓂᖓᓄᑦ 83,283 83,396 25,528 
 ᑐᐊᕆᔅ   ᐅᐊᖕᓇᖓᓂ  502,430 122,521 85,996 
 ᐊᐳᖅᑎ’ᓈᖅᑐᖅ     337,949   109,974   119,626 
 ᓄᓘᔮᒃ   1,503,995   874,876   1,215,695 
 ᕼᐊᑭᑦ  ᕆᕙ   83,283   55,692   22,580 
 ᑭᒡᒐᕕᒃ    857,426   441,710   310,070 
 ᐃᖃᓗᒑᕐᔪᒃ   736,082   537,378   315,092 
 ᓄᓇᕘᒥ ᖃᐅᔨᓴᖅᑐᓕᕆᔨᑦ   92,686   89,621   90,256 
 ᕼᐆᑉ ᐲ ᐱᓕᕆᐊᖅ II   -   -   146,837 
 ᑭᑐᓗᒃᑖᓄᑦ ᑕᑯᔭᐅᔪᖕᓇᖅᑐᑦ   149,500   17,330   110,576 
 ᕼᐊᓐᓂᖓᔪᖅ   101,975   292,641   49,105 
 ᐃᖃᓗᖕᓂ ᐃᒪᕐᒧᑦ ᐆᒻᒪᖁᑎᒃᓴᖅ   -   50,028   - 
 ᓄᓇᑖᕐᓂᕐᒧᑦ ᐊᖏᕈᑎᑦ ᐋᔩᖃᑎᒌᑦ ᑲᑎᒪᓂᖏᓐᓄᑦ -   13,653   - 
 ᐃᓕᓐᓂᐊᕐᓂᕐᒧᑦ   -   151,729   - 

         7,245,068     5,608,082   5,606,646 

ᐊᑭᓕᐅᑏᑦ
 ᐱᓕᕆᐊᕆᔭᐅᔪᒪᔪᓄᑦ   2,696,093 2,657,763 3,014,606 
 ᔨᐅᕆᑰᒥ ᐅᔭᕋᒃᑕᕐᕕᖓᓐᓄᑦ   100,366 98,070 96,540
 ᒪᓕᒐᓕᕆᓂᕐᒥᑦ ᑲᑎᒪᔾᔪᑎᓄᑦ  - 11,700 31,405 
 ᕿᖓᐅᒃᒥ  ᐱᓕᕆᐊᕆᕝᕕᐅᔪᒪᓂᖓᓄᑦ 83,283 83,396 25,528 
 ᑐᐊᕆᔅ   ᐅᐊᖕᓇᖓᓂ  502,430 122,521 85,996 
 ᐊᐳᖅᑎ’ᓈᖅᑐᖅ      337,949   109,974   103,152 
 ᔪᕋᕚᓐ   -      677 
 ᓄᓘᔮᒃ   1,503,995   874,876   1,215,695 
 ᕼᐊᑭᒃ ᕆᕙ   83,283   55,692   22,580 
 ᑭᒡᒐᕕᒃ    857,426   441,710   310,070 
 ᐃᖃᓗᒑᕐᔪᒃ   736,082   537,378   315,092 
 ᓄᓇᕘᒥ ᖃᐅᔨᓴᖅᑐᓕᕆᔨᑦ   102,983   89,621   90,256 
 ᕼᐆᑉ ᐲ ᐱᓕᕆᐊᖅ II   -   -   146,837 
 ᑭᑐᓗᒃᑖᓄᑦ ᑕᑯᔭᐅᔪᖕᓇᖅᑐᑦ   149,500   17,330   110,576 
 ᕼᐊᓐᓂᖓᔪᖅ   101,975   292,641   49,105 
 ᐃᖃᓗᖕᓂ ᐃᒪᕐᒧᑦ ᐆᒻᒪᖁᑎᒃᓴᖅ   -   50,028   - 
 ᓄᓇᑖᕐᓂᕐᒧᑦ ᐊᖏᕈᑎᑦ ᐋᔩᖃᑎᒌᑦ ᑲᑎᒪᓂᖏᓐᓄᑦ -   13,653   - 
 ᐃᓕᓐᓂᐊᕐᓂᕐᒧᑦ   -   151,729   - 
 
     7,255,365   5,608,082   5,618,115 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᒥᒐᕐᓂᖃᕐᓂᕆᓂᐊᖅᑕᖏᑦ  
ᐊᑭᓕᒐᐅᔭᕆᐊᓖᑦ ᐊᑭᓕᖅᑕᐅᓯᒪᖄᖅᑎᓪᓗᓕᒋᑦ (10,297) - (11,469) 

ᑮᓇᐅᔭᓕᐊᑦ (ᐊᒥᒐᕐᓂᓖᑦ) ᐱᖁᑎᑦ ᐊᑭᑐᔫᑏᑦ  
ᐊᑭᓕᖅᑕᐅᖄᖅᑎᓪᓗᒋᑦ    -   (11,507)   2,090

ᐊᒥᒐᓗᐊᖅᓂᖏᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ  
ᐊᑭᓕᕆᐊᓖᑦ ᐊᑭᓕᖅᑕᐅᖄᖅᑎᓪᓗᒋᑦ  $ (10,297)   $ (11,507)   $ (9,379)



ᓄ
ᓇ
ᕗ
ᒥ 

ᐊ
ᕙ
ᑎ
ᓕ
ᕆ
ᔨᑦ
 ᑲ

ᑎ
ᒪᔨ

ᖏ
ᑦ 
20

13
-2
01

4 
ᐊ
ᕐᕌ
ᒍ 

ᑕᒫ
ᖅ
ᓯᐅ

ᑦ
|  3

1

ᓇᐃᒡᓕᒋᐊᖅᑕᐅᓯᒪᓂᖏᑦ ᐊᓯᔾᔨᖅᓯᒪᓕᕐᓂᖏᑦ ᐊᑭᖃᖅᑐᓕᒫᑦ ᐱᒋᔭᐅᔪᑦ ᐊᒥᐊᒃᑯᖏᑦ 
ᐊᑭᓕᒃᓴᐃᔭᖅᓯᒪᓕᖄᖅᑎᓪᓗᒋᑦ ᐅᓂᒃᑳᖅ
ᐃᓱᓕᕝᕕᓕᒃ ᒫᔾᔨ 31, ᑭᒡᓕᖃᖅᑎᑕᐅᓯᒪᙱᑦᑐᑦ ᑮᓇᐅᔭᓕᐅᕈᑕᐅᓇᓱ-  2014 2013   
  ᐊᕐᓂᐊᖅᑐᑦ ᐊᑭᑐᔫᑎᓄᑦ ᑲᑎᓪᓗᒋᑦ ᑲᑎᓪᓗᒋᑦ

ᑲᑎᓪᓗᒋᑦ ᑮᓇᐅᔭᑦ, ᐱᒋᐊᕐᓂᖓᓐᓂ $ (100,131)  $ 2,566 $ (77,565) $ (60,179)
ᑮᓇᐅᔭᖅᑖᕆᔭᕕᓃᑦ ᐊᒥᒐᓗᐊᕐᓂᖏᑦ   (11,507)  - (11,507) (9,379)
ᓴᒃᑯᑕᐅᓯᒪᓕᖅᑐᑦ ᐱᖁᑎᓄᑦ ᐊᑭᑐᔫᑎᓄᑦ   11,507  (11,507) - - 
ᐱᑐᖃᕈᖅᐸᓪᓕᐊᔪᓄᑦ  -  (69,687) (69,687) (64,284) 
ᐱᑐᖃᕈᖅᐸᓪᓕᐊᔪᓄᑦ ᓴᓂᕐᕙᐃᑲᓚᐅᕐᓂᖅ  
ᐊᑭᑐᔫᑎᓄᑦ ᑐᓂᕐᕈᓯᐊᖅᑖᕕᓂᕐᓂᒃ  -  78,734 78,734 56,277
 
ᒫᓐᓇ ᐊᒥᐊᒃᑯᖏᑦ  -  (2,460) (2,460) (17,386) 

ᑲᑎᑦᓱᒋᑦ, ᐅᑭᐅᑉ ᐃᓱᓕᕝᕕᖓᓄᑦ  $ (100,131)  $ 20,106 $ (80,025) $ (77,565) 

ᓇᐃᒡᓕᒋᐊᖅᑕᐅᓯᒪᓂᖏᑦ ᑮᓇᐅᔭᓪᓚᕆᖁᑎᖏᓐᓄᑦ ᐅᓂᒃᑳᖅ
ᐃᓱᓕᕝᕕᓕᒃ ᒫᔾᔨ 31,  2014 2013 

ᑮᓇᐅᔭᓪᓚᕆᖁᑎᖏᑦ ᐊᑐᐃᓐᓇᐅᑎᑕᐅᕕᓖᑦ (ᐊᑐᖅᑕᐅᓯᒪᔪᑦ) 
ᐊᐅᓚᑦᓯᔾᔪᑎᓄᑦ

ᑮᓇᐅᔭᖅᑖᖅᑎᑦᓯᕕᖃᖅᑐᓂᒃ ᑎᑭᑕᐅᓯᒪᔪᑦ $ 5,735,652 $ 6,513,905
ᐊᑭᓕᐅᑏᑦ ᓂᐅᕕᕐᕕᐅᖃᑦᑕᖅᑐᓄᑦ (2,593,662) (2,605,033) 
ᐊᑭᓕᐅᑏᑦ ᐃᖅᑲᓇᐃᔭᖅᑎᓄᑦ  (2,934,783) (3,025,010) 

  207,207 883,862              

ᑮᓇᐅᔭᓕᐅᕋᓱᐊᕈᑕᐅᔪᑦ   
ᐱᖁᑎᓂᒃ ᐊᖏᔫᑎᓂᒃ ᓂᐅᕕᕐᓂᖅ - (107,543) 

ᐊᒥᓱᙳᕆᐊᖅᓯᒪᔪᑦ (ᐃᑭᒡᓕᒋᐊᖅᓯᒪᔪᑦ) ᑮᓇᐅᔭᓪᓚᕆᖁᑎᖏᑦ 207,207 776,319

ᖃᓄᐃᓕᖓᓂᖏᑦ ᑮᓇᐅᔭᓪᓚᕆᖁᑎᖏᑦ, ᐅᑭᐅᖅ ᐱᒋᐊᓕᓵᖅᑎᓪᓗᒍ 2,642,712 1,866,393 

ᖃᓄᐃᓕᖓᓂᖏᑦ ᑮᓇᐅᔭᓪᓚᕆᖁᑎᖏᑦ, ᐅᑭᐅᖅ ᐃᓱᓕᑎᓪᓗᒍ $ 2,849,919 $ 2,642,712 

ᓇᐃᒡᓕᒋᐊᖅᑕᐅᓯᒪᓂᖏᑦ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑳᖅ 
ᒫᔾᔨ 31, 2014
1.  ᑲᑐᔾᔨᖃᑎᒌᒡᕕᖓᓐᓄᑦ ᐊᒻᒪ ᓴᙱᓂᖃᕐᕕᒋᔭᖓᓄᓪᓗ
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ (“ᑲᑎᒪᔩᑦ”) ᓴᖅᑭᖅᑎᑕᐅᔪᔪᑦ  ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᒃᑯᑦ ᐱᓕᕆᐊᖃᖁᔭᐅᓪᓗᑎᒃ  
ᑕᒪᕐᑮᖕᓂᒃ ᐊᑐᖃᑦᑕᕐᓗᑎᒃ  ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓕᑕᕆᔭᐅᓯᒪᑦᓯᐊᖅᑐᓂᒃ ᑭᓱᑐᐃᓐᓇᐃᑦ ᖃᐅᔨᓴᕈᑕᐅᖃᑦᑕᕐᓂᖏᑦᑎᒍᑦ 
ᐊᑐᖅᑕᐅᓲᓂᒃ ᒪᓕᒃᑕᐅᓲᓂᒡᓗ ᑕᒪᒃᑯᓂᙵ ᑭᓱᑐᐃᓐᓇᕐᓂᒃ  ᐆᒪᔪᓕᒫᑦ ᐊᒃᑐᐊᖃᑎᒌᕐᑐᐃᓐᓇᐅᔪᓂᒃ ᖃᐅᔨᓴᖃᑦᑕᕆᐊᓖᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᓕᙱᒃᑲᓗᐊᕆᐊᖏᓐᓂᒃ ᓇᐅᑦᓯᖅᑐᐃᖃᑦᑕᕆᐊᖃᕆᓪᓗᑎᒡᓗ ᐃᓕᒃᑯᑦ  ᐱᓕᕆᐊᕆᕝᕕᐅᔪᒥ ᐊᒻᒪᓗ ᓄᓇᓕᒋᔭᐅᔪᐃᓪᓗ 
ᐊᕕᒃᑐᖅᓯᒪᐅᕐᓂᕆᔭᖏᓐᓃᑦᑐᓂᒡᓗ, ᐊᕙᑎᒥᐅᑕᕐᓃᑦᑐᓂᒃ, ᐃᓕᖁᓯᓕᕆᓂᕐᒨᓕᖓᔪᓂᒡᓗ ᐃᓄᓕᕆᓂᖅ - ᑮᓇᐅᔭᓕᐅᕈᑕᐅᔪᓄᓪᓗ ᑐᒃᓯᖅᑑᑎᒃᑯᑦ  
ᐱᓕᕆᐊᕆᔭᐅᔪᖅᑕᖃᓕᖅᑎᒍᓪᓗ ᐱᓕᕆᐊᕆᔭᐅᔪᒫᖅᑐᓄᓪᓗ   ᐱᓕᕆᐊᕆᔭᐅᔪᒃᓴᖃᕐᕕᖓᑦᑎᒍᑦ.  ᑲᑎᒪᔩᑦ ᑖᒃᓰᔭᕈᑎᓂᒃ ᐊᑭᓖᒋᐊᖃᙱᑦᑐᑦ  
ᑎᑎᕋᖅᓯᒪᔪᖅ ᐃᓚᖓᓐᓃᑦᑐᖅ 149.1(1)-ᒥᑦ  ᐃᓐᑲᒻᑖᒃᔅ ᒪᓕᒐᖓᓐᓃᑦᑐᖅ ᒪᓕᒡᓗᒍ.

2.  ᑮᓇᐅᔭᓕᕆᔾᔪᑎᓅᓕᖓᓪᓚᕆᒃᑐᑦ  ᑮᓇᐅᔭᓕᕆᓂᕐᒧᑦ ᐊᑐᐊᒐᐃᑦ
ᐅᑯᐊ ᓇᐃᒡᓕᒋᐊᖅᑕᐅᓯᒪᓪᓗᑎᑦ ᑎᑎᕋᖅᓯᒪᔪᑦ ᑮᓇᐅᔭᓕᕆᔾᔪᑎᓅᓕᖓᓪᓚᕆᒃᑐᑦ  ᑮᓇᐅᔭᓕᕆᓂᕐᒧᑦ ᐊᑐᐊᒐᐃᑦ ᑲᑎᒪᔨᓄᑦ ᐊᑐᖅᑕᐅᓲᑦ 
ᐋᖅᑭᒃᓱᐃᓂᐊᓕᕌᖓᒥ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑳᒐᒃᓴᓕᐊᕆᓂᐊᓵᖅᓱᓂᒋᑦ. ᓯᕗᓪᓕᕐᒥᒃ ᐊᕙᑎᓕᕆᔨᑦ ᑮᓇᐅᔭᖏ ᖃᐅᔨᓴᖅᑕᐅᔪᑦ 
ᒪᓕᒐᖅᑎᒍᑦ PSA-NPO, ᑲᓇᑕᐅᑉ ᑮᓇᐅᔭᐃᑦ ᐋᕿᒃᓱᒐᐅᓂᖏᓐᓄᑦ ᒪᓕᒐᕐᓂᒃ ᐊᑐᕐᖢᑎᒃ  (PSAB).

(a) ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔾᔪᓯᖏᑦ - ᓇᓗᓇᐃᖅᑕᐅᓯᒪᔪᑦ ᖃᑦᓯᐅᓕᕆᐊᖏᓐᓂᒡᓗ 
ᐱᒋᐊᕐᓂᖓᓐᓂᒃ ᖄᑦᓯᐊᔭᕆᐊᖏᓐᓂᒃ 

ᑕᒪᒃᑯᐊ ᑮᓇᐅᔭᓕᕆᓂᕐᒃᑯᑦ ᐱᖁᑎᖏᑦ ᐱᒋᐊᕐᓂᖓᓐᓂᒃ ᐅᕝᕙᓘᓐᓃᑦ ᓂᐅᕕᐊᕕᓂᓪᓘᓐᓃᑦ ᐅᕝᕙᓘᓐᓃᑦ ᑮᓇᐅᔭᓕᕆᓂᕐᑯᓪᓘᓐᓃᑦ 
ᐊᑭᓕᐊᒃᓴᐃᑦ ᐊᑭᓕᕆᐊᓖᑦ ᐊᑭᓕᐅᑎᕕᓃᓪᓘᓐᓃᑦ ᐅᕝᕙᓘᓐᓃᑦ ᓂᐅᕕᕐᓂᖅ ᐊᑭᑐᖃᕕᓂᕆᔭᖓ ᐱᒋᐊᕐᓂᖓᓂᒃ ᓂᐅᕕᐅᑎᒋᓗᒍᓘᓐᓃᑦ. 

ᐃᓱᓕᕝᕕᐊᓄᑦ ᑎᑭᓪᓗᒍ ᖄᑦᓯᐊᔭᕆᐊᖏᓐᓂᒃ

ᑮᓇᐅᔭᓕᕆᓂᕐᒃᑯᑦ ᐱᖁᑎᖏᑦ ᐃᓱᓕᕝᕕᐊᓄᑦ ᑎᑭᓪᓗᒍ ᖄᑦᓯᐊᔭᕆᐊᖏᓐᓂᒃ ᐊᑭᖃᕈᓐᓃᖅᐸᓪᓕᐊᑎᓪᓗᒋᑦ ᐃᓚᖃᓯᐅᔾᔭᐅᓯᒪᔪᑦ 
ᑮᓇᐅᔭᖁᑎᓪᓚᕆᖏᑦ ᐊᒻᒪᓗ ᑮᓇᐅᔭᑦ ᐅᑎᖅᑐᒃᓴᐃᓪᓗ. ᑮᓇᐅᔭᓕᕆᓂᕐᑯᓪᓘᓐᓃᑦ ᐊᑭᓕᐊᒃᓴᐃᑦ ᐊᑭᓕᕆᐊᓖᑦ ᐊᑭᓕᐅᑎᕕᓃᓪᓘᓐᓃᑦ 
ᐊᑭᖃᕈᓐᓂᖅᐸᓪᓕᐊᓂᖏᑦ ᒪᓕᒡᓗᒋᑦ ᐃᓚᖃᓯᐅᔾᔭᐅᓯᒪᔪᑦ ᐊᑭᓕᕆᐊᓖᑦ ᑲᑎᖅᓱᖅᓯᒪᔪᑦ ᐊᑭᓕᐊᒃᓴᐃᑦ ᓴᓂᕐᕙᐃᑲᓚᐅᕐᓂᖅ 
ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ, ᑐᓂᕐᕈᓯᐊᖅᑖᕈᑎᕕᓂᖅ ᐅᑎᖅᑎᑕᐅᔪᓐᓇᓛᖅᑐᖅ ᐃᑲᕐᕋᓕᐅᖅᑐᓄᑦ ᐊᒻᒪ ᐃᑲᔫᓯᐊᖅᑕᕈᑎᒃᓴᓄᓪᓗ 
ᐊᑭᓕᐅᑎᒃᓴᑦ.

ᑲᑎᒪᔩᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔾᔪᓯᖏᑦᑎᒍᑦ  ᓂᐅᕕᕐᓂᖅ ᐊᑭᑐᖃᕕᓂᕆᔭᖓ ᐱᒋᐊᕐᓂᖓᓂᒃ ᓂᐅᕕᐅᑎᕕᓂᖃᙱᑦᑐᑦ.

ᑲᑕᒃᓯᒪᔪᖅᑕᖃᕆᐊᖓᓐᓂᒃ

ᐱᖁᑎᑦ ᑭᓇᐅᔭᓕᕆᓂᕐᒧᑦ ᐊᑭᑐᓂᖓ ᓄᖑᐸᓕᐊᓂᖓᓄᑦ ᐆᒃᑐᕋᖅᑕᐅᓯᒪᔪᑦ ᐃᓚᖃᕐᓗᑎᒃ ᑮᓇᐅᔭᓪᓗᐊᕕᖕᓂᒃ, ᑮᓇᐅᔭᖃᕐᕕᖕᒧᑦ 
ᑐᖁᖅᑕᐅᓯᒪᔪᑦ ᐊᒻᒪ ᖃᐃᓂᐊᖅᑐᑦ ᐊᑭᓕᒃᓴᖃᖅᑐᓂᑦ. ᑭᓯᐊᓂ ᐊᑭᓕᒐᒃᓴᑦ ᐆᒃᑐᕋᖅᑕᐅᓯᒪᕗᑦ ᐊᑭᓕᕆᐊᖃᖅᑐᑦ ᐊᒻᒪ ᐊᕌᒎᓚᐅᖅᑐᒥᑦ 
ᐊᑭᓕᒐᒃᓴᐅᓚᐅᖅᑐᑦ, ᐃᖃᓇᐃᔭᖅᑎᑦ ᑮᓇᐅᔭᓕᐊᖏᑦ ᐃᑲᔫᑎᒋᓪᓗ, ᐊᑭᓕᒐᒃᓴᓪᓗ ᑲᓇᑕᐅᑉ ᐃᓄᓕᕆᔨᖏᓐᓄᑦ.  

ᐊᕙᑎᓕᕆᔨᒃᑯᑦ ᐆᒃᑐᕋᖅᑕᐅᓯᒪᔪᓂᒃ ᐅᑉᓗᒥᒧᑦ ᑮᓇᐅᔭᓂᒃ ᐊᑐᕈᖕᓇᐅᑎᖃᖏᑐᑦ.  

(b) ᐃᖅᑲᓇᐃᔭᙱᑲᐃᓐᓇᕈᓐᓇᐅᑏᑦ ᐊᑐᒐᐅᙱᑦᑐᑦ ᐃᖅᑲᓇᐃᔭᕈᓐᓃᑦᓯᐊᖅᑐᓄᓪᓗ ᐃᑲᔫᓯᐊᖅᑖᕈᑏᑦ  
ᐃᖅᑲᓇᐃᔭᖅᑏᑦ ᕼᐊᓚᑏᕈᓐᓇᐅᑎᒃᓴᖏᓐᓄᑦ ᐊᑭᓕᐅᑎᒃᓴᑦ ᐊᒻᒪᓗ ᐃᖅᑲᓇᐃᔭᙱᑲᐃᓐᓇᓚᐅᐱᓪᓚᒍᑎᒃᓴᖏᓐᓄᓪᓗ ᐅᕙᑕᐃᕈᑎᖏᓪᓗ  
ᓄᐊᑉᐸᓪᓕᐊᔭᐅᓲᑦ ᑲᑎᑕᐅᕙᓪᓕᐊᓲᑦ  ᐃᖅᑲᓇᐃᔭᙱᑲᐃᓐᓇᓚᐅᐱᓪᓚᒍᑎᒃᓴᕆᔪᓐᓇᓛᖅᑕᖏᓐᓄᐊᖅᑕᐅᓪᓗᑎᒃ. 

(c) ᑮᓇᐅᔭᖅᑖᕆᔭᐅᕙᓪᓕᐊᔪᑦ ᓇᓗᓇᐃᖅᑕᐅᓯᒪᓂᖏᑦ 
ᑲᑎᒪᔩᑦ ᒪᑐᒥᙵ ᒪᓕᖃᑦᑕᖅᑐᑦ ᓴᓂᕐᕙᐃᑲᓚᐅᖃᑦᑕᕐᓂᖅ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ ᑐᓂᕐᕈᓯᐊᖅᑖᕈᑎᕕᓂᕐᓄᑦ. 

ᐅᑎᖅᑎᑕᐅᔭᕆᐊᖃᙱᑦᑐᓂᒃ ᑐᓂᕐᕈᓯᐊᖅᑖᕈᑎᕕᓂᕐᓂᒃ ᐃᓕᑕᕆᔭᐅᖃᑦᑕᖅᑐᑦ ᓇᓗᓇᐃᖅᑕᐅᓯᒪᖃᑦᑕᖅᑐᑦ ᑮᓇᐅᔭᖅᑖᕆᔭᐅᕙᓪᓕᐊᔪᑎᑐᑦ 
ᑎᑭᒐᐃᖕᒪᑕ ᐅᕝᕙᓘᓐᓃᑦ ᐅᑎᖅᑐᒃᓴᐅᓪᓗᑎᒡᓘᓐᓃᑦ ᖃᐃᑕᐅᓂᐅᓴᔪᑦ ᓇᓚᐅᑦᓵᖅᑕᐅᔪᓐᓇᐸᓗᖕᓂᐊᕐᓂᕈᒥ.ᐅᑎᖅᑎᑕᐅᔭᕆᐊᓖᓪᓕ 
ᓇᓗᓇᐃᖅᑕᐅᑎᓯᒪᓲᑦ ᑮᓇᐅᔭᖅᑖᕆᔭᐅᕙᓪᓕᐊᔪᑎᑐᑦ ᐊᕐᕌᒍᑦᓴᐃᓐᓇᖓᓐᓂ ᐊᑭᓕᐅᑎᒃᓴᖃᓕᖅᑎᓪᓗᒍ ᓴᖅᑭᖅᑎᓪᓗᒋᑦ.  

ᐃᓄᖕᓄᑦ ᑮᓇᐅᔭᖁᑎᒋᔭᐅᔪᑦ ᓈᓴᐃᔨᓄᑦ ᓈᓴᒐᐅᔭᕆᐊᖃᕐᓂᖏᓐᓂᒃ ᒪᓕᒃᑕᐅᓲᑦ ᒪᓕᒡᓗᒋᑦ ᑮᓇᐅᔾᔭᒃᓴᕋᓱᐊᖏᑦᑐᓄᑦ, 
ᑮᓇᐅᔭᖅᑖᕆᔭᐅᔪᕕᓃᑦ ᐅᑎᖅᑎᑕᐅᔭᕆᐊᖃᕐᓂᐊᕐᓗᑎᒃ ᐊᑐᖅᑕᐅᖏᑦᑐᕕᓂᐅᒍᓂ ᓴᓂᕐᕙᖅᑕᐅᓯᒪᑲᐃᓐᓇᖃᑦᑕᕆᐊᓖᑦ.  ᑮᓇᐅᔭᑦ 
ᐊᑐᒐᐅᓂᐊᖅᑐᑦ ᑲᑎᒪᔨᓄᑦ ᑮᓇᐅᔭᖃᖅᑎᑦᓯᓂᕐᒥᑦ ᐊᖏᕈᑎᒃᑯᑦ ᑕᐃᒫᑦᓯᐊᖅ ᒪᓕᒐᐅᖃᑦᑕᖅᑐᖅ; ᐊᒥᐊᒃᑯᐃᓪᓗ ᐊᑐᒐᐅᓛᖅᑐᑦ 
ᐸᕐᓇᐅᑎᒃᓴᓄᑦ ᐊᒻᒪᓗ ᐱᓕᕆᐊᕆᔭᐅᔭᕿᐊᖃᖅᑐᓄᓪᓗ ᑲᑎᒪᔨᓄᑦ ᐊᑐᒐᐅᔪᒫᕐᒥᔪᑦᑕᐅᖅ.

(d) ᑮᓇᐅᔭᑦ ᐊᑐᐊᒐᐅᓂᐊᖅᑐᑦ ᐊᑭᑐᔫᑎᓄᑦ 
ᐱᖁᑏᑦ ᐊᑭᑐᔫᑏᑦ ᑎᑎᕋᖅᑕᐅᖃᑦᑕᖅᑐᑦ ᐊᑭᓪᓚᕆᕕᓂᖏᑦ ᓂᐅᕕᖅᑕᐅᑎᓪᓗᒋᑦ ᒪᓕᒡᓗᒋᑦ ᑮᓇᐅᔭᑦ ᐊᑭᑐᔫᑎᓄᑦ ᐊᑐᒐᐅᔪᑦ ᐊᑖᓂ 
ᑎᑎᕋᖅᑕᐅᓯᒪᖃᑦᑕᕐᓗᑎᒃ. ᐱᑐᖃᐅᕙᓪᓕᐊᔪᓄᑦᑕᐅᖅ ᐊᑭᑭᒡᓕᒋᐊᕐᓂᕋᔭᖅᑕᖓ ᒪᓕᒡᓗᒍ ᑭᓯᒥ ᑕᒪᒃᑯᐊ ᐊᑐᖅᑐᐊᖅᑕᐅᓂᖓᓂᒃ 
ᐃᒡᓗᕐᔪᐊᑉ ᑎᑎᕋᕐᕕᐅᑉ ᐱᖁᑏᑦ ᐊᖏᔫᑏᑦ ᐊᑭᓪᓚᕆᙱᑦ ᓄᑕᐅᑎᓪᓗᒋᑦ ᑎᑎᕋᖅᑕᐅᕙᒃᑐᑦ ᐊᑭᑐᔪᑎᓄᑦ ᓂᐅᕕᐅᑎᕕᓃᓅᖅᑕᐅᕙᒃᑐᑦ.  
ᐱᑐᖃᐅᕙᓪᓕᐊᔪᑦ ᐊᑭᑭᒡᓕᕙᓪᓕᐊᓂᕆᔭᖓ ᒪᓕᒃᓱᒍ ᑭᓯᐊᓂ ᐊᑐᖅᑐᐊᒐᐅᔫᑉ ᐃᓗᐊᓂ ᓄᑖᖒᖅᑎᒐᖁᕙᓪᓕᐊᔪᓄᑦ 
ᐊᑭᓕᐅᑕᐅᖃᑦᑕᓲᖑᔪᑦ ᐊᑭᒋᓕᖅᑕᖓ ᒫᓐᓇ ᒪᓕᒃᓱᒍ ᓄᑕᐅᒍᓐᓃᖅᐸᓪᓕᐊᓂᕆᔭᖓ ᒪᓕᒃᓱᒍ ᐊᑐᖅᑐᐊᒐᐅᓂᖓ ᐅᑭᐅᓄᑦ ᖃᑦᓯᓄᑦ 
ᑕᐅᑐᒐᐅᓪᓗᓂ, ᐊᕐᕌᒍ ᑕᒫᑦ ᐊᑭᖏᑦᑎᒍᑦ ᐋᖅᑭᒃᓱᒐᐅᓯᒪᔪᒃᑯᑦ Note 5 ᑕᑯᓗᒍ.

(e) ᓴᓂᕐᕙᖅᑕᐅᓯᒪᑲᐃᓐᓇᖅᑐᑦ ᐊᑭᑐᔫᑎᓄᑦ ᐱᔾᔪᑎᓖᑦ 
ᑐᓂᕐᕈᓯᐊᖅᑕᕈᑎᕕᓂᑦ ᓴᓂᕐᕙᖅᑕᐅᓯᒪᑲᐃᓐᓇᖅᑐᑦ ᐊᑭᑐᔫᑎᓄᑦ ᓂᐅᕕᐅᑎᐅᓚᖓᔪᑦ ᓴᓂᕐᕙᖅᑕᐅᓯᒪᑲᐃᓐᓇᖃᑦᑕᓲᑦ ᓂᐅᕕᖅᑕᐅᑎᓪᓗᒋᑦ. 
ᓴᓂᕐᕙᖅᑕᐅᖁᓯᒪᑲᐃᓐᓇᓲᑦ ᑮᓇᐅᔭᑦ ᑐᓂᕐᕈᓯᐊᖅᑖᕕᓂᑦ ᓇᓗᓇᐃᖅᑕᐅᓯᒪᖃᑦᑕᖅᑐᑦ ᑮᓇᐅᔭᓕᐊᕆᔭᐅᕙᓪᓕᐊᔪᑦ ᐊᑭᖏᑦ ᐊᔾᔨᒋᓪᓗᓂᒋᑦ  
ᐱᖁᑏᑦ ᐊᑐᒐᐅᖃᑦᑕᕐᓂᖏᓐᓂᒃ ᐱᒋᐊᕐᓗᒍ ᐊᑐᒐᐅᔪᓐᓇᐃᕐᓂᖏᓐᓄᑦ.   

(f) ᐊᑐᒐᐅᖃᑦᑕᕐᓂᖏᑦ ᓇᓚᐅᑦᓵᖅᑕᐅᓯᒪᔪᑦ 
ᐋᖅᑭᒃᓱᖅᑕᐅᑎᓪᓗᒋᑦ ᓇᐃᒡᓕᒋᐊᖅᑕᐅᓯᒪᓂᖏᑦ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐅᓂᒃᑳᑦ 

ᐃᓄᖕᓄᑦ ᑮᓇᐅᔭᖁᑎᒋᔭᐅᔪᑦ ᓈᓴᐃᔨᓄᑦ ᓈᓴᒐᐅᔭᕆᐊᖃᕐᓂᖏᓐᓂᒃ ᒪᓕᒃᑕᐅᓲᑦ ᒪᓕᒡᓗᒋᑦ ᑮᓇᐅᔭᓕᕆᔨ ᐊᒻᒪᓗ ᑐᑭᒧᐊᒃᑎᑦᓯᔨᓗ 
ᓈᓚᐅᑦᓵᖅᓱᑎᒃ ᐋᖅᑭᒃᓱᐃᖃᑎᒌᒋᐊᖃᓱᒃ ᐃᓱᒪᒃᓴᖅᓯᐅᖃᑎᒋᒋᐊᖃᓱᖑᓪᓗᑎᒡᓗ ᐊᒃᑐᐃᓂᖃᕐᓂᐊᕋᓱᒋᔭᒥᓂᒃ ᑮᓇᐅᔭᖅᑐᖅᑐᓄᑦ 
ᓂᐅᕕᒐᐅᔭᕆᐊᖃᖅᑐᓄᓪᓗ ᐊᑭᓕᐅᑕᐅᔭᕆᐊᖃᖅᑐᓄᓪᓗ ᑲᑎᒪᔩᑦ ᐱᖁᑎᖏᓐᓄᑦ ᐱᔾᔪᑎᖃᖅᑐᓂᒃ ᓴᓂᕐᕙᖅᑕᐅᓯᒪᔪᓪᓗ ᐊᑭᓪᓚᕆᖏᑦ 
ᐊᔾᔨᐅᖏᑐᐃᓐᓇᕆᐊᖃᕐᓂᖏᓐᓂᒃ ᖃᐅᔨᒪᔭᐅᔭᕆᐊᖃᕋᔭᖅᑐᑦ ᐅᓂᒃᑳᓕᐅᕐᓂᐊᓵᖅᑎᓪᓗᒋᑦ.  

3.  ᑮᓇᐅᔭᓪᓚᕇᑦ 
ᑲᑎᒪᔩᑦ ᐊᑐᖅᑐᐊᕕᖃᖅᑐᑦ ᐊᒡᓚᒡᕕᖕᒥᓄᑦ ᐊᑐᒐᐅᓂᐊᖅᑐᓄᑦ.  ᐊᑭᓕᐊᒃᓴᐃᑦ ᐃᓚᔭᐅᒋᐊᖃᖅᑐᖃᕌᖓᓪᓗ ᐊᑭᓕᖅᑐᒐᐅᖃᑦᑕᖅᑐᑦ ᐅᓪᓗᒥᒧᑦ 
ᐊᑭᓕᐅᑎᒋᐊᒃᑲᓐᓂᕆᐊᓖᑦ ᖄᖓᒍᑦ ᐊᑭᓕᒐᐅᒋᐊᒃᑲᓐᓂᖃᑦᑕᖅᓱᑎᒃ. ᐊᑭᓕᐊᒃᓴᖃᔪᙱᑦᑐᑦ ᐊᕐᕌᒎᑉ ᐃᓱᓕᕝᕕᐊᓄᑦ. ᐸᓚᐃᔭᖅᓯᒪᔪᒃᑯᑦ ᑖᒃᑯᐊ 
ᐊᑐᖅᑐᐊᒐᒃᓴᑦ ᐊᖏᕈᑎᒃᑯᑦ ᑲᑎᒪᔩᑦ ᐱᖁᑎᓕᒫᖏᓐᓄᑦ ᐊᑭᓕᖅᑐᒐᐅᖃᑦᑕᖅᑐᑦ.  

4.  ᑮᓇᐅᔭᑦ ᐅᑎᖅᑐᒃᓴᑦ 2014 2013 

ᔩᐊᔅᑏ $ 110,584 $ 61,091
ᓄᓇᑖᕈᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓕᓐᓂᐊᕈᑎᒃᓴᓄᑦ - 1,929
ᐊᐅᓪᓚᖅᓯᒪᔾᔪᑎᒃᓴᓄᑦ ᓯᕗᖓᓂ ᑮᓇᐅᔭᑦ ᐊᓯᖏᓪᓗ   15,131 41,785 

 $ 125,715 $ 104,805     

5.  ᐱᖁᑏᑦ ᐊᑭᑐᔫᑎᓄᑦ  2014 2013 

      ᑲᑎᑦᑐᑦ   ᐊᑭᒋᓕᖅᑕᖓ ᐊᑭᒋᓕᖅᑕᖓ
  ᐊᑭᑦᑐᖅᐸᓪᓕᐊᓂᓕᒃ ᐅᑭᓪᓚᕆᖓ  ᓄᑕᐅᒍᓐᓃᖅ- ᒫᓐᓇ ᒫᓐᓇ 
   ᐸᓪᓕᐊᓂᖓ
 
ᒥᖅᓱᒐᐃᑦ 0%   $ 6,114 $  - $ 6,114 $ 6,114
ᐱᖁᑏᑦ ᐊᖏᔫᑎᒃ 20% 245,024 200,213 44,811 56,014
ᖃᕆᑕᐅᔭᓄᐊᖓᔪᑦ 10 -30% - - - 11,507 
ᖃᕆᑕᐅᔭᓄᐊᖓᔪᑦ 45% 17,197 17,197 - -
ᖃᕆᑕᐅᔭᓄᐊᖓᔪᑦ 50-55% 159,014 125,465 33,550 74,558 
ᐊᓪᓕᕋᐅᔭᐃᑦ S/L 15 24,745 24,745 - 4,628
ᐊᑐᖅᑐᐊᒐᒃᓴᓄᑦ S/L 15 399,910 273,804 126,106 138,955

  $ 852,005 $ 641,424 $ 210,581 $ 291,775

6.  ᓴᓂᕐᕙᐃᑲᓚᐅᕐᓂᖅ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ -     
 ᐱᓕᕆᐊᕆᔭᐅᔪᒪᔪᓄᑦ  2014 2013

ᐱᓕᕆᐊᕆᔭᐅᔪᒪᔪᓄᑦ  $ 457,895 $ 348,412
ᐃᓄᖕᓄᑦ ᖃᕆᑕᐅᔭᒃᑯᑦ ᑕᑯᒋᐊᕐᕕᒃᓴᓄᑦ  - 16,633

               $ 457,895 365,045 

 
 
7.  ᓴᓂᕐᕙᐃᑲᓚᐅᕐᓂᖅ ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ  -    
 ᐱᓕᕆᐊᕆᔭᐅᔪᒪᔪᓄᑦ  2014 2013

ᕼᐊᓐᓂᖓᔪᖅ  $ 64,442 $ 52,870 
ᕿᖓᐅᒃᒥ  ᐱᓕᕆᐊᕆᕝᕕᐅᔪᒪᓂᖓᓄᑦ  601,612 57,755 
ᑐᐊᕆᔅ   ᐅᐊᖕᓇᖓᓂ  23,316 416,434 
ᕼᐊᑭᑦ  ᕆᕙ  291,108 60,703
ᕼᐆᑉ ᐲ ᐱᓕᕆᐊᖅ II  - 251,163 
ᔨᐅᕆᑰᒥ ᐅᔭᕋᒃᑕᕐᕕᖓᓐᓄᑦ  13,498 3,825 
ᑭᒡᒐᕕᒃ  617,914 547,356 
ᓄᓘᔮᒃ  55,879 288,300 
ᐊᐳᖅᑎ’ᓈᖅᑐᖅ    306,910 234,797
ᐃᖃᓗᒑᕐᔪᒃ  - 420,990
ᓄᓇᑖᕐᓂᕐᒧᑦ ᐊᖏᕈᑎᑦ ᐋᔩᖃᑎᒌᑦ ᑲᑎᒪᓂᖏᓐᓄᑦ 32 -
ᓄᓇᕘᒥ ᖃᐅᔨᓴᖅᑐᓕᕆᔨᑦ  - 2,430

               $ 1,974,711 $ 2,336,623 

8.  ᑐᓂᕐᕈᓯᐊᖅᑖᕈᑎᕕᓂᖅ ᐅᑎᖅᑎᑕᐅᔪᓐᓇᓛᖅᑐᖅ 2014 2013 

2013 2014 ᐃᓕᓐᓂᐊᕐᓂᕐᒧᑦ  $ 175,506 -
ᖁᓪᓕᖅ ᐆᒻᒪᖅᑯᑎᓕᕆᔩᑦ ᐃᖃᓗᐃᑦ  242,036 - 

  $ 417,542 $ -

9.  ᐃᑲᕐᕋᓕᐅᖅᑐᓄᑦ ᐊᒻᒪ ᐃᑲᔫᓯᐊᖅᑕᕈᑎᒃᓴᓄᓪᓗ ᐊᑭᓕᐅᑎᒃᓴᑦ
ᐃᑲᕐᕋᓕᐅᖅᑐᓄᑦ ᐊᒻᒪ ᐃᑲᔫᓯᐊᖅᑕᕈᑎᒃᓴᓄᓪᓗ ᐊᑭᓕᐅᑎᒃᓴᑦ ᐃᓚᖃᓯᐅᔾᔭᐅᓯᒪᔪᑦ ᒐᕙᒪᒃᑯᓐᓄᑦ ᐊᑭᓕᐅᑎᒃᓴᑦ $53,758 
(2013 - $35,510).

10. ᓴᓂᕐᕙᖅᑕᐅᓯᒪᑲᐃᓐᓇᖅᑐᑦ ᐊᑭᑐᔫᑎᓄᑦ ᐱᔾᔪᑎᓖᑦ 2014 2013 

ᐱᒋᐊᕐᓂᓪᓚᕆᐊᓂ ᖃᑦᓯᐅᓂᖏᑦ ᑮᓇᐅᔭᑦ  $ 269,209 $ 217,943
ᐃᓚᒋᐊᖅᓯᒪᔪᑦ  - 107,543
ᐱᑐᖃᕈᖅᐸᓪᓕᐊᓂᖓᓄᑦ ᐊᑭᒋᓕᖅᑕᖓ  (78,734) (56,277) 

ᐃᓱᓕᕝᕕᐊᓄᑦ ᖃᑦᓯᐅᓕᕐᓂᖏᑦ ᑮᓇᐅᔭᑦ  $ 190,475 $ 269,209

11.  ᐱᕙᓪᓕᐊᔪᓄᑦ  ᖃᑭᐅᒪᓂᖅ
ᑲᑎᒪᔨᑦ ᖃᑭᐅᒪᖃᑦᑕᕐᓂᐊᖅᑐᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᕐᒥᒍᑦ ᐃᑲᔫᓯᐊᖅᑖᖅᑎᑕᐅᖃᑦᑕᖅᓱᑎᒃ ᑲᓇᑕᐅᑉ ᒐᕙᒪᖓᓐᓂᒃ - ᐃᓄᓕᕆᔨᑐᖃᒃᑯᓐᓂᒃ. 
ᐊᐅᓚᑦᓯᔩᑦ ᐃᓱᒪᖃᑦᑕᖅᑐᑦ ᑮᓇᐅᔭᖅᑖᕆᖃᑦᑕᖅᑕᖏᑦ ᒥᑭᒡᓕᒋᐊᖅᑕᐅᒃᐸᑕ ᐅᕝᕙᓘᓐᓃᑦ ᐊᓯᔾᔨᖅᑕᐅᒃᐸᑕᓘᓐᓃᑦ, ᑮᓇᐅᔭᑦ ᐊᑐᖃᑦᑕᖅᑕᖏᑦ 
ᐊᐅᓚᑦᓯᔾᔪᑎᖏᓐᓄᑦ ᐊᒃᑐᖅᑕᐅᓂᖃᓪᓚᕆᒐᔭᕆᐊᖏᓐᓂᒃ.

12. ᓴᓂᕐᕙᖅᑕᐅᓯᒪᔪᓄᑦ 
ᑲᑎᒪᔨᑦ ᐊᕐᕌᒍᓄᑦ ᑕᓪᓕᒪᓄᑦ ᐊᒡᓚᒡᕕᖕᒥᑦ ᐊᑐᖅᑐᐊᕐᓂᕆᓛᖅᑕᖓᓐᓄᑦ ᐊᖏᕈᑎᖃᖅᓯᒪᓕᖅᑐᑦ, ᐊᒻᒪ ᐊᕐᕌᒍᒃᑲᓐᓂᓕᐅᓛᑐᓄᑦ ᓯᕗᓂᒃᓴᒧᑦ 
ᑕᓪᓕᒪᓄᑦ ᐊᕐᕌᒍᒃᑲᓐᓂᕐᓄᑦ  ᐊᖏᕈᑎᖃᒃᑲᓐᓂᓛᕐᓂᐊᖅᓱᑎᒃ ᐊᑐᖅᑐᐊᓛᒃᑲᓐᓂᕈᒪᓂᕐᒥᑦ,  ᐱᒋᐊᕐᓗᒍ ᐃᐳᕈᓪ 1, 2014 ᐃᓱᓕᕝᕕᖃᓛᕐᓗᓂ ᒫᔾᔨ  
31, 2019-ᒥ. ᐊᕐᕌᒍᓕᒫᒧᑦ ᐊᒡᓚᒡᕕᖕᒥᑦ ᐊᑐᖅᑐᐊᕈᑎᖓᑦ ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ ᐊᕐᕌᒍᓄᑦ 2015-ᒥᑦ - 2019-ᒧᑦ ᐃᒪᐃᓪᓗᐊᖅᑎᒋᕗᑦ 
$225,573.

ᑲᑎᒪᔨᑦ ᐊᒡᓚᒡᕕᖕᒥ ᐃᖅᑲᓇᐃᔭᕈᑎᓂᒃ ᐊᑐᖅᑐᐊᕈᑎᖏᓐᓄᑦ ᐊᖏᕈᑎᖃᖅᓯᒪᔪᑦ ᑭᒡᓕᓕᕝᕕᖃᓛᖅᑐᓂᒃ ᐅᑐᐱᕆ 2018.   ᑲᑎᓪᓗᒋᑦ 
ᐊᕐᕌᒍᓕᒫᓱᑦ ᐊᒡᓚᒡᕕᖕᒥᑦ ᐊᑐᖅᑐᐊᕈᑎᖓᑦ ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ ᐊᕐᕌᒍᓄᑦ ᑭᒡᓕᓕᕝᕕᖃᓛᖅᑐᑦ ᐃᒪᐃᓕᖓᕗᑦ:  2015 - $30,941; 
2016    $30,563; 2017   29,801; 2018 $29,039 ᐊᒻᒪᓗ 2019 $14,502. 

13. ᑮᓇᐅᔭᓕᕆᔾᔪᑎᑦ
ᐅᑯᐊ ᐊᑖᓃᑦᑐᑦ ᑎᑎᕋᖅᓯᒪᔪᓄᑦ ᐱᔾᔪᑎᓖᑦ ᑲᑎᒪᔨᑦ ᑮᓇᐅᔭᓕᕆᔾᔪᑎᓄᑦ ᐊᑦᑕᓇᕈᑕᐅᓕᑐᐃᓐᓇᕆᐊᖃᖅᑐᓄᑦ ᐊᐅᓚᑦᓯᔾᔪᑎᖏᓐᓄᑦ 
ᐱᓇᓱᐊᒐᕆᓇᔭᖅᑕᖏᑦ ᑮᓇᐅᔭᓕᕆᓂᕐᒧᑦ ᐊᑐᐊᒐᖁᑎᖏᓪᓗ ᐊᒻᒪᓗ ᑲᑎᒪᔨᑦ ᐊᑦᑕᓇᖅᑐᒃᑰᓕᕈᑎᒋᑐᐃᓐᓇᕆᐊᖃᕋᔭᖅᑕᖏᓐᓄᓪᓗ.

ᑮᓇᐅᔭᓕᕆᔾᔪᑎᓄᑦ ᐊᑦᑕᓇᕈᑕᐅᓕᑐᐃᓐᓇᕆᐊᖃᖅᑐᓄᑦ ᐊᐅᓚᑦᓯᔾᔪᑎᖏᓐᓄᑦ ᐱᓇᓱᐊᒐᕆᓇᔭᖅᑕᖏᑦ ᑮᓇᐅᔭᓕᕆᓂᕐᒧᑦ 
ᐊᑐᐊᒐᖁᑎᖏᓪᓗ 

ᒫᓐᓇ ᑲᑎᒪᔨᑦ ᑮᓇᐅᔭᓕᕆᔾᔪᑎᓄᑦ ᐊᑦᑕᓇᕈᑕᐅᓕᑐᐃᓐᓇᕆᐊᖃᖅᑐᓄᑦ ᐊᐅᓚᑦᓯᔾᔪᑎᖏᓐᓄᑦ ᐱᓇᓱᐊᒐᕆᓇᔭᖅᑕᖏᑦ ᐊᑐᐊᒐᖁᑎᖏᓐᓂᒡᓗ 
ᐋᖅᑭᒃᓯᒪᔪᖅᑕᖃᙱᑦᑐᖅ.

ᐊᑭᓕᐊᒃᓴᕆᔭᐅᓕᑐᐃᓐᓇᕆᐊᖃᖅᑐᓄᑦ 

ᑲᑎᒪᔩᑦ ᑲᓇᑕᐅᑉ ᒐᕙᒪᖓᓐᓂᒃ ᑮᓇᐅᔭᖅᑖᖅᑎᑕᐅᖏᓐᓂᕈᑎᒃ ᐊᑭᓕᐊᒃᓴᕆᔭᐅᓕᑐᐃᓐᓇᕆᐊᖃᖅᑐᑦ  ᑎᒥᒋᔭᐅᔪᒧᑦ ᑲᑎᒪᔩᑦ ᑮᓇᐅᔭᖁᑎᖃᖅᑐᑦ 
ᐊᑕᐅᓯᕐᓂ ᑮᓇᐅᔭᒃᑯᕕᖕᒥ ᐃᒪᐃᓪᓗᐊᖅᑎᒋᔪᓂᒃ $2,849,919  (2013 - $2,642,712).  

ᑮᓇᐅᔭᓪᓚᕆᖁᑎᓄᑦ ᖃᖓᑐᐃᓐᓇᖅ ᐊᑦᑕᓇᖅᑐᒃᑰᓕᕈᑕᐅᑐᐃᓐᓇᕆᐊᓖᑦ 

ᑮᓇᐅᔭᓪᓚᕆᖁᑎᓄᑦ ᖃᖓᑐᐃᓐᓇᖅ ᐊᑦᑕᓇᖅᑐᒃᑰᓕᕈᑕᐅᑐᐃᓐᓇᕆᐊᓖᑦ ᑲᑎᒪᔨᓄᑦ ᐅᑎᖅᑎᑕᐅᔪᓐᓇᕋᔭᙱᑦᑐᑦ ᐊᑭᓕᕐᕕᒃᓴᖓ 
ᓇᓪᓕᐅᑎᓯᒪᓕᕐᓂᖅᑎᓪᓗᒍ. ᑲᑎᒪᔩᑦ ᐊᑭᓕᐊᒃᓴᖃᖅᑐᑦ ᐊᑭᓕᕆᐊᓖᑦ ᑲᑎᖅᓱᖅᓯᒪᔪᑦ ᐊᑭᓕᐊᒃᓴᐃᑦ ᐊᒻᒪᓗ ᓴᓂᕐᕙᐃᑲᓚᐅᕐᓂᖅ 
ᑮᓇᐅᔭᖅᑖᕆᔭᐅᕙᓪᓕᐊᔪᓂᒃ ᐃᒪᐃᓪᓗᐊᖅᑎᒋᔪᓂᒃ  $94,692 (2013 - $52,314), ᑐᓂᕐᕈᓯᐊᖅᑖᕈᑎᕕᓂᖅ ᐅᑎᖅᑎᑕᐅᔪᓐᓇᓛᖅᑐᖅ 
$417,542 (2013 - ᐱᑕᖃᙱ).

14. ᑮᓇᐅᔭᑦ ᐊᑐᖅᑐᒃᓴᑦ 
ᑮᓇᐅᔭᑦ ᐊᑐᖅᑐᒃᓴᑦ ᓈᓴᐃᔨᓄᑦ ᓈᓴᖅᑕᐅᓯᒪᙱᑦᑐᑦ, ᐊᖏᕈᑕᐅᔭᕆᐊᖃᓲᖑᓪᓗᑎᒃ ᑲᑎᒪᔨᓄᑦ.

15. ᐊᓯᐊᓄᑦ ᑮᓇᐅᔭᒃᑯᕕᖃᕐᕕᐅᔪᒥᑦ ᐊᓯᐊᓄᑦ ᑮᓇᐅᔭᓂᒃ ᓅᑎᖅᑕᐅᓯᒪᑦ
ᒫᔾᔨ 31, 2014 ᐱᑕᖃᙱᑦᑐᖅ (2013 - $107,543) ᓅᑕᐅᓚᐅᖅᓯᒪᔪᑦ ᑭᒡᓕᖃᖅᑎᑕᐅᓯᒪᙱᑦᑐᓄᐊᖅᑕᐅᓯᒪᔪᑦ ᑮᓇᐅᔭᓕᐅᕈᑕᐅᓇᓱᐊᕐᓂᐊᖅᑐᑦ 
ᐊᑭᑐᔫᑎᓄᐊᖅᑕᐅᓂᐊᕐᓗᑎᒃ ᑮᓇᐅᔭᓃᙶᖅᑐᑦ ᐊᖏᔫᑎᓄᓪᓗ ᐊᒡᓚᒡᕕᖕᒥ ᐱᖁᑎᓄᐊᖅᑕᐅᓯᒪᓪᓗᑎᒃ  ᐊᒡᓚᒡᕕᖕᒥ ᐊᑐᖅᑕᐅᖃᑦᑕᓂᐊᖅᑐᓂᒃ 
ᓂᐅᕕᐅᑕᐅᔪᓐᓇᖁᓪᓗᒋᑦ. 

16. ᐃᖅᑲᓇᐃᔭᕈᓐᓃᓪᓚᕆᒃᑐᖅᓯᐅᑎᒃᓴᓄᑦ ᐃᑦᑐᖅᓯᐅᑎᒃᓴᓄᑦ 
ᑲᑎᒪᔩᑦ ᐃᓚᐅᖃᑕᐅᖃᑦᑕᖅᑐᑦ  ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᑎᑖᕆᕙᒃᑕᖏᓐᓄᑦ ᐱᔨᑦᓯᕋᐅᑏᓄᑦ  NEBS Pension Plan 
ᑐᑭᖃᖅᑎᑕᐅᓯᒪᔪᖅ ᑕᒪᓐᓇ ᐃᒫᒃ ᑐᓂᕐᕈᓯᐊᖅᑖᕈᑎᕕᓂᕐᓄᑦ ᐸᕐᓇᐅᑦ. ᐃᖅᑲᓇᐃᔭᖅᑎᓕᒫᑦ ᐊᕐᕌᒍᒥᑦ ᐊᑕᐅᓯᕐᒥᑦ ᐃᖅᑲᓇᐃᔭᓕᕐᓂᑯᕕᓃᑦ 
ᑕᒪᑐᒧᙵ ᐃᓚᐅᖃᑕᐅᔪᓐᓇᖅᑎᑕᐅᕕᖃᓲᑦ.

ᐸᕐᓇᐅᑎᒧᑦ ᑐᓂᕐᕈᓯᐊᖅᑖᕈᑎᒃᓴᓄᑦ ᐃᑦᑐᖅᓯᐅᑎᑖᕈᑎᒃᓴᓄᐊᖃᐃᔪᓐᓇᓲᑦ  16%-ᓗᐊᖅᑎᒋᔪᒥᑦ ᐊᑐᓂ ᐃᖅᑲᓇᐃᔭᖅᑎᐅᑉ ᑮᓇᐅᔭᖅᑖᖏᑦ 
ᐃᓚᙵᐃᕕᐅᖃᑦᑕᕐᓗᑎᒃ  (8% ᐃᖅᑲᓇᐃᔭᖅᑎᒥᑦ 8% ᐃᖅᑲᓇᐃᔭᕐᕕᖓᓐᓂᒃ).

ᐅᑭᐅᒥ ᐊᑲᐅᓯᕐᒥ ᑲᑎᒪᔨᓄᑦ ᑐᓂᕐᕈᓯᐊᖅᑖᕈᑎᒃᓴᓄᐊᖃᐃᖃᑦᑕᓲᑦ ᐃᒪᐃᓪᓗᐊᖅᑎᒋᔪᓂᒃ $127,954 (2013 - $117,630).



Ryan Barry 
Executive Director 
Tokimoaktitiyi 
ᑐᑭᒧᐊᒃᑎᑦᓯᔨ 
Directeur général        
rbarry@nirb.ca 
867-983-4608
Amanda Hanson 
Director, Technical Services 
Atangoyak, Naoaeyaeyotinun Ikayutinikq 
ᑐᑭᒧᐊᒃᑎᑦᓯᔨ, ᐊᕙᑎᓕᕆᔨᓄᑦ 
Directrice, services techniques  
ahanson@nirb.ca 
867-983-4615
Mark Ings 
Director, Finance & Administration 
Atangoyak, Manilikinikun Aolanikulo 
ᑐᑭᒧᐊᒃᑎᑦᓯᔨ, ᑮᓇᐅᔭᓕᕆᔨᓄᑦ ᐊᒡᓚᒡᕕᓕᕆᔨᓄᓪᓗ 
Directeur, finances et l’administration 
mings@nirb.ca 
867-983-4602
Priscilla (Ovik) Evalik 
Senior Finance Officer 
Kiinaujalirijinik Ikajurtimmarik 
ᑮᓇᐅᔭᓕᕆᔨᒻᒪᕆᒃ 
Agente principale des finances 
pevalik@nirb.ca 
867-983-4604
Josie Tucktoo-Lacasse 
Interpreter/Translator 
Okaktiliktoeyi/Nuptigiyeovlonilo 
ᑐᓵᔨ/ᐃᓄᒃᑎᑑᓕᖅᑐᐃᔨ 
Traductrice/ interprète 
jtlacasse@nirb.ca 
867-983-4614

ᒫᓐᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ |  ᐃᖅᑲᓇᐃᔭᖅᑎᒋᔭᖏᑦ – ᐅᓪᓗᒥᒨᓕᖅᑐᖅᑕᕕᓂᖅ ᒫᔾᔨ, 2014 

Taya Avatilikiyini havaktin atigiyaen   |  Nutaguktikhimayok March-mi 2014-mi 

Current NIRB Staff List  |  Updated March 2014 

Liste actuelle du personnel de la CNER  |  Mise à jour en mars 2014 

Jorgen Komak 
Manager, GIS Specialist 
Ataneoyok, Hivunikhiyutikhanik 
Atoktunik 
ᐊᖏᔪᖅᑳᖅ, ᓄᓇᙳᐊᓕᕆᔨᓄᑦ 
Chef, Spécialiste des SIG 
jkomak@nirb.ca 
867-983-4613
Lena Atatahak 
Secretary/Receptionist 
Titigakti 
ᑎᑎᕋᖅᑎ/ᑐᙵᓵᖅᑎᑦᓯᔨ 
Secrétaire/réceptionniste 
latatahak@nirb.ca 
867-983-4600
Stephanie Taptuna 
Environmental Administrator 
Avatilikinikun Titikikiyi 
ᐊᕙᑎᓕᕆᔨᓄᑦ ᑎᑎᖃᓕᕆᔨ 
Administratrice en environnement 
staptuna@nirb.ca 
867-983-4610
Natasha Lear 
Environmental Administrator 
Avatilikinikun Titikikiyi 
ᐊᕙᑎᓕᕆᔨᓄᑦ ᑎᑎᖃᓕᕆᔨ 
Administratrice en environnement 
nlear@nirb.ca 
867-983-4612
Jaida Ohokannoak 
Manager, Environmental 
Administration   
Atanguyak, Avatilikinikun Titikikiyi 
ᐊᖏᔪᖅᑳᖅ, ᐊᕙᑎᓕᕆᔨᓄᑦ ᑎᑎᖃᓕᕆᔨ 
Chef, Administration en 
environnement 

johokannoak@nirb.ca 
867-983-4609 
Sophia Granchinho 
Senior Technical Advisor 
Naonaeyaotinun Ihomakhakeokti 
ᐊᕙᑎᓕᕆᔨ 
Conseillère technique principale 
sgranchinho@nirb.ca 
867-793-4633
Kelli Gillard 
Technical Advisor 
Naonaeyaotinin Ihomakhakeokti 
ᐊᕙᑎᓕᕆᔨ 
Conseillère technique 
kgillard@nirb.ca 
867-983-4619
Tara Arko 
Technical Advisor 
Naonaeyaotinin Ihomakhakeokti 
ᐊᕙᑎᓕᕆᔨ 
Conseillère technique 
tarko@nirb.ca 
867-983-4611
Jeannie Ehaloak 
Manager, Communications 
Atanguyak, Tuhagakhaliriyinut 
ᐊᖏᔪᖅᑳᖅ, ᑐᓴᒐᒃᓴᓕᕆᔨᓄᑦ 
Chef, communications 
jehaloak@nirb.ca 
867-983-4605
Heather Rasmussen 
Technical Advisor 
Naonaeyotinin Ihomakhakheokti 
ᐊᕙᑎᓕᕆᔨ 
Conseillère technique 
hrasmussen@nirb.ca 
867-983-4606

Nunavut Impact Review Board

Email: info@nirb.ca     Website: www.nirb.ca     FTP site: http://ftp.nirb.ca

